Монгол Улсын Их Хурлын 2005 оны намрын ээлжит чуулганы 2006 оны 1 дүгээр сарын 13-ны (Баасан гариг) өдрийн нэгдсэн хуралдааныг 9 цаг 15 минутад Улсын Их Хурлын дарга Ц.Нямдорж нээж гишүүдийн ирц, хэлэлцэх асуудлын дарааллыг танилцуулав.


Өглөөний нэгдсэн хуралдаанд ирвэл зохих 76 гишүүнээс 72 гишүүн ирж, 94.7 хувийн ирцтэй байв.

Чөлөөтэй: -Д.Одхүү, О.Энхсайхан 

Хурал орхисон: - Р.Амаржаргал 

Тасалсан: -Б.Эрдэнэбат 

НЭГ.Засгийн газрыг огцруулах тухай асуудлыг үргэлжлүүлэн хэлэлцэнэ

Хэлэлцэж буй асуудалтай холбогдуулан Сангийн сайд Н.Алтанхуяг, Боловсрол, соёл, шинжлэх ухааны сайд П.Цагаан, Байгаль орчны сайд У.Барсболд, Улсын Их Хурлын Тамгын газрын ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав. 

УИХ-ын гишүүн Ч.Раднаа (асуулт, хариултаа таслах), УИХ-ын гишүүн С.Ламбаа (дэгийнхээ дагуу үргэлжлүүлэн хэлэлцэх), УИХ-ын гишүүн М.Энхсайхан (өнөөдөртөө багтаагаад асуудлаа хэлэлцэж дуусгах) нар горимын санал хэлж, УИХ-ын Тамгын газрын Ерөнхий нарийн бичгийн дарга Н.Лувсанжав хуралдааны дэгийн талаар нэмэлт, тайлбар хийв. 

Хуралдаанд УИХ-ын гишүүн У.Хүрэлсүх 2006 оны 1 дүгээр сарын 12-нд болсон цуглааны тухай индрээс мэдээлж, МАХН-ын тугийг шатаасан тухай мэдэгдэж тугийг үзүүлж байв. Мөн Монгол Улсын Ерөнхий сайд Ц.Элбэгдоржийг УИХ-ын гишүүдийн асуултад хариулж байх үеэр УИХ-ын гишүүн У.Хүрэлсүх МАХН-ын шатсан тугийг дэлгэж дэргэд нь болон ширээнийх нь хажууд барин зогсож байлаа.

Ерөнхий сайд Ц.Элбэгдоржийг жагсаал, цуглаантай холбогдуулан үг хэлж байхад МАХН-аас сонгогдсон УИХ-ын зарим гишүүд ширээгээ балбах, хөлөөрөө дэвсэх зэрэг эсэргүүцсэн үйлдлүүдийг хийж байсан болно. 

УИХ-ын гишүүн С.Баярцогт, Б.Батбаяр, Р.Гончигдорж, Л.Гүндалай, Э.Бат-Үүл, Л.Гансүх, Б.Батбаатар нарын асуусан асуултад Монгол Улсын Ерөнхий сайд Ц.Элбэгдорж, УИХ-ын гишүүн М.Энхболд, Ч.Улаан, Т.Ганди, Д.Тэрбишдагва нар нэмэлт, тайлбар хийв.

Хуралдаан 11.00-11.35 цаг завсарлав.

УИХ-ын гишүүн Б.Батбаатар, Ч.Содномцэрэн, Я.Санжмятав, Р.Эрдэнэбүрэн нарын асуусан асуултад Монгол Улсын Ерөнхий сайд Ц.Элбэгдорж, УИХ-ын гишүүн Ц.Мөнх-Оргил, Г.Батхүү, Р.Гончигдорж, Сүх.Батболд, ажлын хэсгээс Монгол Улсын Сангийн сайд Н.Алтанхуяг, УИХ-ын Тамгын газрын нэгдүгээр нарийн бичгийн дарга Ж.Нарантуяа нар нэмэлт, тайлбар хийв.

Хуралдаан 1З цаг 00 минутад завсарлав.

Өглөөний хуралдаан 13 цаг 00 минутад завсарлав.

Оройн хуралдаан 15 цаг 20 минутад эхэлж, ирвэл зохих 76 гишүүнээс 74  гишүүн ирж, 97.3 хувийн ирцтэй байлаа.

Чөлөөтэй: -О.Энхсайхан 

Хурал орхисон: - Р.Амаржаргал 

Засгийн газрыг огцруулах тухай асуудлыг үргэлжлүүлэн хэлэлцэв. 

Хэлэлцэж буй асуудалтай холбогдуулан Сангийн сайд Н.Алтанхуяг, Боловсрол, соёл, шинжлэх ухааны сайд П.Цагаан, Байгаль орчны сайд У.Барсболд, Улсын Их Хурлын Тамгын газрын ерөнхий нарийн бичгийн дарга Н.Лувсанжав, нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Д.Насанжаргал, Төрийн байгуулалтын байнгын хорооны референт Г.Чагнаадорж нар байлцав. 

УИХ-ын гишүүн Д.Арвин (санал хураалгахдаа гараа өргөж хураах), УИХ-ын гишүүн Р.Гончигдорж (өнөөдрийн хуралдаанаа 18.00 цагт дуусгах) нар горимын санал хэлэв.

Ц.Нямдорж: -Хэлэлцэх асуудлаа өнөөдөр хэлэлцэж дуусгах горимын саналыг дэмжье.

Зөвшөөрсөн 44

Татгалзсан 18

Бүгд 62 –71.0 хувийн саналаар дэмжигдлээ.

УИХ-ын гишүүн С.Ламбаа, Ц.Цэнгэл, Д.Ганхуяг, Л.Гантөмөр, Р.Бадамдамдин, Д.Арвин, Ц.Сүхбаатар, Д.Одбаяр, Д.Одхүү, З.Энхболд нарын асуусан асуултад Монгол Улсын Ерөнхий сайд Ц.Элбэгдорж, УИХ-ын гишүүн С.Баярцогт,  Ч.Улаан, С.Батболд, Г.Батхүү, Э.Бат-Үүл, М.Энхболд, Сангийн сайд Н.Алтанхуяг нар нэмэлт, тайлбар хийв.

18 цаг 05 минутад УИХ-ын гишүүн Л.Гүндалай Улсын Их Хурлын дарга Ц.Нямдоржоос зөвшөөрөл аван Улаанбаатар хотын З дугаар эмнэлгийн эмч, ажилтнуудаас нийгмийн асуудлаа шийдвэрлүүлэхийг хүсэж УИХ-д ирүүлсэн мэдэгдлийг гишүүдэд танилцуулан УИХ-ын даргад өргөн барилаа.

УИХ-ын гишүүн Р.Раш (асуудлаа хурдан шийдэх), С.Баярцогт (энэ асуудлаар санал хураалгаж болохгүй дэгийнхээ дагуу хэлэлцэх), К.Саираан (Үндсэн хуулийн өдөр олон арга хэмжээтэй байгаа өнөөдөр завсарлаад дараагийн 7 хоногт үргэлжлүүлэх) нар горимын санал хэлэв.

Хуралдаан 18.35-19.40 цагт завсарлав.

УИХ-ын гишүүн Г.Адьяа, Д.Идэвхтэн, Б.Бат-Эрдэнэ, Ж.Гүррагчаа, Т.Очирхүү, Д.Одбаяр, Б.Эрдэнэсүрэн, Л.Гүндалай, С.Баярцогт, Р.Нямсүрэн, Ц.Сүхбаатар, Ч.Авдай, У.Хүрэлсүх, А.Бакей, Г.Занданшатар, Д.Дондог, Л.Гансүх, Ц.Дамиран, С.Оюун, З.Энхболд, А.Цанжид, Р.Бадамдамдин, Д.Ганхуяг, Д.Дэмбэрэл, М.Энхсайхан, Ц.Баярсайхан, Б.Батбаатар, Р.Гончигдорж, Р.Раш, С.Отгонбаяр, Д.Одхүү, Н.Баяртсайхан, Р.Буд, Б.Жаргалсайхан, М.Энхболд, Д.Туяа, Т.Бадамжунай, Э.Бат-Үүл, Я.Санжмятав, Ж.Наранцацралт, Б.Эрдэнэбат, Д.Лүндээжанцан, С.Ламбаа, Д.Тэрбишдагва, Т.Ганди, Ч.Содномцэрэн, А.Мурат, Ч.Улаан, К.Саираан, М.Зоригт, Б.Мөнхтуяа, Н.Батбаяр нар санал хэлэв.

23 цаг 51 минутад. Санал хураалт явагдахын өмнө УИХ-ын гишүүн Р.Гончигдорж Ардчилсан намаа төлөөлж тус намаас сонгогдсон УИХ-ын гишүүд Засгийн газрыг унагах хуйвалдаанд оролцохгүй гэдгээ мэдэгдэн картаа сугалан авч суудлаасаа босон УИХ-ын хуралдааны танхимын зүүн урд хэсэгт очиж зогсоцгоон санал хураалтын явцыг ажиглан харж байв.

Энэ үед танхимд МАХН-аас сонгогдсон УИХ-ын гишүүдээс гадна Ардчилсан намаас УИХ-д сонгогдсон гишүүн М.Энхсайхан, Ж.Наранцацралт, Ж.Батхуяг, М.Сономпил, Л.Гүндалай болон “Эх орон нам”-аас сонгогдсон гишүүн Б.Эрдэнэбат, С.Отгонбаяр, Ц.Жаргал, Б.Цэрэнбалжир нар санал хураалтад оролцохоор суудалдаа сууж үлдэв.

Ц.Нямдорж: -Засгийн газрыг бүрэн бүрэлдэхүүнээр нь огцруулъя гэсэн Үндсэн хуулийн томьёоллоор санал хураалт явуулъя.

Зөвшөөрсөн З9

Татгалзсан –

Бүгд З9 –100 хувийн саналаар дэмжигдлээ.

-Засгийн газрыг огцруулах тухай УИХ-ын тогтоолын төслийг баталъя.

Зөвшөөрсөн 41

Татгалзсан 9

Бүгд 50 –82.0 хувийн саналаар батлагдлаа.

Монгол Улсын Ерөнхий сайд Ц.Элбэгдорж үг хэлэв.

Улсын Их Хурлын дарга Ц.Нямдорж үг хэлэв.

Уг асуудлыг 00 цаг 15 минутад хэлэлцэж дуусав.

23 цаг 57 минутад Улсын Их Хурлын дарга “Засгийн газрыг огцруулах тухай” УИХ-ын тогтоолын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй. 

УИХ-ын гишүүд дээрх тогтоолын эцсийн найруулгыг сонсов.

 Энэ өдрийн хуралдаан 2006 оны 1 дүгээр сарын 14-ний өдрийн 00 цаг 15 минутад өндөрлөв.

ТАНИЛЦСАН:

ЕРӨНХИЙ НАРИЙН

БИЧГИЙН ДАРГА





           Н.ЛУВСАНЖАВ

Гар тэмдэглэл хөтөлсөн:

Хуралдааны нарийн 

     бичгийн дарга






Г.НАРАНТУЯА

МОНГОЛ УЛСЫН ИХ ХУРЛЫН 2005 ОНЫ НАМРЫН ЭЭЛЖИТ

ЧУУЛГАНЫ 2006 ОНЫ 1 ДҮГЭЭР САРЫН 1З-НЫ ӨДРИЙН

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ц.Нямдорж: -Хуралдаан эхэлж байна. Раднаа гишүүний горимын саналыг сонсоё.


Ч.Раднаа:  -Үндсэн хуулийн дагуу нэгэнт энэ Засгийн газрын 10 сайд цаашид ажиллахгүй гээд өөрсдөө өргөдлөө өгчихөөд, огцоръё гээд огцорчихоод байхад эд нараас ямар юмыг нь асуух гээд байгаа юм бэ? сайн ажилласан бол шагнах гээд байгаа юм уу? дахин үргэлжлүүлж ажиллуулах гээд байгаа юм уу? муу ажилласан бол огцруулах гээд байгаа юм уу? өөрсдөө огцорчихлоо шүү дээ, дураараа. Ямар юмыг нь асуух гээд байгаа юм бэ? бушуухан л асуудлаа шийдье л дээ. Санал хурааж өгөөч ээ. Ямар юмаа асуух гэсэн юм бэ? өөрсдөө дураараа огцорсон улсуудад, асуултаа тасалъя. Яах юм бэ өөрсдөө огцорсон юмнаас юугаа асуух гээд байгаа юм бэ? Сайн ажилласан бол үргэлжлүүлж ажиллуулъя гэх биш муу ажилласан бол өөрсдөө огцорлоо хохь нь болоо юм биш үү, дараагийн асуудал руу явъя. 

 
Ц.Нямдорж: -Өөр горимын саналтай гишүүн байна уу. Асуултаа тасалъя гэсэн горимын саналтай байгаа юм байна. 

Батбаяр гишүүний горимын саналыг сонсоё. Битгий хадуураад явчихаарай.


Б.Батбаяр:  -Саяны өргөдлөө өгсөн сайд нараас асуух асуулт байхаас гадна өөр бас маш олон асуудлууд байна шүү дээ. Зүгээр л санал хураагаад байх юм бол ер нь Улсын Их Хурал гэж байхын хэрэг ч байхгүй. 


Ц.Нямдорж: -Өөр ярих асуудал энд байхгүй. Өнөөдөр Засгийн газрыг огцруулах ганцхан асуудал байгаа. Би та нарын Засгийн газартай холбогдолгүй, Засгийн газар огцруулах асуудлыг өнөөдөр ярина өөр асуудал ярихгүй, би үг өгөхгүй хэнд нь ч байсан. 


Б.Батбаяр: - Даргаа би УИХ-ын гишүүнийхээ хувьд үгээ хэлэх хэрэгтэй.


Ц.Нямдорж: - Дуртай газраа очоод ярь.


Б.Батбаяр: - Хүний үгийг боох эрх байхгүй шүү. 

 
Ц.Нямдорж: -Гишүүн горимын санал гаргалаа, өөр горимын саналтай гишүүн байна уу? Засгийн газартай холбогдолгүй асуудал ярина гэсэн учраас үгийг чинь тасаллаа.

Б.Батбаяр: -Надад холбогдолтой юм ч байна, холбогдолгүй ч юм байна.

Ц.Нямдорж: - Горимын саналаа хэлчих Батбаяр гишүүн ээ. Тэгэхдээ зөвхөн Засгийн газартай холбоотой асуудал, горимын саналаа хэлчих. Горимын санал хэлнэ гэсэн хазайсан учраас би тасалсан юм. Дахиад анхааруулъя Засгийн газартай холбогдолгүй ямар ч яриа энд байхгүй шүү. Горимын саналаа хэлчих.  


Батбаяр гишүүний саналыг сонсоё.


Б.Батбаяр:  -Би их олон юм ярьж чилээмээргүй байна. Өчигдөр хамгийн гол асуудал юу вэ гэхээр зэрэг сая би энэ олон улсуудын үгийг сонслоо, өчигдөржингөө сонслоо. Тэгээд би сайн санаж байна. 2000 онд Улсын Их Хурлын сонгууль болоход Төрөө хямралаас гаргая, түмнээ ядруулаас аваръя. Энэ төр засгийн тогтворгүй байдал чинь араасаа ядуурал, хямралыг дагуулж байна гэсэн ийм лоозонгоор МАХН сонгуульд орсныг би сайн санаж байна.  Гэтэл өнөөдөр таван жилийн дараа энэ улсууд шал өөр болоод хүн бүхэн юу гэж байна вэ гэхээр ерөөсөө энэ төр засаг унана гэдэг чинь  юу ч биш, энэ чинь байдаг л нэг асуудал. Нэг жил байтугай, нэг хоногоор унагаж байсан ч юм бий гэх байрын юм яриад сууж байна. Ийм үзэл бодлоо таван жилийн дараа, хэдхэн жилийн дараа ингэж өөрчилж болдог юм уу? би үүнийг асууж байна.


Хоёрдугаарт, өчигдөр телевиз үзээд хараад байлаа, сонин дээр зөндөө гарч байна. Юу гэж гарч байна вэ гэхээр зэрэг манай Ерөнхийлөгчийг авилгалчдын загалмайлсан эцэг гээд өчигдөржингөө телевизээр туулаа. Энэ дээр та нар хариулт өгдөггүй юм уу? үнэхээр ичмээр байгаа юм юм надад. Их Хурлын гишүүн би ингэж хэлүүлээд явж байгаа нь надад ичгүүртэй байна.


Ц.Нямдорж: -Намайг Нямдорж гээд дайраад байгаа хүн хэн бэ? Нямдорж гээд юм яриад байгаа хүн хэн бэ? Очирхүү юу.

Батбаяр гишүүн болъё, Та нарыг  эвслээ хэн задал гэсэн юм бэ? Та нарыг намаа хэн бужигнуул гэсэн юм бэ? Юу яриад байгаа юм бэ?  Горимын санал хэлэхгүй байна. Өөр горимын саналтай гишүүн байна уу? Хэн эвслийг задалсан юм, тэгэхгүй шүү. 

Б.Батбаяр: - Би ярьж болох уу, үгүй юу. Би МАХН-аас үгээ асуухгүйгээр хэлж ярьж болох уу, үгүй юу. Миний ярих юмыг хэн заах ёстой юм бэ? Би өөрийнхөө хэлэх үгийг хаа ч хэлнэ.

Ц.Нямдорж: -Зөвхөн горимын санал сонсоё гишүүд ээ. 


Баярцогт гишүүний саналыг сонсоё.


С.Баярцогт:  -Улсын Их Хурлын даргаа, та Раднаа гишүүний саяны асуултаар санал хураалгаж болохгүй ээ. Өчигдөр бид нар яриад хүмүүс саналаа өгөөд, асуулт асуух гишүүдийн нэрсийн жагсаалтыг тасалсан байгаа. Асуулт асуугаад явж байгаа. Дундуур нь хэзээ ч хэн ч горимын санал гаргаж түүнийг таслах ёсгүй ээ. Засгийн газрыг огцруулж байгаа асуудал бол  улс эх орны асуудал. Хүн болгон энд байр сууриа хэлэх хэрэгтэй. Бие бие рүүгээ дайрч болноо, бид нар бүгдээрээ ижилхэн эрхтэй. Бүгдээрээ тойрогтой, бүгдээрээ сонгогчидтой, тэр үгээ бүгдээрээ хэлэх ёстой. Энэ бол  бид нар түүх бичилцэж байгаа хүмүүс шүү. Хариуцлагатай байх хэрэгтэй, ууртай байж болноо.

Ц.Нямдорж: -Ламбаа гишүүний саналыг сонсоё.


С.Ламбаа: -Ер нь Раднаа гишүүний саналыг гайхаж байна л даа.  Юундаа яараад байгаа юм бэ? мэдэхгүй. Ер нь Засгийн газраа огцруулах асуудлаар өчигдөр санал хураалтуудаа яваад яг дэгийн журмаараа УИХ-ын Тамгын газрын Ерөнхий нарийн бичгийн дарга бүгдэд нь дэг уншиж өгөөд, тэгээд өчигдөр горимын саналуудаа гишүүд хэлээд дараагаар нь өнөөдөр санал асуулга, өөрөөр хэлбэл асуулт асуух гишүүд нь самбарт нэр нь зоолттой байж байгаа шүү дээ. Энэ гишүүдийг үг хэлэх эрхийг нь нээж өгөөд, үүний дараа өөр хүн байхгүй гэдгийг УИХ-ын дарга наад алхаа тоншоод тасалсан байгаа шүү дээ. Тийм учраас дэг нь энэ  гишүүд асуух юмаа асуух ёстой, дараагаа нь УИХ-ын гишүүд Засгийн газар огцрох гэж байгаатай холбогдуулж үгээ хэлэх ёстой. Энэ чинь цаана нь хууль гэж нэг юм байж байгаа.  Хуулийн дэгийг Ерөнхий нарийн бичгийн даргын газраас өчигдөр танилцуулсныхаа дагууд л энэ хурал явах ёстой. Түүнээс биш Засгийн газрыг огцруулах гэж яарсан, сандарсан МАХН-ынхны  саналаар өнөөдөр ингээд шууд  огцруулъя, энэ санал хураалт, ярих барих юм байхгүй гэдэг ийм санал гаргаж байгаа гишүүний хувьд бол үнэхээр бажигдаж байгаа улсуудын л асуудал шүү дээ, юундаа бажигдаад байна, юундаа сандраад байгаа юм бэ? хуулиараа л явж байна. Их Хурлын дарга хурлаа нээгээд тэгээд үүнийхээ дагуу хамгийн эхний асуух асуулт нь хэнд байна вэ? түүнээс нь эхлээд л явах ёстой, Одбаяр гишүүнээр л дуусах ёстой. Тэрний дараа өөр далд цаана нь нэр байгаа ч юм уу, үгүй ч юм уу, заримдаа байж л байдаг юм билээ, энэ дээрээ харагддаггүй, энэ дээрээ багтдаггүй.  Яг горимоороо, дэгээрээ л явцгаая.


Ц.Нямдорж: -Энэ асуулт хариултаа дуусгая гэсэн горимын санал байна. Дэгээрээ үргэлжлүүлье гэсэн горимын санал байна. Лувсанжав дарга гишүүн горимын  санал гаргасан тохиолдолд Их Хурлын дарга яах ёстой вэ? дэгээрээ шууд хэлээд өгөөч.  Би санал заавал хураалгах үүрэгтэй юу?  Уншаад өгчих тэр заалтыг нь.


Н.Лувсанжав: -Дэгийн 1.11-д хуралдаан даргалагчийн эрх үүрэг гэдэгт. Хуралдаан даргалагч 1.11.8-д зааснаар хэлэлцэж байгаа асуудлаар гишүүдийн гаргасан горимын саналыг сонсох, түүгээр санал хураалгах асуудал бол даргын эрх үүрэгт байгаа. Горимын санал гэж хуралдаанаар тухайн асуудлыг хэрхэн хэлэлцэх талаар Улсын Их Хурлын гишүүнээс гаргасан саналыг ойлгоно.  Горимын саналаар нэг удаа санал хураалгана гэсэн ийм заалт байгаа юм. 


Ц.Нямдорж: -Өөрөөр хэлбэл би санал хураалгах үүрэгтэй юм байна тийм ээ? 


Н.Лувсанжав: -Би ямар нэгэн хууль тайлбарласангүй. Дэгээс би уншиж өгье. 


Ц.Нямдорж: -Уншаадах би хурлаа удирдъя.


Н.Лувсанжав: -Би баталсан дэгийг л уншиж байна. Түүнээс илүү дутуу юм ярьсангүй.  Тэгэхээр энд ийм байна. Дэг дээр байгаа. Горимын санал гэж хуралдаанаар тухайн асуудлыг хэрхэн хэлэлцэх талаар Улсын Их Хурлын гишүүнээс гаргасан саналыг ойлгоно. Горимын саналаар нэг удаа санал хураалгана гээд энэ 2004 оны 5 сард тогтоолд орсон ийм заалт байгаа.


Ц.Нямдорж: -Горимын санал гаргасан, горимын саналаар санал хураалгая. Гишүүн горимын санал гаргалаа, горимын саналын дагуу санал хураалт явуулна. 


Б.Батбаяр: -Юм асууж болох уу, үгүй юу энэ Их Хурал дээр чинь.

Ц.Нямдорж: -Адилхан эрхтэй гишүүд байна.

Б.Батбаяр: -Их Хурлын гишүүн энэ Их Хурал дээр юм асууж болох юм уу, үгүй юу МАХН-ын спикер ээ энийг хэлээдэх. Миний үг хэлэх эрхийг хэн заах юм бэ. 

Ц.Нямдорж: - Энхсайхан гишүүний саналыг сонсоё.


М.Энхсайхан: -Би ингэж бодож байна. Засгийн газрыг бид нар огцруулах гээд байгаа юм бишээ.  Засгийн газар өөрсдөө огцрох өргөдлөө өгөөд огцорсон байгаа үнэн хэрэг дээрээ. Тийм учраас буруутанг энэ дотроос хайгаад ч хэрэггүй, буруутан бол өөрсдөө. Тийм учраас улс орны цаашдын амьдралд тасалдал үүсгэхгүйн үүднээс Засгийн газрын асуудлыг хурдан шийдэх хэрэгтэй. Огцорсон асуудлыг түргэн шийдэх хэрэгтэй. Дараагийн асуудлыг нь шийдэх хэрэгтэй. Би горимын санал юу гэж хэлэх гэж байна вэ гэхээр асуултаа тавиад, жүжгээ тавих улсууд нь тавьцгааг, өнөөдөртөө багтаж энэ бүх асуудлыг шийдэж дуусгах хэрэгтэй.


Ц.Нямдорж: -Одоо болъё гишүүд ээ, маргаанаа зогсооё. Товчхон товчхон асуугаад, товчхон хариулъя. 5 минутын горимон дээр тавья.


Баярцогт гишүүн асуултаа асууя. 


С.Баярцогт: -Улсын Их Хурлын гишүүн үг хэлж байхад коментар хэлэх юм уу, таслах эрх хэнд ч байхгүй шүү. 

Өнөөдөр  Монгол Улсын шинэ Үндсэн хуулийг баталсны 14 жилийн ойн өдөр байгаа юм. Би тэгээд энэ дотор байгаа зарим гишүүдийн заримыг дурдмаар байна. Ардчилсан намын дарга Р.Гончигдорж, Ардчилсан намын гишүүн М.Энхсайхан,  К.Саираан, Батбаяр, Хувьсгалт намын гишүүн Д.Лүндээжанцан, Хувьсгалт намын гишүүн Т.Очирхүү, Хувьсгалт намын гишүүн Л.Одончимэд, Хувьсгалт намын гишүүн Р.Раш, Хувьсгалт намын гишүүн Ж.Гүррагчаа гуай нарт Үндсэн хууль баталсан өдрөөр нь Монголын парламент талархал илэрхийлэх ёстой. Энэ үгийг би Монгол Улсын Үндсэн хуулийг баталсан хамгийн залуу Ардын Их Хурлын депутат, хамгийн залуу Бага Хурлын гишүүний хувьд хэлж байна. Бид хүндэтгэл илэрхийлэх хэрэгтэй шүү. Би бүгдийг нь баяр хүргэхийг уриалж байна. /Алга ташив/


Хоёрдугаарт,  энэ жил  Монгол Улс байгуулагдсаны 800 жилийн ойн жил. Энэ бүтэн жилийг монголчууд олон овог аймгаа нэгтгээд нэг улс болсны  800 жилийн ойгоо тэмдэглэж байгаа. Энэ жилийг би Монголын ард түмэн хаана сонголтоо хийсний үр дүн болгож, гол хоёр нам хамтарч тэмдэглэх юм байна. Энэ жилийн хугацаанд бид нар Ерөнхий сайд, Улсын Их Хурлын даргаа солих юм байнаа, хамтарч энэ засгаа үргэлжлүүлэх юм байна гэж бодож байсан. Хувьсгалт намыг шийдвэрээ гаргаж байх тэр өдөр энэ ойг тэмдэглэх үндэсний хороо хуралдаж байсан, бид нар мэдээгүй байсан. Үндэсний хорооны гишүүд яваад  их эзэн Чингис хааны хөшөө, таван хөшөөг очиж үзээд  ажиллагаагий нь цааш нь явуулах асуудлыг шийдвэрлэж байсан.  Бидний  санамж  ой бол их богинохон байна. Бид нар олон зүйлийг эргүүлж бодох хэрэгтэй. Тэгээд хэд хэдэн зүйлийг та нарт сануулах гэсэн юм.  Сануулж асуух гэж байна. 


Зөвшлийн баримт бичгүүдийг хувьсгалт намын гишүүд шийдвэр гаргахдаа уншсан уу? надад бүгдээрээ эх хувиараа байна. Эрх зүйн чадамжгүй гэж асуудал тавьсан олон хуульчид бий. Үүнийг юу гэж ойлгож тавьсан бэ? эрх зүйн чадамжгүй гэдэг асуудал бол Засгийн газрыг бүрдүүлэх олонхигүй нөхцөлд гарч ирнэ. Энэ асуудал энэ Засгийн газар байгуулагдсанаас хойш хоёр удаа тохиолдсон нь үнэн. Бид нар  би энд тоогий нь хэлмээр байна. Эх орон ардчилал эвсэл 2004 оны 12 дугаар сарын 27-нд Улсын Их Хурал дээр орж ирж тараад, 1 сарын 25-нд Ардчилсан намын гишүүд нэр нүүрээ бараад Үндсэн хуулин дээр байгаа заалтаа бариад өөрийнхөө намд урвагч гэж хэлээд Хувьсгалт намын бүлэгт 25 гишүүн элсэж байх энэ хугацаанд нэг сар энэ Засгийн газар олонхигүй байсан, цөөнхийн Засгийн газар байсан, хэн ч хариуцлага хүлээхгүй байсан, тэр үед яагаад тавиагүй юм бэ? Их Хурал.  


Дараа нь энэ 25 гишүүнийг хөөгөөд 7 сарын 21-нээс  8 сарын 2-ны хооронд энэ Засгийн газар бас олонхигүй байсан. Хоёр удаа энэ Засгийн газарт эрх зүйн чадамжгүй болох ийм тохиолдол ирж байсан. Энэ үед нь яагаад тавиагүй юм бэ?  Энэ үед Ардчилсан намын гишүүд бүгдээрээ бүх боломжоо  ашиглаад, муу, сайн бүгдээр нь хэлүүлж байхад яагаад тавиагүй юм бэ? одоо бол эрх зүйн чадамжтай. 8 сарын 2-нд хийсэн зөвшлөөр   бол  энэ зөвшил  МАХН, Ардчилсан намын хооронд хийгдсэн зөвшил. Энэ зөвшлийн 5-д юу гэж бичигдсэн байгаа вэ гэхээр аль нэг нам дангаараа үүнийг цуцлахгүй гэсэн заалт байгаа. Энэ шийдвэрээ гаргахдаа МАХН-ын гишүүд уншиж байгаад гаргасан юм уу гэдгийг асуумаар байна.


Хоёрдугаарт нь, энэ Засгийн газар огцроход шинэ Засгийн газар байгуулагдана. Монголын төр тасралтгүй ажиллах ёстой.  Хувьсгалын намын хүн Ерөнхий сайд болж болно, Үндэсний аюулгүй байдлын З гишүүн гурвуулаа  МАХН-ынх болноо.  Дараагаар нь одоо гудамжинд байгаа хөдөлгөөн, хүмүүсийн бухимдал, энэ бүх юм бүгдээрээ нэг нам руу явна шүү. Дээрээс нь бид нар хоёрхон намын системийг улс төрдөө  тунхагласан Сонгуулийн хууль баталсан байгаа шүү. Энэ сонгуулийн хуулиар 1.5 нам парламентад суудалтай болно шүү. Үүнийг бид нар ухамсартайгаар хийж байна уу? үгүй юу?  Би бол Монголын энэ улс төрийг цаашдаа МАХН, Ардчилсан нам хоёр авч явах ёстой гэж боддог. Аль нэг нам нь  аль нэг намаа хүчгүйдүүлж, 0.5 нам болгох ёсгүй шүү. Гуниг нь юундаа байна вэ гэхээр 1996-2000 оны үе шиг төсөөлж байвал эндүүрэл шүү. Энэ Засгийн газар Элбэгдоржийн Засгийн газар бишээ. Энэ Засгийн газар бол МАХН, Ардчилсан намын хамтарсан Засгийн газар шүү. Тэгэхээр  энэ огцорч байгаа Засгийн газар бол Монголын Засгийн газраа. Үүний хүндрэлийг Монголчууд бид нар бүгдээрээ үүрч байгаа шүү.  


Тийм учраас энэ бүх зүйлийг хийж байхдаа бид нарын паметь их богинохон байна. Би асуудал тавьсан гишүүдээс асуух ёстой. Улс төрийн шийдэл гаргаж болноо. Тэнд зурж болно. Тэгэхдээ энэ гишүүд улс төрийн хариуцлагаа үүрээд ёс суртахуунтай байгаад, ухамсартайгаар гарын үсгээ зурах ёстой, бидний түүхэнд тийм юм байгаа. Өнөөдөр Үндсэн хуулийн өдөр учраас сануулах гэж байна. Үндсэн хуулиа баталчихаад, ардчилсан нам, Үндэсний ардчилсан нам хоёр Засгийн газартай байсан тэргүүн шадар сайд, шадар сайдаа  татъя гэсэн шийдвэр гаргаж байсан. Тэгэхэд одоо энд сууж байгаа Дорлигжав шадар сайд байсан, Ганболд тэргүүн шадар сайд байсан. Энэ хоёр хүн намынхаа эсрэг бид хоёр бол улс эх орныхоо эрх ашгийг дээдлээд Засгийн газраас гарахгүй ээ гэдэг шийдвэр гаргаж байсан. Тэр үед бүх хүн үзэн ядаж байсан. Албан тушаалын төлөө энэ хоёр хүн ингэж байна гээд, намынхаа эсрэг явж байсан. Цаад талд нь улс эх орны эрх ашиг байсан. Ингэж бодож чадаагүй юм уу? Талийгаач Зориг хэлж байсан. Бид нар эрх ашгийн эрэмбээ дандаа алдаж байна. Улс эх орны эрх ашиг, намын эрх ашиг, фракцын эрх ашиг, хувь хүний эрх ашгаа эрэмбэлж бид нар чадахгүй байнаа. Ингэж чадсан юм уу? үгүй юм уу? ийм асуудлыг дандаа тавьж байсан. Бид нарт юу дутагдаж байна вэ? бид нарт  зарчим алба, хүндлэх шүтээн алга. Гадны хүн ирээд Алунгоо эхийн таван сумыг зүйрлээд ярьж байсан. Бид нарт эв нэгдэл алга, бид нар гадагшаа гараад олон юм эрэх хэрэггүй, бүх хүмүүс Хятад, Орос явж байна, бүх хүн Солонгос явж байна, бүх хүн Казакстаныг мэдэж байна. Бидний эргэн тойронд байгаа бүх улсууд  хөгжиж байна. Бид нарын хөгжилд хэн саад болж байна вэ? дандаа энэ дарга нар саад болж байна. Дандаа ойлголцохгүй, дандаа амбицитай, улсаа ядрааж байна шүү дээ бид нар. Ийм зүйлийг хийж байхад сонголтоо яаж хийж байгаа юм бэ? тэгээд одоо юу  гэж асуух гэж байна вэ гэхээр 9 сард, 7 сард, магадгүй 6 сард энэ засгийг солих байсан шүү дээ. Ингээд 4-5 сар тэсэж болоогүй юм уу? юу нь болохгүй байсан юм бэ гэсэн ийм  асуултыг би тавьж байна.  Энэ тавьсан шалтгаанууд чинь бол худлаа байна шүү гэдгийг л хэлээд байгаа юм. 


Тэгээд би энэ асуудлыг  МАХН-ын  удирдлагад тавьж байна. Тэгээд би энэ асуудлыг мөн  Монгол Улсын Ерөнхий сайдад тавьж байна. Эхлээд би МАХН-ын дарга энэ асуултанд хариулаач, дараа нь Ерөнхий сайд хариулаач ээ. Яагаад энэ болоогүй юм бэ?  яагаад хамтарч ажиллаж болоогүй юм бэ? бид нар энэ зөвшлийг үргэлжлүүлэхийн төлөө ардчилсан намын гишүүд нэр нүүрээ барж, урвагч луйварчингаараа дуудуулж байж бид нар олон буулт хийсэн, үүнийг түүх гэрчилнэ. Тийм учраас бид нарт айгаад буруутгаад байх юм байхгүй ээ, энэ асуултуудад хариулаач ээ. Яагаад гэвэл юм болгон утга учиртай байдаг. Энэ асуудлыг бид нар  Монгол Улсын Ардчилсан Үндсэн хууль баталсан өдөр ярьж байгаа шүү. Өнөөдөр бид нар гараад цэцэг өргөөд, Үндсэн хуулийнхаа үзэл санаагаар ярина. Бүгдээрээ энийг хүндэтгээч ээ. Үндсэн хууль болон Улсын Их Хурлын  дэгийг хүндэтгэж бие биентэйгээ харьцаарай гэж хүсч байна. 


Ардчиллын үндсэн зарчим бол миний ярьж байгаа зүйл таалагдахгүй байж болно, чиний ярьж байгаа зүйл таалагдахгүй байж болно. 


Ц.Нямдорж: -Алив тэр дээр сууж байгаа хүмүүс 5 минутын горимон дээр тавиадах. Баярцогт 11 минут асуулаа. Асуултанд хариулъя  хэн хариулах вэ? 


Гишүүд одоо асуултын цаг, дараа нь үгээ хэлэх цаг байгаа. Үгээ хэлээд байх юм. 


Баярцогт гишүүний асуултад хариулъя.


У.Хүрэлсүх: -Засгийн газрын сайд С.Баярцогтын асуултанд хариулъя. Баярцогт түрүүн хэллээ. Бид нарыг шүтээнгүй болгож байна гэж. 

Өчигдөр 15 цагийн орчимд Эрс шинэчлэх хөдөлгөөн, Эрүүл нийгэм, иргэний хөдөлгөөнийхөн огцорсон Ерөнхий сайд Элбэгдоржийн өгсөн үүрэг даалгаврын дагуу МАХН-ын Төв байр руу дайрч орж, МАХН-ын төв байрны хаалга үүд, цонхуудыг хэмхэлж, дээр нь МАХН-ын Удирдах зөвлөлийн аппаратын улс төрийн ажилтнуудыг зодож, намын ерөнхий нарийн бичгийн даргын өрөөний үүдийг хэмхэлж орсон байна. 


Дээр нь Сүхбаатар жанжны хөшөө рүү нулимж, Сүхбаатар жанжны хөшөө рүү шээсэн байна. Дээр нь МАХН-ын сүлд тугийг урж шатаажээ. Энэ байна, шатаасан пакт нь байж байгаа, энэ байна. /Тугийг гишүүдэд харуулав./  Үүнийг өнөөдрийн ардчилсан Монгол орныг удирдаж яваа Ерөнхий сайд гэж байгаа огцорсон Ерөнхий сайд Элбэгдорж энийг хийсэн. Бидний тугийг шатааж 85 жилийн түүхтэй, Монгол Улсын тусгаар тогтнол, үндэсний аюулгүй байдлын баталгаа болж ирсэн Сүхбаатар жанжны байгуулсан МАХН-ын гал голомт руу довтолж, бидний  гал голомтыг самарсан байна. МАХН-ын төв зааланд архи уусан залуучуудыг цуглуулж, МАХН-ын удирдлагууд руу довтолж дайрсан байна.  Энийг өнөөдрийн огцорсон Ерөнхий сайд Элбэгдорж хийсэн байна. Би юмаа яриад дуусгая уучлаарай. Энэ МАХН бол өнөөдөр ингэж тоглуулдаг нам биш, энэ нам бол Сүхбаатарын нам, Чойбалсангийн нам, Цэдэнбалын нам, Батмөнхийн нам, Ерөнхийлөгч асан Багабандийн нам шүү. Энэ Монголын ард түмний нам. Тийм учраас Үндсэн хуулийн энэ өдөр МАХН-ын байр руу дайрч, хүний эрх чөлөөнд халдаж, ардчилал, шударга ёс, Монгол Улсын Үндсэн хуулийг зөрчсөн энэ Элбэгдорж одоо зайлах хэрэгтэй. 


Үндсэн хуулийн хүрээнд зайлж чадахгүй бол өнөөдөр  МАХН-ын тугийг шатааж, МАХН-ын улс төрийн ажилтнуудыг зодуулж, нүдүүлж намын байрны эд хогшилд халдсаныхаа төлөө энэ хүн явах ёстой. Энэ хүнтэй асуудал яривал маш олон зүйлийг ярина. Үүнийг би өнөөдөр энд ярихгүй.  Та бүхэн хар, энэ ард түмэн  харж байгаа байх. /Тугаа үзүүлэв/ МАХН хэний ч намын байр руу дайрч байгаагүй, ийм ажиллагаа зохион байгуулж байгаагүй. Ийм учраас Ерөнхий сайд одоо яваа, цөмөөрөө хамтдаа явцгаая. 

(Энэ үед УИХ-ын гишүүн У.Хүрэлсүх Монгол Улсын Ерөнхий сайд Элбэгдоржийн хажууд очин тугаа дэлгэн барьж байв )

(Гишүүд Ерөнхий сайдыг индэр дээр гарч тайлбар хэлэхийг хүсэж байлаа.)


Ц.Нямдорж: -Гишүүд ээ, тайвширцгаая. Үндсэн хуулийн өдөр тайвширцгаая. Хүрэлсүх гишүүн суудалдаа сууя, Гончигдорж гишүүн чимээгүй сууя.  


Би Ерөнхий сайдад үг өгч байна. 


Ц.Элбэгдорж: -Эрхэм хүндэт  Улсын Их Хурлын гишүүд ээ,


Саяны хэлсэн зүйл дээр хэлье. Даргын даалгавраар жагсаал хийдэг үе өнгөрсөөн. Даргын даалгавраар ард түмэн эрхээ эдэлдэг үе өнгөрсөн. Би 1990 онд МАХН-ын удирдлагуудтай хэлэлцээр хийж явсан. Би 1990 онд Монголд байсан тэр хүмүүстэй хэлэлцээр хийж байсан. Тэр үеийн дарга нар ичих нүүртэй байсан юм. Тэр үеийн дарга нар ард түмнээ хүндэлдэг байсан юм, тэр үеийн дарга нар  хүний дуу хоолойг сонсдог байсан. Өчигдөр танай намын удирдлагууд тэр хүмүүсийг цуглуулаад, (Энэ үед МАХН-ын зарим УИХ-ын гишүүд ширээгээ нүдэцгээж Монгол Улсын Ерөнхий сайдыг үг хэлэх боломж олгохгүй байв) (УИХ-ын гишүүн У.Хүрэлсүх МАХН-ын тугийг Ерөнхий сайдын ард барин Хувьсгалт намын тугийг шатаасан, мөнгө өгч зохион байгуулсан гэж хашгирч байв) … та бүхэн МАХН сая ард түмний тухай ярьж байна. Ард түмний үед МАХН өөрсдийнхөө удирдлагад байсан, тэр үед байсан амь насыг нь хөнөөсөн Ерөнхий сайдаасаа уучлал гуйсан уу.  МАХН 1920-30 онд  хийсэн зүйлээсээ уучлал гуйсан уу, хүний өмч  хөрөнгө хурааж авснаасаа уучлал гуйсан уу? Сая тэр 1980 оны тухай ярьж байна. Амь насыг нь хөнөөсөн Ерөнхий сайдаасаа уучлал гуйсан уу? Уйлуулсан эхчүүдээсээ уучлал гуйсан уу? Алсан лам нараасаа уучлал гуйсан уу? Монголын хөгжлийн өнөөдөр ийм болгосноосоо уучлал гуйсан уу? Та нар өчигдөр хүмүүс гараад жагсахад хүлээж аваад, та нарын ярьж байгааг би хүлээж авнаа, хурлаа хойшлуулнаа, өнөөдрийн энэ асуудлыг бид хурал дээрээ ярина гэж хэлчихээд, одоо юундаа яарч орж ирж байгаа юм бэ? 1990 оны та бүхнээс өмнө байсан МАХН-ын гишүүд ичих нүүртэй байсан, нэр төртэй байсан. Дарга нарын өгсөн үүргээр ард түмэн жагсдаг нь өнгөрсөн. Би мэднэ. Өчигдөр надад өөр мэдээ ирж байсан. МАХН-аас дүүргийнхээ дарга нарт үүрэг өгч байна. 500, 500 хүн гарга, эсрэг жагсаал хий. Энэ ямар ч байгууллагад би үүрэг өгч жагсаал хийдэггүй юм, ямар ч байгууллагад. Дарга үүрэг өгч, дарга зохион байгуулж субботник хийлгэдэг, жагсаал хийдэг, лоозон бариулдаг үе өнгөрсөн юм. Тэр 1990 оноос хойш алга болсон. Та нар тэгж бодож байгаа бол эндүүрч байна. 


Ц.Нямдорж: -Ерөнхий сайд үүрэг өгөөгүй гэж хариулт өглөө.  Ерөнхий сайдад суудалдаа суухыг урьж байна. Дараагийн асуултандаа оръё.


Ц.Элбэгдорж: -Үг хэлэх боломж олгооч дээ. Асуултанд хариулъя. (МАХН-ын зарим УИХ-ын гишүүд ширээгээ нүдсээр байлаа) 

Өнөөдөр МАХН танай дарга нарын хэлж байснаар хуучин коммунист байсан орнуудад, ардчилалд шилжсэн орнуудад ганцаараа нэртэйгээ үлдсэн, ганцаараа бүтнээрээ үлдсэн, ганцаараа татан буугдаагүй нам бол манай нам гэж та нар ярьдаг. Тийм ээ, 1990 оны тайван хувьсгалын ачаар та нар үлдсэн юм. Та нар хамт ажиллаж байгаа зөв,  хамт ажиллах ёстой. Бид нар хэлэлцээрийн шугамаар асуудлыг шийдэх ёстой. Эрх чөлөөнд хийсэн, өчигдөр би тэр МАХН-ын байр руу дайр гэж хэнд ч хэлээгүй, эрх чөлөөнд хийрхсэн тэр улсуудын хийрхэл, хүчирхийлэл монголд хэрэггүй ээ. Эрх мэдлээрээ дарангуйлсан, дарангуйлагчдын үг Монголд хэрэггүй ээ. Бүх юм хуулийн дагуу явах ёстой, бүх юм Үндсэн хуульд заасан хүрээнд явах ёстой. Бүх юм хэлэлцээрийн дагуу явах ёстой. Би тэр хүчирхийллийг, тэр хүний эрхэнд халдаж байгаа байдлыг би үгүйсгэж байна. Тийм байх ёсгүй за юу. 


Э.Бат-Үүл: - Коммунистууд болъё оо.

Ц.Элбэгдорж: -Одоо энэ бол жинхэнэ коммунистууд өөрийнхөө дүр төрхийг харуулж байна. Би хэлж байгаа юм биш, дэлхий нийт та нарыг хэлж байна. Монголын коммунистууд төрийн эргэлт хийж байна гэж хэлж байна. Энэ өнөөдөр үнэн болж байна. Коммунистуудыг террористуудтай зүйрлэж ярьж байсан. Террористууд өөрсдийнхөө үйлдлийг ингэж ярьж байна, ингэж хийдэг юм. Өөрсдөө ажиллаж чадахгүй, бид ажиллана гэж  хэлж  та нар Улсын Их Хуралд сонгогдсон. Ажиллана гэж хэлж ард түмний өмнөөс мандатыг авсан, тэр ард түмнээ сонс. Асуудлаа хамтраад шийдье, хэлэлцье. Яагаад болдоггүй юм бэ. 

Ц.Нямдорж: -Монгол Улсын Үндэсний аюулгүй байдлын зөвлөлийн гишүүн, Монгол Улсын Ерөнхий сайдаар одоохондоо ажиллаж байгаа шүү Элбэгдорж гуай.

Ц.Элбэгдорж: -Үндэсний аюулгүй байдлын зөвлөлийн гишүүн би Монгол Улсын Ерөнхийлөгчтэй уулзах гэж би хоёр өдөр хүсэлт тавьж байна. 


Ц.Нямдорж: -Индрийн микрофоныг хаа гэж хэл. Монгол Улсын Ерөнхий сайд хүн иргэдээ коммунист, коммунист бишээр нь ялгаж болохгүй ээ. Үндэсний аюулгүй байдлын зөвлөлийн хүн. Энэ хэтэрч байна. Хүрэлсүх наад үйлдлээ боль.


Гишүүд ээ. Бие бие рүүгээ дайрдгаа зогсоогоод тэгээд асуултаа асуугаад хариулаад яв.


Батбаяр гишүүн асуултаа асууя.


Б.Батбаяр:  -Одоо тайвширцгаа хурлаа хуралдъя. Би асуултаа асууна. Би үгээ хэлье ямар зовлонтой юм бэ, та нар дуугүй байл даа.

Ц.Нямдорж: -Сүхбаатар гишүүн дуугүй суу. Хүрэлсүх суудалдаа суу. 

Б.Батбаяр: -Тэгэхээр Засгийн газар ажиллаж чадахгүйгээсээ өмнө Улсын Их Хурал маань ажиллаж чадахгүй байгаагаа сая харууллаа гэж би бодож байна. Улсын Их Хурал ажиллах тийм Засгийн газраасаа урьдаад эрх зүйн чадамжгүй болсон байна гэж би дүгнэх байна, нэгдүгээрт. 

Тэгэхээр миний гол юм бол  2000 оны сонгуульд МАХН орохдоо Төрөө хямралаас гаргая, Түмнээ ядуурлаас аваръя гэж орсон. Төрийн хямрал гэдгийг юу гэж үзлээ гэсэн түмний ядуурал гэдгийг юу гэж тодорхойлж байсан бэ гэвэл тэр үед төр засгийн тогтворгүй байдал гэж тодорхойлж байсан. Засгийн газраа 4 удаа огцруулсан ийм эвсэлтэй, ийм парламенттай бид нар яаж төрийн тогтвортой байдлыг ярьж болох вэ? яаж итгэх вэ гэж хүмүүст ухуулж байсан. Тэгээд ялсан уу? ялсан. Гэтэл өнөөдөр таван жилийн дараа их өөр ярьж байгаа юм. Маш олон хүн өчигдөр ярьж байна. Төрийн тогтворгүй байдал гэдэг чинь юу ч бишээ гэх ухааны юм ярьж байна. Төр, засгийн газар огцорно гэдэг чинь юу ч биш,  нэг жил байтугай, нэг хоноод огцорч байна. Энэ бол зүгээр л байдаг асуудал гэж яриад байна. энэ чинь үнэн юм уу, та нар үүнийгээ юу гэж дүгнэж байгаа юм бэ? Таван жилийн дараа ард түмэнд өгсөн амлалтаасаа буцаад төр, засаг огцрохыг төрийн тогтвортой байдал гэж үзэж байгаа юм уу гэдгийг би МАХН-ын  даргаас асуух байна, нэгдүгээрт. 


Хоёрдугаар асуулт, би өчигдөр телевизор үзлээ. Нээрээ ичмээр юмаа. Би үүнийг ганцхан МАХН-д хандаж хэлж байгаа юм биш шүү. Би Улсын Их Хурлын гишүүний хувьд ерөөсөө би ийм байдлыг үзээгүй. Улсын Ерөнхийлөгч авилгалын загалмайлсан эцэг, Монгол Улсын Ерөнхийлөгч Энхбаяр гээд хашгираад байна. Энэ хүн чинь Монгол Улсын Ерөнхийлөгч нэгдүгээрт. Хоёрдугаарт энэ хүн чинь Улсын аюулгүй байдлын зөвлөлийн дарга.  Өчигдөр биш шүү, урьд нь маш олон сонин, телевизээр бичиж гарсан. Тэгэхээр миний хэлэх үгийг сонсоо. Энэ үгэндээ хариулт өгөөч ээ. Би Ерөнхийлөгч ямар нэгэн сувгаар харж байгаа байх гэж бодож байна. Энэ үгэндээ хариулт өгөөч ээ гэдгийг би шаардаж байна, ийм асуулт тавьж байна. 


Ц.Нямдорж: -Батбаяр аа, Засгийн газрын асуудал ярьж байнаа. Ерөнхийлөгчийн асуудал ярих гэж байгаа бол хуулийнхаа дагуу жичид нь ярь.  Засгийн газрыг огцруулах асуудлыг ярьж байна.


Б.Батбаяр:  -Тэгэхээр энэ чинь Улсын Их Хурлын гишүүн  надад, та нарт ичгүүртэй байна шүү нөхөд минь. Би гадна, дотны хүнтэй уулзахаасаа ичдэг болж эхэлж байна. Энэ дэлхий дээр би тийм юм ерөөсөө сонсоогүй, хариулт өгөөч гэж хүсэх байна. Би ч гэсэн эргэлзэж  эхэлж  байна. Би бол үгүй байх гэж бодож байсан юм, олон сонсоод, олон хараад ирэхээр, дуугүй суугаад байхаар нь би  үгүй нээрээ юу ч болдоо гэж бодож эхэлж байна. Энэ бол ноцтой асуудал, би үүнийг хэлэх ёстой гэж бодож байна. 


М.Энхболд:  -Тэгэхээр Баярцогт гишүүн, Батбаяр гишүүн хоёрын асуултанд хариулъя. Өнөөдөр  улс оронд ямар байдал бий болчихоод байна вэ? ард түмний амьдрал ахуй ямар байдалд хүрчихээд байна вэ? эмх замбараагүй байдал ямар түвшинд гарчихаад байна вэ гэдгийг бид бүхэн бодох ёстой.  МАХН 2004 онд уржигдар огцорсон Ерөнхий сайдад энэ улс орныг хүлээлгэж өгөхөд  ийм нөхцөл байдалтай байгаагүй. Ядуурал байх нь байсан, гэхдээ ард түмэн тайван амьдардаг байсан.  Ажилгүйдэл байх нь байсан, тэгэхдээ бас ажлын байр бий болгохын төлөө ард түмний сайн сайхны төлөө төр засгаас хийсэн ажлыг олон түмэн хүлээдэг, зөвшөөрдөг байсан. Өнөөдөр Засгийн газрын гишүүд огцрох тухай саналаа өгсөн нь  улс орны нөхцөл байдал ийм хүнд байдалд орсон байгааг өөрсдөө мэдээд мэдрээд, тэгээд энд цаашдаа энэ бүрэлдэхүүнээр ажиллах юм бол байдал улам хүндрэх юм гэдгийг ойлгоод, ингэж Засгийн газар огцруулах асуудлаар өөрсдийнхөө санал бодлыг илэрхийлж, Ерөнхий сайддаа өгсөн байх. 8 дугаар сарын 2-ны өдөр байгуулсан гэрээний тухай Баярцогт сайд асууж байна. 


Энэ гэрээ хэрэгжих ямар ч үндэс боломжгүй байхгүй болсон гэдгийг би өчигдөр Оюун гишүүний асуултанд хариулсан. Өнөөдөр  энэ 10 сайд гарын үсгээ зурж өгсөн нь бол давагдашгүй хүчин зүйлийн нөхцөл байдал бий болж, энэ хүмүүсүүд өөрсдөө  ийм байдалд үнэлэлт дүгнэлт хийж, тэгээд Засгийн газарт ажиллах боломжгүй гэдгээ өгсөн гэдгийг хэлэх байна. Өчигдрийн гадаа гудамжинд болсон үйл явдал,  МАХН-ын байр руу дайрсан, давшилсан, намын ажилтан албан хаагчдыг зодсон, жанчсан, гудамжинд янз бүрийн  галдан шатаах үйл ажиллагаанууд явуулсан, орон нутгийн төр захиргааны байгууллага руу дайрч орсон, энэ бүгд бол  нийгэм ямар дэг журамгүй, иргэд ямар бухимдалтай болсон байгааг харуулж байгаагийн нэг илэрхийлэл. Энэ бүгдийг өнгөрсөн хугацаанд ажилласан Засгийн тэргүүн хариуцах ёстой. Өөр арга зам байхгүй. Энэ байдлыг  амгалан тайван байдалд байлгах, ажил төрлөө хийх, амьдрал ахуй дээшлүүлэх, ийм  байдал руу зохицуулж хийж чадсангүй.  Энэ өнгөрсөн нэг жилийн хугацаанд Монгол Улсын хэмжээнд хэзээ ч байж байгаагүйгээр махны үнэ нэг кг нь 3500 төгрөг болсон, Ерөнхий сайдаар ажиллаж байсан хүн ядууралтай дайн зарлаж хэвлэлээр дайн зарлаж байхад цувдай толгойны үнэ 500 төгрөгөөр өссөн нэг жилийн дотор. Бодитой ажил хийгдэхгүй байгаагаас болоод ард түмэн ингэж бухимдаж байгаа юм. Бухимдаж байгаагий нь төр засаг хүлээж авч уулзаж, учирч асуудлыг нь шийдвэрлэж чадахгүй байгаагаас болоод ингэж нийгэм, дэг журамгүй байдал газар авчээ. 


Ийм учраас  энэ  сайд нар бол цаашид ажиллах боломжгүй болсон байна гэдгийгээ өөрсдөө мэдэрсэн байна, ингээд гарын үсгээ зурсан байна, өгсөн байна. Энэ нь зөв зүйтэй асуудал болж, үүнийг би Улсын Их Хурлыг даруй шийдэх хэрэгтэй гэж бодож байна. Улс орон эзэнтэй ч юм шиг, эзэнгүй ч юм шиг ингэж байж болохгүй гэж бодож байна. 


Тийм учраас энэ асуудлыг маш түргэн шийдэх хэрэгтэй. 

Ц.Нямдорж: -Гончигдорж гишүүн асуултаа асууя.


Р.Гончигдорж: Баярлалаа. Юуны өмнө Монгол Улсын шинэ Үндсэн хууль батлагдсан Үндсэн хуулийн өдрийн баяр хүргэе нийт гишүүдэд. /Алга ташив/


Бид энэ Монгол Улсынхаа Үндсэн хуулиар нам төвтэй улс төрийн тогтолцоог халж, Монгол Улсад орчин үеийн ард түмэнд эрх мэдэл нь хадгалагддаг, ард түмнээр байгуулагддаг, ард түмний төлөө үйлчилдэг тийм төрийн тогтолцоонд шилжсэн шилжилтийг Үндсэн хуулийн хэмжээнд баталгаажуулсан учраас үүнийг хүндэтгэдэг юм. Өнөөдөр  нам асуудлыг шийдэж, тэр асуудлыг төр заавал биелүүлдэг байх тэр тогтолцоо халагдсан энэ үед  намын удирдах зөвлөлөөс  Засгийн газрыг огцруулах шийдвэр гаргаж,  тэр шийдвэрийг нь хэрэгжүүлэх механизм болгож 10 сайдаар   огцрох тухай  гарын үсэг зуруулсанд харамсаж байгаагаа хэлж байгаа юм.


Энд харамсаж байгаа сэтгэгдэл Энхболд даргад байна уу? үгүй юу гэдгийг би асууж байгаа юм.


Хоёрдугаарт нь, Энхболд дарга сая З хоногийн өмнө огцорсон Ерөнхий сайд гэж байна. Монгол Улсын Үндсэн хуулийн дагуу, Монгол Улсын Ерөнхий сайд зөвхөн Улсын Их Хурлаар огцорч,  дараагийн Ерөнхий сайд бүрэн эрх эхлэх хүртэл Ерөнхий сайдын үүргээ гүйцэтгэж байдаг юм. Энхболд дарга таны саяны хэлснийг  Үндсэн хуулийн бус аргаар Ерөнхий сайдыг огцруулжээ гэж ойлгож болох уу? 


Гуравдугаарт нь, эрх зүйн чадамжгүй тухай ярьж байна Засгийн газрыг. Монгол Улсын Үндсэн хуулиар Засгийн газар нь хаанаас нэр дэвшиж, хаанаас санал болгож томилуулсан тухай нь биш, хаанаас томилсон гэдгээрээ эрх зүйн чадамж нь бий болдог. Энэ Засгийн газрыг Монгол Улсын Их Хурал байгуулсан.  Их Хурлын энэ шийдвэр хүчин төгөлдөр хэвээрээ байгаа.  Тийм учраас Монгол Улсын Засгийн газрыг Үндсэн хуулийн хэмжээндээ эрх зүйн чадамжтай  Засгийн газраа гэж үздэг юм.  Үүнийг эрх зүйн чадамжгүй гэснээрээ Үндсэн хуулийг огоорон, Үндсэн хуулийг үгүйсгэн, Үндсэн хуулийн бус аргаар Засгийн газрыг хүлээн зөвшөөрөхгүй байгаа байр суурь гэж үзэж болох уу? энд хариулаач ээ.


Дөрөвдүгээрт нь, арга барилын зөрүүний тухай ярьсан байна. Бид анх  МАХН, Эх орон ардчилал эвслийн хооронд гэрээ хэлцэл хийж, хамтарсан Засгийн газрыг байгуулахдаа  бид үзэл баримтлалын ялгаатайгаа мэддэг. Арга барилын ялгаатайгаа мэддэг, сонгуульд өөр өөр хөтөлбөртэйгээ мэдсэн.  Мэдэж байсан хийсэн Энхболд даргаа. Таныг Улсын Их Хурлын гишүүн болоогүй, Хотын дарга байхад чинь. Тэгэхэд Монгол Улсын Ерөнхийлөгч болсон, тэр үед Монгол Улсын Их Хурлын даргад нэрийг нь дэвшүүлэхээр тохирч байсан Монгол Ардын Хувьсгалт намын дарга Энхбаяр үүнийг хүлээн зөвшөөрсөн юм. Бидэнд ялгаа бий гэдгийг хүлээн зөвшөөрсөн юм. Бидэнд байгаа ялгаа гэдэг нь бидний зөрж, муудалцахын шалтгаан биш, бие биенийхээ сайн талд түшиглэж, цаашаа хэзээ ч шийдэж чаддаггүй байсан асуудлуудыг шийдэх хамтарсан Засгийн газраа байгуулна гэж  тэр үеийн МАХН-ын дарга Энхбаяр надтай ярьж, хоёр намын удирдлагууд хоорондоо ярьж зөвшиж байгуулсан юм. Арга барилын ялгаа гэдэг бол сайн зүйл байдаг юм. Үүнтэй санал нийлэхгүй юу? 


Яагаад анхны энэ засгийг байгуулахад байсан МАХН-ын даргын байр сууринаас яагаад үүнийг буцаж, арга барилын зөрүү гэдгийг муу зүйл гэж үзэв? Үзэл баримтлалын зөрүүг яагаад муу зүйл гэж үзэв? яагаад дундаасаа бий болгосон Засгийн газрын хөтөлбөрийг хамтарсан Засгийн газар хэрэгжүүлэхэд энэ арга барилын зөрүүтэй байдлыг муу зүйл гэж яагаад үзэв? үүндээ хариулаач.


 Энэ асуудлыг ярихад хардлага сэрдлэгээс энэ давагдашгүй хүчин зүйл болжээ гэж та сая давагдашгүй хүчин зүйл гэдэг нэр томъёо хэрэглэлээ. Давагдашгүй хүчин зүйл гэж. Яагаад үүнийг давагдашгүй хүчин зүйлийн хэмжээнд үнэлэв?  Давагдашгүй хүчин зүйл гэдэг манай Онцгой байдлын сайд  Хүрэлсүх бол маш сайн тайлбарлана даа. Тийм учраас манай сайдууд өнөөдөр яг ингээд үүргээ гүйцэтгэж байгааг та бүхэн харж байгаа биз дээ. Онцгой байдлын сайд маань нэг намын тугийг шатаах тийм  гамшигт үйл явдал  хийснийг Улсын Их Хурал дээрээ танилцуулж байна, зөв. Гамшгийн сайд энэ үйлдлээ хий. . .  /5 минут дууслаа/


М.Энхболд: -Би Гончигдорж гишүүний асуултанд  хариулъя.  Нэгдүгээрт, Элбэгдоржийг   намын дарга байхад, Гончигдоржийг Улсын Их Хурлын дарга байхад, Энхсайханы Засгийн газрыг яаж огцрууллаа. Үүнийгээ та нэг саначихаарай, нэгдүгээр асуултын чинь хариу.


Хоёрдугаар асуулт. Засгийн газрын олонхи нь огцрохоо мэдэгдсэн бол тэр Засгийн газар огцорно гэж  Үндсэн хуульд бичсэн байгаа. Тийм учраас би огцорсон Засгийн газар гэж ярьсан юм. Хамт Засгийн газар байгуулсан тухайгаа ярьж байна. Та нар яах гэж Эх орон ардчилал эвслээ тараасан юм бэ гэж би  таны асуултанд хариулъя.


Дараагийн асуултанд, хардлага сэрдлэгийн тухай асуудал ярьж байна. Хардах, сэрдэх тухай асуудлыг  манай намын 10 сайдын бичсэн бичигт байгаа. Цаг нь болохоор тэр гарах биз.  Зөвхөн манайхны ч биш, танайхны дотор ч ийм яриа байгаа.  


Дараагийн асуултанд хариулъя. Өнөөдрийн төр засаг үйл ажиллагаагаа явуулж чадахгүй болчихоод байгаа нь манай намын  10 сайд хэлээд байгаа юм бас биш. Энэ хүмүүсүүд бодитой байдлыг үнэлж, дүгнээд болохгүй нь  гэдгийг мэдрээд гарын үсгээ зурсан, өгсөн факт.  Хоёрхон хоногийн өмнө танай намаас Засгийн газарт ажиллаж байгаа Дорлигжав сайдын ярилцлаганд Монголын төр хүчгүйдсэн гэдгийг өөрөө хэлсэн байгаа. Ингээд таны асуултанд хариуллаа би.


Ц.Элбэгдорж: Тэгэхээр дахиад өнөөдөр Үндсэн хуулийн баярын өдөр, дахин Үндсэн хуулийн баярын мэнд дэвшүүлье. Түрүүчийн миний хэлсэн  үг зарим хүнийг уурлуулсан, таагүй сонсогдсон бол уучлалт хүсч байна. Үнэхээр дарга  нар үүрэг өгч ард иргэдийг жагсаадаг үе өнгөрсөн, тийм зүйл байхгүй. Өнөөдөр Үндсэн хуулийн өдөр би нэг зүйлийг хэлье. Монголд бүх юм хууль ёсоор явах ёстой. Жагсаал цуглаан хийнэ гэдэг бол хүчирхийлэл үйлдэнэ гэсэн үг биш, хүний эрхэнд халдана гэсэн үг биш. Бид 1990 онд үүнээс хэцүү үед нийгмийг өөрчилж байсан.  Гэхдээ хүний эрхэнд  халдаж болохгүй, бусдын өмч хөрөнгөнд халдаж болохгүй, энэ бол буруу, ийм байж болохгүй. Ийм хууль бус үйл ажиллагаа явуулж болохгүй. Монголд бүх зүйл Үндсэн хуулийн дагуу, хуулийн дагуу, сонгуулиар шийдэгдэх ёстой.  Өнөөдөр сонгуулиар гарч ирсэн Их Хурал сонгуулиар асуудал нь шийдэх ёстой. Монголд бүх зүйл  Засгийн газрыг огцруулах, Засгийн газрыг өөрчлөх, эрх мэдэл  шилжих асуудал хуулиар шийдэгдэх ёстой. Өнөөдөр энэ зүйлүүдийг Үндсэн хуулийн дагуу Их Хурал авч хэлэлцэж байна гэж бодож байна. Би энэ дээр ард иргэдийн хувьд ч, нийт хүмүүсийн хувьд ч тайван байх шаардлагатай. Бид нар уужуу тайван ухаанаар хэлэлцээд асуудлаа шийдэж чадна, бухимдах, уурлах үе байдаг. Гэхдээ үүнийгээ бариад, хуулийн хүрээнд асуудлаа шийдье. Ямар нэгэн хүчирхийлэл, би өмнө нь Засгийн газрын гишүүд бид нар суугаад   ярьж байсан.  Өмнө нь ордны цонх хагалаад явж байсан. Би түүнийг зохион байгуулаагүй, өнөөдөр хэн нэгэн хүн цонх хагалахыг хэн нэгэн хүн жагсахыг зохион байгуулдаг тийм үе өнгөрсөн. Тийм зүйл байхгүй.  Би тэр орой гараад хэлж байсан.  Энэ жагсаж байгаа хүмүүсийн цаана зүгээр сууж байгаа, хараад сууж байгаа  ард түмний эрх ашиг  гэж байдаг юм шүү. Энд мянган хүн гараад явж байгаа бол цаана  чинь хоёр сая ард түмний эрх ашиг байгаа. Тэднийг хүндэтгэ, энэ төрийг хүндэтгэ, энэ хуулийг хүндэтгэ, Монголын нэр хүндийг хүндэтгэ гэдгийг би хэлмээр байна. Бүх асуудал хуулийн дагуу явах ёстой. 


Ц.Нямдорж: Гончигдорж гишүүн хоёр асуулт асуусан тэр хоёрт л хариулаач. Эрх зүйн чадамжийн асуудал байсан, нэг нь Үндсэн хуулийн асуудал байсан.


Ц.Элбэгдорж: Бүх зүйл хуулийн дагуу явах ёстой. Эрх зүйн чадамжийн талаар өчигдөр би тайлбар өгсөн. Хэрвээ Их Хурал өөрийгөө эрх зүйн чадамжгүй гэж үзэхгүй байгаа бол Засгийн газар эрх зүйн чадамжгүй гэж үзэх ямар ч үндэслэл байхгүй, ийм зүйл байхгүй. Би Засгийн газрын гишүүдийнхээ өмнөөс өчигдөр хэлсэн зүйлээ хэлсэн. Их Хуралд өөр байдлаар хэрвээ Их Хурал асуудлыг авч шийдэх байсан бол Их Хурал өөрөө санал гаргаад, Их Хурлын гишүүд гарын үсэг зураад асуудлыг шийдэх бүрэн боломж байсан. Заавал Улс төрийн ийм шийдвэр гаргаж, Засгийн газрын гишүүдээр өөрсдөөр нь зуруулж, энэ хүмүүсийн цаашдын төр түмэнд зүтгэх үйл хэрэгт хар толбо үүсгэж, асуудлыг ингэж шийдэх шаардлагагүй байсан л гэж хэлэх байсан. Одоо би та бүхнээс дахиад хэлье, ямар нэгэн маягаар Засгийн газрыг битгий огцруул, итгэл үзүүлээч гэж би хэлэхгүй ээ.  Та бүхэн ард түмнээс сонгогдсон, засгаа огцруулаад, төрөө тогтворгүй болгоод ирье гэж сонгогдсон уу? ажил хийе гэж сонгогдсон уу? хүндрэлтэй асуудлууд бидний өмнө зөндөө гарна. Хүндрэлтэй асуудлыг уг нь бид нар шийдэх гэж сонгогдсон юм. Түүнээс зугатах гэж сонгогдоогүй ээ. Энэ Монголын төр, Монголын Засгийн газар харин  хэсэг бүлэг, хувийн сонирхолтой тийм этгээдүүдийн гарт шилжих ёсгүй шүү, үүнийг би харин хэлэх нь зөв байх гэж бодож байна.

Ц.Нямдорж: -Гүндалай гишүүн асуултаа асууя.


Л.Гүндалай:  -Баярлалаа.  Би хамгийн түрүүнд энэ болж байгаа үйл явдлыг  Ард түмний нам юу гэж бодож байгаагаа асуулт маягаар гаргаад хэлье.  Өнөөдрийн энэ бий болчихоод байгаа уур амьсгал аль нэгнийх нь хийсэн гэм хор бишээ. Энэ бол МАХН мөн Ардчилсан нам хоёрын  хийсэн хоёулангийнх нь бантан. 1990 оноос хойш энэ хоёр нам энэ хугацаанд МАХН илүү их төр барьж байсан. Энэ хугацаанд энэ хоёр намын хийсэн, энэ хоёр намаас байгуулсан Засгийн газруудын хийсэн зарим нэгэн маш олон алдаатай бодлогын үүднээс Монгол Улсын маань өнөөдрийн байдал, энэ ажилгүйдэл, ядуурал бий болчихоод байгаа юм. Тэгэхээр энд бие биенийгээ та нар дайрахаа больцгоо. Энэ хоёр нам хоёулаа адилхан. Та хоёр бол  МАХН, Ардчилсан нам хоёр бол нэг зоосны хоёр тал болсон.  Өмнө нь та хоёр  бие биенийгээ үзэн ядаж  байгаа юм шиг, сөрөг хүчин юм шиг ингэж явж ирсэн. Тэр чинь бол худлаа байсан. Тэнд зөвхөн танай намуудын танай лидерүүдийн эрх ашиг л яригдаж байсан юм. Харин 2004 оноос эхлээд  энэ  хоёр нам бүр хоёулаа хуйвалдаж аваад энэ Элбэгдоржийн засгийн газрыг байгуулсан юм.  Элбэгдоржийн Засгийн газар анх 2004 онд байгуулагдахдаа Элбэгдорж гуйж байж байгуулсан гэдэгтэйгээ Элбэгдорж чи санал нийлэх үү? Би шууд хэлж байна, тэгвэл би Элбэгдоржоос асууж байна. Үнэхээр тэгж байгуулсан юм тэгвэл. Гудамжинд явж байсан нэг нөхөр хүрч ирээд за намайг Ерөнхий сайд болгоод өг, би та нарын далайсан газарт чинь далд  орж, далласан газар чинь ил гарч ажиллана гэж хэлээд ингээд явсан юм.  Элбэгдорж өврөөсөө бичиг гаргаж ирээд Ардчилсан намын гишүүдийг МАХН-ын гишүүдийн бүлэгт оруулсан юм. Эвсэл тарангуут эвслээр байгуулагдсан Элбэгдоржийн Засгийн газар эрх зүйн чадамжгүй болсон юм.  Үнэхээр болсон юм. Энэ харин эрх зүйн чадамжгүй болсон Засгийн газрыг яагаад бүтэн жил ажиллуулсан нь МАХН-ын бодлого байсан юм. Өөрөөр хэлбэл Элбэгдорж  МАХН-ын гар хөл болж байсан юм. Засгийн газрыг нь МАХН хэзээ ч огцруулж болох ийм л барьцаанд байсан юм. Ингэж өөрсдөө эд нар хуйвалдаж энэ Засгийн газрыг байгуулж явцгаасан юм.  Түүний дараа Элбэгдоржийн засгийн газрыг унагаахгүй байсан нь улс төрийн зорилготой байсныг ард түмэн мэдэж байгаа. Ерөнхийлөгчийн сонгууль гэж байсан юм. Ерөнхийлөгчийн сонгуулийн дараа Ерөнхийлөгчийн сонгуульд Ардчилсан нам бууж өгсөн юм. Энэ Гончигдорж гэдэг урвагч нөхөр Ардчилсан намыг тэгэхэд буулгуулсан юм. Ардчилсан намыг дунд нь хагалах ажлыг  Хувьсгалт намын гараар Элбэгдорж, Гончигдорж хоёр хийсэн юм. Үнэн юм үнэнээрээ байх ёстой. Цаашилбал  ингээд  Монгол улсын тэргүүнд  Намбарын Энхбаярыг  тавьсан юм. Би одоо энэ хүнийг Монгол Улсын Ерөнхийлөгч гэж хэлэхгүй. Энэ бол Монгол Улсын  тэргүүн авилгач. Үүнийг бол шууд хэлэх ёстой. Тэгээд Ерөнхийлөгчийн дараахь нөхөн  сонгуульд Элбэгдорж  зориудаар нэр дэвшээд Засгийн газраа авч үлдэхийн тулд өөрөө нэрээ татсан юм. Энэ үнэн биз дээ гэж асууж байна. МАХН, Ардчилсан нам хоёрын хийсэн балаг энд ирж байгаа юм.


Тийм учраас Ард түмний нам Их Хурлын  гишүүд та нараас сайн дураараа  тарахыг Их Хурал өөрөө тарахыг, Их Хурлын болон Ерөнхийлөгчийн ээлжит бус сонгууль явуулахыг шаардаж байна. Манай Ард түмний намын үзэл бодол, баримтлал ийм юм. Ийм ялзарсан, хээл хахууль,  авилгалд идэгдсэн, хуйвалдсан энэ нөхдүүдийн Засгийн газар, энэ нөхдүүдийн Улсын Их Хурал Монгол оронд оршин тогтнох ёсгүй гэж би хэлмээр байгаа. Өнөөдөр шинэ цагт шинэ эрин үе ирэх ёстой. Шинэтгэл, шударга ёс, шинэ амьдралын төлөө Монголын ард түмэн амьдрах ёстой гэж та нар үзэхгүй байна уу. Би та нараас бүгдээс чинь асууж байна. Зүгээр эндээ суучихаад хуйвалдаад яваад байна гэж бодож байна уу? Тэгээд хуйвалдаж, хуйвалдаж энэ Элбэгдоржийн Засгийн газар, Ардчилсан намыг ашиглачихаад та нар өнөөдөр яг  жорлонгийн цаас шиг шидэж байгаа юм, тийм биз дээ, усаа татаж байна та нар.  Энэ бол зөвхөн цаг хугацааны асуудал. Тэгэхээр юм шударга шүү. 

Ц.Нямдорж: -Гүндалай гишүүний асуултад хариулъя.


Ц.Элбэгдорж:  -Энэ 2004 оны төгсгөлд сонгуулийн үр дүнд гарсан улс төрийн байдал хэцүү, энэ улс төрийн байдалд хамтарч ажиллахаас өөр аргагүй байсныг бүгдээрээ мэдэж байгаа. Би Гүндалай гишүүний хэлсэн зүйлүүдтэй мэдээж зарим зүйлтэй санал нийлэхгүй байна. Гэхдээ ийм үг хэлэх эрх чөлөөг  1990 оноос хойш бас энэ улс орныг бүтээн босгох гэж зүтгэж явсан энэ улс төрийн намууд, энэ Үндсэн хуулийг батлах гэж зүтгэж явсан  тэр хүмүүс тэднийг сонгосон ард түмэн бий болгосон юм. Би үнэхээр хэлж байгаа үгтэй нь санал нийлэхгүй байгаа боловч, үг хэлж байгаа энэ эрх чөлөөг байнга хүндэтгэнэ. Байнга хүндэтгэж явах ёстой гэж ингэж бодож байна.


Өнөөдөр бид нар 1990 онд тэр үед нэг талд МАХН эрх барьж байсан, нөгөө талд нь Ардчилсан хүчин байсан. Эрх чөлөө, ардчиллыг бий болгохын төлөө  хэлэлцээний ширээний  ард сууж хамтарч зүтгэж явсан. Өнөөдөр нийгэмд ямар нэгэн популизм гарч, хүчирхийлэл гарч,  хүмүүсийн бухимдал дээр эргэж дахиж большевик хувьсгал хийхийг хэзээ ч хүлээн зөвшөөрөхгүй ээ. Тийм тийм зүйл  Монголд байж болохгүй, тийм учраас тэр 1990 онд энэ ард түмний эрх чөлөө, эрх ашгийн төлөө зүтгэж явсан шигээ цаашдаа ч ийм байдлаар явах болно. Гудамжинд ийм эмх замбараагүй байдал гаргахгүй байх ёстой, үүний төлөө. Хүмүүс үгээ чөлөөтэй хэлдэг байх ёстой. Гэхдээ хуулийн хүрээнд хэлдэг байх ёстой, үүний төлөө явна.  Бид нар бүгдээрээ хариуцлага хүлээнэ, бүгдээрээ хамтдаа явна. Мэдээж Ерөнхий сайд хариуцлага хүлээнэ. Энэ хариуцлагаас  хэн ч бултахгүй, тий зүйл байхгүй. Хүмүүс чөлөөтэй үгээ хэлдэг болсных нь төлөө, хоорондоо  Монголын ард түмний сонгуулийн  дагуу, Монголын ард түмэн . . . 


Ц.Нямдорж: -Гүндалай гишүүн өөр юм асуусан. Эрх чөлөөний тухай асуугаагүй, ардчиллын төлөө асуугаагүй. Хуйвалдаж Ерөнхий сайд болсон чинь үнэн үү? Дахин дахин хуйвалддаг чинь үнэн үү л гэж асуусан.


Ц.Элбэгдорж: -Их Хурлын дарга Их Хурлын гишүүдийн ч бай, энд байгаа хүмүүсийн хариултыг заавал заах  хэрэггүй. 

Ц.Нямдорж: -Бат-Үүл гишүүн асуултаа асууя.


Э.Бат-Үүл:  -Юуны өмнө МАХН-ын Удирдах зөвлөлийн шийдвэрийг  Улсын Их Хурал хэлэлцэх болсон энэ явдал маш том, нэн ялангуяа Монголын төрийн үйл ажиллагаанд маш том хар толбо үлдээсэн үйл ажиллагаа болж хувирч байна гэж үзэж байна. Би түүнийгээ өчигдөр хэлсэн. МАХН-ын Удирдах зөвлөлийн шийдвэрээр Ерөнхий сайдыг огцруулах тухай  ийм шийдвэрийг Улсын Их Хурлын чуулганаар хэлэлцэж байгаа явдал бол Улсын Их Хурал өөрөө  Үндсэн хууль, хууль дээдлэх  ёсыг хөлдөө дэвсэж байгаагийн их тод жишээ болоод байгаа юм. Тэгээд зориуд өчигдөр анхааруулсан. Тийм учраас үүнийг нэгэнт хэлэлцэх шийдвэр гаргасан учраас Улсын Их Хурал тарах ёстой гэж үзэж байгаа юм, нэр бүхий гишүүд. Улсын Их Хурлын нэр бүхий гишүүд Улсын Их Хурал тарах ёстой гэж үзэж байна. Энэ асуудлыг Улсын Их Хуралд оруулна. Энэ асуудлыг Улсын Их Хурлаар хэлэлцүүлнэ. Улсын Их Хурал тарах ёстой. Яагаад гэвэл Үндсэн хууль зөрчсөн, хууль зөрчсөн үйл ажиллагаатай Улсын Их Хурал байж таарахгүй гэдгийг бүр зориуд хэлье гэж бодож байна. Энэ ондоо багтаан Ээлжит бус сонгууль явуулах ёстой. Ийм шийдвэрийг Улсын Их Хурал гаргах ёстой шүү гэдгийг би нэр бүхий гишүүдийн нэрийн өмнөөс зориуд хэлж байна. Энэ асуудлаа Улсын Их Хуралд оруулна.


Би өчигдөр горимын санал хэлсэн. Нямдорж даргаар хурал удирдуулж болохгүй гэж хэлсэн.  Үнэхээр үйл явдал харуулж  байна. Их Хурал хэлэлцэж байхад Нямдорж дарга ашиг сонирхлынхоо төлөө Их Хурлын үйл ажиллагааг удирдаж байна, та нар үүнийг байнга харж байгаа шүү дээ. Тийм учраас Нямдорж даргыг даруй болиулах ёстой, хуралдаан даргалах явдлыг. 

Тэгээд Элбэгдорж Ерөнхий сайдаас З асуулт байна.

Нэгдүгээрт нь, МАХН-ын Удирдах зөвлөлийн шийдвэр гарахын өмнө МАХН-ын удирдлага Гаалийн ерөнхий газрын дарга Баатарыг эргэж очсон.  Энэ  мэдээж нэгэнт хэрэг бүртгэгдэж, үүсгэгдээд шалгагдаж байгаа хүн дээр очсон хүмүүсийн тухай мэдээлэл явсан байх ёстой байдаг, ийм зүйл байна уу? Ерөнхий сайд аа. Яагаад гэвэл  Гаалийн ерөнхий газрын дарга Баатар дээр МАХН-ын удирдлага очсоны дараа Удирдах зөвлөл  хоёр шөнө хуралдаад  энэ шийдвэр гарсан.  Энэ дээр би Ерөнхий сайдаас үнэхээр хариу авмаар байна.

Энэ Засгийн газар, авилгалтай тэмцэх асуудлыг нэлээн бодитой ажил болгож явуулсан. Энэ чиглэлээр ямар ямар дарамтууд ирж байсан бэ? Юу болж байсан бэ? Энэ тухай  тодорхой баримт байвал бидэнд хэлж өгөөч гэж хүсч байна. Яагаад гэвэл энд гайхалтай юм байгаа. МАХН бид хамтран ажиллаж байгаа үйл ажиллагаандаа үнэнч байнаа, Засгийн газрын үйл ажиллагааг тогтвортой явуулна гэж удаа дараа мэдэгдэл хийсэн. Энхболд дарга 65 дугаар тойрог дээр сонгогдож гарч ирмэгцээ хэлсэн тэр зүйл нь яг ингэж ийм үг хэлсэн. Гэтэл гэнэтхэн ийм ажлыг яаран, тэгээд миний түрүүний хэлдгээр ийм их сэжигтэй байдлаар асуудлыг авч хэлэлцсэн.  Тийм учраас би үүнийг Ерөнхий сайдаас зориуд асууж байгаа юм.

Гуравдугаарт нь Ерөнхий сайд аа. Өөрийг чинь сая их ноцтой асуудалд холбож ярилаа шүү, МАХН.  Тэр жагсаал цуглааныг зохион байгуулсан, тэр үйл ажиллагааг Ерөнхий сайд гаргасан гэсэн ийм юм хэлсэн. Би бол харин ч  эсрэгээр ойлгож байна. Өөрсдөө ийм улс төрийн үйл ажиллагаа явуулаад, тэгээд үүнийг Ерөнхий сайдтай хутгаж байгаа юм биш байгаа гэж би бодож байна. Тийм учраас Ерөнхий сайд энэ асуудлыг одоо эрхээ хэрэгжүүлж байгаа ийм үедээ энэ асуудлыг яаралтай шалгаж тогтоож ард түмэнд үнэн зөвийг нь хэлэх ёстой, ийм үйл ажиллагаа бий  гэж Ерөнхий сайдаас хүсч байна, үүнийг хийх үү гэж асууж байна.

Ц.Нямдорж: -Бат-Үүл гишүүний асуултад хариулъя.

Ц.Элбэгдорж: -Тэгэхээр Гаалийн Ерөнхий газрын дарга Баатарыг эргэж очсон асуудлыг Бат-Үүл гишүүн асуугаад байна л даа. Тэгэхээр МАХН-ын Ерөнхий нарийн бичгийн дарга Баяр, нарийн бичгийн дарга Отгонбаяр, Санхүү хариуцсан албаных нь хүн эргэж очсон гэдэг нь тодорхой  албаны хүмүүс хэлсэн, эргэж очсон юм билээ, энэ үнэн. 

Хоёр дахь асуудал, дарамт шахалт байсан уу гэж байна. Нэг зүйлийг бид нар тогтох хэрэгтэй. Би энэ бол Засгийн газрын байр суурь гэж бодож байна.  Манай Засгийн газрын гишүүдийг оруулаад 10 тоот авилгач гэсэн ийм зүйл сонин дээр гарсан. Энэ тухай Засгийн газар хурлаа хойшлуулан байж  5 цаг ярилцсан, хэн хийсэн бэ? Хаанаас гарсан бэ? Хардлага сэрдлэгэ байсан. Мэдээж тэр хардлага сэрдлэгээ нотлох ёстой л доо. Тэгээд ярилцаж байгаад хуулиар асуудал шийдэгдээгүй, хуулиар тогтоогдоогүй байхад хэнийг ч гэмт хэрэгтэн, хэрвээ гэмт хэрэгтэн гэдэг дотроо би зүгээр авилгач гэж хэлэх нь гэмт хэрэгтэн гэдэгтэй дүйцдэг үг үү? үгүй юу бүү мэд. Тэгэхдээ хуулиар авилгачийг нь тогтоогдоогүй байхад хэнийг ч ингэж хэлж болохгүй  ээ. Ийм зүйл байж болохгүй. Монгол Улсад хүний нэр төр гэдэг эрхэм, хууль гэдэг эрхмээ гэж мэдэгдэл гаргасан. Энэ байр суурь бол манай Засгийн газрын байр сууриа гэж ингэж хэлмээр байна. 

Дээр нь саяны гарч байгаа асуудал дээр, ямар нэгэн жагсаал цуглаан болохыг зохион байгуулсан, үүрэг өгсөн тийм зүйл байхгүй. Тэр бүү хэл цагдаа цэрэг гарч, ордныг хамгаалахад ч надтай ямар ч холбоо бариагүй, өчигдрийн жагсаал цуглаантай холбоотой асуудлаар  над руу ямар ч мэдээлэл орж ирээгүй. Уг нь одоо ийм зүйл болсны дараа манай цагдаагийн байгууллага, бусад байгууллагууд бас ийм зүйл боллоо, ингэлээ гэж мэдээлэл өгдөг. Одоо болтол надад дээр орж ирээгүй.  Өчигдөр ч над дээр ямар нэгэн мэдээлэл орж ирээгүй, яахав, ийхэв гэсэн асуудал, өнөөдөр ч байхгүй байгаа.  Тэгэхээр дарга нар юм уу, хэн нэгэн хүн дээрээс зохион байгуулаад ард түмэн уг нь жагсаж цуглаад байдаг юм бишээ. Хүмүүс чинь жагсаж цуглах, тэр нь тайван замаар байх ёстой, хуулийн дагуу байх ёстой. Энэ бол Засгийн газрын байр суурь, энэ бол  Монгол төрийн байр суурь байх ёстой. Тэнд хүчирхийлэл байх ёстой, хүний эрхэнд халдаж болохгүй, өмч  хөрөнгөнд халдаж болохгүй. Өнөөдөр би үүнийг хэлж байгаа юм биш ээ. Би өмнө нь Ерөнхий сайд байхдаа  хэвлэлийн бага хурал дээр, сэтгүүлчдэд, ард иргэдэд тодорхой хэмжээнд хүчирхийлэл, тодорхой хэмжээнд Төрийн ордон руу  халдсаны  дараа хэлж байсан.  Энэ үгээ дахин  давтаж байна.

Ц.Нямдорж: -Гансүх гишүүн асуултаа асууя.

Л.Гансүх:  -Эхний асуултыг  би Хувьсгалт намын дарга Энхболдоос асуух гэж байна. Энхболд дарга өчигдөр асуултанд хариулж байхдаа энэ МАХН, Ардчилсан намын хоорондын ажлын хэсэг ажиллахгүй байсан гэж хэлж байсан. Би энэ 2005 оны 8 сарын 2-ны өдөр МАХН, Ардчилсан намын хамтын ажиллагааны гэрээний дагуу ажлын хэсэг байгуулсан, мөн энэ гэрээг байгуулсан бичиг баримтыг хараад сууж байна. Энэ ажлын хэсгийн гишүүний нэг нь би. Энэ дээр юу вэ гэхээр манайхаас 7 хүнтэй ажлын хэсэг байгуулсан, танай намаас мөн 7 хүнтэй ажлын хэсэг байгуулсан. Бид нар тодорхой асуудал дээр уулзаж ярьж байсан. Саяны энэ өөрөөр хэлбэл   Засаг огцруулах талаар юм уу, энэ чиглэлээр бид нарт ямар нэгэн уулзъя, ямар нэгэн байдлаар энэ чиглэлээр ярилцъя гэсэн тийм нэг ч асуулт бид нарт албан ёсоор бичиг ирээгүй танай талаас.  Тэр байтугай энэ гэрээг хамгийн сүүлийн функц нь энэ гэрээг аль нэгэн тал нь дангаар цуцлахгүй ээ гээд хар дээр цагаанаар бичсэн байгаа. Аливаа улс төрийн хүчин байтугай, хувь хүний нэр төр гэж байдаг юм. Хувь хүн хэрвээ би тэгнэ гэсэн бол түүнийгээ хэрвээ хэрэгжүүлэхгүй бол тэр хүн өөрийн амьдралынхаа хугацаанд  ямар нэр хүндтэй болох вэ гэдэг нь тэр бол бас тэр хүний амьдралын үйл ажиллагааны баталгаа болно. Тэгвэл би МАХН-ыг нэр хүндтэй нам гэж итгэж үнэмшиж явдаг. Тэгэхээр энэ бол намын нэр хүндийг  тодорхой нэг хүмүүс  мэдээж удирдаж яваа  тодорхой  нэг хүмүүс ийм байдлаар ард түмэнд итгэл үнэмшилгүй болгох асуудал нь  тэр хүмүүсийн бас үүрэг хариуцлагын асуудал байдаг байх. Бид нарын хувьд бол өөрсдийн намын  нэр хүндийг ийм юмаар гутаалгахыг хүсэхгүй байна. Тийм учраас та хэдний өдөр энэ асуудлаар бидэнд ямар бичиг явуулаад, бид энд хариулаагүй юм бэ гэдэг талаар хариулж өгнө үү? Нэгдүгээрт.

Хоёрдугаарт,  төрийн ажил гэдэг бол намын ажлаас тусдаа болоод 16 жил болж байгаа гэдгийг бид нар бүгдээрээ мэдэж байгаа. Гэтэл төрийн сайдыг огцроо гэж намын удирдах зөвлөлөөс үүрэг өгөөд төрийн сайд огцорч байгаа нь үнэхээр эмгэнэл. Үнэхээр эмгэнэл. Энэ хүмүүсийг ийм байдал руу оруулж байгаа энэ механизмыг өнөөдөр дахиад төр рүү оруулах гэж өөрөөр хэлбэл энэ Засгийн газрыг огцруулах гэж байнаа гэж би үзэж байна. Яагаад гэвэл 2004 онд ард түмэн бид нарт  дэргэд дэргэд нь  хянаад суух ийм боломжийг  бид нарт олгосон юм. Өөрөөр хэлбэл  нэг яаман дээр хоёр сайд бие биенээ  хянаад сууж байгаа, ажлаа хамтарч хийх л боломж энэ хоёрт байгаа. Түүнээс биш хоёулаа хуйвалдах боломж  байхгүй.  Ийм боломжийг ард түмэн бид нарт өнөөдөр олгосон. Гэтэл энэ боломжийг баллуурдаж хаяад дангаараа  өөрсдөө юм хийхийг хүсч байнаа гэж бодож байна. Тэгэхээр өөрөөр хэлбэл төрийн ажил руу нам хутгалдаж орж байгаа ийм процессыг би одоо сайд нараас асуух гэж байна. Мэдээж энэ бол маш хатуу шахалт дарамт байсан байх, дарамтан дор хийсэн байх.  Гэхдээ  үүнийг бас өөрөөр хэлбэл төрийн сайд гэдэг хүний үүргийн үүднээс бас татгалзахад тийм тодорхой хэцүү байв уу гэдэг талаар сайд нар хариулж өгөөч. Би яагаад асууж байна вэ гэхээр 1992 онд ийм презедент үүссэн юм. 1992 онд өөрөөр хэлбэл шинэ Үндсэн хууль  хэлэлцээд тэгээд сонгууль явуулах болонгуут тухайн үед Засгийн газарт шадар сайд байсан хоёр шадар сайдаа Монголын ардчилсан нам шадар сайд Дорлигжавыг МҮДН шадар сайд Ганболдыг  огцор гэж намаас нь даалгавар өгсөн юм. Тэгэхэд энэ хоёр сайд өөрсдөө төрийн сайдын өмнөөс, өөрөөр хэлбэл тэр социалист системээс нийгмийн шимтгэлийг хийсэн, ардчилсан энэ шинэтгэлийг хийсэн энэ юмыг 6 сар ч гэсэн  өөрсдөө хамгаалж явахгүй бол болохгүй гэдэг үүднээс мэдэгдэл гаргаад, бид намынхаа  энэ шийдвэрийг эсэргүүцэж байна гэж мэдэгдэл гаргаад огцроогүй 6 сар сонгууль болтол хашиж байсан ийм түүх байгаа. Төрийн хүн байх ёстой юм уу, намын даалгавартай, нам удирдсан сайд байх ёстой юм уу гэдгийг юу гэж ойлгох вэ гэдгийг хэлж өгөөч гэж хүсмээр байна.

Гуравдугаарт, би Хүрэлсүх сайдад хандаад ганцхан юмыг асуумаар байна. Өнөөдөр бид нар төрийн түшээ. Бид өнөөдөр ард түмэн юм уу хэн нэгэн хүн өөрийнхөө үзэл бодлыг ямар нэгэн байдлаар илэрхийлж байгаа нь хуульд харш бол тэр хуулийнхаа хариуцлагыг хүлээх ёстой. Хуулийн дагуу бол бид түүнийг хүндлэх ёстой. Тэр тугийг шатаасан хүн Элбэгдорж байсан уу? үгүй юу гэдгийг та өөрөө хуулийн өмнө хариулах нь өөр хэрэг. Та энэ төрийн индэр дээр, суудал дээрээсээ биш, бүр индэр дээр гараад бүр ард түмэнд хоёр хэсэг бол  хоорондоо байлдахыг турхирч байна. МАХН-ын гишүүд ээ тугийг чинь Элбэгдорж шатаалгачихлаа гээд та сайд хүний үгийг төрийн түшээ хүний үгээр турхирч ард түмний дунд өөрөөр хэлбэл хагарал үүсгэхийг, та огцроогүй байгаа, та төрийн Их Хурлын гишүүн байгаа. Та үүнийг турхирч байна. 

Ц.Нямдорж: -Гансүх гишүүний асуултад хариулъя.

М.Энхболд: -Гансүх гишүүний асуултанд хариулъя. Тэгэхээр өчигдрийн миний асуултанд хариулсныг ойлгоогүй юм шиг байна.  Бусад гишүүд ойлгосон л байсан. Тэгэхээр 8 сард тэр гэрээг байгуулсан ажлын хэсгийн ажлыг дүгнээд МАХН-ын удирдах зөвлөл, тэр гэрээ байгуулсан Отгонбаяр даргатай ажлын хэсгийн дараагаар дахин Отгонбаяр даргаар ахлуулсан, доторх бүрэлдэхүүн нь өөр, энэ гэрээнд заагдсан ажлуудыг хийж  хэрэгжүүлэх ажлын хэсэг гэж байгуулаад,  хэвлэл мэдээллийн хэрэгслээр бүх нийтэд хэлсэн. Ийм хэлцэл боллоо, ийм хэлцлийг дүгнэлээ. Дараагийн ажлын хэсэг байгуулагдлаа гэж Удирдах зөвлөлийн шийдвэр гараад түүнээс хойш өнөөдрийг хүртэл Ардчилсан намаас хамтарч ажиллах ажлын хэсэг байгуулагдаагүй, ажиллах тухай санал тавигдаагүй тухай би өчигдөр ярьсан юм.

Ч.Улаан:  -Юуны өмнө Үндсэн хуулийн баярын өдөр бүгдэд нь Үндсэн хуулиа хэрэгжүүлье гэж уриалаад баяр хүргэе. /Алга ташив/

Сайд нар Үндсэн хуульд заасан өөрсдийнхөө онцгой бүрэн эрхийн дагуу асуудлаа сайн дураараа, итгэл үнэмшлээрээ тавьсан гэдгийг би энд зориуд хэлмээр байна. Өнөөдөр Үндсэн хуулийн 43.2-т маш тодорхой заасан байгаа. Энэ маань бол асуудлыг шийдвэрлэх гарц арга замыг бас тодорхой заасан байгаа. Хэрвээ Засгийн газрын гишүүдийн тэн хагас нь нэгэн зэрэг огцорвол Засгийн газар огцорно гээд. Тэгээд асуудлын эцсийн шийдэл бол тодорхой. Тэгэхээр нэгэнт Үндсэн хуулиар тодорхой зохицуулагдсан, гишүүд нь энэ эрхээ эдлээд тавьсан асуудлыг түргэн шийдвэрлэхгүй, асуулт асууж байгаа нэрээр жүжиг тавьж, хойш нь татаж байгаа явдал бол Үндсэн хуулийнхаа хэрэгжилтийг саатуулж байгаа явдал гэж би үзэж байна.

Тийм учраас 43 дугаар зүйлийн 2 дугаар заалтыг энэ хуулийн дагуу түргэн шийдэж, Үндсэн хуулиа хэрэгжүүлэхийг та бүхнээс уриалъя. 

Ц.Элбэгдорж: -Ажлын хэсэгтэй холбогдсон асуудал байгаа. Манай намын хувьд  намын дэд дарга Батбаяраар ахлуулсан тэр үед ажиллаж байсан хүмүүс байгаа. Тэгээд би Энхболд даргатай бас уулзаж ярьж байсан. Ерөөсөө энэ асуудлыг шийдэхэд улс төрийн хариуцлага хүлээж байгаа хүмүүс нь өөрсдөө сууж ярихгүй бол болдоггүй юмаа Энхболд даргаа. Та бол энэ том намын дарга болсон, би энд гүйцэтгэх засаглал гээд байж байна. Тэгээд танай намаас таван дарга байдаг юм байна, дарга нь ороод Ерөнхий нарийн бичгийн дарга, нарийн бичгийн дарга нар. Манайх мөн дарга, дэд дарга нар байгаа. Энэ 5, 5 хүн тал талаасаа уулзъя, ярилцъя. Үнэхээр шийдвэрлэх шаардлагатай олон асуудлууд байна. Өмнө нь бид нар асуудлаа ярилцаад ийм ийм асуудлыг шийдье, ингэж явъя гэж хэлдэг байсан, Энхболд даргад би тийм санал тавьж байсан. Дээрээс нь магадгүй Их Хурлын дарга, тэгээд Ерөнхий сайд хоёрыг оролцуулаад  6, 6 хүнтэйгээр асуудлаа ярьж явъя гэдэг ийм зүйлийг тавьдаг байсан. Ер нь ийм түвшинд хариуцлагаа хүлээсэн улсууд нь  сууж, асуудлаа ярилцах нь зөвөө. Тэр хүмүүс нь одоо тэр галаа ч барих ёстой, асуудлаа шийдэхийн төлөө ч явах ёстой. Харамсалтай нь энэ санаачлага дээр ямар нэгэн үйлдэл хийгдээгүй. Тэгээд тэр Гансүх гишүүний  хэлээд байгаа тэр зүйл дээр би нэг юмыг хэлье. Тэр авилгалын тухай асуугаад байна. Энэ Засгийн газар бол харин авилгалын орон зайгүй Засгийн газар шүү. Хоорондоо ийм байдалтай байгаа. Авилгалын ямар нэгэн орон зайгүй явж ирсэн Засгийн газар. Өнөөдөр авилгал авахгүйгээр, авилгал хийхгүйгээр уг нь амьдарч, төрийн төлөө зүтгэж сурмаар байгаа юм. Ийм  Засгийн газрын үед ажилласандаа бачимдаад, уснаас гаргаад хаясан загас шиг, үнэхээр тэр зүйл нь үгүйлэгдээд, зөвхөн өөрсдөө  монопольчилж, ноёрхож,  энэ Засгийн эрхийг хариуцлагаа дангаар хүлээнэ гэдэг нэрийн дор энэ үйл ажиллагааг цааш нь үргэлжлүүлж болохгүй ээ. Үнэхээр авилгал бол аалзны тор мэт Монгол Улсыг бүрхсэн байгаа. Энэ бол эрх чөлөөг, энэ бол Монголын ардчиллыг,  Монгол Улсыг өөрийг нь муухай харагдуулж байгаа тийм зүйлээ. Үүнтэй тэмцэх нь харин хуулийн дагуу л тэмцэх ёстой. Сайн хуулиа гаргая, тэр байгууллагаа байгуулъя, зөв байгууллага болъё, тэгээд хамтарч ажиллая. Энэ дээр тэмцэхдээ яаж ажиллах вэ гэдэг зүйлээ бүгдээрээ хамт сууж байгаад яръя гэж. Үүнийг ямар нэгэн улс төрийн хүчний, улс төрийн хонжоо хайсан юм уу, тийм үйл ажиллагаа, ямар нэгэн хүний улс төрийн хонжоо хайсан үйл ажиллагаа болгож, хувиргаж болохгүй ээ. Үүнийг хууль гаргаад л шийдэх ёстой. Засгийн газар санаачлаад НҮБ-ын конвенцид нэгдчихсэн, түүний дагуу өөрчлөх ёстой зүйлүүд дээр ажиллаж байна, үүнийг хурдавчлах шаардлагатай 10 алхам гээд бодлогын чиглэлээр Улаан сайд бид нар хамт сууж байгаад гаргаад явж байгаа. Энэ ажлуудаа цаашаа хэрэгжүүлэх хэрэгтэй.

Би Хувьсгалт нам үнэхээр энэ хариуцлагаа хүлээе гэж байгаа бол энэ ажлуудыг цааш нь үргэлжлүүлж хийх ёстой л гэж бодож байна. Үүнийг хийхэд нь бас энэ Их Хурлын гишүүд, энэ улс төрийн намынхан бүгдээрээ оролцож, хамтарч, хамтын оюун ухаанаар шийдэх хэрэгтэй. 

Т.Ганди: -Яагаад хариуцлагаа ухамсарлаагүй юм бэ?  яагаад хамтарч байсан Засгийн газраасаа  гэнэтхэн нүүр буруулах болов оо? Хүчинд автсан юм биш биз дээ гэдэг байдлаар асуултууд явагдаж байна. Тийм учраас би энэ Засгийн газрын гишүүнээр, Эрүүл мэндийн сайдаар ажиллаж байсан хүний хувьд бас яагаад ийм эргэлзээ төрсөн юм бэ гэдэг талаар ярья гэж бодож байна.

Хамтарсан Засгийн газар сайхан ажиллаж байсан, гар нийлж байгаа юм шиг ажиллаж байсан, асуудлаа шийдэж байгаа юм шиг ажиллаж байсан. Би үүнд итгэлтэй, урамтай, зоригтой. Энэ Засгийн газрын дахиад олдохгүй, хамтарсан Засгийн газрын алтан боломжийг ашиглаж салбаруудын өмнө тулгамдаж байгаа олон асуудлуудыг шийдээд байх юмсан гэж зорьж ажилласан, эхэндээ. Явц дунд ямар зүйл мэдэгдсэн бэ гэхээр  одоо Засгийн газрын хуралдааны протоколыг хэрэв шаардлагатай бол авчраад үзэж болно. 20-иодхон хоногийн өмнө би Монгол Улсын Ерөнхий сайдаас нэг зүйлийг эргэлзэнгүй асуусан юм. Юу гэж асуусан бэ гэхээр  ажлаа хийгээд, төрийн ажлыг залгуулаад явж байгаа энэ үеэр өглөө ажлаа иртэл төвийн хэвлэлүүдэд иргэний хөдөлгөөний удирдагчтай Монгол Улсын Ерөнхий сайд шөнө дөл болтол ямар нэгэн асуудлыг чухалчлан  ярилцсан байна гэдэг мэдээнүүд гарсан байсан.  Байж болох асуудал. Монгол Улсын Засгийн газар  Иргэний хөдөлгөөнтэй нэгдэж, хамтарч санал бодлоо солилцохыг би хэвийн үзэгдлээ гэж  бодож байна.  Үүнийг буруутгаж байгаа юм биш. Гэтэл  яг энэ уулзалтын маргаашнаас МАХН-ын гол гол удирдах хүмүүс рүү, лидрүүд рүү, Монголын Улсын энэ төрийн бодлогын төлөө чөмгөө дундартал ажиллаж байгаа хүмүүсийн нэр төрийг сэвтээх гэсэн, дахиж эргэж босохгүй болтол нь улс төржсөн, гүтгэсэн, дайрсан, занасан ийм уриа лоозонтой хөдөлгөөнүүд жагсах болсон. Энэ дотор миний нэр ч явж байсан, айсан, эмзэглэсэн, болгоомжилсон. Ингээд би Ерөнхий сайдаас ер нь энэ Засгийн газар нүүрэн дээрээ их эвсэг сайхан, хамтарч ажиллаж байгаа юм шиг боловч цаанаа муур багшийн дүр эсгээд мань мэтийгээ иймэрхүү байдлаар золигт гаргаж байгаа юм биш биз дээ Ерөнхий сайд аа гэж асууж байсан. Ийм явуулга, ийм зүйлүүдийг сэм сэм хийгээд байгаа юм биш биз дээ гэж. Энэ асуудалд мэдээж хэрэг ямар хариулт өгсөн бэ гэвэл Иргэний хөдөлгөөний хүсэлтийн дагуу хүлээж авсан, ард түмнийхээ аж амьдралыг ярьсан болохоос биш 16 хүний нэрийг гаргаад жагсаа гэж би хэлээгүй юмаа л гэсэн. Тэгсэн эсэхийг хэн мэдэх вэ?  хамгийн гол нь  нийгмийн сэтгэл зүйг бусад улс орон шиг хувьсгал үзээгүй ардчилал үнэт зүйлийг мэдрээгүй ард түмэн шиг энэ хувьсгалыг экспортлох ийм зорилготой байгаа бол Монголын ард түмэн үүнийг хүлээж авахгүй ээ. Ийм байдлаар энэ хамтарсан Засгийн газар эвгүй тийшээ хандаж байна. Энэ бол худлаа юм байна, баг юм байнаа, жүжиг юм байнаа гэдгийг би хувьдаа мэдэрсэн юм. Тийм учраас би энэ гарын үсэг зурахад нөлөөлсөн хүчин зүйлийн гол шалтгаан ч бас энэ байсан байж магадгүй, би үүнийг хэлье гэж бодож байна.

У.Хүрэлсүх: -Өнөөдөр би ард түмнийг турхираагүй, өчигдөр Элбэгдорж турхирсан. МАХН-ын гал голомтыг самрах гэж орсон. Тэнд орсон залуучууд юу гэж орилсон бэ гэхээр МАХН-ыг устгая гэж орилсон. МАХН тийм устдаг нам биш. Энэ нам бол 150 мянган гишүүнтэй нам. Өнөөдрөөс эхлээд МАХН-ын гишүүд дэмжигч нар  залуучууд энэ намыг хайрладаг  зүрх сэтгэлтэй бүх хүмүүсийг би  намынхаа байрны өмнө цуглаж  эхэл гэж хэлж байгаа юм. Намаа хамгаална. Тугийг нь шатаасан, өвөг дээдсийн маань гал голомтыг шатаасан, цусаа урсгаж, хөлсөө гоожуулж байгуулсан МАХН-ыг устгах гэж оролдож байна. Үүнийг Элбэгдорж хийж байгаа. 20 сая төгрөг өгсөн. Хооллож ундалсан, утсаар удирдсан. Ардчилсан холбооны Эрдэнээ даргыг өрөөндөө авчирч үүрэг даалгавар өгсөн, Рэнцэнтавхайг дуудаж үүрэг даалгавар өгсөн, Оюуны холбооны ерөнхийлөгч байсан.  Энэ бол пакт. Та бүхэн ч гэсэн өөрсдөө мэдэж байгаа. 

Тийм учраас өнөөдрөөс эхлээд МАХН-ынхан  энэ намыг зүрх сэтгэлээрээ хайрлаж явдаг ард түмэн энэ намыг хамгаалахын төлөө жагсана. Одоо би ингээд жагсаалдаа гарлаа.  Элбэгдоржийн эсрэг жагсана, энэ намаа хамгаалахын төлөө жагсана гэдгийг хэлмээр байна. Энэ нам 1921 онд байгуулагдсан.  Ард түмнийхээ  тусгаар тогтнолыг энэ нам аварч хамгаалсан юм. 1939 онд  энэ нам тулалдаж байсан юм, 1945 онд тулалдсан юм.  1961 онд НҮБ-ын бүрэн эрхт гишүүнээр Монгол Улсыг элсүүлж, НҮБ-ын гадаа Монгол Улсын тусгаар тогтнолыг илэрхийлсэн төрийнх нь тугийг нь залсан нам байгаа. Сансарт хүртэл хүн нисгэсэн нам, Гүррагчаа баатар энд сууж байна. Энэ Элбэгдорж ерөнхийлөгч МАХН-ын буянаар гадаадад сургууль төгссөн хүн, энэ намын буянаар өдий зэрэгтэй явж байгаа хүн. Энэ нам энэ хүнийг дэмжиж байсан, өнөөдөр яагаад ишиг эврээ ургахаар эхийгээ мөргөх гэж дайрч байна вэ? Монгол ёс жудаг гэдэг хаа байна? Хэзээ байхдаа МАХН, Ардчилсан нам, Социаль демократ нам бие биенийхээ байр руу дайрч орж, бие биенийхээ намын тугийг шатааж байлаа? Хэзээ байхдаа намынхаа байр руу дайрч орж улс төрийнх нь ажилтнуудыг зоддог байлаа? Энэ бол анархи, энэ бол Монгол Улсын Үндсэн хуулийг зөрчсөн үйл ажиллагааг огцорсон  Ерөнхий сайд зохион байгуулсан байна. 

Тийм учраас энэ хүнтэй Үндсэн хуулийн хүрээнд хариуцлага тооцох ёстой, огцрох ёстой. Өнөөдэр энэ гадаа  жагсаал зохион байгуулна, та  албан ёсоор гарч ирж МАХН-ынхнаас уучлал хүсээрэй, энэ үйлдлийнхээ төлөө. Дээр нь би нэг юмыг хэлье.  Бид эхлээгүй, одоо энд залуучууд жагсаж эхэлнэ. Үүнээс үүдэн гарах улс төрийн, нийгмийн сөрөг бүх  хариуцлагыг эхлүүлсэн хүн та хүлээнэ шүү. Та энэ дээр хариуцлагатай хандаарай. Энэ ард түмнийг та хагалж байгаа шүү гэдгийг хэлмээр байна. МАХН хэзээ ч устахгүй нам шүү, энэ намыг устгая гэж бодож байгаа бол тэр мөрөөдөл хэзээ ч биелэхгүй гэдгийг би хэлмээр байна. Өнөөдөр Монголын ард түмэн, та бүхэн сонсож байгаа. МАХН-ыг устгах гэж байгаа шүү, энэ хүмүүс. Энэ бол бидний эцэг, өвгөдийн, бидний эмээ, өвөө, хамаатан садангийн маань, ах дүү нарын маань нам шүү, өнөөдөр МАХН-ын гишүүн байхгүй нэг ч гэр бүл байдаггүй, энэ  нам бол ард түмний намаа гэдгийг би хэлмээр байна. МАХН эзэнтэй, гишүүдтэй, дэмжигчидтэй нам гэдгээ өнөөдрөөс эхлээд харуулна гэдгийг хэлж байна.

Д.Тэрбишдагва:  -Засгийн газрын гишүүдээс асуулт асуусан учраас тодорхой хэмжээгээр хариулах шаардлагатай юм уу гэж бодож байна. 

Нэгдүгээрт, сая Хүрэлсүхийн ярьсныг би нэмж хэлмээргүй байна. Би өчигдөр орой намын байранд очиж тэр үүд хаалгыг нь  хэмхэлсэн, цус нөж болсон бүгдийг нь, хаалга үүдийг нь хараад үнэхээрийн харамсаж байна. Ийм үйл ажиллагаа бол фашизмын үед явагддаг. Өнөөдөр сая Ерөнхий сайд большевизм гэж ярилаа. Та нар большевизм гэж.  Большевизмийг сэргээх гэж ярьдаг юм бол  энэ чинь фашизм. Фашизм өнөөдөр ард түмний амьдрал дунд  гоё дайн зарласан үгийг хэлээд ард түмний бухимдал, авилгалыг дайн зарладаг, эсхүл ард түмэнтэй ядууралтай дайн зарлана гэдэг бол дайн гэдэг бол өөр үг. Дайныг ард түмний бухимдал дунд парламентын бухимдал дундаас нь фашизмыг үүсгэн байгуулагч гитлер иймэрхүү юмнуудыг гаргаж ирж ярьж байсан. Ард түмнийг өнөөдөр националист үзэлтэй, үндсэрхэг үзэлтэй болгож, гудамжинд жагсааж, Хятадууд руу дайруулж, хаалга үүдийг нь хагалуулж,  ингэж байгаа асуудалд үнэхээрийн харамсаж байна. Энэ Засгийн газрын гишүүнээр ажиллаж байсны хувьд бол энэ Засгийн газрын хугацаанд хамтарч ажиллаж, зөвшилцөж ажиллая гэдгийг би олон удаа телевиз радиогоор ярьсан, энд телевиз радиогийн нөхдүүд байж байна. 

Үнэндээ Засгийн газрын  ямар Засгийн газар байсныг намрын хурал дээр Ерөнхий сайд өөрөө танин мэдэхүйн Засгийн газрын хурал байсан гэж  хэлсэн. Би Засгийн газрын хуралдаан дээр ярьдаг. Засгийн газрын хуралдаан дээр саналаа өгсөн гишүүд  яамнаасаа саналаа боловсруулаад  яамныхаа хүмүүстэй яриад эргэж орж ирээд Засгийн газрын хуралдаанд ажил хэрэгч санал хэлдэг болохоос биш танин мэдэхүйн хуралдаан болдог Засгийн газрын хуралдаан. Аливаа нэгэн Засгийн газар бол амжилт гаргадаг л даа. Ерөөсөө аль ч Засгийн газар, ямар ч Засгийн газар ард түмний төлөө юм хийдэг, үр дүн гардаг. Танин мэдэхүйн Засгийн газар, тэгж болохгүй шүү дээ. Би танин мэдэхүйн хурал хийхээ болъё, энэ дээрээ ажил хэрэгч зүйлээ ярья гэж  би Засгийн газрын тэмдэглэл, протоколд нь орсон зүйлүүд байгаа шүү.  

Иргэний хөдөлгөөнийхнийг сая Ганди сайд ярилаа, их олон цагаар авч уулздаг юм байна л даа. Өнгөрсөн  жил зургаан сарын хугацаанд Засгийн газрын тэргүүн надтай З удаа миний хүсэлтээр уулзсан. Өнөөдөр Хүнс, хөдөө аж ахуйн  салбар  ган зудын асуудал, янз янзын асуудал байж байхад  2-З цагаар бид нар хоорондоо ярилцах юм байх ёстой. Засгийн газрын тэргүүн тэгэх ёстой.  Өнөөдөр тэгэхэд гудамжинд жагсаж байгаа хүмүүсийг зөв гэж хэлээд, жагсаал цуглааны эсрэг биш жагсаал цуглаанаар цонхоо хагалуулаад, төрийн ордноо бужигнуулаад ингэж байгаа юмыг хүлээж авах юм уу, хүлээж авдаг юм чинь дэс дараа, жаяг жудаг янз янзын юм байдаг юм. Шууд хүлээж аваад 5-6 цагаар ярьдаг юм байна. Гэтэл Засгийн газрын гишүүдийг өнөөдөр 3-4 цагаар хүлээж авч ярьсан түүх байхгүй.

Өнөөдрийн Засгийн газрын үйл ажиллагааны тэр ярьж байгаа юм бол өнгөрсөн 4 жилийн Засгийн газар би өөрөө ажиллаж байсны хувьд бид нарын суурь, тэр үр дүнд  явж байгаа.  Энэ үр дүн, тухайлбал би Засгийн газрын хуралдаанаар, яагаад улс төржүүлээд, яагаад ингээд саналын  зөрүүтэй байна вэ гэвэл өнөөдөр Монгол Улсын стратегийн бүтээгдэхүүн, өнөөдөр Монгол Улсын хүнсний аюулгүй байдал гэдэг асуудал номер 1 асуудал болоод, Хүнс, хөдөө аж ахуйн техник технологийг татвараас чөлөөлье гэж байхад Засгийн газрын нэг хурал дээр нь компьютерийн НӨТ-ын татвар, Гаалийн татвараас чөлөөлчихөөд, хүнсний бүтээгдэхүүний тоног төхөөрөмжийг нэг Засгийн газрын хурал дээр ингэж ялгаварласан. Яахаараа  компьютерийг хүн иддэг юм уу? өнөөдөр хүнсний бүтээгдэхүүнийг үйлдвэрлэж, ард түмнээрээ экологийн  цэвэр бүтээгдэхүүнээр өөрийгөө хангаад, гадаадад гаргах боломж байж байна. Бидэнд олон зүйлийг харилцан ярилцаж, зөвшилцсөн зүйл бий. Махны үнийн асуудлыг өнгөрсөн дөрвөн жил бид ярьж байсан, барьж ч байсан. 5 сараас эхлээд махны үнийн асуудлыг ярьж ярьж, гуйж гуйж байж 9, 10 сар болгоод 11 сард өнөөдөр махны үнийн асуудлыг ярьж байхад мал бэлтгэлийн хугацаа дууссаны дараа өнөөдөр бид шийдэх гээд явж байна. 700 сая төгрөг төсөвт тусгасан. Ингээд ярих юм бол бид нарт саналын зөрөлдөөнтэй ийм л байсан. 

Боломжийн хэрээр аль аль талаасаа ажиллах гэж оролдсон, итгэл үнэмшлийн асуудал тавьсан учраас би итгэл үнэмшлээрээ огцорч байгаа юм. Элбэгдоржийн тэргүүлж байгаа Засгийн газарт ажиллахгүй, үүнийг нэгдүгээрт миний итгэл үнэмшил, нөгөө талаасаа нам намайг  төрийн  улс төрийн ажилтан гэсэн учраас улс төрийн ажилтныхаа хувьд би үүнийг хэлж байна. Энэ өнөөдөр ийм маягаар явах юм бол Монголд большевизмийг яриад хэрэггүй ээ Ерөнхий сайд аа.  Өнөөдөр национализм, фашизмын  зүг рүү чинь яваад байгаа юм биш биз, үүнийг уриалаад байгаа юм биш биз, үүнд би их эмзэглэж байгаа. Бид бүгдээрээ нэгдэж ажиллах ёстой. Гудамны ийм хөдөлгөөн дээрээс ийм юм гардаг юм. Гоё гоё үгнүүд, гоё гоё итгэлүүд чинь фашизмын үед л гарч байсан. Фашист Германы үед өнөөдөр ядуурал, ажилгүйдэл  маш буурсан байсан, гитлер  зам дээр хүмүүсийг ажиллуулаад, өдөр болгоныхоо сонин дээр хичнээн мянган хүн ажлын байртай боллоо, төчнөөн мянга нь цалинтай боллоо гэж ингэж ярьдаг юм. Бид  хийдэг юм, хийнэ, цаашдаа ч би өөрийнхөө зүтгэл итгэл үнэмшлээр хийх болно. Яагаад үүнийг хэлэх гэж байна вэ гэхээр дэндүү даварсан байна билээ шүү, өчигдөр орой тэр  МАХН-ын байранд. Ингэж болохгүй шүү дээ, ийм юм ярьж болохгүй шүү дээ. Бид ажил хэрэгч, цаашдаа ч ажил хэрэгчээр явна, турхиран намайг олон удаа бичүүлж байгаа. З1 тэрбум төгрөг идсэн гэж бичиж байгаа, тэнд нэг грамм буудай ч авах эрхгүй байгаа, нэг төгрөг ч авах эрхгүй байгаа юмыг бичүүлж байгаа, түүгээр намайг авилгачин гэж байгаа. Германы элчин сайдтай би сая Парламентын гишүүдтэй уулзах гэж 11 тэрбум евро идчихсэн гэж танай дээр бичсэн байна билээ. Танай тэр 11 тэрбум евро-гий чинь идэж болдог юм уу? үүнийг чинь идэж болдог юм уу? Техникийн хамтын ажиллагааны шугамаар явдаг ийм юмыг чинь ингэж бичүүлэх юм байна шүү дээ. Харин  9-ийг нь 11 болтол хоёр тэрбумыг элчин сайд байж байхдаа нэмүүлж байсан юм шүү. Иймэрхүү юмнуудыг бичүүлдэг л байгаа, бичүүлж байгаа хүмүүсийг нь мэдэж байгаа. Бид нар яриад байвал алинаас нь ч ярьж болно. Өнөөдөр асуусан учраас би хариулж байна.

Ц.Нямдорж: -Одоо завсарлая. 

Хуралдаанаа эхэлье. Засгийн газрын гишүүд, Их Хурлын гишүүд хуралдаанд оръё.

Б.Батбаатар: -Асуух хүн маань байдаггүй яах вэ? Ерөнхий сайд болоод сайд нар.

Ц.Нямдорж: -Сайд нар байна.  

Б.Батбаатар: -Би бол Засгийн газрыг нэг ойлголтоор ойлгодог юм шүү дээ.  Юу вэ гэхээр  Ерөнхий сайд  Засгийн газраа төлөөлдөг,  Засгийн газар бол кабинетын зарчмаар ажилладаг, тэр утгаар нь ойлгож байгаа учраас та  ч гэсэн тийм бодолтой байгаа байх. Тэгэхээр би Ерөнхий сайдыг орж ирэхээр нь асууя гэж бодож байна. 

Ерөнхий сайд болоод бусад хүнээс ч асууна. 

Ц.Нямдорж: -Энд байгаа сайд нараас асуух асуулт байвал  асууж байвал яасан юм бэ? 

Б.Батбаатар: -Миний хувьд Үндсэн хууль батлагдсаны ойн өдрийн мэндийг эрхэм гишүүд болоод  нийт ард иргэддээ баярын мэндийг хүргэе. /Алга ташив/

Өнгөрсөн  явж байгаа цаг хугацаанд  бид нар нэг хүнийг эргэж санах, зайлшгүй ярих хэрэгтэй болж байна. Би бол тэгж бодож байна. Тэгээд энэ хүн маань Монгол Улсын хоёр дахь Ерөнхийлөгчөөр ажилласан Нацагийн Багабанди гуай байгаа. Нацагийн Багабанди гуай Засгийн газар огцрох тухай асуудал дээр  Засгийн газар тогтвортой ажиллах ёстой, Засгийн газрыг огцруулах шийдвэр гаргах нь улс орны эрх ашигт  муугаар нөлөөлнө гэж байнга саналаа хэлдэг байсан.  Би тэгж ойлгож байгаа. Манай гишүүд тэр асуудлыг мэдэж байгаа. Ийм учраас  тогтвортой төр, тогтвортой хөгжил, эв нэгдлийн бэлгэ тэмдэг, эв нэгдлийг илэрхийлэгч байх ёстой төрийн тэргүүн маань яагаад энэ удаа  Засгийн газрыг огцруулах цаашлаад  яагаад  намын дарга нарт дараагийн Засгийн газрыг байгуулах тухай үүрэг өгөх тухай үг хэлэв. Энэ дээр би асуулт асууж байна. Үүнийг мэдээж Ерөнхийлөгчөөс.

Тэгээд юу вэ гэхээр асуулт асууна гэдэг маань хариулт авахын тулд асуудаг.  Хариулт авахдаа хэнээс   хариулт авмаар байгаагаа хэлж байж асуудаг. Тийм болохоор миний асуултанд хариулт өгөөч гэж хүссэн хүмүүс маань хариулт өгөөсэй гэж хүсч байна. Түүнээс өөр хүнээс асуух сонирхол миний хувьд алга байна.  

Нөгөө нэг асуудал нь Их Хурлын даргыг асуулт асуугаад, асуултаа гүйцээгээд асуух хооронд, асуултандаа эргээгээд нөгөө асуултанд маань хариулсангүй гэж үзэх ч юм уу, нэг бол тодруулга авах тэр боломжоор нь гишүүдэ сайн хангаж өгөөч ээ гэж  Их Хурлын даргаасаа хүсэхээр байна.

Ерөнхий сайд, МАХН-ын дарга Энхболд энэ хоёр хүнээс нэг зүйл асууя. Улсын Их Хурлын 65 дугаар тойрог дэр нөхөн сонгууль явагдахад эргээд  тэнд  Энхболд гишүүн сонгогдож Улсын Их Хуралд орж ирсэн. Энд би ганц л зүйл ойлгосон. Юу ойлгосон бэ гэхээр нэг талаасаа төрийн тогтвортой байдал, нөгөө талаасаа харилцан хамтарч ажиллах ёстой гэсэн  2004 оны  сонгуулийн үр дүнг  харилцаж, хамтарч ажиллах ёстой гэсэн тэр боломжийг үргэлжлүүлэх үүрэгтэй гэсэн үүднээсээ МАХН орж ирсэн гэж бодож байна. Тэгэхээр энэ бол тэр харилцаж хамтарч ажиллах гэсэн нь юм биш байна. Их Хуралд өрсөлдөөнөөр, зарчмаар хийх ажлаараа орж ирэх гэж  түүнийгээ дэвшүүлж тавьж байж орж ирдэг, тэгж орж ирээгүй, зүгээр л Их Хурлын хаалгаар  алхаад ороод ирсэн асуудал. 

Энэ асуудлыг тэр 65 дугаар тойргийн яагаад тэнд тийм зүйл тавьсан бэ гэдэг дээр хариулт авмаар байна.

Мөн Ардчилсан намын даргаас өнөөдөр бид нар энэ Засгийн газар огцруулах. 

Ц.Нямдорж: -5 минутын хугацаа дуусчихлаа.

Б.Батбаатар: -Асуултан дээр чинь 5 минут байхгүй шүү дээ.

Ц.Нямдорж: -Одоо зөвхөн наад асуултаа дуусгачих.

Б.Батбаатар: -Ардчилсан намын даргаас өнөөдөр Засгийн газрыг огцруулахаар явж байгаа энэ үйлдэлд Хувьсгалт намын  даргатай уулзаж та нар хариуцлага хүлээх эсэх тухай, мөн  цаашлаад энэ Засгийн газрыг огцруулсанаар та нар өөрсдөө юу хийх юм бэ? ямар хариуцлага үүрэх юм бэ гэдэг талаар асууж ярилцсан зүйл юу байна вэ? үүнийг бас асуух гэсэн юм. 

М.Энхболд:  -Батбаатар гишүүний асуултанд хариулъя. Өнгөрсөн оны 8 дугаар сарын сүүлээр Улсын Их Хурлын 65 дугаар тойрогт нөхөн сонгууль болж МАХН намайг энэ тойрогт нэрийг минь дэвшүүлсэн.  Энэ тойрогт таван нам, 6 өрсөлдөгчтэй хуулийн дагуу сонгууль явагдаж, энэ тойргийн сонгогчдын 77.18 хувийн саналыг авч  би Улсын Их Хурлын гишүүнээр сонгогдсон. Ардчилсан нам нэр дэвшүүлсэн, татсан тухай асуудал бол энэ бол Ардчилсан намын асуудал. Би бол МАХН-ын дарга хүн. 

Р.Гончигдорж: -Баярлалаа. Сүүлийн Энхболд даргын хариулттай холбогдуулаад хариулт хэлье л дээ, Ардчилсан намын асуудал гэж байгаа учраас. Бид нар хийсэн гэрээ бий 8 сарын 2-нд. Хоёр талаасаа ажлын хэсэг гаргасан, энэ ажлын хэсгүүд бол  огцроогүй, чөлөөлөгдөөгүй. Ялангуяа 65 дугаар тойргийн асуудал дээр хоёр нам хоорондоо мөн энэ зөвшлийнхөө хүрээнд Улсын Их Хурлын сонгууль дээр нөхөн сонгууль болох юм бол Улсын Их Хурал дахь суудал хадгалах зарчмыг баримталж өрсөлдөж сонгуульд оролцохгүй гэсэн тийм зарчмын тохиролцоо хийж, энэ үүднээсээ нэгэнт МАХН-аас нэр дэвшиж Энхбаяр сонгогдож байсан, тийм учраас   энэ бол Улсын Их Хурлын 2004 оны сонгуульд МАХН-аас  гишүүн нь сонгогдсон суудал юмаа. Ийм учраас энэ суудал дээр Ардчилсан нам өрсөлдөхгүй гэдэг ийм тохиролцоог хийж явсан юм, Энхболд дарга өөрөө тэр үед намын дарга байсан биш, нэр дэвшигч байсан учраас үүнийгээ мэдэхгүй байгаа юм шиг байна. Тийм байдлаар бид нэр дэвшсэн Монгол Улсын Ерөнхий сайд Элбэгдоржийн нэрийг Ардчилсан нам татаж хоёр намын улс төрийн зөвшлийн хүрээнийхээ дагуу энэ асуудлыг шийдэж байсан юм гэдгийг одоо дахиад сануулъя.

Засгийн газрыг огцруулах тухай асуудал удирдах зөвлөлөөрөө яригдаж, мөн бүлэг дээрээ яригдаж байгаа, үйл явцын талаар МАХН-ын удирдлагаас төлөөлөл бол надтай уулзаж байсан. Мөн Энхболд даргатай уулзсан. Ингэж уулзахдаа  би энэ нөхцөл  байдлыг тодорхой хэлсэн. Намын шийдвэр гаргаад  10 сайд гарын үсэг зураад Засгийн газраа огцруулж байгаа энэ үйл явцын үр дагавраа хэрхэн харж  байна вэ? цаашаа энэ үйл явц яаж явна гэж харж байна вэ? энд чинь ийм тодорхой бэрхшээлүүд байгаа. Тухайлбал Ардчилсан намын байр суурь бол нэгдүгээрт Засгийн газрыг огцрох үндэслэл байхгүй ээ. Засгийн газрыг огцруулах тухай энэ асуудлыг бид зөвшөөрөхгүй ээ. Хэрэв Засгийн газар огцордог юм бол дараагийн Засгийн газарт Ардчилсан нам орохгүй гэсэн шийдвэр гарч таарна. Энэ үед Гүйцэтгэх зөвлөлийн шийдвэр гараагүй байсан, гарч таарнаа, энэ бол манай намд байгаа Улсын Их Хурлын гишүүд болон Гүйцэтгэх зөвлөлийн гишүүдийн надад энэ сураг чимээгээр мэдээлж байгаа ийм үйл явц. Тийм учраас одоо Ардчилсан нам гэсэн ийм сөрөг хүчинтэй МАХН яаж Засгийн газраа байгуулж, эндээс үүсч байгаа үр дагавруудыг яаж арилгах юм бэ? яаж сөрөг үр дагаврыг гаргахгүйгээр явах юм бэ гэдэг ийм орон зай байгаа шүү. Үүнийгээ бодож боловсруулсан, тогтсон юм байгаа биз дээ гэж ингэж хэлж байсан, үүнийг Энхболд дарга бас батлах байхаа гэж бодож байна. Ийм л байдлаар бид нар ярьж байсан. Үүнээс цаашаа ингэж гарна, тэгж гарнаа гэдэг асуудлыг ярилцаагүй. Энэ дээр тодорхой байр суурь, тодорхой баримжаагаа  мэдээлцээгүй, тэр ч боломжгүй зүйл. Ерөнхийдөө тодорхойгүй орчин луу орж байгаа нь ойлгомжтой асуулт тавьсан нь өөрөө их тодорхой асуудал тавьсан ийм л нөхцөл байдал байгаа.

М.Энхболд: -Энэ асуудлаар би түрүүн хариулсан. Гончигдорж дарга ярьж байх шиг байна. 8 сард байгуулагдсан гэрээнд 5 дугаар заалтанд ийм заалт байсан бид энийг хүндэтгэсэн гэж. Тэр гэрээ байгуулагдаа ерөөсөө гуравхан хоногийн дараа хэрэгжих үндэслэлгүй болсон, хэрэгжих боломжгүй болсон. Яагаад гэвэл Ардчилсан намын гишүүн Батбаяр гэдэг хүн 65 дугаар тойрогт нэр дэвшсэн. Тэр хүн нэр дэвшээд тэр хүний сонгуулийн сурталчилгааны ажлыг зохион байгуулаад явсан тийм учраас тэр заалт байгуулагдсанаасаа эхлээд ямар ч хэрэгжих үндэс, боломж байгаагүй гэдгийг тайлбарлая гэж бодож байна.

Р.Гончигдорж: -Ардчилсан намын гишүүн Батбаяр гэж бие даагч бий. Манай дүрмэн дотор байдаг юм. Хэрэв Ардчилсан намын шийдвэрийг дагалгүйгээр сонгуульд өрсөлдөх юм бол намаасаа хасдаг энэ хүн намаас хасагдсан. Харин намыг аврах хөдөлгөөнд байсан энэ гишүүн хасагдсан нэгдүгээрт.

Хоёрдугаарт, би тодорхой юм хэлье. Харин ийм байдал руу ороод гүнзгийрч ярья гэвэл Элбэгдоржийг дэвшсэн үед энэ хүн зэрэгцэж дэвшсэн юм. Тийм учраас тийм арга хэмжээгээ авсан. Элбэгдоржийг дэвшсэн байхад энийг зэрэгцүүлж дэвшүүлэх үйл явцыг хэн зохион байгуулсан бэ гэдэг асуудал руу нь харин орж ярьж болно шүү. Тэгэхдээ өнөөдөр нэгэнт УИХ өөр асуудал хэлэлцэж байгаа учраас энэ асуудлыг орхиж байгаа шүү. Яагаад Элбэгдоржийг нэр дэвшсэн үед манай намаас зэрэгцүүлээд Батбаяр гэдэг хүнийг бие дааж нэр дэвшүүлэх, тэр нэр дэвшүүлэхэд шаардагддаг 801 саналыг хэн цуглуулж өгч, хэн зохион байгуулж өгч санхүүжилтийг хаанаас гаргаж өгсөн энэ тухай асуудал өөр асуудал байгаа шүү.

Ц.Нямдорж: -Намуудынхаа дотоод асуудлыг нам дээрээ очиж ярьцгаа. Яаж харилцаж байсан асуудлаа. Аль аль нь болъё, Гончигдорж дарга болъё, Энхболд дарга болъё. /Алхаа тогшив/

Ерөнхийлөгчөөс нэг асуулт асууж байх шиг байна Батбаатар гишүүн. Хариулах хүн энд алга байна. Тодруулах бололцоо олгоё гэсэн санаа тавьж байна ер нь хангалттай л асууж байна шүү дээ давхардаад болж өгөхгүй байна шүү гишүүд ээ.

Содномцэрэн гишүүн асуултаа асууя.

Ц.Содномцэрэн: -Ерөнхий сайдыг орж ирвэл асуумаар байх юм. 

Ц.Нямдорж: -Орж ирэхгүй юм чинь өөр сайд нараас асуулт байвал асууж байя бусад хүмүүсээс.

Санжмятав гишүүн асуултаа асууя. 

Я.Санжмятав: -Тэгэхээр би өнөөдөр улс орны тэр дундаа Монголын парламент, Монголын төрд хямрал нүүрэлсэн эгзэгтэй, ээдрээтэй цаг үед чухал асуудлыг хэлэлцэж байна. Тийм учраас ард түмний төлөөлөл болж бие дааж сонгогдсон гишүүний хувьд намуудад хандаж төрийн тэргүүнүүдэд хандаж, ард түмэндээ хандаж хэлэх цөөхөн үг байгаа энийгээ хэлье гэсэн бодолтой байна.

Засгийн газрыг огцруулах тухай асуудал бол хөгжилтэй улс орнуудын хувьд тийм хүндрэлтэй асуудал биш л дээ. Эдийн засгийн чадамж муутай, өнөөдөр ядуурал, ажилгүйдэл нүүрлэсэн Монгол Улсын хувьд тэр дундаа парламент нь тэнцвэртэй байгаа энэ парламент тогтсон, үүнтэйгээ холбогдуулаад 6 сар ярьж байж Засгийн газраа арай ядан гаргасан энэ зөвшилцлийн Засгийн газрын үед Засгийн газраараа оролдох бол ард түмнээрээ оролдож байгаатай агаар нэг зүйл гэж хэлэх гэж байна. Ялангуяа өнөөдөр жирийн байгаа үе бишээ гэж ойлгож байна. Ард түмний дунд тодорхой шалтгаануудын улмаас бухимдал бий болж ард түмэн гудамжинд жагсаж байгаа энэ цаг үе, өнөөдрийн бидний хэлэлцэж байгаа асуудалтай цаг хугацаа нь таарч байгаа явдалд би гүнээ харамсаж байна.

Ялангуяа МАХН-ын хувьд олон жил Монголын төрийг авч явсан, тулгатай, чадвартай нам, боловсон хүчин сайтай гэж ард түмэнд үнэлэгддэг Монголын төрийг авч явахын төлөө тэнцвэртэй парламентын үед өнөөдрийг хүртэл сэтгэл гарган ажиллаж байсан гэж ард түмэн маань үнэлж байсан би ч эдэнтэй санал нэг байсан юм. 

Өнөөдөр Засгийн газрын асуудлыг хэлэлцэж огцруулах тухай асуудал үндсэндээ шийдэгдсэн байна гэж ойлгож байна. Үндсэндээ шийдэгдсэн байна. Гэсэн хэдий ч энийг яаравчлан намынхаа бодлого, шийдвэрийг хэрэгжүүлэх гэдэг үүднээс улайран дайрах асуудал, бушуу туулай борвиндоо баастай гэдэг шиг яаран шийдэх асуудал төдийлөн сайн зүйл бишээ. Монголчууд халуун цустай, цөстэй улсууд. Гудамжинд гарсан энэ улсууд 1990 оны тухайлбал нэг намтай байсан, нэг төртэй байсан үе биш. Энэнээс хойш 16 жил өнгөрлөө 16 жилд өсөж бойжсон хүүхдүүд магадгүй З0 наснаас доошхи улсууд нь Ардчилсан нийгэмд амьдарсан, өнөөдөр зөвхөн харанхуй Монгол 1990 оны үе биш 16 жилийн дараа дэлхий нийттэй интернетээр өдөр шөнөгүй харьцаж байдаг олон улсын жаяг жишгийг ойлгосон энэ цаг үе, хугацаа байгаа. Тийм учраас өнөөдөр Монголын төр, ялангуяа өнөөдөр манай үндэсний аюулгүйн зөвлөлийн З гишүүн энэ асуудлыг хурдан хэлэлцэж дуусгая гэхээсээ илүү зөвшилцөж намуудын байр суурийг эргэж сонсох нь зүйтэй болов уу гэсэн ийм санал бодолтой байгаа юм.

Асуултын хувьд, Засгийн газрыг огцруулах тухай асуудал яригдаж байна. Би энэ Засгийн газрыг байлгахын төлөө бие даагчийн хувьд МАХН-тай нэг бүлэгт орж явсан. Учир шалтгаан юу вэ гэхээр энэ Засгийн газарт хяналт хэрэгтэй байсан учраас, аль нэгэн нам нь биш аль аль намынх нь улсууд оролцоод ялангуяа цаашдаа Монгол төрийг авч явах ямар ч үед аль нэг нь ээлжлэн авч явах намуудын төлөөлөл орсон учраас энэ авилгал, хээл хахууль энд байхгүй байгаа. Ажил хийе гэж зүтгэж чөмгөө дундартал ажилласан энд Хувьсгалт Намын гишүүд ч бий, Ардчилсан намын гишүүд ч бий. Алийг нь ч бий үгүйсгэхгүй хийж бүтээсэн олон зүйлүүд бий. Намынхаа нэрийг бодож, ард түмнийхээ төлөөллийг бодож энэ тэрийг явуулахын төлөө энэ улсууд сэтгэл зүрхээ зовниулж олон удаа ажиллаж байсан, өдөр шөнөгүй ажилласан. Хурал таслах ч сэтгэл, цаг хугацаа бидэнд байгаагүй, нэг нь дутчих юм бол нөгөө талд нь асуудал шийдэхэд ийм бэрхшээлтэй байсан. Тийм учраас өнөөдөр хэдийгээр МАХН-ын удирдах зөвлөлийн шийдвэрээр гарын үсэг зурсан ч гэсэн Монголын ард түмэн энэ Хувьсгалт намын 10 сайдыг уучлах ёстой гэж би ойлгож байна энэ хүн ёсны үүднээс ард түмэндээ хандаж хэлж байгаа үгээ гэж хэлэх байна.

Засгийн газрыг огцруулаад кноп дарах амархан, одоо цаг хугацаа нь дөхөж байгаа байх та бүхэн төлөвлөсөн байж таарна. Гэлээ гэхдээ огцруулна гэдэг бол хариуцлага тооцож байгаа асуудал бишээ. Өнгөрсөн хугацаанд юу хийж бүтээсэн юм, юу нь болоогүй юм бэ гэдэг асуудлаар би Монгол Улсын Ерөнхий сайдыг өнөөдөр энд үгээ хэлэх ёстой. Миний ажилласан хугацаанд ийм ийм ажлуудыг, ийм асуудлуудыг хийж гүйцэтгэж чадлаа, харьцангуй тэнцвэртэй байх үед сайн тал нь ийм байдаг юм байна, муу тал нь ийм байдаг юм байна гэдгээ хэлээд дараагийн Засгийн газар зохион байгуулагдаж ажиллахдаа энэ ажлыг битгий орхиорой гэдэг асуудлаа өнөөдөр дуугарах ёстой ийм боломжийг Монголын парламент олгох ёстой. Тийм учраас Ерөнхий сайдаар магадгүй Засгийн газрын гишүүд өнөөдөр болох бүтэхгүй юмнууд яриад ялангуяа гадаад орнуудтай харьцаж байгаа асуудлууд, цаг хугацаа алдах вий, тийм учраас энэ асуудлуудаа яаралтай шийдээрэй гэдэг асуудлаа хэлэх ёстой. Хэдийгээр үүрэг гүйцэтгэж байгаа Засгийн газрын хувьд та нар ийм асуудлуудыг цаг алдалгүй хий гэдэг асуудлыг өнөөдөр Монголын парламент хэлэх ёстой гэж ойлгож байна. Тийм учраас би Ерөнхий сайдаас энэ асуудлыг сонсоё гэсэн ийм бодолтой байна.

Дараагийн асуудал мэдээжийн хэрэг МАХН байр луугаа хүн дайруулаад, цус нөжийг асгаруулсан байхад хүндрэлгүй яах вэ, би ч сэтгэл эмзэглэж байна. Үнэхээрийн гудамжинд жагсдаг байсан 1990 он, өнөөдрийн 16 жилийн дараа өөр байх ёстой хэдий ч бусармаг үйлдэл хийсэнд нь би харамсаж байна. Гэлээ гэхдээ Монголын төрийн ордон луу бөмбөрдөөд, цонхыг нь хагалаад, Ерөнхий сайд руу нь Ерөнхийлөгч нэр дэвшсэн байхад ингэж байх үед хэр дуугарч байлаа. Магадгүй өнөөдөр ярьж байгаа намуудын талцал бий болох юм бол ард түмнийг хоёр хуваана. Ард түмнийг хоёр хуваасан үед 1990 он биш 2006 онд хоёр хуваагдсан ард түмний дундаас хамраас цус гарвал яана, бие бие рүүгээ дайрвал яана, бусад байшин барилгыг эвдвэл яана, ард түмнийг унтаж байхад нь дэлбэрэлт явбал яана гэж эмзэглэж байна. Тийм учраас Монгол Улсыг Ерөнхийлөгч эвийг эрхэмлэгч юм бол өнөөдөр дуу хоолойгоо гаргах ёстой, Монгол Улсад онц байдал тогтоох ёстой гэж хэлэх байна.

Дараагийн нэг асуулт байна. Мөнх-Оргил сайдаас. Мянганы сорилын сангаас өгөх мөнгөний асуудал ямар хэмжээнд, түвшинд явагдаж байна вэ. Засгийн газартай холбогдуулаад бас сөрөг юмнууд өгөхгүй байх үүднээсээ олон улсын байгууллага, ялангуяа Мянганы сорилын санд энэ асуудлыг ойлгуулж зөв талаас нь хэлэх ёстой. Ходоод хагаравч тогоон дотроо гэдэг шиг бид хэдийгээр энэ парламент дотор, Монгол Улс дотроо хэлэлцэх асуудал байлаа ч гэсэн гадаад талдаа зөв ойлгоц өгөх ёстой. Тэр үүднээсээ огцорч байгаа Засгийн газар ч, цаашдаа ажиллах гэж байгаа намууд нь ч хамтраад энэ Монгол Улсын хөгжлийн төлөө, Монгол руу харж хандах зүйл бол зөвхөн засаг огцорсноор өөрчлөгдөх ёсгүй гэсэн асуудлыг ойлгуулж хэлэх ёстой. Тийм учраас би Мөнх-Оргил сайдаас энэ асуултыг асууя гэж бодож байна.

Батхүү сайдаас асуух асуулт байна. Энэ 2006 он бол онцлог он. Зуунд нэг олдох он. Монголд тулгар төр байгуулагдсаны 800 жилийн ой, Эзэн Чингис гэж бид бүхэн дороосоо дээргүй нуудаг, хаадаг байсан бол одоо бүгд цээжээ дэлддэг, гадна очоод Монголын тэргүүнүүд ч тэр, Их Хурлын гишүүн ч тэр, Засгийн газар нь ч тэр Чингисийн Монгол гэж бид ярьдаг, хэлдэг. Өнөөдөр Монгол жаахан мөнгө олох, эдийн засагтаа нэмэр хандив болох цаг хугацаа ирэх зун. Өнөөдөр гадаад дотоодын компаниуд жуулчлалын хэдий хэмжээний компани, хэдий хэмжээний тооны санал ирсэн байна энэ буурах хандлага ажиглагдахгүй байх чиглэлээр тодорхой хэмжээний алхмууд хийх ёстой. Монгол төрийг, Чингисийн Монголыг үзэх гэж ирж байгаа дэлхийн улсын төрийн тэргүүнүүд, парламентын спикер нь бусад улсууд ирэх гэж байгаа, хэн хэн ирэхээр саналаа өгсөн байж байна вэ, цаашдаа хэр нэмэгдэх вэ гэдэг асуудлыг би асууя.

Ц.Нямдорж: -Засгийн газрын хоёр жилийн ажлын тайлан хэлэлцэнэ гэвэл жичдээ хуралдаан хийх шаардлага гарна биз дээ. Шаардлага гарах юм бол дараа нь ярьцгаая даа. Нийтийн амгалан тайван байдал, бусад асуудал дээр Санжмятав гишүүний санаа зовниж байгаа асуудалтай санал нэг байна. Энэ чиглэлээр ямар ч тохиолдолд УИХ-д суудалтай намууд цаашдаа хамтарч ажиллах ёстой гэдгийг хэлье. Монголд ийм замбараагүй, хүч хэрэглэсэн, даварсан, давилсан явдал байж таарахгүй. Шулуухан хэлэхэд энд улс төрчид түлхэц өгч байгаа. Ийм байдал Монголд байж таарахгүй. Монголд өнөөдөр хулганы хамраас ч цус гарах ёсгүй хүний байтугай. Энэний төлөө Монгол Улсын төрд алба хааж байгаа бүх хүн нэг санаатай, үзэл бодлоо мартаад талцал, тэмцлээ мартаад явах ёстой шүү. Ер нь энэ анх эхэлж байгаа юм биш шүү дээ. 2004 оны сонгуулийн дараа телевизийн хаалгыг хага цохихоос эхэлсэн. Дараа нь урд тал руу улаан лооль шидсэн, 2004 оны сонгуулийн дараа Их Хурлын гишүүд ороолон орж энэ хүчирхийллийг хэрэглэсэн, дараа нь төрийн ордон луу 70-аад цонх хага цохисон, чулуу орж ирсэн. Одоо ингээд бүхэл бүтэн парламентад суудалтай улс төрийн намын байрыг сүйтгэх түвшиндээ хүрч байна шүү дээ. Ийм хүчирхийллийг дэвэргэж далдаас чиглүүлж байгаа. Улс төрийн зорилгод ашиглахаар санаархаж байгаа, улс төрийн бүх хүчин, улс төрийн бүх хүчин зүтгэж байгаа улс төрчид савраа татаж авах хэрэгтэй шүү. Эд нараар хаалт, хамгаалалт хийж хүний эрх, эрх чөлөө ярьдагаа болих хэрэгтэй. Эд нарыг турхирдагаа болих хэрэгтэй. Тийм учраас Санжмятав гишүүний энэ ярьж байгаа асуудлыг Их Хурал анхааралдаа авах хэрэгтэй. Их Хурлын зааланд сууж байгаа бүх гишүүд ийм хурцадмал байдлыг үүсгэхгүйн төлөө ажиллах ёстой.   

Ерөнхий сайд, Засгийн газрын тайланг тавина гэвэл хоёр өдрийн ажил болно энийг жичид нь яривал яасан юм бэ. Намрын чуулганаар 2 жилийнхээ ажлыг Ерөнхий сайд ард түмэндээ телевизээр 40 минут ярьсан. Удаа дараа энэ хийж байгаа ажлынхаа талаар телевизээр олон нийтэд мэдээлж байх. Хэрвээ Их Хурал сонсох шаардлагатай гэж үзэх юм бол маргаашийн хуралдааны цаг дээр хэрвээ энэ асуудал шийдэгдээгүй байж байхад Оюун жижиг нам юмыг хутгаж, хорлож болдог тэгэхдээ юм болгон дээр хорлодогоо боль. 

Санжмятав гишүүний асуултад хариулъя.

С.Оюун: -Та давуу эрх эдэлдэгээ болиоч ээ.

Ц.Нямдорж: -Би давуу эрх эдлээгүй би гишүүдэд үг өгч байна. 

Ц.Мөнх-Оргил: -Санжмятав гишүүний асуултад хариулъя. Санжмятав гишүүн чухал асуудал тавилаа. Энэ Монголд болж байгаа улс төрийн үйл явдлыг гадаад ертөнцөд байгаагаар нь зөв ойлгуулах, энд болж байгаа парламентад болж байгаа маргаан, мэтгэлцээн бол Үндсэн хуулийн хүрээнд, Үндсэн хуулийн дагуу УИХ эрхээ эдэлж байгаа. Хууль тогтоомжийн дагуу Засгийн газарт ажиллаж байсан дийлэнх, олонхи нь болсон 10 гишүүн ажиллах боломжгүй боллоо. Ийм маягаараа цаашаа явах юм бол улс орон улам их үймэрч, тогтворгүй байдал дэгдэж, бидний өмнө олсон эдийн засаг, нийгмийн ололт амжилтууд бүдгэрэх, улс төрийн тэмцэл парламентын танхимаас хальж гудамж талбайд гарах нь ээ. Бидний сүүлийн 15 жилийн ололт бүдгэрэх нь ээ. Тийм учраас хуулиар олгогдсон эрхийнхээ дагуу бололцооны дагуу гишүүд өргөдлөө өглөө энийг өнөөдөр УИХ-аар хэлэлцэж байна гэдгийг бид гадаад ертөнцөд зөв зүйтэйгээр нь тайлбарлаж ойлгуулж байгаа. Нэгдүгээрт. Энд ямар нэгэн хууль зөрчсөн, Үндсэн хууль зөрчсөн, төрийн эргэлт болж байгаа зүйл байхгүй. Ерөнхий сайд ч түрүүн ойлгомжтой, тодорхой хэллээ, гишүүд ч гэсэн ойлгож байгаа энийг гадаад ертөнцөд ойлгуулж байгаа.

Хоёрдугаарт, дараагийн Засгийн газар ямар ч Засгийн газар гарч ирсэн, хэн нь ч олонхи болсон, хэн нь ч цөөнх болсон Монгол Улсын гадаад бодлого, залгамж шинж чанараа хадгална. Бид улс орнуудтай байгуулсан гэрээ хэлэлцээрээ шударгаар нэгбүрчлэн биелүүлнэ, олон улсын гэрээ конвенцийн дагуу хүлээсэн үүргээ гүйцэлдүүлнэ, хийх ёстой айлчлалуудаа хийнэ, хүлээж авах ёстой зочдоо хүлээж авна. Тухайлбал, Мянганы сорилтын сантай хийж байгаа яриа хэлэлцээ үргэлжилж байгаа, амжилттай явж байгаа. Энэ ондоо багтаагаад эхний хагастаа багтаагаад ерөнхий хэлэлцээрээ байгуулна, ерөнхий хэлэлцээр байгуулсны дараа зээлийн хэлэлцээрүүдээ төслүүдийнхээ баримт бичгүүдийг эцэслээд дуусгана. Энд гадаад түншүүд маань зөв ойлголттой, хуулийн дагуу улс төрийн процесс үргэлжилж байна гэдгийг ойлгож байгаа байхаа гэж найдаж байна.

Энэ бололцоог ашиглаад гарын үсэг зурсан Засгийн газрын гишүүний хувьд улс төрийн шийдвэр гаргахад оролцсон удирдах зөвлөлийн гишүүний хувьд хоёр зүйлийг хэлье. Өнөөдөр Засгийн газрын гишүүдийг гарыг нь мушгиад, хүчлээд зур гээд зуруулсан юм шиг ойлголт төрүүлэх гэж нэг талаас оролдож байна. Нөгөө талаас зөвхөн засгийн эрхийг дангаараа шүүрч булааж авч хэрэгжүүлэх гэж байгаа юм шиг ойлголт төрүүлэх гэж оролдож байна. Сайд нар бид гарын үсэг зурахдаа нэг л зүйлийг урьдал болгосон. Энд ямар нэгэн хувь хүний харилцааны асуудал байхгүй. Ямар нэгэн улс төрийн ашиг хонжооны асуудал байхгүй. Бид 15 сар ажиллаад цаашдаа ийм янзаараа ийм Засгийн газартайгаа явах юм бол мөрийн хөтөлбөрөө биелүүлж чадахгүй юм байна, ололтоосоо ухрах юм байна, өчигдөр Оюун гишүүн зөв асууж байна лээ. Эцсийн дүндээ 2008 онд энэ Засгийн газрын дүнг хэн тавиулах юм бэ, Ардчилсан нам нь юм уу, Хувьсгалт нам нь юм уу. 2008 он биш юмаа гэхэд өнөөдөр дүнг нь хэн тавих ёстой юм бэ, хэн хариуцлагыг нь хүлээх ёстой юм бэ бүдгэрч байна шүү дээ ойлгогдохгүй байна. Ерөнхий сайд ч гэсэн өчигдөр миний бодлоор зөв хэлсэн. Энэ парламентад сөрөг хүч хэрэгтэй байна. Үнэхээр тийм сөрөг хүч болоод ажлаад явах юм бол бидэнд шийдэх асуудлууд ч их байна, бололцоо ч их байна. МАХН дангаараа засаг барина гэж хэлээ ч үгүй, мэдэгдэл дээр байгаа. Бүх улс төрийн хүчнүүдэд хандсан, бололцоо нь байна, Ардчилсан намд нь ч байна, бусад намд нь ч байна. Хамгийн гол нь хуулийнхаа дагуу парламент дотроо яриа хэлэлцээгээ үргэлжлүүлээд хуульд олгогдсон хуулиар даалгасан үүргийнхээ дагуу энэ асуудлаа шийдээд дараагийн Засгийн газраа эмхлэн байгуулаад улс оронд нүүрлээд байгаа энэ хүнд бэрхшээлийг давж туулах нь илүү чухал байна. 

Ц.Нямдорж: -Батхүү сайдаа аялал, жуулчлалтай холбоотой асуудлыг Санжмятав гишүүн асуусан. Тэрэнд хариулъя.

Батбаатар гишүүн Ерөнхий сайдаас 65 дугаар тойргийн сонгуультай холбогдолтой, тэр үед өөрөө тодруулаг мартсан байна. Батбаатар гишүүн тодруулаг.

Г.Батхүү: -Тэгэхээр аялал, жуулчлалын салбарын асуудал тэр дундаа 2006 онд Их Монгол Улс байгуулагдсаны 800 жилийн ойн энэ ажлын хүрээнд аялал, жуулчлалын салбарын хүрээнд юу хийгдэж байна гэж асууж байна. Тэгэхээр 2005 онд нийтдээ бид нар 380 мянган жуулчин авсан. Энэ 380 мянган жуулчнаас 360 орчим мянган долларын орлого улсын төсөвт оруулсан. 2006 онд Их Монгол Улс байгуулагдсаны 800 жилийн ойтой холбогдуулж гадаад дотоодын өндөр хэмжээний жуулчдыг Монголд хүлээж авах, урьсан зарим том хэмжээний жуулчдаас энэ чиглэлээр ирж Тулгар төр байгуулагдсаны 800 жилийн ойн арга хэмжээнд оролцохоо илэрхийлсэн байгаа. Ер нь аялал, жуулчлалын салбарыг түлхүү хөгжүүлэх, тэр дундаа тулгуур төр байгуулагдсаны 800 жилийн ойн энэ үеэр Монголыг гадаад ертөнцөд нэлээн сайн таниулах, сурталчлах, аялал, жуулчлалын салбарыг сайн хөгжүүлэх чиглэлээр бэлтгэл ажил сайн хангагдаж явж байгаа. Монгол Улсын Ерөнхий сайд УИХ дээр энэ чиглэлээр мэдээлэл хийсэн. УИХ-ын гишүүд энэ салбарт, энэ чиглэлээр гадаад сурталчилгаанд зориулж аялал, жуулчлалын салбарын зөөлөн дэд бүтцийг хөгжүүлэхэд чиглүүлж хөрөнгө оруулалт хийж анхаарах нь зүйтэй гэсэн шийдвэр гаргасан явдалд баярлаж байгаа.

Энэ онд аялал, жуулчлалын салбарыг энэ ойн үеэр ирэх өндөр хэмжээний жуулчид, мөн энгийн жуулчдын хүлээж авах бэлтгэл ажил боломжтойгоор хангагдсан байгаа. Тэр дундаа олон улсын нислэг, мөн дотоодын нислэг, авто тээврийн үйлчилгээ, зочид буудал, жуулчны гайз, тэдгээрийн бэлтгэлийг хангах, сургалтад хамруулах гэх мэтчилэнгийн олон ажил энэ чиглэлээр хийгдэж байгаа. Бид өнөөдөр та бүхэн анзаарч байгаа байх олон улсын хэмжээнд телевизүүдээр, мөн үндэсний мэдээллийн хэрэгслүүдээр энэ салбарын талаар сурталчилгааны томоохон ажил он гараад эхэлж байгаа энэ ажлын эхлэл, энэ арга хэмжээний эхлэлүүд хуваарийн дагуу хийгдэж 1 дүгээр сарын 1-ний өдрөөс эхэлж энэ бүх арга хэмжээ явж байгаа, бүтэн жилийн турш энэ арга хэмжээ өөрөө цогц арга хэмжээ болж явагдах ийм төлөвлөгөө байгаа. Энэ арга хэмжээг зохион байгуулна гэдэг бол бидэнд нэг л удаа тохиосон, нэг л удаа бид энийг тэмдэглэх ийм том арга хэмжээ энэ арга хэмжээний үеэр энэ ажлын хэсэг зохион байгуулагдаж, Ерөнхийлөгчийн шийдвэрээр ажлын хэсгийн ахлагч нь томилогдсон энэ ажлуудыг бид нар 2006 онд сайн явуулах ёстой, энэ зөвхөн магадгүй нэг Засгийн газрын юм уу, нэг үеийн парламентын нэр төрөөс гадна энэ Монгол Улсын нэр төрийн түүхэн ийм асуудал байгаа. Бид ч гэсэн өнөөдөр энэ асуудлыг хэлэлцэж байгаа, хэлэлцэж байгаа асуудалтай холбогдуулж өнөөдөр бид нар тулгар төр байгуулагдсаныхаа 800 жилийн ойгоор Монгол Улс гадаад ертөнцөд яаж харагдах вэ, гадаад ертөнцөд бид өөрсдийгөө юу гэж ойлгуулах вэ, Монголчууд гэдэг чинь хэн юм, ямар нийгэм юм, ямар хөгжлийн шатандаа явж байгаа улс орон юм гэдгээ хүртэл бид нар харуулах, гадаад ертөнцийн анхааралд байгаа энэ цаг үе шүү гэдгээ сайн бодож гарах шийдвэрээ хүртэл бодолцох ёстой байх гэж бодож байна.

Өнөөдөр биднийг анхааралтай ажиглаж байна шүү дээ. Өнөөдөр Монголын тухай магадгүй мэддэггүй байсан хүмүүс олон зуун мянгаараа, олон саяараа Монголын тухай мэдэж эхэлж байна. Энэ бол бид өөрсдийгөө зөв таниулж, улс орны цаашдын ирээдүйн хөгжил, хөрөнгө оруулалт, гадаад харилцаа энэ бүх зүйл дээрээ аль нэгэн нам, хэн нэгэн хүний эрх ашгийг урдаа барих биш, том эрх ашгаа урдаа барьж ухаантай ийм шийдвэр гаргах цаг үе болсон гэж бодож байна.

Ц.Нямдорж: -Батбаатар гишүүн асуултаа тодруулъя.

Б.Батбаатар: -УИХ-ын 65 дугаар тойргоос УИХ-д сонгогдсон Энхболд дарга 65 дугаар тойргийн асуудал дээр хариу хэлсэн. Тэр хариу хэлэхдээ Ардчилсан нам, МАХН-ын зөвшилцөл, гэрээ З хоногийн дараа хүчингүй болсон гэсэн тэр үгийг тэр гэрээ байгуулагдсанаас хойш дөнгөж сая өнөөдөр сонслоо. Ерөнхий сайдыг 65 дугаар тойрог дээр Их Хурлын нөхөн сонгуульд оролцох асуудал энэ Засгийн газрыг тогтвортой ажиллах, дээр нь МАХН-ын дарга Энхболд сонгогдохгүй намынх нь дарга нь гадаа үлдчих тэр боломжийг нь хангаж өгөх энэ асуудал дээр ямар байр суурьтай байгаа, энэ асуудлаас болж ер нь МАХН даргаа оруулах л гэж тэр сонгуульд бүх юмыг Засгийн газрыг бусад бүх ажлыг ганцхан зүйлтэй барьцалдуулсан гэж ойлгосон. Тэгэхээр энэ дээр Ерөнхий сайдыг байр суурийг асуумаар байна.

Ц.Нямдорж: -Ерөнхий сайд асуултад хариулъя.

Ц.Элбэгдорж: -Тэгэхээр 65 дугаар тойргийн сонгуулийн үед өнөөдрийн байдал давтагдах магадлалтай байсан. Тэнд намуудын нэр дэвшигчид нэр дэвшээд сонгууль болоод өнгөрнө гэж бодож байсан. Гэтэл МАХН-ын удирдах зөвлөл хуралдаад бүлэг дээрээ ярьж тохироод Засгийн газрыг огцруулах нь зүйтэй гэсэн ийм шаардлага орж байсан. Тэгэхээр улс төрийн тогтворгүй байдал Засгийн газар огцорсноос нэг хүн Их Хурлын гишүүн болох, гишүүнд өрсөлдсөнөөс энэ улс төрийн тогтвортой байдал нь үнэхээр Монголд хэрэгтэй байсан юм. Улс төрийн тогтворгүй байдлаас болж хүн бүхэн хохирдог учраас хүн бүхэн дургүйцдэг учраас би тэр сонголтыг хийсэн, манай намынхан зөвшөөрч тэнд ажлын хэсэг гарч гарын үсэг зурсан. Тэр гэрээн дээр нэг тал нь цуцлахгүй гэж бичсэн байгаа, сая зарим нь уншиж өгч байна лээ би тэр нэг гэрээ нэг тал нь хэн цуцлаагүй, цуцлагдаагүй, одоо болтол МАХН, Ардчилсан намын хооронд ажиллах үйл ажиллагааны үндэс суурь болсон гэрээ байсан гэж бодож явж байгаа. Тэр гэрээнийхээ дагуу бид хэлсэндээ хүрээд, амлаад, ажлаа хийгээд явах ийм боломжтой байсан гэж бодож байна.

Ц.Нямдорж: -Санжмятав гишүүний асуултад онц байдлын тухай асуудал хөндөх шиг болсон, Үндсэн хуулийн заалттай. Ерөнхийлөгч чуулганы бус үеэр асуудал үүсвэл Ерөнхийлөгч зарлаад чуулган хуралддаг. Чуулганы үеэр УИХ асуудлаа өөрөө хэлэлцдэг ийм Үндсэн хуулийн заалттай. Тийм байдалд хүргэхгүй байх гэж найдаж байна гэдгийг хэлье.


Санжмятав гишүүн Ерөнхий сайдаас асуултаа тодруулъя.

Я.Санжмятав: -Засгийн газрыг кноп дарах хэмжээнд огцруулах гэж байна. Уг нь хариуцлагагүй ажилласан энэ улсуудын тайланг нь хэлэлцээд болох, болохгүйг нь яриад хэрэв буруу юм хэлсэн бол шууд энэ танхимаас хууль, цагдаа, шүүхэд нь өгөөд асуудлыг шийдэх ёстой. Тэрнээс огцруулна гэдэг бол нэг хүнийг өөрчилж дараагийн хүнийг тавих тухай асуудал болохоос биш хүнд хариуцлага тооцож байгаа асуудал биш. Мэдээлэл сонсох асуудал хүндрэлтэй байгаа юм бол би ганц асуудлыг Ерөнхий сайдыг хариулж өгөөч ээ. Дэлхий дахинаар Монгол даяар авилгалтай тэмцсэн Ерөнхий сайд гэж нэлээн алдаршсан энэ асуудлаа одоо хэвлэлийнхнийг гаргаж байгаад парламентын гишүүдэд хаалттайгаар энийгээ тайлбарлаад өгөөч. Таныг явсны дараа энэ замхарч болно, эсвэл юу ч хийгээгүй худлаа ярьж байгаад явсан байж болно. Магадгүй өнөөдөр гаалийн Баатарыг хааны хүүхдийн өмнөөс цэргийн албанд явсан байж магадгүй гэж бодож байгаа. Баатар бид хоёр гэмгүй найзууд, өнөөдөр тэр чинь хүн шүү дээ. Авилга авсан байсныг би мэдэхгүй, шүүх тогтооно биз, хууль цагдаа тогтооно биз. Хүн учраас би хэлж байна. Тийм учраас авсан бол тэр авсан хүнийг нь оруулаад асуудлыг шийд, эсвэл тэр Баатар авсан ганц авилгачин Монголд байгаа юм бол ганцхан авилгачин байна энэ Баатарыг шоронд хий гэдэг асуудлаа шийд, өшөө олон авилгачин торон сүлжээ байгаа юм бол тэр асуудлаа өнөөдөр хэлчихээд яв л даа. Тийм учраас Монголын парламентыг Их Хурлын даргаас хүсч байна. Энэ хэвлэл, мэдээллийн улсуудыг гаргаж байгаад хаалттайгаар Монголын парламент Их Хурлын гишүүддээ итгэж байгаа юм бол өнөөдрийн энэ асуудлыг бужигнаан, тужигнаан гаргалгүйгээр юмыг сонсоё гэсэн саналтай байна. Цаашдаа яах ёстой юм, хэрэв тийм сэжүүр байгаа юм бол тэр сэжүүрээ өнөөдөр хэлэх ёстой байх нууц биш бол. Ийм л зүйлийг асуусан тийм учраас авилгалын тухай асуудлыг мэдээллийг зөвхөн хэвлэл, мэдээллээр цацах биш хууль, цагдаа байцаах шатандаа явж байгаа юмыг сонсох эрхгүй.

Тийм учраас өнөөдөр хэвлэл, мэдээллийнхнийг гаргаж байгаад хаалттай хуралдаад Ерөнхий сайдыг өнөөдөр байж байгаа үед нь хийсэн ажлыг нь сонсоё гэж байгаа юм. Тэр олон асуудлууд хийсэн, бүтээсэн сайн муу юм бий. Ганцхан асуудлыг энэ парламентаар сонсоё гэж Их Хурлын даргаас хүсч байна. Та Засгийн газрын танхимд сууж байхдаа энэ Засгийн газар дарьтай торхон дээр сууж байгаа Засгийн газараа гэсэн. Өнөөдөр модон алх цохиод дарьтай алхаа дэлбэлэх гэж байгаа бид нар хувь заяаны эрх уучлаарай энэ таны буруу биш хувь заяаны эрх яая гэх вэ тэр алхаа цохихоос аргагүй. Тэрнээс өмнө шийдэх асуудлууд байна тийм учраас Хувьсгалт намын гишүүд та бүхэн маань битгий яар шийднэ, тэртэй тэргүй огцорно ойлгомжтой тэгэхдээ ний нуугүй дотроо ярья юмнуудаа мэдэж авъя, сайн муугаа хэлье, ард түмнийхээ хөөрсөн байгаа цөсийг жаахан бууруулаадахъя бухимдалтай улсууд нь очиж байгаа, ядуу зүдүүчүүд очиж байгаа, зарим нь юмныхаа учрыг мэдэхгүй байгаа, учрыг нь ойлгуулж өгье, зарим нэг нь амалсан тэр бензин шатахууны үнэ өслөө, өчигдөр буурчихлаа өнөөдөр З00 төгрөг байж байгаа юм 200 төгрөг боллоо гээд хэсэг хэртээ яваад өнөөдөр эцэг эхчүүд бид нар парламент хэрэлдэж сууна, бие биенийгээ хэний толгойг нухах вэ, дараагийн хүн нь хэн байх вэ хор найруулаад уулзаж л байгаа ний нуугүй хэлэхэд хэд хэдээрээ явж л байгаа. Бүлгээрээ ч явж байгаа, намаараа ч явж байгаа, хувь хүмүүс ч явж байгаа энэ худлаа биш. Монгол төрийн зөөлөн сэнтийд суухын төлөө санаархсан олон улсууд байгааг үгүйсгэхгүй. Монгол төрийг эв түнжинтэй аятайхан аваад явъя, юм хийе, бүтээе гэсэн аавын хүүхдүүд байгааг би үгүйсгэхгүй. Гэлээ гэхдээ өнөөгийн цаг хугацаанд цөс нь хөөрсөн ард түмний тодорхой жижиг, жижиг асуудлуудыг шийдчихээд тэгээд энэ алхаа цохиод дараагийнхаа асуудлыг шийдье. Би магадгүй ийм богинохон хугацаанд өнөөдөртөө Засгийн газар орж ирээд бүрдэнэ гэж ойлгохгүй байна. Эмзэг Засгийн газар. Өнөөдөр Ардчилсан нам ч буруутай, өнөөдөр Ардчилсан намтай эвслийн гэрээ байгуулаад ажиллаж байгаа. Ардчилсан намын 4, 5 улсууд Байнгын хорооны хуралд орчихсон, өчигдрийн хурлын ирц бүрдүүлэхэд сууж л байгаа шүү дээ энэ манай намын өөрийнх нь эмгэлэн, энэ асуудлаа ч гэсэн нам нь өөрөө ярья л даа намын дарга байж байгаа бол өнөөдөр улс орон тогтворгүй байгаа үед манай нам ч энэ асуудлаа ярья, Ардчилсан нам. МАХН ч бас асуудлаа ярья. 

Эрс шинэчлэл намын Ардчилал, шинэчлэлийн төлөөх энэ улсууд нэг талаараа намаа шинэчилье гэсэн бодол байгаа магадгүй энэ парламент тэнцвэртэй үед энэ асуудал гарч ирсэн. Өнөөдөр МАХН олон боловсон хүчинтэй, шахагдаж байгаа. Үнэхээрийн ажилгүй олон улсууд байгаа юм хийх, бүтээх чадалтай улсууд. Ихэнх тийм улсууд нь хоцорчихсон хор найруулаад хэн нэгнийг дагаж явсан улсууд нь албан тушаал дэвшээд ирсэн байхыг би үгүйсгэхгүй. Тийм учраас хүндрэлтэй зүйлүүд хаа хаанаа байгаа тийм учраас энэ намуудыг хоорондоо ярилцах, намуудыг хагаралдуулах биш өнөөдөр Монгол төрийг авч явах хоёрхон нам байгаа. Ний нуугүй хэлэхэд өнөөдөр МАХН, Ардчилсан нам. Энэ хоёр намаа дотор нь хагалах асуудал бол Монгол төрийг бужигнуулах асуудал.

Тийм учраас уучлаарай Их Хурлын даргаа, Үндэсний аюулгүйн зөвлөлийн гурван гишүүн байдаг. Энэ асуудлыг Их Хурлын дарга, парламентаа хааж байгаад санаа гаргаж байгаад 7-хон хоног хойшлуулчих. Өнөөдөр заавал хэлэлцэх гэж яараад хэрэггүй. Энэ ард түмнийхээ бухимдлыг даръя, энэ олон намуудын учрыг олъё, дотроо юмнуудаа яриг нэгдээд авъя ингээд Монгол төрийнхөө асуудалд оръё. Элбэгдорж сайд ийм юм хэлсэн өндөг барьж яваа юм шиг Засгийн газраа гэж хэлж байсан. Өнөөдөр магадгүй энэний дараахь Засгийн газар хөө шиг Засгийн газар байна өөрөө унана. Тэгээд парламент тарна, тараахаас өөр аргагүй. Ийм байдлаар дараагийн Засгийн газар бүрдэх юм бол тарна уучлаарай. Нөгөө нэг 800 жил байхгүй, 840 жил байхгүй, гадаад,д отодын хөрөнгө оруулалт байхгүй энэнд би бухимдаж байна. Тийм учраас жаахан хойшлуулаад өгөөч. Болдоггүй тэр Элбэгдорж муухай харагдаад байгаа юм бол тэрийг нь өөрчил л дөө. Ардчилсан намаас нь гэрээ хийсэн тэр хэн байдаг юм хэн нэгэн хүнийг ярьж байгаад бүр тааллаараа бол энэ Ардчилсан намын 20 хэдэн гишүүдээс байдаг юм уу, гаднаас энийг Ерөнхий сайд болгоё тэрийг нь тавиад өгье гуравхан сар болгочих. Тэгээд гэрээгээ биелүүлсэн гээд ард түмэндээ хэлье. Ард түмний намын даргыг бас ярьж болно шүү дээ ярина тэгээд 1 хүний санал авна биз би чамайг доош нь хиймээргүй байна шүү дээ.

Ц.Нямдорж: -Горимын санал маягийн юм болоод явчихлаа шүү дээ. Ер нь санал байна. Хэвлэлийнхнийг гаргаж байгаад хаалттайгаар хэрэг хэлэлцье гэж байна. Нэг юм энд Их Хурлын бүх гишүүд, Засгийн газрын бүх гишүүд, хэвлэл мэдээллийнхэн бүгдээрээ маш сайн ойлгох хэрэгтэй. Монгол Улсын ​Ерөнхий сайд ба Их Хурлын дарга, гишүүд хэн нэгэн хүний хэргийг шалгадаг албан тушаалтан бишээ. Ийм асуудлыг шалгадаг, хянадаг, шийдвэрлэдэг газар нь тусдаа. Тодорхой асуудлаар үг хэлэх эрхтэй газар нь УИХ, Засгийн газарт захирагддаггүй энэ бол шүүх засаглал. Хэрвээ асуудал үнэхээр сонсох гэж байгаа бол сонсож ч болохгүй нарийн ярих юм бол Улсын ерөнхий прокурорын асуудлыг мэдээлэл маягийн юм зүгээр яаж авахыг би мэдэхгүй байна. Уг нь Их Хурал дээр ярьдаг асуудал биш. Авилгалтай тэмцэх асуудлын бодлогыг боловсруулах, хуулийг баталж өгөх, тодорхойлох, орчныг өөрчлөх, сайжруулах асуудал бол Засгийн газар боловсруулж, УИХ шийдвэрээ гаргадаг асуудал. Тийм учраас би энэ Санжмятав гишүүний тавьж байгаа асуудлыг Авилгалын хуулийг хэлэлцэх үедээ нухацтай яриарай. Энд хаалттай сэтгүүлчдийг гаргачихаад УИХ сонсох сэдэв байхгүй Ерөнхий сайдад хэлэх үг байхгүй. Яагаад гэвэл Ерөнхий сайд, Засгийн газар хэрэг шалгадаггүй. Мөн биз. Ингэж ойлголцоод энэ асуудлыг болъё. Ер нь тэгээд хэн нэгэн албан тушаалтан тэр тусмаа улс төрийн энэ амаргүй байгаа нөхцөл байдалд авилгалч гэдэг үгийг улс төрчид хэрэглэх бол сонирхолтой асуудал биш шүү хууль зүйн хувьд энийг шалгадаг газар нь тусдаа, хянадаг газар нь тусдаа эцсийн шийд гаргадаг газар нь тусдаа. Гэм буруутай нь шүүхээр тогтоогдоогүй байхад хэнийг ч гэм буруутайд тооцож болохгүй гээд 1З жилийн өмнө өнөөдөр хүн болгон Үндсэн хууль ярьж байна тэр Үндсэн хуулинд ингээд заачихсан юм шүү. Төрийн хэрэгт тэр тусмаа хуулийн хэрэгт ийм хөнгөн гоомой хандаж үнэлэлт дүгнэлт өгч болохгүй. Тийм учраас Санжмятав гишүүн энэ асуудлыг хууль хэлэлцэх үед нь ярья.

Содномцэрэн гишүүн асуултаа асууя.

Ч.Содномцэрэн: -Баярлалаа. УИХ-ын Тамгын газрын нарийн бичгийн дарга Нарантуяагаас асуух асуулт байна. Засгийн газрыг огцруулах асуудлыг хэлэлцэж байхад УИХ-ын гишүүдийн асуултыг минутаар хязгаарлах заалт дэгд байна уу байгаа бол энэ гишүүдэд уншиж өгөөч ээ. 

Хоёрдугаарт, УИХ-ын дарга Нямдоржоос асуулт байна. Өчигдөр, өнөөдөр хоёр хэлэлцэж байна. Нэг хэсэг нь Засгийн газар огцорсон гээд яриад байх юм, өчигдөр телевизээр ч ярьсан. Огцорсон гээд. Тэгэхээр зэрэг та албан ёсоор энийг ард түмэн телевиз, радиогоор сонсож байгаа байх Элбэгдоржийн тэргүүлсэн Засгийн газар бүрэн эрхээ хэрэгжүүлж байна уу, огцорсон уу гэдэг талаар та албан ёсоор хариулт өгөөч ээ. Гадна байдалдаа огцорсон юм шиг сонсогдоод байна.

МАХН-ын дарга Энхболдоос асуулт байна. Өчигдөр энэ ард иргэдээс хийсэн жагсаал цуглааны удирдлагуудтай Хувьсгалт намын удирдлага уулзсан байна лээ телевизээр харсан. Энэ дээр тодорхой шаардлагууд тавьсан юм байна лээ тэрийг уншиж өгч байна лээ. Энэ шаардлагыг Хувьсгалт намын нарийн бичгийн дарга Отгонбаяр тэр ярилцлага, хэлэлцээрт ороод дараа нь ярьж байсан. Тэр шаардлагууд дотор нэг асуудал нь Засгийн газрыг огцруулах асуудлыг эргэж авч үзээч ээ гэсэн ийм шаардлага байгаа юм байна лээ. Тэгэхээр зэрэг энийг Хувьсгалт намын хэлэлцээрт орсон удирдлагууд энийг намын удирдах зөвлөл, намын бага хурлаараа авч хэлэлцэнэ гэсэн тийм хариулт өчигдөр явж байсан. Тийм бол намын бага хурлынхаа дараа энэ огцрох асуудлыг ярьж болдоггүй юм уу. Намын бага хурлаас огцруулахгүй гээд ийм шийдвэрийг гаргаад та нарт ийм даалгаврыг өгчихвөл яах юм бэ. Жаахан түргэн яваад байгаа юм биш үү. Өчигдөр би горимын санал гаргахдаа хэлж байсан. Энэ огцруулах асуудалд хугацаа байна. Хуулиар тогтоосон 15 хоногийн хугацаа байна. Энэ хугацаанд хэлэлцээд нэг тийш нь болгох бүрэн боломж байна. Өнөөдөр гадна байдлаа тооцож үзээч ээ гэдэг саналыг өчигдөр горимын санал гаргахдаа хэлж байсан. Магадгүй өчигдөр энд сууж байсан улсууд тэр мэдээлэл гадна үүссэн нөхцөл байдлыг сайн харж ойлгоогүй байж магадгүй зарим нь инээлдэж байсан л даа. Тэгэхээр энэ гадна нөхцөл байдал гэдэг чинь цаашдаа энэ шинээр гаргаж ирэх гээд байгаа Засгийн газарт бас л хүндрэл, бэрхшээлийг авчирна шүү дээ ийм учраас намууд тэр хөдөлгөөний удирдлагууд энэ байдалдаа дүгнэлт хийгээд цаашаа энэ бүрдэх гэж байгаа Засгийн газар яаж явах юм, энэ тал дээрээ ойлголцох, ярилцах юм байгаа юм биш үү. Хугацаанд хавчигдаж битгий ингэж яараач ээ гэдгийг хэлэх гээд байгаа юм.

Хоёрдугаарт, энэ Засгийн газар огцорлоо гэж үзэхэд эвслийн Засгийн газрын мөрийн хөтөлбөр цаашаа үргэлжлэх үү, эсвэл шинээр гарч ирэх гэж байгаа Засгийн газар шинэ мөрийн хөтөлбөр гаргаад явах юм уу тийм хугацаа байна уу. Одоо жишээлбэл, энэ хавар Засгийн газраа бүрдүүлнэ гээд нэг бужигнана, дээр нь мөрийн хөтөлбөрөө боловсруулна, хэлэлцүүлнэ, батлуулна гээд нэг хэсэг явна тэгж байж улс орны хүнд нөхцөл байдал өшөө даамжирна уу гэхээс сайжрахгүй шүү дээ. Энэ дээр хариулт авъя гэж бодож байна.

Элбэгдорж Ерөнхий сайдаас асуулт байна. Өчигдөр, өнөөдрийн асуулт, хариултаас сонсоод байхад эрх зүйн чадамжгүй Засгийн газар гэж яриад байх юм. Тэгэхээр таны үед хийгдсэн олон улсын гэрээ, хэлэлцээрүүд, Засгийн газраас УИХ-д оруулж батлуулсан хуулиуд, Засгийн газар, УИХ-аар оруулж батлуулсан хөтөлбөрүүд, мөн Засгийн газраас баталсан хөтөлбөрүүд нь эрх зүйн чадамжгүй Засгийн газрын үед гарсан гэж та үзэх үү энэ дээр хариулт өгөөч. 

Хоёрдугаарт, Эвслийн Засгийн газрын мөрийн хөтөлбөр хэр биелэлттэй явж байгаа юм бэ түрүүн гишүүн асуугаад хариулт авч чадсангүй. Сайд сая Мөнх-Оргил сайд ярьж байна гадаад харилцаан дээр ахиц гарсан, нэлээн зүйлийг хийсэн гэж, Батхүү сайд хариулж байна, аялал жуулчлал дээр нэлээн дорвитой юмнууд хийсэн гээд Засгийн газрын гишүүд нь нэлээн юм хийсэн, ахиц дэвшил гарч байгаа, үр дүн гарч байгаа гэж яриад байх юм. Гэтэл энэ огцрох үндэслэлийн бас нэг нь энэ болчихоод байгаа шүү дээ явахаа байчихлаа гээд. Энэ дээр таны бодол юу байна вэ энэ дээр хариулт авмаар байна.

Ц.Нямдорж: -Содномцэрэн гишүүний асуултад хариулъя.

Ж.Нарантуяа: -Өчигдөр Ерөнхий нарийн бичгийн дарга тайлбарласан байгаа. Засгийн газрыг огцруулах асуудлыг дэгийн 6 дугаар бүлгээр зохицуулж байгаа. 6 дугаар бүлэг дээр тодорхой асуулт тавих, үг хэлэх хязгаарыг тогтоогоогүй байгаа. Нийтлэг үндэслэл байдаг. Нийтлэг үндэслэл дээр УИХ-ын гишүүн үг хэлэхдээ 5 минутаас илүүгүй байна гэсэн ийм заалт байгаа. 

Ч.Содномцэрэн: -Тодруулъя. Асуултан дээр хязгаар тавиагүй гэж ойлгож болох уу.

Ж.Нарантуяа: -Зөвхөн үг хэлэхэд гэдэг нэр томьёо хэрэглэгдсэн байна.

Ч.Содномцэрэн: -Асуултан дээр хязгааргүй юм байна л дээ.

Ц.Нямдорж: -Асуулт асууж байгаа чинь үг хэлсэн юм биш үү.

Ж.Нарантуяа: -Асуулт асуухад тодорхой нэгэн хязгаар юм уу, зохицуулалт байхгүй.

Ц.Нямдорж: -Хуулиар ийм байгаа юм. Илтгэл оруулж байгаа хүний хугацаа 10 минут, үг хэлэх хүний хугацаа 5 минут байгаа. 

Ч.Содномцэрэн: -Асуулт асуухад.

Ц.Нямдорж: -Асуулт асууж байгаа чинь үг хэлж байгаагийн хэлбэр мөн биз дээ.

Ч.Содномцэрэн: -Биш ээ энэ асуулт асууж байгаа.

Ц.Нямдорж: -Өөр юугаар баримжаалах юм. Бүхэл бүтэн хууль оруулаад асуудал танилцуулж байгаа субъектын хугацаа 10-хан минут байдаг. Асуултын хугацаа түүнээс илүү байна гэж үү. Логикоор бодох хэрэгтэй. Одоо УИХ-ын хуулинд орох гэж байгаа өөрчлөлтийн дэг дотор асуултын хугацаа, хариултын хугацаа хоёуланг нь хийсэн байгаа.

Ч.Содномцэрэн: -Тэрийг батлагдсаных нь дараа хэрэгжүүлье.

Ц.Нямдорж: -Өөрт нь таалагдахгүй бол асуултаа хурдан дуусгах гээд шахаад байдаг, өөрт нь таалагдвал асуултын хугацаанд хязгаар байхгүй гэж ийм аминчхан байж болохгүй шүү дээ. Энд Их Хурлын гишүүд ялгаагүй л асууж, ялгаагүй л үг хэлж байгаа шүү дээ. Надад ашигтай бол өөрт чинь ашигтай бол Нямдорж захиргаадсан болдог, өөрт чинь ашиггүй байх юм бол өөр дүгнэлт өгөөд байж болохгүй биз дээ. УИХ-ын ажилд хязгаар байна биз дээ. Ийм учраас асуулт, хариултын хугацаа 5 минут гэж ойлгоод асуудлаа зохицуулах хэрэгтэй өөр асуудал энд байхгүй. 

Надад нэг асуулт тавьсан хариулчихъя. Үндсэн хуулинд Ерөнхий сайд, Засгийн газрын гишүүдийн тэн хагасаас дээш нь огцорвол Засгийн газар огцорно гээд заачихсан байгаа. Одоо жишээ нь Ерөнхий сайд өргөдлөө өгсөн бол бид нар ингээд хэлэлцээд сууж байх уу. Хууль зүйн талаас нь авч үзэх юм бол Д факта гэдэг факт нь болсон. Одоо энийг гарын үсэг зураад санал хураагаад гарын үсэг зураад баталгаажуулах ганцхан ажил үлдсэн. Энд өөр асуудал байхгүй. Одоо шийдвэрээ гаргах гэж байна.

Одоо Засгийн газрын хурал хийх гэж Ерөнхий сайд оролдож үзье гэж бодъё хууль зүйн хувьд. Засгийн газрын гишүүдийн ирц нь хүрэхгүй, 50-иас доош хувь болчихно, шийдвэр гаргаж чадахгүй. Үндсэн хуулийн заалт шинэ Ерөнхий сайд томилогдтол хуучин Засгийн газар үүргээ гүйцэтгэнэ гэсэн заалт бий. Цэвэр хууль зүйн талаас баталгаажуулах талаасаа Үндсэн хуулийн процесс дуусаагүй байгаа. Шийдвэр гаргах улс төрийнхөө нөхцөлийн хувьд асуудал маш хүнд болсон. Энийг бид нар бүгдээрээ ойлгож байгаа Монголын ард түмэн ч ойлгож байгаа. Зүгээр энэ улс төр. 

Одоо Шинэ Засгийн газрын мөрийн хөтөлбөртэй холбоотой асуултад хариулт өгөх хүн алга байна. Яагаад гэвэл тэрийг ерөнхий сайд шинээр томилогдвол тэр хүн оруулж ирэх ёстой. Ерөнхий сайдад хандсан хоёр асуудал байгаа, эрх зүйн чадамж, мөрийн хөтөлбөрийн хэрэгжилтийн асуудлаар энэ талаар Ерөнхий сайд товчхон хариулт өгье. Ер нь одоо Засгийн газрын өнгөрсөн оны 2 жилийн ажлын тайлан УИХ-д орж ирнэ шүү дээ. Нэг зузаан ном орж ирдэг жилийн жилд тэр ажил нь орж ирнэ тэрийг Их Хурал судлах байх.

Ц.Элбэгдорж: -Эрх зүйн чадамжийн талаар маш олон ярьсан одоо ойлголт нэг болсон байхаа гэж бодож байна. Монгол Улсын Засгийн газар Монгол Улсын Засгийн газрын тухай хуулийн дагуу Үндсэн хуулинд заасан хуулийн дагуу ажилладаг шүү дээ. Нэгэнт эрх зүйн чадамж бүхий сонгогдсон Их Хурлаас байгуулагдсан эрх зүйн чадамжийн хувьд чадамжтайгаар ажиллаж ирсэн, ямар нэгэн гэрээ хэлэлцээр хийж байгаа олон улсын байгууллага юм уу, ямар нэгэн орны төр засгаас эрх зүйн чадамжгүй байнаа Монгол Улсын Засгийн газар гэж асуудал тавьсан энэ хийгдэх гэрээ хэлэлцээр энэ бүхнийг зогсоосон тийм зүйл байхгүй. Дотоодын ямар нэгэн хуулийн байгууллага, ард иргэдээс ийм асуудал тавьсан зүйл байхгүй. Тэгэхээр энүүгээрээ явж байгаа манай Засгийн газрын гишүүд ч гэсэн гаргасан шийдвэр дээрээ хууль ёсны гээд бүгдээрээ гарын үсэг зураад хэрэгжүүлээд явж байгаа энэ дээр надад нэмж хэлээд байх зүйл шаардлагагүй болов уу гэж бодож байна.

Мөрийн хөтөлбөрийн хувьд Засгийн газрын гишүүд бүгдээрээ хийсэн хийсэн ажлынхаа талаар ярьсан одоо Нямдорж даргын хэлдгээр 2 жилийн тайлан гэж орж ирдэг. Ерөнхийдөө хэрэгжээд явж байгаа мөрийн хөтөлбөрт тусгагдсан зүйлүүдээс бүрэн хэрэгжсэн зүйл ч байна, хэрэгжээгүй зүйл байна, хэрэгжих шатандаа явж байгаа зүйлүүд байгаа мэдээж мөрийн хөтөлбөр энэ хоёр намын мөрийн хөтөлбөрөөс авсан зүйлүүд учраас цаашдаа үргэлжлүүлэн хэрэгжүүлэх энэ үйл явц хэрвээ УИХ үргэлжлүүлэн ажиллах бол энэ үйл явц нь үргэлжлэх нь ойлгомжтой энийг хэлэх нь зөв байх. Мөрийн хөтөлбөрийн хэрэгжилтийн явцад энэ Засгийн газрын нэг онцлог нь юу байсан бэ гэхээр хүмүүсийн амьдрал руу, бизнесийн амьдрал руу төдийлөн хутгалдаад байдаггүй, хүмүүсийн бүтээлч үйл ажиллагаанд тулгуурласан бие даасан үйл ажиллагаанд тулгуурласан тэр нийгмийн бий болгоход онцгой анхаарсан. Энэ шинэ хэвшлийг бий болгосон гэж бодож байгаа. Иргэдээ сонсдог, асуудал байвал хоорондоо ярилцдаг ийм шинэ хэвшил энэ Засгийн газрын үед бүрдэж тогтсон гэж бодож байна. Албан тушаалаа түрээсэлдэг, бие биендээ дээшээ албан тушаалын түрээсийн систем тогтсон байсан энэ зогссон гэж бодож байна. Тэгэхээр энэ чиглэлд явж байгаа ажлууд мэдээж цаашдаа үргэлжлэх ёстой, ард түмэн харж байгаа, хүмүүс харж байгаа. Би янз бүрийн байдлаар далимдуулж ард иргэдийн эрх, эрх чөлөөнд халдсан тийм үйл ажиллагаа, төр, засгийн зүгээс явах ёсгүй шүү. Монголын ард түмэн өөрийнхөө эрхийг Үндсэн хуулинд хүлээсэн эрхээ эдлэх ёстой өнөөдөр ард түмэн гэдэг нэрийг нэг хэрэглэе, ард түмэнд буруу байхгүй шүү. Тэндээс сонгогдсон, томилогдон ажиллаж байгаа албан тушаалтнуудад буруу байж магадгүй. Өнөөдөр манай Засгийн газрын гишүүд бид нар өөр хоорондоо зөрүүтэй зарим нэг санаа бодол гарч байж магадгүй гэхдээ бид бүгдийн асуудал хэлэлцэгдэж байна шүү дээ гэж Засгийн газрын гишүүддээ хандаж хэлмээр байна. Түүнээс биш нэгнийх нь асуудал хэлэлцэгдээд бусдынх нь асуудал үлдэж байгаа юм биш ээ. Та бид нар бүгдээрээ энэ Их Хурал дээр асуудлаа хэлэлцүүлж байна, хийсэн ажлынхаа төлөө хариуцлага байдаг бол хүлээх ёстой, алдаа дутагдал байдаг бол хүлээх ёстой ийм зүйлийг энд хэлэх нь зөв байхаа гэж бодож байна.

Ц.Нямдорж: -Эрдэнэбүрэн гишүүн асуултаа асууя.

Р.Эрдэнэбүрэн: -Баярлалаа та бүхэнд Үндсэн хуулийн баярын өдрийн мэнд хүргэе. Эхнийхээ асуултыг Ардчилсан намын дарга, МАХН-ын дарга, Ерөнхий сайд гурваас асуух гэсэн юм. Монгол Улс өнөөдөр хамт өөр системд шилжсэн бусад орнуудыг бодвол улс төрийн хувьд бас их амжилттай, ахиц сайтай яваа улсуудын нэгд тооцогдож байгаа. Энэ бүхэнд МАХН, Ардчилсан нам, бусад улс төрийн хүчнүүд бүгд үүрэг гүйцэтгэсэн. Гэхдээ улс төржиж үнэхээр ханалаа. Хэдий болтол чи коммунист, би ардчилагч гэж явах юм бэ хэнийгээ хэзээ дуусгах юм бэ, хэзээ өнөөдөр ард түмний төлөө эдийн засаг руугаа хандсан ийм асуудлуудаараа мэтгэлцдэг ийм улс төрийн хүчнүүд болох юм бэ. Өндөр хөгжилтэй улс орнуудыг хараад байхад үзэл бодлоосоо илүү энэ салбарыг хөгжүүлбэл илүү улс оронд ашигтай гэх мэтчилэн ийм байдлаар маргалдаж мэтгэлцэж байх юм. Тэгэхээр энийгээ хэзээ эцэс болгож энэ жинхэнэ эрх ашиг руугаа хандсан ийм улс төрийн хүчнүүд болох юм бэ энэ дээр хариулт өгөөч ээ.

Хоёрдугаарт, өнгөрсөн хугацаанд Монгол улс гадны хөрөнгө оруулалтыг ялангуяа уул уурхайн салбарт хамгийн сайн татсан улсуудын тоонд орсон. Одоо засаг төр бужигнаад явчихаар энэ бүхэн чинь зогсдог. Энэ дээр одоо ямар урьдчилсан сэргийлэх, урьдчилан арга хэмжээ авах гэж байна вэ энийг Ерөнхий сайд, Батболд сайд хоёроос хоёулангаас нь асууж байна. 

Ерөнхий сайд МАХН-ын даргатай уулзаж байхыг телевизээр харахад Энхболд дарга инфляцийн асуудал их болсон, эдийн засаг буурсан гээд тийм асуудлууд тавьж байсан. Тэгэхээр Сангийн сайдаас асуумаар байна. Монгол Улсын эдийн засаг чинь ямар байна вэ, гол гол фараметруудыг хэлээд өгөөч. Бууж байна уу, өсөж байна уу юу болоод байна вэ. 

Хууль зүй, дотоод хэргийн сайд Батболдоос асуух гэсэн юм. Гаалийн дарга байсан Баатар дарга эмнэлэгт хэвтсэн, эргэсэн гээд Ерөнхий сайд мэдээлж байна, хэлж байна энийг Хууль зүй, дотоод хэргийн сайдын хувьд мэдэж байсан уу. Энэ дээр хариулт авах гэсэн юм. 

Ц.Нямдорж: -Эрдэнэбүрэн гишүүний асуултад хариулъя.

М.Энхболд: -Содномцэрэн гишүүн өчигдөр манай намын байранд дайрч орсон улсуудтай орой бидний уулзсан уулзалттай холбогдуулж асуулт асуусан. Тэр нөхдүүд намын удирдлагуудтай уулзана гэсэн шаардлагыг тавьсан. Бид хүлээж авч уулзсан. 5 зүйлийн заалттай шаардах бичиг өгсөн. Тэр бичигний хариуг намын удирдах зөвлөл, намын бага хурлын түвшиндээ ярьж байгаад энэ бичигний хариуг өгнө гэж хэлсэн энийг өчигдөр орой хэвлэл, мэдээллийн хэрэгслээр ярьсан харамсалтай нь уулзсан улсууд маань ингэж тохиролцсон, шийдсэн маягаар ярьж байна лээ манай намын нарийн бичгийн дарга орой телевизээр түүнд залруулга өгсөн бид ярилцаж байж хариугаа өгнө гэсэн. Тэрэн дотор нэг асуудал бол Засгийн газрыг огцруулах тухай асуудал байсан. Өнөөдөр Засгийн газар огцруулах тухай асуудал бол Засгийн газарт ажиллаж байгаа манай намын 10 сайд гарын үсэг зураад энэ асуудал явсан. Энэ асуудал үүссэн, хуулийн дагуу хэлэлцэгдэж шийдвэрлэгдэж байгаа. Тийм учраас энэ дээр 10 сайд хуулийн дагуу асуудлаа тавьсан учраас энэ хууль зүйн дагуу явах ёстой бид тавьсан асуултанд нь нэгдэх өдөр хариугаа өгнө.

Ардчилсан улс болох тухай Эрдэнэбүрэн гишүүний саяын асууж байгаа асуулттай би санал нэг байна үнэхээр. Бид энэ сүүлийн 15, 16 жил Монгол оронд ардчилал, зах зээлийн өнөөгийн нөхцөл байдлыг бий болгохын төлөө бүгдээрээ хичээж ажилласан, энд МАХН-ын оруулсан хувь нэмэр асар их бий гэдгийг Монголын ард түмэн мэдэж байгаа. Өнөөдөр хэн нь хэнийгээ юу гэж дуудаад байгаа билээ гэдгийг Эрдэнэбүрэн гишүүн сайн мэдэж байгаа байх. Биднийг хэдхэн хормын өмнө энэ индэр дээрээс Ерөнхий сайд ямар ямар байдлаар дуудав энийг олон түмэн харж байгаа байхаа тэгэхээр би таны асуусан асуулттай санал нэг байна.

Ц.Нямдорж: -Талцлаа хэзээ зогсоох вэ гэсэн шүү дээ.

М.Энхболд: -Бид энийг болиулахын төлөө ажиллаж байсан, одоо ч энийг болиулахын төлөө байгаа үүний нэг илрэл нь энэ арга хэмжээ энэтэй холбоотой гэж ойлгож байна. 

Ц.Нямдорж: -Гончигдорж дарга хэзээ талцлаа зогсоох вэ Ардчилсан нам, Хувьсгалт нам гэсэн асуултад хариулъя.

Р.Гончигдорж: -Яг ч тэгж асуугаагүй л дээ. Би биенийгээ коммунист, элдэв гэх энэ асуудлууд ер нь Монголын ардчиллын хөгжлийн явц дахь намуудын төлөвшлийн тухай асуусан гэж Эрдэнэбүрэн гишүүнийг ойлгож байгаа асуудлыг асуусан хүнийх нь асуултаар ойлгож хариулна. 

Үнэхээр Монголчуудын бидний нэг том бахархал бол 1990 онд хийсэн Ардчилсан шинэтгэл. Энэ шинэтгэл нь өөрөө нэгэн зэрэг улс төрийн салбар, эдийн засгийн салбарт зэрэг явснаараа хос шилжилтийг хийж байгаа Монгол орон азид хуучин социалист, коммунист байсан орнуудаас анхдагч нь байснаараа бид нар бахархдаг эндээ том алхмыг хийсэн. Энэ алхмыг хийхэд мэдээж хэрэг 1990 оны өмнө коммунист байсан нам өөрийгөө шинэчлэх асуудал нь энэний бүрэлдэхүүн хэсэг. Энд харилцаж байсан улс төрийн намууд бие биендээ энэ чиглэлд ойлголцдог байсан. Ардчилсан нам болж нэгдэхийн өмнө МСДН социнтерний гишүүн байхдаа МАХН-ыг соц интерний гишүүн байх тухай асуудалд нь рекомендаци өгч байсан юм. Яагаад гэвэл Монгол орон өөрөө коммунист биш ардчилсан орон болоход тэнд байгаа намууд нь коммунист намууд биш гэж нэрлэгдэж Ардчилсан зарчмын намууд гэж нэрлэгдэж ингэхэд энэ ач холбогдолтой байсан учраас энийг хийж байсан юм. Асуудал нь өнөөдөр Коммунист нам уу, Ардчилсан нам уу гэдэгтээ биш байгаа юм. Өнөөдөр Монгол Улсын Үндсэн хуулийн дагуу бүх ардчилсан зарчмуудыг Үндсэн хуулийн дагуу дагаж мөрдөх ёстой байгаа учраас өнөөдөр намууд өөр дүр төрхтэй ганцхан асуудалд хандах хандлага нь өөрөө ямар зарчмууд дээр төлөвшиж байна вэ гэдэгт асуудал нь байгаа юм. Зөвхөн жагсаал, цуглааны тухай асуудлыг аваад үзье. Жагсаал, цуглааныг хүлээн зөвшөөрч түүнийг хүндэтгэж ингэж авч үзэх хандлага, түүнийг өөрөөр хардаж үзэх, тэндээс зохион байгуулчихаж, эндээс зохион байгуулчихаж, энэ нь хатгачихаж гэдэг хардлага бол өөр асуудал. Ийм хардлага хэдийд байдаг вэ ийм хардлагууд уг жагсаал цуглааны Үндсэн хуулийн эрх гэдгээс нь илүү энэ нэг л өөр зорилготой нэг л хатгалгатай гэж хандах хандлага бол өөрөө бусдыг үл зөвшөөрөгч тийм коммунист хандлага. Түүнийг хүлээн зөвшөөрч явах. Хэрэв энэ асуудлыг дэвэргэж, өмч хөрөнгө эвдэж сүйтгэдэг, төрийг хууль бусаар авах гэдэг тийм оролдлогыг нь дэврээх юм бол энэ бол фашизм, большивизм гэдэг рүү нь орно. Ардчилсан нам энэ жагсаал, цуглааныг хүний эрх, эрх чөлөө үзэл бодлоо чөлөөтэй илэрхийлэх илэрхийлэл гэдгээр нь хүндэтгэж харьцдаг. Хэрэв энэ жагсаал цуглаан төрийг хууль бусаар авах тухай ойлголт, аливаа хүчирхийллийг бий болгох, аливаа эд хөрөнгө эвдэж сүйтгэж бусдын эрх чөлөөг хохироох замаар явах юм бол энийг хэзээ ч Ардчилсан нам хүлээж зөвшөөрөхгүй ийм зарчим.

Өөр нэг асуудал нь жишээлбэл хардлагын тухай асуудал дээр ярья. Бусадтай зэрэгцэн оршиж чаддаг, бусдын үзэл бодлыг хүлээж чаддаг, хүлээж чадсан үзэл бодол дээр нь нэгдэж чадаж явах юм бол энэ бол ардчилал. Түүнийг нь хүлээж авч чадахгүй, түүнээс үүдэн гарч байгаа зүйлийг нь хардлага, сэрдлэг гэж ойлгоод явах юм бол энэ зөвхөн өөрөө өөрийгөө хүндэтгэж, өрөөлийг үгүйсгэгч үзэл бодол энэ бол коммунист үзэл бодол. Тийм учраас бид нар өнөөдөр Монгол Улсад тэр нь коммунист нам, энэ нь коммунист биш нам гэж хэлэхийнхээ оронд уг асуудалд ямар байр сууринаас хандаж байна вэ гэдэг энэ агуулга дээр нь анализ хийж болно. Тэрнээс биш өнөөдөр бид нар бие биенийгээ коммунистууд, бие биенийгээ ардчилагч гэж нэг нь Ардчиллыг өмчилж, нөгөөдөх нь хаяглахгүй явах юм бол энэ өөрөө дахиад коммунист хандлага болж хувирна. Бусад намыг үгүйсгээд өөрийгөө товойлгож оролдвол бас л тийм хандлага шүү дээ. Энэ асуудлаар нь Ардчилсан нам ханддаг, энэ асуудлаар өнөөдөр явж байгаа. Энэ асуудлын зорилгын үүднээс хамтарсан Эвслийн Засгийн газрыг байгуулсан. Бие биенийгээ нөхье, бие биенийгээ дэмжье ингэх юм бол намууд өөрсдөө ч гэсэн төлөвшиж, намууд өөрсдөө үзэл бодлын хувьд ардчиллын үндсэн зарчим дээр нэгдмэл ойлголтод ороход хамт юм хийж байж ордог. Нэгийгээ шүүмжилдэг, нөгөөгөө муулдаг, нөгөөгийнхөө муу дээр өөрийгөө босгож ирж тавих гэсэн харьцаа төлөвших юм бол энэ хэзээ ч болохгүй, энэ өөрөө цаанаа дандаа коммунист үзэл бодлыг, дандаа өсөрхөх үзэл бодлыг дэвэргэж явдаг. Тийм учраас би юу гэж бодсон бэ, Ардчилсан нам юу гэж бодсон, хамтарсан Засгийн газрыг МАХН-тай байгуулж явах нь энэ хоёр намын цаашдын төлөвшил, харилцан итгэлцлээр дамжиж буруу хандлагуудыг арилгах том алхам болж байна гэж энийг үнэлж үзэж байсан. Эвслийг байгуулахын нэг том асуудал нь бол энэ хоёр хариуцлага хүлээсэн намууд үзэл бодлын ардчилсан зарчим дээрээ илүү төлөвших нь чухлаа гэж үзэж үнэлж явсан юм шүү.

Ц.Нямдорж: -1З цагаас цэцэг өргөх ёслолын арга хэмжээтэй юм байна. 

Ц.Элбэгдорж: -Байдал хамгийн гол нь Эрдэнэбүрэн гишүүний асуултад хариулахад байдал өнөөгийн байгаа байдлаасаа дордох ёсгүй шүү дээ. Маргалдах, хэрэлдэхэд хамгийн амархан зам байсан. Бид нар маргалдаж, хэрэлдэж нэлээн олон жил хоёр талцаж явсан. МАХН ч адилхан, Ардчилсан нам ч адилхан энэ амархан замаар нь биш, хийж бүтээдэг, хамтарч ярилцдаг тэр замаар нь яваад үзье, энүүгээр нь зүтгээд үзье гэсэн үүднээс бид нар энэ сонголтыг хийж хамтарсан Засгийн газрыг байгуулсан. Би байнга нэг зүйлийг хэлдэг. Улс төрд ашигтай байгаа бол эдийн засагт ашигтай байдаггүй юм шүү. Тодорхой хүнд тодорхой үйлдэл ашигтай байгаа бол ард түмэнд ашигтай байдаггүй юмаа гэдгийг хэлсэн. Түрүүн Энхболд дарга миний түрүүчийн хэлсэн зүйлтэй холбож нэг зүйлийг хэлж байна. Би нэг зүйлийг хэлсэн мэдээж Хувьсгалт намд хийсэн, бүтээсэн зүйлээ ярих нь зүйтэй. Би хүмүүсийн хэлдэг зүйлийг хэлж байсан. Өмнө нь хэлмэгдүүлэлтийн асуудал, өмч хөрөнгөө хураалгасан хүмүүс, олноороо амь насаа алдаж байсан лам нарын асуудал, улс орны хөгжлийн байдал, тэр яваад ямар байдалд хүрсэн энэ бүхнийгээ зүгээр давхар бодож явах нь зүйтэй шүү дээ. Энийгээ мартаад зөвхөн бид ингэсэн, зөвхөн бид туг мандуулсан, зөвхөн бид ингэсэн гээд байх юм бол өрөөсгөл болж байгаа юмаа гэдгийг түрүүн би хэлж байсан. Тухайлбал, 65 дугаар тойрог дээр асууж байсан жишээлбэл энэ сонголт, энэ Засгийн газрыг байгуулах үйл ажиллагаа бол бид нар нэг зүйлийг хатуу тогтсон шүү дээ аль нэгнийх нь суудал өөрчлөгдөх ёсгүй өөрчлөгдөхөөр бол тэр суудал дээр тухайн намынх нь хүн өрсөлдөх ёстой гэж. Би З7 хүн сонгуулиар сонгогдсон гэж бодож байгаа, одоо З8 болж байгаа юм байна. Үндсэн хуулийн биш байдлаар, ард түмний сонголтын биш байдлаар бид олон боллоо, бид хамгийн олон болж байна, бүр олонхи болох боломж байна гэдэг байдлаар энэ засаг төрийг өөрчлөх нь харин хуучин бидний салах гэж оролдож байгаа тэр коммунист арга шүү, хууль бус арга шүү гэдгийг энд хэлэх нь зөв байхаа гэж бодож байна.

Сүх.Батболд: -Уул уурхайн салбар гэдэг бол улс орны хөгжлийн том чухал салбар, тэр дотроо гадаад, дотоодын хөрөнгө оруулагчид, ялангуяа гадаадын хөрөнгө оруулагч нарын зүй ёсоор ач холбогдол өгч байгаа салбарын нэг мөн үү гэвэл мөн л дөө. Энд үүсэж байгаа асуудал байна уу гэвэл байна. Тэгэхээр энэ асуудал юутай холбогдож үүсэж байна вэ гэхээр хэн нэгэн сайд юм уу, хариуцсан сайд юм уу засаг гэхээсээ илүү ойлгомжгүй байдалтай холбогдолтой үүсээд байгаа юм. Яах гээд байгаа юм бол, ямар хууль гарах гээд байгаа юм бол, яаж шийдэх гээд байгаа юм бол, яах вэ гэсэн хүлээлт, ийм ойлгомжгүй байдал тодорхой бус байдлыг үүсгэж болгоомжлол төрүүлж хөрөнгө оруулалтыг хязгаарлаж байгаа болгоомжлол төрүүлж байгаа зүйл бий л дээ. Тийм учраас ер нь хөрөнгө оруулалтад ойлгомжтой байх, тодорхой байх ийм нөхцөл байдлыг бид гаргаж өгөх ёстой энэ дотроо төр, засаг маань ч тийм байр суурьтай байх ёстой тэр утгаараа бид энэ хууль эрх зүйн орчин талаас нь энийг харах ёстой хэн нэгэн юу гэхээсээ илүү юмаа гэж. Тэгэхээр бид энэ ойлгомжтой байдлыг улс төр дээрээ ч гэсэн, нөгөө талаасаа хууль эрх зүйн орчин дээрээ ч гэсэн, нөгөө талаасаа энэ бодлого дээр ч гэсэн гаргаж өгөх асуудлыг ялангуяа энэ салбарт тодорхой жишээ болж байгаа юмаа гэж хэлмээр байна.

Дээр нь нэмж хэлэхэд Гансүх гишүүн асууж байсан Засгийн газрын гишүүд ямар зарчмаар ингэж байр сууриа илэрхийлсэн бэ гэж. Бид мэдээж хэрэг Засгийн газрын гишүүний хувьд, удирдах зөвлөлийн гишүүний хувьд улс төрийн шийдлээр Засгийн газар орж ажилласан, манай өмнөх Засгийн газрууд ч гэсэн бүгд тийм зарчмаар улс төрийн нам, удирдах зөвлөл энийг шийддэг тэгэхээр ийм механизм байгаа шүү дээ өнөөдрийн улс төрийн тогтолцоонд. Тэгэхээр удирдах зөвлөл маань, нам маань итгэл хариуцлага үүрүүлээд томилж ажилла гэсэн энэ хамтарсан Засгийн газар. Бидэнд хамтарсан Засгийн газарт хийж, хийсэн юм байгаа тодорхой ойлгомжтой болгох зүйлүүд байгаа гэдгийн жишээг хэллээ. Бид улс төрийн шийдэл дээр Мөнх-Оргил сайд маань нэлээн тодорхой ярьсан би нуршиж яриад яах вэ тэр зарчмын саналуудыг дэмжиж байна. Хариуцлагыг дүнгээ тавиулах зарчмаа ойлгомжтой болгоё, хариуцлагаа ойлгомжтой болгоё, дүнгээ тавиулах зарчмаа ойлгомжтой болгоё гэсэн энэ зарчмыг би хуваалцаж зөвшөөрч байгаа юм. Энд мэдээж хэрэг салбарын гэдэг юм уу хувь хүний энэ бодлоосоо илүү нийтлэг эрх ашгийг хамарсан ийм зарчмын юм нь ойлгомжтй байх ёстой, ард түмэнд ойлгомжтой байх ёстой гэсэн энэ зарчмыг зүйтэй зарчим гэж Засгийн газрын гишүүд, удирдах зөвлөлийн гишүүд энэ саналаа дэмжиж оролцсон гэж хэлж болно.

Су.Батболд: -Энэ дээр би тодорхой хариулт өгье. Тэгэхээр одоо сэжигтнээр тооцогдож байгаа Баатар ганц худгийн урьдчилан хорих төвийн эмнэлэгт хэвтэж байгаа. Тухайн хүний биеийн байдал чихрийн шижин өвчинтэй байсан, нормаль түвшин нь цусанд чихрийн сахарын хэмжээ 5 хувь байх ёстой бол 9 хувьд хүрсэн, хуучин элэгний церроз өвчин нь ихэссэн гэсэн оноштой байсан. Ганц худгийн урьдчилан хорих төвийн эмнэлгээс энэ хүнийг нарийн мэргэжлийн эмнэлэгт хэвтүүлэн эмчлүүлэх шаардлагатай гэсэн дүгнэлт гарсан. Баатарын биеийн байдал хүнд байгаатай холбоотойгоор үе үе ухаан алдах,   эмнэлгийн нарийн мэргэжлийн туслалцаа авах зайлшгүй шаардлагатай гэж үзсэн. Ар гэрээс нь өргөдөл гаргасан байгаа. Энэ хүн хэрэв өөр эмнэлэгт очих юм бол нийгэмд ямар гай тарих гээд байгаа юм бэ, ямар гэмт хэрэг үйлдсэн юм бэ, одоо энэ нь тогтоогдоогүй байгаа учраас та нар энэ хүнийг ингэж нарийн мэргэжлийн туслалцаа үзүүлэхгүй энд ингэж тамалж байхын хэрэггүй гэсэн байдалтай өргөдөл гаргасан байгаа.

Улсын Ерөнхий прокурорын газарт өргөдөл гаргаад УЕПГ-аас Нийслэлийн прокурорын газарт албан тоот яваад нийслэлийн прокурорын газраасаа мөрдөн байцаах газарт албан тоот яваад энэ хүнийг цагдаагийн ажилтны хяналтын дор нарийн мэргэжлийн эмнэлэгт эмчлүүлэх зайлшгүй шаардлага байна гэсний үүднээс бид нар нэгдүгээр эмнэлэгт авчирч тусгай тасагт цагдаагийн ажилтны хараа хяналтан дор хэвтэж байгаа.

МАХН-ын удирдах зөвлөлөөс УМБГ-т албан тоотоор хүсэлт гаргаад сэжигтнээр тооцогдож эмнэлэгт хэвтэж байгаа Баатарыг эргэх хүсэлт тавьсан. Энэ асуудлыг Мөрдөн байцаах газар өөрийнхөө дүрэмд заасны дагуу уулзуулсан байгаа. Уулзалт 15 минут үргэлжилсэн. Энэ 15 минутын үргэлжлэх хугацаанд мөрдөн байцаагч болон ганц худгийн урьдчилан хорих төвийн орлогч дарга нар цуг байж ийм уулзалтыг зохион байгуулсан байгаа гэж хэлэх байна. 

Ер нь би өнгөрсөн хоногт болсон үйл явдалтай холбоотой, Хууль зүй, дотоод хэргийн сайдын хувьд би нийт хүмүүст хандаж, улс төрийн хүчнүүдэд хандаж тодорхой зүйлийг хэлэх шаардлагатай байна. Бид нарын сандал ширээтэй зууралдсан энэ балиар хэрүүлийн цаад талд нийгэмд ямар байдал үүсэх вэ гэдгийг улс төрийн хүчнүүд бүгдээрээ ойлгох хэрэгтэй. Наранцацралтыг яаж огцруулж байна лээ, Энхсайханыг яаж огцруулж байна лээ тэгэхэд ямар ч үг дуугүй хуйвалдаан байдлаар огцруулсан хэрнээ одоо Засгийн газрыг огцруулах асуудал, Засгийн газрын гишүүд нь огцрох өргөдлөө өгчихөөд байгаа байдлыг улс төрийн ийм хурц тэмцэлд байлгаж шийдэх ямар хэрэг байгаа юм бэ. Элбэгээ сайд энэ дээр ингэж нийгмийг хурцатгах ямар хэрэг байна вэ, өнөөдөр гадаа гудамжинд бий болсон байдал, хүчний байгууллагуудыг доромжилсон, нийгмийн эмх замбараагүй байдалд турхирсан тийм юм болж байсан. Монгол төрийн цагдааг зодож гэмтээж байна, өчигдөр Монголын төрд ажиллаж байгаа цагдаа нараас 6 хүн гэмтэж эмнэлэгт очсон, өнөөдөр хүчний байгууллагууд нэг хүний хамраас цус гаргасан бол өнөөдөр байдал ямраар эргэх вэ, маш тэвчээр гаргаж, төрийн ажлын шаардлагыг хангаж ажиллаж байгаа. Тэгж ажиллаж байгааг доромжилж малгайг авч шидэж, хүнийг нь дунд нь оруулж зодож ингэж байгаа. Бид нар өнөөдөр энэ асуудлаар Эрүүл нийгэм, иргэний хөдөлгөөн гээд байгаа нөхдүүд Ганбаатар, Магнай нарт эрүүгийн хэрэг үүсгээд шалгаж байгаа. Энэ байдлыг далимдуулж хүний эрүүл мэнд, амь насанд халдсан, бусдын эд хөрөнгөд халдсан тэр бүх улсуудад эрүү үүсгэн шалгах ёстой. Монгол Улсын хууль хүн бүхэнд адилхан байх ёстой, хүн бүхэнд адилхан үйлчлэх ёстой. Гэтэл яагаад улс төрийн хүчнүүд энэ гудамжны хөдөлгөөнийг ашиглаж, эрүүл өвчтэй нь мэдэгдэхгүй хүмүүсийг ашиглаж нийгмийн эмх замбараагүй байдалд турхираад байгаа юм бэ. Бид нар өнөөдөр үнэхээр улс төрийн лидер юм бол зоригтой байх хэрэгтэй. Хамгийн гомдолтой байх сайд нь би. Яагаад гэвэл би сар сайд хийгээгүй. Гэтэл жил 6 сар хийчихээд болохгүй байна гээд огцруулж байхад яагаад энийг өгчихөж болохгүй байгаа юм. Засгийн газар нэг нэгэндээ халаагаа өгөх нь байдаг асуудал шүү дээ гэтэл энийг яагаад ард түмэн лүү гудамжинд гаргаад байгаа юм бэ, яагаад нэг бүхэл бүтэн намыг доромжилж, түүнд мөнгө тарааж тийш нь оруулж галдан шатааж тэр намын жирийн гишүүдийн уурыг хүргээд байгаа юм бэ энэ дээр анхаарлаа хандуулах хэрэгтэй. Битгий ингэж заваартаж бохир улс төр хийж байгаач. Юунд нь дургүйцээд, юунд нь бухимдаад байгаа юм бэ. Энэ сандал ширээгээ өгөх хэрэгтэй шүү дээ.

Ц.Нямдорж: -Одоо 1 цаг болж байна, ёслолын арга хэмжээтэй 15 цагт хуралдаанаа эхэлнэ. 

Хуралдаан 13.00-15.20 цагт завсарлав.

Ц.Нямдорж: -Хуралдаанаа үргэлжлүүлье. Би горимын санал хураалгачихмаар байна. Өглөө Энхсайхан гишүүн горимын санал гаргаж байсан. Хэлэлцэж байгаа асуудлыг өнөөдөрт багтаагаад дуусгая гэсэн горимын санал хураавал яана вэ. Одоо 5, 6 гишүүн асуулттай байна, дараа нь гишүүд саналаа хэлээд тэгээд санал хураалт явагдана. Тийм учраас асуудал өнөөдөр хэлэлцээд дуусгая гэсэн горимын саналыг хураалгая.

Арвин гишүүний саналыг сонсоё.

Д.Арвин: -Өчигдөр бид нар үдээс хойшхи хуралдаан дээр бид кнопоороо санал хураахад энэ ширээнүүдийг кнопыг зохион байгуулалттайгаар өөр юун дээр тавьсан байна бид нар хөхийгөө дарахад самбар дээр улаан гарсан. Тэгэхээр бид нар энэ юунд итгэхгүй байна. Дээр сонгуулийн хуулийн заалт дээр бид нар бүгдээрээ хөхөө дарахад бас энэ улаан гарч байсан. Ийм учраас үе үе ийм хариуцлагатай асуудал дээр ингэж кнопыг өөрчлөөд байгаа юм байгаа учраас энэ удаа гараа өргөж саналаа хураая. Гараа өргөж санал хураая гэсэн ийм санал оруулж байна.

Ц.Нямдорж: -Ямар ч байсан товчлууруудаа шалгая. Бүгдээрээ зөвшөөрсөн дээр дараач. Татгалзсан 6 гарч байна. Ирээгүй гишүүдийн карт орчихсон байна аа. Одоо хэн ч кноп дарахгүй шүү бүгдээрээ эсрэг улаан дээр гарах ёстой. Дарвал улаан дээр дараарай. Би санал хураалтын товчлуур явууллаа бүгдээрээ улаан дээрээ дараарай. З гишүүн. Р.Бадамдамдин, М.Зоригт, С.Оюун гишүүн гурвынх байна. Одоо цэнхэрээрээ дахиад нэг дараадах бүгдээрээ байна уу. Бүгдээрээ зөвшөөрсөн дээр нь даръя. 5 татгалзсан дээр гараад байна яагаад байгаа юм бэ. Зарим нь дарахгүй байна шүү дээ. Будлиан байхгүй ээ гишүүд санаатайгаар будлиулаад байна. Одоо дахиад улаан дээр нь ганц удаа даръя тэгээд дуусгая. Ямар ч асуудал байхгүй та нар зориуд будлиулаад байна шүү дээ. 62-оос 60 байна. К.Сайраан гишүүн зөвшөөрсөн дээр дарсан юм уу. 

Гончигдорж гишүүний саналыг сонсоё. 

Р.Гончигдорж: -Би ийм горимын санал гаргаж байгаа юм. Өнөөдөр Монголын Ард түмэн Монгол Улсын Үндсэн хуулийн баярын өдөр, амралтын бус баярын өдөр гэдгийг бүгд мэдэж байгаа. Бид нар олон түмнээсээ сонгогдсон гишүүд. Энүүгээр бид нар уламжлал болгоод явуулдаг арга хэмжээнүүдтэй. Энэ арга хэмжээнүүдээ нэгэнт ард түмнээс төлөөлж байгаа УИХ-ын гишүүдийн хувьд энэ арга хэмжээнд оролцох нь зүйтэй гэж бодож байгаа. Хэдийгээр энийг төрийн арга хэмжээ, төрийн том арга хэмжээ болгодоггүй ч гэсэн хүмүүсийн Үндсэн хуулиараа бахархах, Үндсэн хуулиа дагаж, сахиж мэдэж явдаг энэ дээд хуулийнхаа өдөр учраас энэ учир утгатай юм. Тийм учраас ердийн 18 цагтаа чуулганы хуралдаан завсарлах нь зүйтэй, 18 цагаас өмнө амжаад асуудал дуусвал өөр хэрэг. Тийм учраас 18 цагаас хэтэрч болохгүй. Харин ч бусад үед энэ үед үдээс хойш хуралдаангүйгээр зохион байгуулж ирсэн юм шүү. Тийм учраас энэ удаа үдээс хойш хуралдаангүй гэхээ болъё 18 цагаас дэгийнхээ дагуу 18 цагаас чуулганы хуралдаан дуусаад УИХ-ын эрхэм гишүүд маань Үндсэн хуулиа хүндэтгэж тэрнийхээ дагуу зохих ёсны арга хэмжээнүүдэд оролцох нь зүйтэй гэж бодож байна.

Хэдийгээр өнөөдөр Засгийн газрыг огцруулах тухай асуудал орж ирсэн ч гэсэн энд бид нар энэ хэмжээнийхээ арга хэмжээнүүдийг тасалдуулаад байх тийм хямарчихсан, цаг хугацаа нь дуусчихсан, цаг хугацаа нь зогсох гээд байгаа ийм нүүрлэчихсэн зүйл бишээ. Тийм учраас 18 цаг хүртэл хуралдаад тэгээд дэгийнхээ дагуу дараа нь үргэлжлүүлэх нь зүйтэй гэсэн ийм саналыг гаргаж байна, санал юу байх вэ дэгээ баримталъя, УИХ-ын нийтлэг дэгээ баримталъя, Үндсэн хуулиа хүндэтгэе гэж та бүхнээс хүсч байна.

Тийм учраас Их Хурлын дарга энэ горимын саналаар санал хураалгахгүй байх нь зүйтэй гэж хүсч байна.

Ц.Нямдорж: -Эсрэг, тэсрэг хоёр саналтай гишүүд саналаа гаргалаа. Горимын санал гаргасан тохиолдолд хураалгах үүрэгтэй дэгийн дагуу. Би санал хураалт явуулъя. Энэ асуудлыг өнөөдөр хэлэлцээд дуусгая гэсэн санал хураалт явуулъя.

Зөвшөөрсөн 44

Татгалзсан 18

Бүгд 62 –71.0 хувийн саналаар дэмжигдлээ.

Эрдэнэбүрэн гишүүний эдийн засгийн параметрийн тухай асуултад Алтанхуяг сайд хариулъя.

Н.Алтанхуяг: -2005 оны эдийн засгийн байдлаар асуудал гарсан хэдэн зүйл хэлье. Өнөөдөр бид нар статистикийн дүн эцэслэн гарах ёстой. Энэ урьдчилсан дүн гарсан байгаа. Бид нар засаг огцруулахтай холбоотойгоор Монгол Улсын эдийн засгийн байдал нэлээн дордсон байдалтай ийм юм гэнэтхэн сүүлийн үед яриад байгаа л даа. Тэгэхээр ер нь улс төрийн намууд талцаж маргалдах боловч бодит байдлыг бодит байдлаар нь ярьж байх шаардлагатай. Түүнээс биш гэнэтхэн засаг огцрох болохоор бүх эдийн засгийн байдал мууддаг тийм юм байхгүй. Огцорсны дараа яахыг би мэдэхгүй. Тэгэхээр эхлээд эдийн засгийн өсөлтийн тухай ярья. Энэ дээр хэдэн тоо хэлье гэж бодож байна. Монгол Улсын эдийн засгийн өсөлт энэ жилийн 2005 оны эдийн засгийн өсөлт 6.2 хувьтай гарч байна. Дэлхийн эдийн засгийн өсөлт 4.З хувьтай гарч байна. Орос Улсын эдийн засгийн өсөлт 5.5 хувьтай, Хятад улсад 9 хувьтай гарч байна. Энэ жилийн 2005 оны эдийн засгийн өсөлтийн байдал ийм байгаа. Эдийн засгийн өсөлт өнгөрсөн 2004 онд тэрний өмнөх 2004 онд 10.6 хувьтай Монгол Улсад гарч байсан түүхэндээ байгаагүй ийм их өндөр амжилтад хүрлээ гэж баярлацгааж байсан энэ бол Бороогоулд гэдэг алтны үйлдвэр ашиглалтад орж 7-8 тн алт олборлосонтой холбогдож эдийн засгийн өсөлтөд жин дарсан байгаа. Энэнээс улбаалаад эдийн засгийн өсөлтийн тоо яах вэ ард түмэнд хичнээн хэмжээний юм хуваарилагдаж очиж байна вэ гэдэг ийм асуудал хөндөгдөж Ашигт малтмалын тухай хууль болоод бусад хуулиудад нэмэлт өөрчлөлт оруулах тухай яригдсан. Энийг бид шийдэх учиртай. Тэгэхээр эдийн засгийн өсөлт тэд байна гэж ярих нэг хэрэг, энэ маань олон түмний амьжиргаан дээр, ард түмний гар дээр юу болж очих вэ гэдэг бол өөр асуудал. Энд УИХ, Засгийн газар, Монголын төрд томоохон доголдол үүссэн байгаа. Эдийн засаг өссөний хэмжээгээр хүмүүсийн гар дээр очдог юм уу, хүмүүсийн ахуй амьжиргаанд очиж байгаа юм бол байхгүй байгаа энэ зохицуулалтыг гаргаж хийх нь бид нарын асуудал юм. 

Тухайлбал, бид нар тогтвортой байдлын гэрээг компаниудтай байгуулж явснаас болоод Бороогоулд гэдэг алтны үйлдвэр ашиглалтад орлоо гэхэд 7-8 тн алт олборлож байгаа боловчиг энэ компаний төсөвт төлдөг хэмжээ нь төдийлөн нэмэгдэхгүй байгаа, тогтвортой байдлын гэрээгээр дандаа хөнгөлөлтүүд авчихсан байх жишээтэй тийм учраас ийм гажигтай зүйлийг Ашигт малтмалын хууль бусад хуулиудаар залруулах ёстой. Эдийн засгийн өсөлтийн хувьд ийм тоо хэлье.

Инфляци гэж байгаа энэ жилийн хувьд 9.5 хувьтай гарч байна. Тэрний өмнөх жилд нь 2004 онд 11 хувьтай гарсан юм. Энэ тоог яагаад яриад байгаа вэ гэхээр тэрний үед өсөөд, энэний үед буураад ярих бол харьцангуй ойлголт юм. Ерөнхийдөө ийм дүр зураг гарч байна гэдгийг хэлье. Инфляци 2004 онтой харьцуулахад харьцангуй багассан, энэ 2006 оны хувьд өшөө нэлээн багасах боломжтой, инфляцийг хөөрөгдөж байсан 2 гол хүчин зүйл дотоодын махны нийлүүлэлт, гадна талаас авч байгаа нефть бүтээгдэхүүний үнийн өсөлт байсан юм. Одоо 2006 онд гайгүй болно гэж чи яагаад хэлж байгаа вэ гэхээр 2006 он гарснаар одоо 2 дугаар сарын 1-нээс цагаан сарын маргаашаас эхлээд ОХУ экспортод гаргаж байгаа нефть бүтээгдэхүүнийхээ экспортын татварыг бууруулж байгаа энэ Монгол Улсад таатай, ашигтай ийм зүйл байгаа. Энэ агуулгаараа 2006 онд нефть бүтээгдэхүүний үнийн өсөлт харьцангуй бага байна. Энэ инфляцид нөлөөлнө тийм учраас 2006 онд инфляци бага гарна. Дээр нь бид нар Тэрбишдагва сайд ярьж байсан бид манай хамтарсан Засгийн газар ямар арга хэмжээ авсан бэ гэхээр хавар З, 4, 5, 6 сард хөөрөгдөөд байгаа махны үнийг зохицуулах тал дээр Засгийн газар дээр ярьж шийдвэр гаргаад 700 сая төгрөгийг энэ арга хэмжээнд зориулж гаргаж байгаа. Тэгэхдээ гаргаж байгаа механизм нь өөр, мах нөөцөлсөн аж ахуйн нэгж, байгууллагуудыг урамшуулах байдалтай буюу банкнаас авсан зээлийнх нь хүүг төлөх байдлаар ингэж нөлөөлж болох юмаа гэж үзэж хийсэн энэ бол үр дүнтэй арга болно гэж бодож байгаа. Махны үнэ харьцангуй гайгүй байна. Оросоос орж ирэх нефть бүтээгдэхүүний үнийн өсөлт гайгүй байна, энэ агуулгаараа инфляци 2006 онд их гэгээтэй тоо гарна. Энэ жил 9.5 гарч байна, 2006 онд өшөө бага болно. 

Төсвийн алдагдлын тухай ярих шаардлагатай болсон. 2005 онд Монгол Улсын төсөв анх удаа Монгол Улсын төсөв анх удаа эерэг гарлаа, алдагдалгүй гарлаа, ашигтай гарлаа. Одоо манайхны гаргачихаад байгаа тоогоор өнөөдрийн байдлаар 64 тэрбум төгрөгний ашигтай төсөв гарсан юм. Өнгөрсөн жил буюу 2004 онд төсвийн алдагдлын дотоодын нийт бүтээгдэхүүнд эзлэх хувийн жин 2.2 хувьтай байлаа. Тэр маань Монгол Улсын төсвийн алдагдал 50 орчим тэрбум төгрөгний төсвийн алдагдалтай гарсан гэсэн үг төгрөгөөр яривал. Энэ маань +60 болсон бас нэг гэгээлэг ийм тоо гарч ирж байгаа юм. Энэ маань их олон шалтгаантай Засгийн газрын хүчин чармайлт оролцсон ч юм байгаа, энэ дэлхийн зах зээлийн үнэ Монголчуудад буян хишиг хайрласан ийм ч юм байгаа, олон талын хүчин зүйлийн үр дүнд ямар ч байсан гараад байгаа тоонууд ийм гэгээтэй тоонууд байна гэдгийг хэлэх гэж байгаа юм.

Өшөө Монголд улсад мөнгө байна уу гэвэл байгаа. Эрдэнэт үйлдвэрийн 2004 оны хуваарилагдаагүй байгаа ашиг 116 тэрбум төгрөг байна. Энийг хэн хуваарилдаг вэ гэхээр Эрдэнэт үйлдвэрийн Совет хуралдаад тэгээд хуваарилдаг. Хуваарилж ирсэн практикийг харах юм бол голцуу З хуваадаг. Монгол Улс гуравны нэгийг, Орос Улс гуравны нэгийг, гуравны нэгийг үйлдвэр нь хөрөнгө оруулалт хийх байдалтай хуваарилдаг юм байна лээ. Энэ 1 дүгээр сарын сүүлээр Совет нь хуралдах юм гэсэн энэ хуралдах юм бол эндээс 40 гаруй тэрбум төгрөгийг бид нар сан бүрдүүлээд бүтээн байгуулалт, Монголчуудын гэрэл гэгээтэй юманд зориулах ийм боломж бүрдэж байгаа юм. 

2005 онд 160-170 тэрбум төгрөгний ногдол ашиг хуваарилахаар урьдчилсан тооцоо гарч байгаа. Эрдэнэтийнх. 160, 170 гэдгийг З хуваахаар хэд ч болдог юм 50, 60 тэрбум төгрөг байна. Өнөөдрийн байдлаар Монгол Улсад төсөв нь нэмэх 60 гарсан, Эрдэнэтээс энэ хоёрыгоо авах юм бол 100 гаруй тэрбум төгрөгний бололцоо байгаа. Улс орны хөгжлийг зөв тодорхойлъё гэвэл олдож байгаа Дэлхийн зах зээлийн үнийн өсөлтөөс гарч ирж байгаа энийг идэж ууж, үрэгдүүлэхэд зарцуулах биш аль болохоор бүтээн босгож дараа дараадаа эдийн засгийн өсөлтөд нэмэр хандив болохуйц ийм юманд хөрөнгө оруулалт болгож хийх шаардлагатай, хөрөнгө оруулалт гэдэг нь зөвхөн үйлдвэр барьж бүтээнэ гэсэн үг биш хүмүүсийнхээ боловсролын хөрөнгө оруулалт ч болгодог юм уу, эрүүл мэнд рүү нь ч оруулдаг юм уу тийм асуудал байж болох талтай. Өчигдрөөс хойш Их Хурал дээр суусан чинь гэнэтхэн бүх юм өөрчлөгдсөн байдалтай юм яригдах шинжтэй байна. Ер нь манай Засгийн газар баярладаг шүү дээ яг үнэндээ Засгийн газар дээр хоорондоо хоёр намынхан болж хэрэлдэж уралдсан юм бол цөөхөн дөө ганц нэг асуудал гарч байсан. Хамгийн их маргаж хэрэлддэг хүн бол Сангийн сайд байдаг юм. Арга байхгүй хэнийх нь нам нь хамаа алга энэ Монгол Улсын хуваарилдаг төсөв мөнгө нь тоотой цөөхөн юм байдаг учраас ийм маргаан намуудын хооронд биш Сангийн яам, бусад яамдын хооронд тодорхой хэмжээгээр гарч байсан. Гарсны хүчинд ингэж үзүүлэлтүүд гайгүй гарч байна уу гэж бодож байгаа. Хэн нэгнийгээ буруутгаж ингэж би худал гэж хэлье дээ худал улстөржих шаардлага байхгүй. Одоо жишээлбэл би яагаад ийм тоо хэлээд байгаа юм бэ гэхээр энэ жил энэ нөхдүүд Засгийн газар муу ажиллаад эдийн засгийн өсөлт 6.2 болгочихож гэж тийм юм байхгүй шүү дээ би түрүүн нэг шалтгаан хэлсэн.

Хоёрдугаарт, засаг дотроо орж ирээд бид нар яриад Тэрбишдагва сайдыг муулаад байх шаардлага байхгүй. Энэ жил эдийн засгийн өсөлт яагаад бага гарсан юм бэ гэхээр би нэг шалтгаан хэлчихлээ. Бороогоулд шиг үйлдвэр ашиглалтад орсонгүй. Хоёрдугаарт, энэ жил ургац арай бага хураагаад авчихлаа. Оёмол, сүлжмэл бүтээгдэхүүний Америк руу гарч байсан квоутыг зогсоосноос болоод оёмол, сүлжмэлийн үйлдвэрлэл харьцангуй багасчихлаа ийм хоёр үзүүлэлт байгаа энийг эсвэл намаараа талцаад Тэрбишдагвын юм уу эсвэл Батболд сайдын буруу гээд байх шаардлага байхгүй хамтарсан Засгийн газар энэ дээр арга хэмжээ аваад явсан оёмол, сүлжмэл бүтээгдэхүүн дээрээс. 

Ер нь нэг юмыг битгий мартаарай гэж хэлье. Бид нар Монгол Улсын төрийн төлөө их хол хамтдаа явах байх нэг юмнаас болоод хамаг юмаа харлуулдагаа болих хэрэгтэй. Хамтарсан Засгийн газарт гайгүй хийгээд, хийх гэж оролдоод зөв механизм тогтоогоод явсан юм бол зөндөө олон байгаа гэдгийг энд хэлэх нь зүйтэй байна гэж ойлгож байна.

Ц.Нямдорж: -Ламбаа гишүүн асуултаа асууя.

С.Ламбаа: -Ер нь Монгол Улсын улс төрийн тогтвортой нөхцөлийг хангах, Монголын ард түмнийхээ эрх ашгийн төлөө хамтарч ажиллах энэ талаар бид нар олон сар ярьж байж Засгийн газрыг байгуулсан гэдгийг манай гишүүд мэдэж байгаа. Мөн Ардчилсан холбоо эвсэл хэдийгээр задарсан ч гэсэн МАХН, Ардчилсан намтай гэрээ байгуулж тодорхой заалтуудыг хийж өгсөн. Энэ гэрээгээ бүх хүн мэдэж байгаа байх гэж ойлгож байна. Аль нэг талын дангаараа асуудлыг шийдвэрлэхгүй гэж төгсгөсөн энэ гэрээ үнэндээ өнөөдөр хүчин төгөлдөр үйлчилж байгаа ганц гэрээ нь. Ардчилсан нам үүний төлөө ч би ажиллаж байсан. Би хувьдаа энэний төлөө энэ төрийг тогтвортой байлгахын төлөө байдаг хүч чадлаа дайчилж ажилласан. Засгийн газрын хувьд ч гэсэн энэ тал дээр хийх юмаа хийж байсан байх. Гэтэл өнөөдөр оруулж ирж байгаа үндэслэлийг уншаад үзэхээр эрх зүйн чадамжгүй, хардлага сэрдлэг, Ардчилсан намтай дахин ажиллах ямар ч итгэл алдарсан гэх шиг ийм хэдэн үг байна л даа. Энэнээс өөр тэрнээс олоод харчих ямар нэг үндэслэл огт байхгүй байгаа юм. Тэрийгээ улс төрийн хүчээр төрийг эргүүлж авна гэсэн санаархал нь тэртэй тэргүй дийлнэ гэж үзэж байгаа учраас энэ эргэлт хийх гэж байгаа ойлголт. Тэр утгаар нь 2, З асуулт асууя. Санал хэлэхдээ тодорхой зүйлийг ярья гэж бодож байна.

Ерөнхий сайдаас энэ Засгийн газарт 10 нь МАХН-аас томилогдсон Засгийн газрын гишүүд, тэр байтугай таны шадар сайд МАХН-аас томилогдсон хүн байгаа. Ер нь та хоёр хамаг гол ажлыг зангидаж явсан. Янз бүрийн яриа гардаг, таардаггүй, тохирдоггүй, гарын үсэг зуралцдаггүй, засгийн ажил дээр саад тотгор болдог тухай юмнууд яригддаг. Гэтэл өнөөдөр Ерөнхий сайд энэ талаар нэг ч үг дуугарахгүй нөгөө огцорно гэсэн огцоръё гээд өргөдлөө өгсөн улсууд нь том том юм ярьсан, их том мундаг улсууд байдаг юм байна. Ер нь Ардчилсан намаас ажиллаж байсан сайдууд нь юу ч хийхгүй байсан болж таарч байна уу тэр талаар Ерөнхий сайд та өөрийнхөө саналыг хэлээч.

Хууль зүй, дотоод хэргийн сайдаас асуух зүйл байна. Өчигдөр болсон үйл явдлын талаар харамсаж байна. Гэтэл хууль зүйн сайд энэ асуудлыг зохион байгуулах ёстой. Энийг зогсоох ёстой үүрэг нь байгаа. Энэ талаар Ерөнхий сайд, Хууль зүйн сайд хоёр ямар байдлаар харилцсан юм. Ямар арга хэмжээ авсан юм. Тэр хүмүүсийг барьж хорих, барьж зодох нүдэхдээ биш хамгийн гол нь хуулиараа энэ улсуудыг ямар нэгэн байдлаар хамгаалалтандаа авч байх үүрэг нь цагдаагийн байгууллагад байж байгаа. Тэгж ч жагсаал, цуглааныг зохион байгуулдаг байсан. Өчигдрийн хувьд би ойлгохдоо ямар ч хамгаалалтгүй байж байгаад намын байр луу оруулсан. Эцэст нь ямар нэг байдлаар асуудлаа ингэж ярихын тулд ийм үйлдэл хийчихсэн юм уу гэсэн ийм хардлага төрж байгаа юм. Ямар ч юмыг оруулахгүй гээд дайрдаг, хамгаалдаг л биз дээ. Яагаад хамгаалж чадаагүй юм бэ.

Хоёрдугаарт, би Батболд сайд бид хоёр Байнгын хорооны дарга гэж алба хашиж байгаад манай хүн сайд болоод удаагүй байгаа хүн. Ер нь хэдхэн 2, З долоо хоног ажиллахад энэ Засгийн газрыг ямар ажиллаж байна гэж та үзэж байсан юм бэ. Өөрөө Хууль зүйн сайд болоод арван хэд хонохдоо ямар ажил хийсэн юм. Түрүүний ярьж байгаагаар Баатарыг эмнэлэгт үзүүлж чихрийн шижин өвчнийг илрүүлж овоо л ажил хийсэн юм шиг байна. Тэгээд эргүүлж тойруулж бие харыг нь сайжруулж байгаа юм шиг байна л даа өөр юу хийсэн юм болов оо. Би саналаа хэлэх үедээ өөрийнхөө саналыг хэлье.

Ц.Нямдорж: -Ламбаа гишүүний асуултад хариулъя.

Ц.Элбэгдорж: -Үдээс өмнө би санаа хэлсэн дээ. Энд байгаа манай Засгийн газрын гишүүдийн хувьд Ерөнхий сайд, Засгийн газрын гишүүдийн хувьд бүгдээрээ асуудлаа яриулж байгаа улсууд. Нэг нь илүү, нэг нь дутуу гэж тийм юм байхгүй бүгдээрээ огцрох тухай, бидний тухай ярьж байна. Тийм учраас бид Засгийн газрын гишүүн тэр нь тийм байсан, энэ нь ийм байсан гэж би л лав эндээс янз бүрийн тайлбар хийгээд байх сонирхол алга. Ерөнхий сайдын хувьд дутагдал байсан гэж бодож байна. 10 гишүүний гарын үсэг зуруулалгүй ажиллаж чадсангүй. Тэр дутагдал гэж хэлж болно. Өөр энд бусад манай энэ ийм байсан, тэр ийм байсан, би ингэж асуудал шийдэх гэсэн ингэж зөрөөд ингэж давхиад гэж хэлэхгүй би өчигдөр үгийнхээ эхэнд ч хэлсэн. Засгийн газрын гишүүдийнхээ хийж бүтээж явсан, хийж бүтээхийн төлөө явж байсан тэр ажлыг байнга дэмжиж явах болно, байнга дэмжиж ярина. 

Су.Батболд: -Өчигдөр 12 цагт Сүхбаатарын талбай дээр Улаанбаатар хотын нийтийн тээврийн үнийг нэмэгдүүлсэнтэй холбоотой жагсаал болно гэсэн мэдэгдлийг Улаанбаатар хотын захиргаанд өгсөн байсан. Тэрнээс Эрс шинэчлэл хөдөлгөөн, Иргэний нийгмийн хөдөлгөөнийхөн жагсаалт хийнэ гэсэн мэдэгдэл өгөөгүй байсан. Тэр утгаараа Цагдаагийн байгууллагын мэдээллийг аваад Сүхбаатарын талбай дээр тодорхой хэмжээний хүч төвлөрүүлсэн байсан. Энэ жагсаал цуглаан маань сүүлдээ үнэ нэмсэн асуудалтай холбоотой биш Засгийн газрыг огцруулж байгаа асуудалтай холбогдож үүссэн байгаа. Нийтдээ энэ жагсаалд 4500 орчим хүн оролцсон байгаа. Бид нар тэр жагсагчид төрийн ордон руу дайрах тийм байдал гаргасан. Тийм учраас цагдаагийн хүчний ихэнхийг төрийн ордонд бий болгосон байсан. Цагдаагийн хүчийг оновчтой зохион байгуулсан учраас төрийн ордон руу нэвтэрч чадаагүй. Та биднийг энд сууж байхад төрийн ордны хойд тал дээр бас 2000 орчим хүн ирсэн байсан. Мөн цагдаагийн байгууллагад тэр үед МАХН-ын төв байр луу жагсагчид нэвтрэн орохоор явж байна гэсэн мэдээлэл ирсэн байсан. Намын байран дээр 300 орчим цагдаагийн хамгаалалт гарсан байсан. Намын байр луу 2000 хүн дайрсан. Үнэхээр цагдаагийн хүч хүрээгүй. 2000 хүнээс 600 хүн нэвтэрч орсон. Тэр хүмүүс дандаа согтуу байсан. Маш олон хүн согтуу байсан, маш олон зэвсэглэж гартаа чулуу, мод барьсан байсан. Төрийн ордон дээрээс дахиад цагдаагийн хүч нэмж авч байж 600 хүнийг оруулаад 1000 гаруй хүнийг гадаа тогтоож барьж чадсан. Орсон 600 хүн шууд дээшээгээ давхиж орж бүх хаалгануудыг өшиглөж эвдэх, хурлын заалыг эзэлж тэнд Ардын түр хороо гэгчийг байгуулна, коммунистуудын байрыг шатаана, эзэлнэ гэсэн тийм утгатай үг ярьж тодорхой хүмүүсийг заналхийлж байсан. Энэ талаар цагдаагийн байгууллага тодорхой цагдаагийн хүчийг дотогш нь оруулж тэр хүмүүсийг бусад хүн рүү халдахгүй байх, хүний эрүүл мэндэд халдахгүй байх тэр ажлыг зохион байгуулсан. Би түрүүчийн үгэн дээр хэлсэн. Энэ турхирсан хүмүүс түүн дотор согтуу байсан хүмүүс бүгдээрээ ямар нэгэн байдлаар мөргөлдөөн үүсэхийг хүсч байсан. Тэр утгаараа цагдаагийн ажилтан руу дайрч байсан. Тэд нарыг ямар нэгэн байдлаар өөрсдийнхөө эсрэг босгож тэнд цагдаагийн ажилтныг ямар нэгэн бадйлаар хүний биед нэвтэрч болохыг хүссэн тийм улангассан хүмүүс байсан. Цагдаагийн байгууллага өөрөө хуулийн хүрээнд, өөрийнхөө дүрэм, журмын хүрээнд үйл ажиллагаа явуулсан. Тэр утгаараа тэр 6 цагдаагийн ажилтан гэмтэл авч хүргэгдсэн байгаа. Ийм байдлаар хандсан байгаа. Тэгэхээр хүчээ 2 хуваагдаад зохион байгуулалттайгаар энэ дээр олонхи хүчин байж байна гэсэн утгаараа намын байр луу дайрсан тийм явдал гарсан гэж хэлэх байна.

Ямар ажил хийсэн юм бэ гэж би томилогдоод сар гаруй хугацаанд ажилласан. Энэ хугацаанд УИХ-ын чуулган дээр УИХ-ын гишүүдээс онцгой анхааруулж байсан чиглэлээр өөрийнхөө ажлыг хийсэн. 6 сарын хугацаанд тус яам сайдгүй байсан. Тийм учраас яамнаас оруулах, тус яамнаас концепци, үзэл баримтлал нь боловсрогдох ёстой байсан маш олон хуулиудын төсөл байсан. Тэр бүх хуулиудын төслийг үзэл баримтлалыг нь холбогдох яамдтай ярилцаж эрхэлсэн сайдын хүрээнд асуудлыг нь УИХ-ын чуулганд оруулсан байгаа. Мөрийтэй тоглоомын газар гэж хэлээд байгаа төлбөр таваар, бооцоот тоглоомын асуудлаар ажлын хэсэг байгуулж Ерөнхий сайдын захирамжийн хүрээнд ажлын хэсэг байгуулж хоёр удаагийн шалгалт хийгээд энэ бүх асуудлыг цэгцэлье одоохондоо Монгол оронд хууль эрх зүйн болон татварын орчин бүрдээгүй байгаа учраас энэ далд казино болчихоод байгаа хүмүүсийн мөнгийг шулаад байгаа, гэмт хэргийн үүр уурхай болчихоод байгаа энэ асуудлыг шийдье гэж ажлын хэсэг хуралдаад Засгийн газарт асуудлаа танилцуулахаар бэлэн болчихсон байгаа.

Хоёр дахь асуудал нь гадаадын иргэн харьяатын асуудлаар. Өнөөдөр Монгол оронд зарим мэдээллийг 200, 300 мянган гадны иргэн хууль бусаар ажиллаад, амьдраад гэмт хэрэг өдүүлээд байгаа мэтээр гадуур хүмүүс ярьж байгаа. Тэгэхээр Монгол оронд өнөөдөр хичнээн хүн орж ирээд хичнээн нь гардаг юм. Хэд нь хууль бусаар байж байгаа юм, хэд нь хууль ёсоор байж байгаа юм гэсэн тоо баримтыг цуглуулахаар бүх хилийн боомтуудад тодорхой групп томилон ажиллуулж Монгол оронд өнөөдөр хилийн цэрэг, гадаадын иргэн харьяатын алба, Иргэний бүртгэл мэдээллийн алба, бүх Монгол орон даяар уулын аманд алт ухаад явж байгаа хэдэн хүн байна, тэр барилга дээр нууцаар ажиллаж байгаа хэдэн хүн байна гэдэг тооцоог гаргаад бэлэн болгосон байгаа ийм ажлыг өнгөрсөн сарын хугацаанд хийж амжуулаад байна.

Ц.Нямдорж: -Батболд сайд аа, өөрөө ч энэ талаар танилцуулга бичих ёс байхгүй. Цагдаагийн газрын дарга Их Хурлын гишүүдэд өчигдрийн болсон үйл явдлын улмаас ямар ямар хүмүүс яаж гэмтсэн гэдэг ерөнхий танилцуулгыг нь аваад өгчихийг бодоорой Их Хурлын гишүүд хэвлэл, мэдээллийнхэн энэ талаар мэдээлэлтэй байг.

Цэнгэл гишүүн асуултаа асууя.

Ц.Цэнгэл: -Үндсэн хуулийн баярын мэнд хүргэе. Бид нар Үндсэн хуулийн талаар ярьж байна шүү дээ Үндсэн хуультай холбогдсон юмаа ярьж байна шүү дээ. Яг цагаан дээр хараар бичсэн, бусад хууль тогтоомжийнхоо дагуу Засгийн газар чинь огцрохоор ийм юмыг заавал ингээд асуудал болгоод тогтоох гээд байх, Элбэгдорж сайд тугал ч хариулсан, туг ч барьсан ийм зэргийн юманд урвалдаад байх хүн биш л дээ гэж боддог. Гэтэл өнөө өглөө сонин гайхсан, Ерөнхий сайдын хувьд коммунист, большевик маягаар ингэж ярилаа. Энэ дээр би их харамсаж байна. Өмнө нь коммунист гэдэг юм байхгүй болчихоод байгаа гэж ойлгож байгаа. 15 жил бид нар Ардчилсан засаглалтай яваад байгаа. Харин фашизм, терроризм бий болж байна. Энэ эд хогшил, хүн амьтан руу дайрч байна гэдэг бол ерөөсөө нэг хэлбэр нь мөн байх гэж бодож байна. Тэгэхээр энэ дээр та Үндсэн хуулиараа дараагийн Ерөнхий сайдыг байтал та энэ ажлаа үргэлжлүүлэх ёстой ямар арга хэмжээ авах гэж байгаа юм бэ нэгдүгээрт. Хүн зодоод, дайраад хамаг эд хогшил эвдээд хаясан өөрөө та очоод үзвэл нүд хальтармаар байгаа.

Хоёрдугаарт, авилгалын эсрэг байнга л ярьдаг шүү дээ Засгийн газар. Бүгд л авилгалтай тэмцэхээр ярьж байгаа. Таны үед шиг санагдаад байна 17 чингэлэг спиртийн хэрэг тэгж байгаад усанд хаясан чулуу шиг алга болж байгаад сүүлд нь Драмын театрынхан жүжиг болгож тоглосон. Иймэрхүү юмнууд байдаг юм бол энэ яасан юм бэ. 

Ц.Нямдорж: -Цэнгэл гишүүний асуултад хариулъя.

Ц.Элбэгдорж: -Коммунизмын тухай асуудал байна. Өнөөдөр бид нар Ардчилсан төртэй, Ардчилсан Үндсэн хуулийн дагуу ажиллаж байгаа нийгмийн дэглэмтэй улс гэж ойлгож байна. Хуулийн дагуу засаг төрийн үйл ажиллагаа, нийгмийн үйл ажиллагаа зохицуулагддаг гэж ойлгож байгаа. Энэнээсээ ухарвал, Ардчиллаас ухарвал юу руу орж болох вэ. Коммунизм руу орж болно, фашизм руу орж болно муу зүйл рүү ухарна гэж бодож байгаа. Тэгэхээр нийт хүмүүсийн ойлгуулаад, хэлээд байгаа энэ зүйл энэнээс болгоомжлуулсан зүйл байхаа гэж бодож байна. Миний өглөөний хэлсэн санаа бол 1990 оноос хойш МАХН-ыг удирдаж явсан олон хүмүүстэй, олон Их Хуралд, олон Засгийн газарт Монголчууд асуудлыг шийдэж ирсэн. Өнөөдрийнх шиг ийм нөхцөл байдал үүсэж байсан тохиолдол бага байсан. Ерөнхийдөө ойлголцсон мэдээж тэр хүмүүс 1990 оны тэр хүмүүст алдах юм байгаагүй байх гэхдээ нэр төр гэж байсан. Тэнд гудамжинд байсан улс нь ч, засгийн эрхэнд байсан улс нь ч тэр улс орноо боддог, тэр улс орноо хөгжүүлэхийн төлөө боддог тийм сэтгэлтэй хүмүүс байжээ одоо ч тийм хүмүүс байгаа байх гэж хувьдаа бодож байна. Бид нар жагсаал цуглаан хийж байхдаа тэр үед цагдаа гаргаад өг, тэр үед ингээд зогсоо гэдэггүй байсан. Бид өөрсдийнхөө гишүүд дундаас зуугаар нь, 200-гаар нь хамгаалалтын хүмүүс гаргаж тавиад өөрсдөө микрофоноо бариад тэр үед ордон руу дайрах юм гарч байсан өмнө нь гараад өөрсдөө зогсоод болиулж байсан юм. Өнөөдрийн хүмүүсийн ёс зүй, хуулийг ойлгох ойлголт дордсон байна 1990 оныхоос. 

МАХН-ын байр луу дайрсан, тэр бусад өмнө нь хүний эд хөрөнгөд халдаж байсан, төрийн ордонд халдаж байсан энэ зүйл буруу, ийм зүйл ерөөсөө байж болохгүй энэ бол ардчиллаас ухарч байгаа, ардчиллыг буцааж байгаа, буцааж коммунизм руу, буцааж бидний салах гээд байгаа муу муухай зүйл рүү эргүүлж аваачих гэж байгаа аргаа. Зөвхөн албан тушаал бодож, зөвхөн энэ асуудлаар сэтгэдэг энэ байдал байж болохгүй. Ард түмнээс байгуулагдсан Их Хурал, Их Хурлаас байгуулагдсан Засгийн газар. Тэгэхээр энэ хуулийн дагуу явах ёстой гэж бодсон. 

Хувьсгалт намын байранд болсон тэр зүйл үнэхээр харамсалтай зүйл. Одоо Батболд сайд байж байна. Би Улаан сайдаас дөнгөж асуудал тавихад нь асууж байсан. 10 сайд огцорлоо энэ чинь ямар байдлаар явах вэ, Засгийн газар огцорчих юм бол Ерөнхий сайд огцрохоор шууд тамгаа хүлээлгэж өгөөд явах уу энэ дараагийн Ерөнхий сайдаа хүлээтэл байх юм уу. Бид нар хуулинд өөрчлөлт оруулаад арай өөр болгосон. Шууд тамгаа хүлээлгэж өгөөд ажил бол тасалдалгүй явах ёстой гэж хувьдаа боддог. Тийм орчин бий болгосон гэж бодсон. Гэтэл эрүүл мэндийн шалтгаанаар, хүндэтгэх шалтгаанаар, өөрөөс нь хамаарах шалтгаанаар дээр тавьж л дээ. Энэ Засгийн газрын гишүүд юу ч гэсэн дахиад нэг долоо хоног дараачийн хүн томилогдтол ажил үүргээ гүйцэтгэх болно. Энэ хүмүүст өгдөг үүрэг, даалгавраа өгч ажиллуулна. Өчигдрийн болсон зүйл дээр юу гарсан юм, хэн захиалсан юм, хэн ард нь байсан юм, учрыг нь олно, учрыг нь олно. 

Засгийн газрын хурлыг хийх ёстой гэж Улаан сайдад хэлсэн юм. Өмнө нь үүрэг гүйцэтгэгч Засгийн газар байсан хурлаа хийгээд асуудлаа шийдээд явж байсан тэр үед энэ Үндсэн хууль байж л байсан. Хурлаа хийгээд асуудлаа шийдээд дараагийн хүн нь томилогдоод иртэл ажлаа нэр төртэй биелүүлээд явж байх ёстой гэж бодож байна. Ийм байдлаар төрийн ажил солигдож, ийм байдлаар төрийн ажил шилжиж байх ёстой гэсэн ийм бодол байна. 17 чингэлэг спирт, өнөөдрийн яриад байгаа тэр зүйлүүд шийдэгддэг хууль хүрээний одоо хүрээ нь МАХН би хувьдаа олонхи болоод Засгийн газар авч байгаа сайн шалгах хэрэгтэй. Өнгөрсөн 2000-2004 онд сайн шалгасан гэж бодож байгаа. Өнгөрсөн 2000-2004 онд үнэхээр Ардчилсан намынхны хувьд энэ засгийн эрх барилцаж байсан, оролцож байсан зүйл байгаагүй. Тэр авилгал авах, тэр юманд өртөх боломж байгаагүй. Мэдээж 90 хэдэн хувьтай Их Хурал, 100 хувьтай Засгийн газар ямар ч хяналтгүй ийм Засгийн газар байсан. 1996-2000 оныг санаж байна тэр үед бие биенээ огцруулаад тэгээд бусдаас авилга аваад явдаг тэрнийг мэдсэн, сурсан хүн тэр үед бага байсан. Ер нь хулгай хийсэн хүн, хийгээгүй хүн хоёр өөр. Өнөөдөр энд жагсаал зохион байгуулаад, нэг юм шаардаад энэ эрх чөлөөний төлөө, энэ нийгэмд хууль ёс бэхжүүлэхийн төлөө Ардчилал бий болгохын төлөө явах ийм зүтгэлээс буцааж чадахгүй, хэн ч буцаахгүй. Улам хурцлах болно, хараарай. Энэ зүтгэлээсээ, энэ төр түмний төлөө, энэ нийгэмд хууль ёс тогтоохын төлөө, энэ эрх чөлөөг авч үлдэхийн төлөө энэ анархи байдлаас салгахын төлөө нэг хэсэг бүлгийн дарангуйлалд аваачихгүйн төлөө зүтгэх болно. Монгол Улсад эрх чөлөөгөөр хийх гэсэн тийм хэнхэг, тийм даварсан байдал хэрэггүй. Эрх мэдлээрээ далимдуулсан дарангуйлал бас хэрэггүй, аль аль нь хэрэггүй. Одоо хуулиар хариуцлагаа эрх үүргээ аль аль талдаа хүлээж явдаг дэлхийн соёл иргэншил тэр юм руу очъё. Өөрийгөө юу гэж нэрлүүлж, гадна дотноос хэн юу гэж нэрлэж байгаа нь бусдын асуудал бид өөрсдийгөө муу гэж нэрлүүлэх шаардлага байхгүй. Би ч хэлж байсан МАХН бидний дайсан биш, асуудал бидний дайсан, авилгал өнөөдөр гол асуудал шүү, ядуурал гол асуудал бид хамтраад тэмцэх гэж үзлээ, ажиллалаа тодорхой үр дүнгүүд гарсан цааш нь үргэлжлүүлэх юм байгаа.

Ц.Нямдорж: -Ганхуяг гишүүн асуултаа асууя.

Д.Ганхуяг: -Би 6 асуулт асуух гэсэн юм. Төрийн албан хаагчдын өөрөөр хэлбэл төрийн иргэддээ үйлчлэх үйлчилгээ муу байгаа, хүнд суртал ихтэй байгаа. Энэ дараахь шалтгаантай холбоотой болов уу гэж боддог. Төрийн албан хаагчдыг мэргэшүүлэх, тогтвор суурьшилтай ажиллуулах төрийн бодлого дутагдаж байгаа. 1996-2000 онд ямар ч хамааралгүй төрийн албан хаагчдыг сонгуулийн дараа халсан. Бужигнадаг байдалд орсон нөгөө талаас төрийн захиргааны албан хаагчдын 80-90 хувь нь улс төрийн намын гишүүн байгаа. Тиймээс тэд биднийг томилогч нь, хамгаалагч нь нам, улс төрчид байгаа. Тийм учраас өөрөөр хэлбэл чин сэтгэлээсээ иргэддээ үйлчилдэггүй. Улс төрийн нам, улс төрчдийн гол хийдэг ажил нь юу болсон бэ гэхээр бид бизнесийн салбарт байсан өөрөөр хэлбэл төрийн бодлого зөв болох болов уу, жинхэнэ ардчилсан төрийн бодлого болох болов уу гэж хардаг байсан. Өнөөдөр харж байхад зөвхөн улс төрөөр дамжуулсан албан тушаалын төлөөх өрсөлдөөн биш тэмцэлдээн, хуйвалдаан болдог юм байна гэдэг нь харагдаж байна. 

Төрийн албыг хашиж байхдаа алдаа гаргасан, төрийн хөрөнгийг үрэн таран хийсэн хүнийг улс төрийн хүчин, улс төрчид хамгаалдаг болжээ гэсэн яриа нийгэмд байна. Энэнээс болж өөрөөр хэлбэл шударга шалгуураар улс төрийн нам нь, мөн төр нь томилгоо хийдэггүйгээс болж улс төрийн нам төлөвшихгүй байна, төр тогтворгүй болж байна тэгэхээр саяын энэ хүчин зүйлээс шалтгаалсан, ярьсан хүчин зүйлээс шалтгаалсан төрийг тогтворгүй байлгах, өөрөөр хэлбэл улс төржүүлэх гэдэг нь өрсөлдөж хөгжих биш, сөргөлдөх бие биенийгээ илүү юм хийлгэхгүй байх энэ байдлаас Засгийн газрын ажлыг урагш нь явуулахгүй өөрөөр хэлбэл томилгооноос шалтгаалсан хүндрэл аль зэрэг учирч байсан бэ гэж асуух байна.


Хоёрт нь, УИХ бол УИХ, Засгийн газрын гишүүд бол нэгэнт тангарагтай. Улс орны нийт иргэдийн эрх ашгийг дээдэлнэ гээд. Яг гараад ирэхээрээ бол төрийн оновчтой бодлогын шийдвэр гаргахаасаа илүү дараагийн улс төр, дараагийн сонгуулиа бодож юманд ханддаг юм байна. Өөрөөр хэлбэл улс төрчдөд бие биенийгээ илүү зүйл хийлгэхгүй, эсвэл юм хийснийг нь унтраах ийм байдлаар ажилладаг юм байна. Тэгээд энэнийгээ арга барилын зөрүү гэж үзээд байна. Өөрөөр хэлбэл бид нэг зорилготой, ганцхан төрийн оновчтой бодлого гаргахын төлөө бид нар оюун ухаанаа уралдуулах ёстой. Өөрөөр хэлбэл ардчиллын үндсэн зарчмаас Монгол Улсын төр, өөрөөр хэлбэл ийм имидж байхгүй болсон байна. Өөрөөр хэлбэл энэ бол нэг бол захиргаадалтын аргаар, нэг бол цөөнхөө сонсдоггүй олонхиороо хүчинддэг ийм нам толгойтой хуучин тогтолцоо хэвээрээ байгаа юм биш үү гэсэн ийм бодолтой байна. Энэ зүйлийг асуух байна. 


Дараа нь эдийн засагт эдийн засаг өсөөд байгаа. Өсөлт 2004 онд 10 хувь, энэ онд 6 ч гэлүү ийм хувьтай байгаа. Тэгтэл ард түмний амьжиргаа дээшлэхгүй байгаа. Энэ ямар учиртай юм бэ. 2004 он болон 2005 оны зэсийн үнийн өсөлтөөс эдийн засгийн өсөлтөд үзүүлсэн нөлөө, төрийн төсөвт үзүүлсэн нөлөө харьцуулахад ямар байгаа юм бэ. Одоо сая ярьж байсан ногдол ашиг гээд ер нь төрийн төсвийн орлогын бүрдүүлэлтэд, өөрөөр хэлбэл татвар төлөгчид сайн ажиллаж байгаа байхгүй юу. Боломж байгаа гэж байсан. Тийм учраас өнөөдөр монгол хүний дундаж орлого жилдээ 600 орчим ам доллар. Сүүлийн хэдэн жил татварын шинэчлэл хийгээгүйгээс 40 гаруй хувийн татварын дарамттай болсон байгаа. Тийм учраас энэ шинэчлэлийг бид хийх гэж байсан. Цаашдаа үргэлжлүүлж хийж болно. Зүгээр Ардчилсан намын гишүүдийн санал бол Нэмүү өртгийн албан татвар, Хүн амын орлогын албан татвар энэ гурвыг 10 хувь болгох бодлого баримталж байсан. 


Тэгээд өөрөөр хэлбэл 2006 оны төсөвт цалинг хэдэн хувиар нэмэхээр төлөвлөсөн бэ. Өөрөөр хэлбэл өнөөдөр цалинг худалдан авах чадвараас үзэхэд 250 мянган төгрөгөөс доошгүй. Тэтгэвэр, тэтгэмжийг 100 мянган төгрөгөөс доошгүй болгох зорилтыг бид бас ярилцаж байсан. Энэнийг шийдвэрлэх боломж бий юу. Нөгөө талаас энэ боломж байсан уу, энэнийг ингэж шийдвэрлэх гэж байсан уу гэж асуух байна. 


Дараа нь нефтийн бүтээгдэхүүний үнийн өсөлтөөс гол юм махны үнэ, саяны хэлээд байгаа тэр автобусны тарифын үнийг нэмэхээс өөр шаардлагагүй болсон гэж байгаа юм. Тэгэхээр бидэнд нефтийн бүтээгдэхүүн үйлдвэрлэдэггүй учраас онцгой албан татварыг багасгах хувилбар байж болох байсан. Энэнийг хийхээр төлөвлөж байсан уу. Хийх шаардлага байсан гэж үзэж байна уу гэж. 


Дараагийн асуулт Ардчилсан төрийн гол үүрэг бол бүтээн байгуулалтаас илүү иргэдийн ая тухтай амьдрах, ажиллах нөхцлийг бүрдүүлэх ёстой. Тэгтэл одоо юу болж байна гэхээр төрийн эдийн засагт оролцох оролцоо их. Өөрөөр хэлбэл төрийн нэрээр бизнес хийхийг багасгах чиглэлд ямар ажил хийхээр төлөвлөж байсан, ямар ажил хийсэн бэ. Жишээлбэл бизнесийн салбарт хүнд цалин олгож татвар төлж зовсноос илүү төрийн гайгүй халамж байх юм бол тэрнээс хамаагүй илүү амьдралын нөхцөл нь сайжирдаг ийм жишиг тогтчихоод байна. Тэгэхээр төрийн бодлого тодорхойлох, бодлого хэрэгжүүлэх энэ байгууллагын үйл ажиллагаа, төрийн албан хаагчдын ажлыг үнэлэх тэр бодлогын тухай хуулийг оруулаачээ гэж би таньд хэлж байсан. Энэ дээр ямар ажил хийх гэж байгаа вэ. 


Монгол Улсын Ерөнхий сайдыг АНУ-д 3 сарын 12-нд, Японд 22-ноос 25-ны хооронд айлчлах урилгатай байгаа. Тэгээд би сая хэлсэн. Аливаа бүх юм нь дээр ард түмний нийтлэг эрх ашгийг дээдлэнэ гэж ярьчихаад ерөөсөө улс төрждөг юм байна гэдэг нь эндээс тодорхой байна. Тийм учраас гадагшаа явахаараа зээл тусламж авчирснаараа өрсөлддөг. Энэ бол ард түмэнд өгч байгаа болохоос биш өөрөөр хэлбэл хэн нэгэн хүнд өгөөгүй. Тэгэхээр энэ Засгийн газрыг огцруулах гээд байгаа энэ үйл ажиллагаа чинь бас үүнтэй холбоотой гэж үзэж байна уу гэж. 


Хамгийн сүүлд нэг зүйл хэлэхэд энэ улс төрчид улс төрийн намын төлөвшилгүй байдлаас, хангалттай төлөвшөөгүй өнөөдөр энэ төрийн бодлого тодорхойлох, хууль дээдлэх энэ байгууллагын энэ хамтын удирдлагын байгууллагын хурал удирддаг спикерийн УИХ-ын гишүүнээс түдгэлзүүлдэг ийм туршлага байна. Энэнийг бас өөрөөр хэлбэл намаас түдгэлзүүлдэг туршлага байна. Энэнийг бас өөрөөр хэлбэл энэнийг дэмжих боломж бий юу. Нөгөө талаас ер нь УИХ-ын гишүүд сонгогчид нь хүсвэл иргэж татагддаг болъё гэдгийг уриалмаар байна. 


Ц.Элбэгдорж: - Ганхуяг гишүүний хэлсэн хувиуд байна. Надад гаргасан статистикээс харах юм бол улс төрийн албан тушаалтаны 80 хувь нь МАХН-ын гишүүд байгаа өнөөдөр. Төрийн захиргааны албанд байгаа хүмүүсийн 90 хувь нь биш. Төрийн захиргааны албанд байгаа намын гишүүн хүмүүсийн 90 хувь нь энэ намын хүмүүс байгаа. 

Өчигдөр Идэвхтэн дарга ерөөсөө юу хийгээгүй гэж хэлж байна лээ. Тэгэхээр энэ бүх хүмүүсийн хийсэн зүйлийг бас үгүйсгэх шаардлагагүй байх. Ер нь бид нар ярьж байгаад тэр төрийн албаны хуулинд төрийн захиргааны албан тушаалтныг намын гишүүн биш байдаг тэр асуудлыг шийдвэрлэх шаардлагатай. Тэгэхгүй бол зөвхөн намын эрх ашигт үйлчилдэг, томилгоонд үйлчилдэг, тэрний төлөө бүх юмаа хийдэг, ард түмний эрх ашиг бусад зүйлийг мартдаг ийм байдлууд байгаа. Тэр төрийн албаны хүрээнд гарч байгаа хүндрэлтэй, авилгал янз бүрийн асуудлын хувьд бол судлаад үзэхэд өнөөдөр хянадаг, шалгадаг байгууллага нь ч, тэнд ажиллаж байсан байгууллага нь ч үнэхээр намын хувьд цус ойртсон холбогдсон зүйлүүд асар их байдаг юм билээ. Би зөвхөн ганцхан гаалийн газар гээд аваад үзэхэд л яг тэр асуудлыг одоо үзэх шалгах шаардлагатай газар нь тэндээс баахан танил талыг нь томилсон. Их Хурал, Засгийн газар гэхээр мөн тийм байдалтай. Авгай хүүхэд, эхнэр хүүхэд юмаараа холбоотой. Ер нь бол энэ механизмыг хуулиар зөв өөрчилж, төрийн албыг аажмаар төлөвлөгөөтэйгээр зөв өөрчилж явахгүй бол зүгээр энд шударга ёс тогтооно, бүх зүйлийг шалгаад тогтооно, бүх газар хууль ёс тогтооно гэдэг бол нэг ерөнхий сайд юм уу, нэг Засгийн газрын хувьд бол ахадсан ажил юм билээ. 

Ерөнхийлөгчтэйгээ, УИХ-тайгаа, Засгийн газартайгаа, ард иргэдтэйгээ цуг л аль аль талдаа их анхаарч хийхгүй бол болохгүй юм билээ. Энэ рүү тодорхой алхамууд хийгдэж эхэлсэн байгаа. Энэ цаашаа явах байх гэж найдаж байна. Тэр эдийн засагтай холбоотой асуусан зүйл дээр товчхон хариулахад ер нь манайд нэг ийм сэтгэхүй байна. Ерөөсөө байгалийн нөхцөл таатай байсан. Одоо гадна зах зээл дээр үнэ өсөж байсан, тэгээд ямар учраас одоо нийгмийн байдал сайжирсангүй вэ гэсэн ийм асуулт гараад байгаа юм. Тэгэхээр зөвхөн байгалийн нөхцөлтэй, өвөл хавартай нийгмийн амьдралаа холбож үздэг, эдийн засгийн өсөлтөө холбож үздэг, толгой цувдайтай, хонь малтай, тэрний өсөлттэй холбож үздэг, тэр үнийн өсөлттэй холбож, тэрнээс эдийн засаг нь хамаарч байдаг энэ байдлаар сэтгэж бие биенийгээ буруутгах юм бол утгагүй. Харин бидний барьж байгаа бодлого бол байгалиас хамаардаггүй, тэр үнийн өсөлтөөс тэр бүр хамаараад байдаггүй, эдийн  засгийн оролт нь олонтоо, эдийн засаг руу ордог тэр ашиг өгдөг салбарууд нь олонтоо, ямар нэгэн гадна дотны тэр шокноос үл хамааран тогтож чаддаг тийм эдийн засагтай, тийм бүтэцтэй болох ёстой. Тэр чиглэлд технологийн чиглэлд бусад эдийн засгийн боломжуудыг чөлөөлөх чиглэлд иргэдийн боломжуудыг чөлөөлөх чиглэлд нэлээн алхмууд хийгдсэн. Энэ ажлуудыг цаашаа хийх хэрэгтэй. Түүнээс биш энэ жил зуд байгаагүй өсөлт гарах ёстой гэж ярих бол бидний арга барилын юмуу, сэтгэлгээний зөрүү байж магадгүй. 

Өөр нэг зүйл бол энэ дээр тэр үнэтэй холбоотой яригдаад байна. Засгийн газар дээр бэлтгэгдээд ингээд явж байгаа. Энэ асуудлыг цааш нь үргэлжлүүлэх шаардлагатай болох байх. Тогтвортой хөгжлийн сангийн тухай асуудал байгаа. 

Тэр цалинтай холбоотой зүйлийг би түрүүн хариулсан учраас энэ дээр одоо давтаж хэлэх шаардлагагүй болов уу гэж бодож байгаа. Ер нь 2 сарын 1-нээс энэ цалингийн нэмэгдлийн асуудлыг авч үзэх шаардлагатай болох байх. Өчигдөр би энэнийг хэлсэн. Нефть бүтээгдэхүүний үнийн асуудал байгаа. Нефть бүтээгдэхүүний үнэ дээр нефть нийлүүлэгчид болон худалдаа үйлдвэрийн яамны мэргэжлийн хүмүүс хамтарч ажиллаад, Сангийн яам хамтарч ажиллаад тодорхой асуудал боловсрогдсон байгаа. Мэдээж ОХУ экспортын нефтийнхээ татварыг бууруулбал сайн байх. Энэ жил энэ дээр бага өсөлт гарвал сайн болох байх. Дахиад Засгийн газраас гаргах шаардлагатай тэр шийдвэрийг гаргахад би энэ дээр инфляци хөөрөгдөхөд нөлөөлдөг зарим хүчин зүйлүүд багасна гэж ингэж бодож байгаа. 

Тэр төрийн албан хаагчдын тухайд дахин дахин асуусан. Миний бодлоор бол төрийн албан хаагчдын хувьд ер нь Монгол Улсын иргэдийн хувьд бид нарын зээлийнх нь системийг нь зөв тогтоож өгөх ёстой. Зах зээл рүү орлоо гээд цалингаасаа гадуур хууль ёсны зээл аваад амьдардаг, ашиг олдог тэр нөхцлийг нь гаргаж өгөх ёстой. Тэр нь юу вэ гэвэл эхлээд байр хэрэгтэй бол байртай бол. Машин унаа хэрэгтэй бол машин унаатай бол. Дараа нь төлбөрөө төл гэдэг тэр систем рүү орох ёстой. Засгийн газар дээр орон сууцны хувьд том хөтөлбөр бэлтгэгдэж УИХ руу орсон байгаа. Цаашдаа шинээр бонд гаргаж энэ орон сууцны асуудлыг маш хурдтай шийдэх боломж бүрдэж байгаа. Гадна дотны тэр Мянганы сорилын сан болон бусад газруудаас хэрэгжих төслүүд байгаа. Энэ төслүүд үргэлжлэхэд байдал их аятайхан болно гэж бодож байгаа. Ер нь тэр зээлийн системийг бий болгохгүйгээр цөөхөн төгрөгийн цалин дээр хүмүүсийг бариад тэгээд нөгөө талаас нь авилгал гэж ярих юм бол энэ нь шударга бус ийм байдал болж байгаа юм. Тийм учраас нөгөө талд нь боломжуудыг гаргаж өгөөд, хуулийг нь чангаруулаад, хариуцлагыг нь тооцдог энэ системийг давхар авч явах ёстой гэж бодож байна. 

Тэр айлчлалуудын хувьд АНУ-д 3 сарын эхээр, Японд 2 сард байгаа. Энэ айлчлалууд мэдээж цаашдаа энэ улс орнуудад болох байх гэж найдаж байгаа. Япон улсын хувьд бол чухал шаардлагатай гэрээ бэлэн болж байгаа. Тэр нь юу вэ гэхээр хөгжлийн зээл, эдийн засгийн зээл, бизнесийг дэмжих, хөнгөлөлттэй зээл авах дээр анх удаа гарын үсэг зурах бас ийм боломж бүрдэж байгаа. Зөвхөн тусламж авдаг биш. Энэ бол манай орны хувьд их чухал. АНУ-тай бол иж бүрэн түншлэлийн гэрээ байгуулах асуудал байгаа. Хоёр засгийн газрын хооронд. Энэ бол Монгол Улсын аюулгүй байдал, үндэсний эрх ашигт их чухал ийм гэрээ хэлэлцээрүүд бэлтгэгдэж байгаа. Ер нь гадаад бодлого дээр манай Засгийн газруудын хувьд уламжлалт бодлого үргэлжилдэг гэж би боддог. Энэ нь бол зөв хандлага гэж бодож байна. 

Парламенттай холбоотой асуудал тавьсан. Цаашдаа бид нар ийм систем бүрдүүлбэл зүгээр байна. Огцрох болохоор Ерөнхий сайд юм уу, Засгийн газрын гишүүн орж ирж энд нэг хангалттай ярьдаг, асуултанд хариулдаг биш 7 хоног бүхэн Ерөнхий сайд гэдэг хүн энэ индэрийн ард талд, нөгөө талд нь байгаа сөрөг хүчний дарга нь энд 7 хоног бүхэн нийгэмд гарч байгаа асуудлаар гишүүд асуулт хариулт явуулдаг, маргалддаг, аргумент уралдуулдаг энэ систем байх ёстой. Тэр М.Энхболд даргатай бид хоёр ярьсан шиг тийм системийг парламент дотор хийх ёстой. Ингэж байж монголын төр, монголын ард түмэн байнгын зөв мэдээлэлтэй байх ёстой. Би Ц.Нямдорж даргад 3 сарын өмнө бичиг өгсөн. УИХ-ын дэгд өөрчлөлт оруулаачээ. 7 хоног бүхэн, хоёр долоо хоногт 1 удаа энд орж ирж гишүүдийн гараад байгаа, Засгийн газартай холбоотой асуултанд хариулт өгье. Энэ нь бас ард түмэнд мэдээлэл нь очдог. Юу нь шийдэгдэж байна. Нөгөө талаас өөр байр суурийг нь бас давхар сонсдог ийм байдлаар парламентын үйл ажиллагаа, Засгийн газрын үйл ажиллагааг төгөлдөржүүлэх нь их зөв юм билээ. Ер нь Их эвслийн Засгийн газрын үед бие биедээ хяналт тавьдаг нэг арга энэ юм билээ. Энэ бол манайд орхигдож ирсэн арга гэдгийг хэлье. 

Ц.Нямдорж: - Сүүлчийн Их хурлын дарга, спикерийн тухайд түдгэлзүүлэх асуудал 1990 оноос хойш л дан улс төрийн зүтгэлтнүүд л энэ албанд сууж байгаа шүү дээ. Р.Гончигдорж дарга хоёр удаа суусан. Н.Багабанди гуай байсан. Талийгаач байсан. С.Төмөр-Очир дарга байсан. Н.Энхбаяр дарга байсан гээд л. Дандаа улс төрийн зүтгэлтнүүд л энэ Их хурлын даргын суудал дээр сууж байгаа л даа. Цаашдаа асуудал УИХ өөрөө сөхөж авч үзэх болбол жичдээ асуудал гэж бодож байна. Тэгэхдээ сая Д.Ганхуяг гишүүнд 10 минутын асуулт асуух бололцоо олгосон чинь Л.Гүндалай гишүүн хажуугаас нь намайг гадуурлаа гээд бас л гомдол мэдүүлж байна шүү дээ. Ийм жижигхэн асуудлаар бас хий хардаад байж хэрэггүй. Ийм юм болж байгаа. Гэхдээ бие биенээ зүгээр өөд өөдөөсөө харж сууж байгаад бас хардаад, сэжиглээд байж хэрэггүй ээ. Гишүүд асуултаа асууж байна. Би асуух бололцоог нь өгч байна. Хариулах бололцоог нь өгч байна. Номынхоо дагуу л явж байна. 

 Гантөмөр гишүүн асуултаа асууя. 

Л.Гантөмөр: - Ямар ч байсан өнөөдрийн Монгол Улсын Засгийн газар жил гаруйн хугацаанд сайн ажилласан гэдгийг онцолж тэмдэглэмээр байна. Ц.Элбэгдорж сайд аа, таньд баяр хүргэмээр байна. Өнөөдөр огцоръё гэж өргөдлөө өгсөн МАХН-аас томилогдсон төр зүтгэ, сайдын албыг хаш гэж томилогдсон энэ 10 сайдад би бас баяр хүргэмээр байна. Сайн ажилласан. Тэр ч утгаараа нэг жил хагас Ардчилсан намаас сонгогдсон энэ төрийг хүндэтгэдэг олонхи гишүүд та нарыг дэмжиж ажилласан шүү гэдгийг онцолж тэмдэглэмээр байна. Харамсалтай нь ямар ч үндэслэлгүйгээр хөдөөний хүүхэд сумын төвд очиж сургуульд суухдаа энэ айл надад таалагдахгүй байна гэж уйлан дугардагтай адилхан Ерөнхий сайд чинь таалагдсангүй ээ гээд өргөдөл бичээд өгч байгаа нь жаахан таагүй байна. Энэнийг асуулт тавихынхаа өмнө би онцолж хэлье гэж бодсон. 

2004 оны УИХ-ын сонгуулиар ард түмэн Монгол Улсын төрийг 4 жилийн хугацаатай сонгосон шүү. Тэгэхдээ МАХН-д энэ 4 жилд та нар 50 хувиас дээш эрх байхгүй шүү гэж хэлээд сонгосон. Энэнийгээ энд сонгогдсон манай гишүүд миний найз нар, миний ах нар ухамсарлаж байгаа байхаа гэж би найдаж байна. Өнөөдөр энэ шийдвэрийг гаргахдаа Удирдах зөвлөл дээр байгаа олонхи гишүүд би энэ асуудлын үр дагаврыг хариуцана гэж хэлсэн байх л даа. Ялангуяа МАХН-ын шинэ дарга М.Энхболд би толгойгоороо даана гэж хэлсэн сурагтай байна. Та намынхаа асуудлыг нам дотроо толгойгоороо хариуцаж болно. Монголын төрийг Монголын ард түмний өмнө толгойгоороо хариуцаж чадахгүй ээ. Таны толгой багадана. Танай намтай л хариуцлага тооцно. Энэ асуудлаар танай бага хурлын гишүүд, танай намын өнөөдөр телевиз хараад сууж байгаа гишүүд ойлгож байгаа байх аа. Өнөөдөр жагсаал хийсэн гишүүд чинь ойлгож байгаа байх гэж найдаж байна. Одоо тэгээд асуултаа оръё. Тэгэхгүй бол дараа нь үг өгөхгүй байх. Санал хэлэгдээгүй ээ. 

М.Энхболд даргаас асууя. Өнөөдөр өчигдөр хоёр телевиз, мэдээллийн хэрэгслэлээр магадгүй таньд одоо телевиз үзэх цаг зав бага байдаг байх. Тэгэхдээ том намын дарга хүн бас зөвлөхүүдээрээ хэв мэдээллийн хэрэгслээр ханддаг байх гэж бодож байна. Иргэдийн санал ямар байна вэ? Гадуур иргэд ямар саналтай байна вэ? Өнөөдөр би завтай цагаараа сонин эргүүллээ. Зах нь өнөөдөр сонингийн арын нүүрэн дээр Засгийн газрыг огцруулахыг юу гэж үзэж байна вэ гэхэд оролцсон хүмүүсийн үндэслэлтэй юу гэдэг дээр 90 гаруй хувь нь үндэслэлгүй ээ гэсэн байна. Дэмжиж байна уу гэдэг дээр бас 90 гаруй хувь нь дэмжихгүй байна гэсэн байна. Энэнийг юу гэж бодож байна вэ? Энэ дээр та одоо хариулт хэлээчээ. 

Хоёрдугаарт, хэрвээ энэ Засгийн газрыг огцруулах юм бол зүгээр огцорсон гэдэг утгаар нь та нар битгий яриачээ. 10 сайддаа би хэлмээр байна. Та нараас нэг ч асуулт асуухгүйгээр бараг хоёр гуравхан хүн эсрэг санал өгөөд энэ хурал та нарыг сайд болгосон. Та нарыг тийм дураар чинь огцруулдаг ч юм биш. Монголын төрөөр ингэж тоглохгүй ээ. Буцаад ажлаа хий. Болоогүй. Ажлаа хийж чадахгүй зугтааж болохгүй ээ. Тэр утгаараа чуулган та нарын асуудлыг хэлэлцэнэ. 

Тэгэхээр МАХН-ын болоод Засгийн газрын гишүүд гарын үсэг зурсны дараа дараагийн Засгийн газрын тухай асуудлаар зөвшилцөл байхгүй шүү гэдгийг Ардчилсан нам, Бүгд найрамдах нам, Иргэний Зориг нам мэдэгдлээ гаргалаа. Албан ёсоор байр сууриа зарлалаа. УИХ-ын 50 хувь нь. Монгол Улсын төрийг төлөөлж байгаа 50 хувь чинь цаашид байхгүй шүү гэдгээ хэллээ. Энэнийг та нар эргэж ярьсан уу? Энэ 50 хувьгүйгээрээ Засгийн газраа байгуулж чадна гэж бодож байгаа юу? Бид өнөөдөр магадгүй санал хураахад Ардчилсан нам байр сууриа илэрхийлээд хурал хаяад гарна. Ганц хоёр хүнийг та нар сайд өгнө өө чи сууж бай гэсэн байж магадгүй. Тэр улсууд чинь яг цагаа тулахаар гараад явчихаж магадгүй шүү. Тэр үед ирц чинь хүрэхгүй үед энэ замбараагүй байдлыг та яаж зохицуулах вэ М.Энхболд даргаа. Ийм асуултууд байна. 

Хоёрт, Ц.Элбэгдорж сайдаас асуумаар байна. Та хэдийгээр Монгол Улсын сайдын хувьд ажлаа сайн хийсэн ч гэсэн Ардчилсан намаас томилогдсон сайдын хувьд ажлаа муу хийжээ. Би өнөөдөр таны амнаас сонссон тоонуудыг хараад мэдлээ. Улс төрийн албан тушаалтангуудын 90 гаруй хувь нь яахаараа дангаараа МАХН-ын гишүүд байдаг юм бэ. 50 50 хувиар та нар улс төрийн ажлаа хий гэж ард түмэн сонголтоо хийгээд байхад энэ үүргийг та яагаад гүйцэтгэж чадаагүй юм бэ. Энэ бол таны хариуцлагын асуудал. Улс төрийн албан тушаалыг улс төрийн аргаар шийддэг. Бид зөвшилцлөөр явсан. 

Өнөөдөр гараад байгаа жагсаал цуглааныг маргааш яаж зохицуулах вэ та. Өчигдөр орой гэртээ хариад телевизээр харлаа. МАХН-ын байр руу үнэхээр замбараагүй дайралт хийсэн байна. Тэнд Хууль зүйн яам болоод Цагдаагийн газраас хамгаалалт очоогүй байна. Өнөөдрийг хүртэл 15 жил МАХН сайн муугаар хэлэгдэж байсан ч гэсэн Цагаан ордноо нэг ч удаа эзлүүлж үзээгүй. Тэр төрийн хамгаалалт хаана байна. Маргааш энэ 4500 хүн огцрох шаардлага тавьчихаад гарсан улсууд таныг огцорсны маргааш дараагийн Ерөнхий сайд гарахаас чинь өмнө шүү. 40 мянга болоод хүрээд ирэхэд та энэнийг яаж хамгаалах вэ. Энэ тухайгаа тодорхой хэлээрэй. Тэндээс гарах иргэдийн хохирлыг хэн барагдуулах вэ. Ганбаатар гэдэг нөхөр өчигдөр биш хэрвээ автобусны үнийг 200 төгрөг болгохгүй юм бол бид нар бослого гаргана гэж зарлаж байхад Монгол Улсын Засгийн газар юу хийсэн бэ. Хууль зүйн яам юу хийсэн бэ. Эрс шинэчлэл хөдөлгөөн гэдэг газар удахгүй эрс шинэчлэл биш, Иргэний хөдөлгөөн гэдэг газар удахгүй Монголд хувьсгал хийнэ гэж байна. Ямар нь ч бүү мэд. Энэ хувьсгалын эсрэг танай Засгийн газар энэ 7 хоногт юу хийж чадах вэ. Энэ үймээний чинь хөлд жирийн залуучууд, жирийн иргэд хохирч байна. Өнөөдөр гэхэд 6, 7 хүн шоронд хоригдсон байна. Одоо 5 цагаас аваачаад хийнэ тэднийг. Энэ хүмүүсээ суллах юм уу, суллахгүй юм уу. Энэ мэтээр асуудлууд байна. Энэнийгээ яаж шийдэх юм бэ. Дор бүрнээ бодоочээ. Миний хэлэх дуртай үг та биднээр монголын төр дуусахгүй ээ гэж хэлдэг. Тэр утгаараа бодлоготой хандаачээ. Битгий яараачээ. Өнөөдөр шийдээд маргааш сайхан болно гэж байхгүй. Хоёр талд гараад ярь. Хоёр намын дарга уулз. Энэ үгээ би дараа хэлнэ. Тэгэхдээ УИХ-ын дарга ч гэсэн энэ асуудлыг яаруулдаг, дааруулдагаа болих хэрэгтэй. За баярлалаа. 

Ц.Нямдорж: - За хариулъя. Н.Алтанхуяг сайдаа Л.Гантөмөр гишүүн нэг асуулт асуугаад байна. Хариулах уу.

Н.Алтанхуяг: - Татварын шинэчлэлийн асуудал бас л одоо хамтарсан Засгийн газрын нэг гол бүтээл шүү дээ. Тэгээд УИХ энэнийг хэлэлцээд эхэлсэн учраас би санаа зовохгүй байна. Мэдээж шинэчлэл учраас зарим зарим засвар ороод ингээд батлагдах байх. Эцсийн эцэст эндээс хэн хожих вэ гэхээр Монголын ард түмэн хожино. Хүн амын орлогын албан татвар нэлээн хэмжээгээр багасна. Гар дээр 10-аад тэрбум төгрөг үлдэнэ. 10 ч юм уу, 13 ч юм уу тэр 2, 3 тэрбумын асуудал бол техникийн асуудал байгаа. 

Одоо УИХ дээр яригдаж байгаа хувилбараар бол НӨАТ нэлээн буулгаж, импортын татварыг нэлээн нэмэгдүүлэх боломж ярьж байгаа. Аль ч вариантаар нь бодсон болбол энэ татварын хууль батлагдахад бизнес эрхэлж байгаа, аж ахуй эрхэлж байгаа хүмүүс ихээхэн хожино. Их эрүүл саруул орчин Монголд бий болох юм. Тэгээд одоо үргэлж нэг нэгнээ янз бүрийн юмаар харддаг. Эсвэл нөгөө аж ахуй эрхэлж байгаа хүмүүс гурав дөрвөн янзын тайлан баланс гаргадаг ийм юмыг л устгах гэж Засгийн газраас энэнийг зориглож ингэж оруулсан юм. Энэ бол манай хамтарсан Засгийн газрын гайгүй бүтээл юм аа гэж ингэж ойлгож байгаа. УИХ жаахан хойшлуулаад байгаа юм. Бас жаахан томхон хууль учраас тэгэж байгаа байх гэж бодож байна. Хавар гэхэд баталчих байх. 

Энэ цалинг бас хэлэхгүй бол болохгүй л дээ. Одоо баахан эдийн засгийн өсөлт ярьдаг. Тэгээд тэр чинь ер нь хүн дээрээ яаж тусдаг юм. Ямар халдамжтай юм гэж. Ноднин жил бид нар нэг цалинг 10 хувиар нэмэгдүүлж байсан. 2006 онд бид нар юу байхав. Одоо Засгийн газраас 10 хувиар нэмэгдүүлье гэсэн. УИХ маань нэмээд 10 хувь болгоод 20 гаруй хувиар цалин нэмэгдүүлье гээд ингээд шийдсэн байгаа. Энэ бол энэ эдийн засгийн таатай нөхцөл байдлаас олон түмэн хуваалцаж байгаа хэлбэр гэж ингэж ойлгох ёстой юм байна. Дараачийн нэг зүйл бол тэтгэвэрийг мөн адилхан өнгөрсөн жил бид нар 11 орчим тэрбум төгрөг өгч байсан бол энэ жил 22 тэрбум төгрөг 2006 онд олгоод ингэснээр тэтгэврийн доод хэмжээ бол одоо 40 мянган төгрөг болж байгаа юм. Энэ бол бас нэг дэвшил юм. 

Хүүхдийн мөнгө гээд бид нар 21.6 тэрбум төгрөг 2005 оны төсвөөс эхэлж суугаад явж байгаа. Энэ цаашаагаа явна. Шинэ залуу гэр бүлд бид нар 3.6 тэрбум төгрөг ингээд тавиад явж байгаа. Хөрөнгө оруулалт бол 2004 оноос 20-оос 30 тэрбум төгрөгөөр нэмэгдэж байгаа. Ингээд үнэхээр бас нэг тоо баримтаа хараад ингэх юм бол энэ эдийн засгийн хувьд Засгийн газрын 100 хувийн гавъяагаар биш УИХ-ын 100 хувийн гавъяагаар биш тэгэхдээ эд нарын оролцоо байгаа. Засгийн газар УИХ-ын хамтарсан үйл ажиллагааны хүчин зүтгэлээр, дээр нь нэмээд энэ тэнгэр хангай харж үзээд, мал нь 30 сая болоод, дэлхийн зах зээл нь бас их харж үзээд, зэс алтных нь үнэ өсөөд ийм их таатай боломж өнөөдөр Монгол Улсад байгаа юм. Одоо дараа нь ямар ч Засгийн газар гараад явдаг байсан би түрүүн хэлсэн Эрдэнэтийн ногдол ашиг 100 гаруй тэрбум төгрөгийг бүтээн байгуулалтанд зайлшгүй зарцуулах ёстой. 

Энэ автобусны үнийн зохицуулалт дээр нэг юм хэлэхгүй бол болохгүй байна. Засгийн газрын хурлаар оруулж ирэхээр нь бид нар ярьж байгаад буцаасан юм. Та нар жаахан түүхий л юм оруулж ирж байна. Манай Сангийн яам оролцоод ерөөсөө жаахан ул үндэстэй судлаад хэдүүлээ хийвэл яасан юм бэ. 570 төгрөг болгохгүй бол болохгүй гэсэн юм явж байсан. Тэгээд бид нар судлаад яасан бэ гэхээр олон талын зовлон байдаг юм байна. Нэгдүгээрт, Засгийн газраас юу шийдэж өгсөн бэ гэхээр зэрэг 10 орчим тэрбум төгрөгнийх нь өрийн зээлийг хүчингүй болгосон. Их юм шүү дээ энэ чинь. 10 тэрбум шүү дээ. Яагаад тэрнийг хүчингүй болгох шаардлага гарсан юм бэ гэхээр энэнийг хүчингүй болгохгүй болохоор энэ автобусны компаниудыг хувьчилж болохгүй байна гэдэг ийм зовлон ярьсан. Тийм учраас 10 тэрбум төгрөгний өрийг хүчингүй болгосон. Дараа нь ямар зовлон ярьсан бэ гэхээр зэрэг бид нар энэ улсын компаниуд ингэж байна лээ. Бид нар хувийн компаниудтай юм уу, хувийн автобусуудтай өрсөлдөж чадахгүй байна гэсэн. Яагаад та нар чаддаггүй юм бэ гэхээр бид нар чинь том байшин савтай, олон хүнтэй, нийгмийн даатгалын шимтгэл, цалин гээд өчнөөн юм өгдөг. Тэд нар чинь бол давхиад гүйгээд л мөнгө аваад хармаалчихдаг. Ямар ч нийгмийн даатгалын шимтгэлийн асуудал байхгүй гэсэн. Танай 3 компани троллейбустай нийлээд ингээд 4 компани жилдээ хичнээн хэмжээний нийгмийн даатгалын шимтгэл төлдөг юм бэ гэж манай Сангийн яам судалсан. 400 гаруй сая төгрөг төлдөг юм билээ. Тэгвэл энд чинь бол Засгийн газрын нөөц хөрөнгө мөнгөнөөс бид нар энэ 2006 онд 200 сая төгрөг өгье. Болж байна уу. Болж байна. Ингэж хэлээд л гарсан шүү дээ. Тэгээд л ярьж байсан нөхдүүд 300 ч биш. Одоо ингээд боллоо. Окей гээд л гарсан шүү дээ. Тэгээд ингээд Засаг төр ажиллахгүй байгаа юм шиг ийм байдлыг бий болгоод байх юм. Яах гэж нийслэлийн Засаг дарга ийм асуудал оруулж ирж бараг 20 хоног ухандчихаад тэгээд боллоо бүтлээ гэж гарчихаад тэрнийгээ ийм байдалд оруулдагыг би ойлгохгүй байна. 

Тийм учраас энд тэнд байгаа хэсэг бусаг юм уу, ганц хоёр хүний хариуцлагагүй ажиллагаагаар Засгийн газрын үйл ажиллагааг харлуулаад байх юм байхгүй. Яг үнэндээ бол өчигдрөөс хойш нэг их юм ярьсангүй. Ярьвал манай Засгийн газарт, энэ хамтарсан Засгийн газарт, энэ хамтарсан Засгийг өнөөдрийг хүртэл ажлуулсан УИХ хамтраад зөндөө юм хийсэн. Нэг дутагдал нь бол би хувьдаа хараад байгаа. Хийсэн юмаа ингээд хамаагүй их ярьж болохгүй байгаа юм. Тэгэхээр одоо Н.Алтанхуяг гэдэг нөхөр л тодрох гээд байгаа юм шиг. Тийм учраас бид энэ нөхцөл байдалд хамтарсан гэдгийн нэг сул тал нь тэр юм уу гэж би ингэж ойлгосон. Заавал олон түмэнд ингээд бүгдийг нь хэлээд байх шаардлага алга. Одоо зүгээр хоёр өдөр энэ тушаал гарах хооронд юмаа эргээд харж байхад хангалттай юм байгаа юмаа. Тийм учраас ийм сайхан эдийн засгийн тааламжтай нөхцөл байдалд энэ цөөхөн монголчуудыг арга зүйг нь олоод тэр энд тэнд байгаа мөнгөнүүдээ бөөгнүүлээд энэ улс орныг цааш нь өшөө аятайхан аваад явах боломж нөхцөл дүүрэн байгаа юм. УИХ-ынхандаа амжилт хүсье. 

Ц.Нямдорж: - За баярлалаа. М.Энхболд гишүүн. Л.Гантөмөр гишүүний эхний хоёр асуултанд хариулъя. 

М.Энхболд: -Гантөмөр гишүүний асуултанд хариулъя. Ер нь сүүлийн өдрүүдэд бол хэвлэл мэдээллийн хэрэгслэлээр Засгийн газар огцорч байгаатай холбогдуулсан мэдээллүүд бол янз янзын мэдээллүүд нэлээн их явж, иргэд бас энд их анхааралтай ингэж хандаж байгаа. Хэвлэл мэдээллийн хэрэгслэлээр гарч байгаа бүх мэдээлэл болгоныг би бас мэдэж мэдэрч, үзэж харах боломж бололцооны хувьд боломжгүй байна. Янз бүрийн саналууд байгаа гэдэг нь ойлгомжтой. Ер нь энэ асуудал бол Засгийн газрын гишүүд хууль зүйн дагуу, хуулийн дагуу УИХ-д тавьсан асуудал. Иргэд энэ дээр өөр өөрсдийн байр суурийг илэрхийлэх нь зүйн хэрэг. Сүүлийн саяхны мэдээгээр ингээд үзэхэд бол “Оллоо” вэбсайтад орж танилцахад бол тэнд өөрийнхөө сэтгэгдлийг бичсэн иргэдийн 60 орчим хувь нь Засгийн газрыг огцруулах шийдвэр нь зөв зүйтэй гэсэн ийм байр суурийг илэрхийлсэн байна. Тэгээд яахав энэ асуудлыг яг өнөөдрийн өчигдрийн иргэдийн санал бодлоор бас бүгдийг нь дүгнэж ингэж хэлэх нь бас учир дутагдалтай юм. Цаашдаа шинээр байгуулагдах Засгийн газар ямар үйл ажиллагаа авч хэрэгжүүлснээс асуудлын гол нь шалтгаалах учиртай юм. 

Хоёрдугаарт, энэ Их хуралд МАХН-аас Засгийн газарт сууж байгаа 10 гишүүн хуульд заагдсан эрх хэмжээнийхээ хүрээнд энэ Засгийн газарт ажиллах боломжгүй гэдэг асуудлыг тавьсан. УИХ энэ асуудлыг хуулийн дагуу хэлэлцэж шийдвэрлэж, түүнээс урган гарах бүхий л асуудлуудыг УИХ шийдвэрлэх ёстой. Иргэд Их Хурлын гишүүдийг улс орны өмнө тулгамдаж байгаа, Их Хурлын өмнө орж ирсэн асуудал бүрийг авч үзэж шийдэж байна, хэлэлцэж бай гэж сонгодог. Ийм болохоор энэ дээр УИХ-ын гишүүн болгон өөр өөрийн байр суурийг илэрхийлж оролцоно гэдэгт би эргэлзэхгүй байна. 

Л.Гантөмөр: - Хурал орхиход энэ нөхдүүд хариуцлагагүй хандлаа гэж Монголын ард түмэн хэлэхгүй ээ. Яагаад гэвэл биднийг хууль батлахаас гадна Монголын төрийг байгуул гэж явуулсан. Байгуулахдаа 4 жил шүү гэдгийг ард түмэн мэдэж ойлгож явуулсан. Тэгэхээр бид хурлыг орхино. Санал хүрэхгүй байх. Энд шийдэл гарвал яах вэ. Тэрийгээ хэлээрэй. Хоёрт, энэ намууд чинь зөвшилцөхгүй болбол цаашид яаж яавах гэж би асуусан. 

М.Энхболд: - Тэгэхээр асуудал бол хуулийн дагуу л явагдах ёстой. Хэрвээ Их хурал асуудлаа шийдэж чадахгүй болбол яах ёстой юм тэр ёсоороо л болох ёстой гэж хариулъя. 


Ц.Элбэгдорж: - Ер нь энэ жагсаал цуглаан гарч байгаа энэ үзэгдэл бол анх удаа бид жагсаал цуглаан харж байгаа биш л дээ. Олон удаа харсан. Мэдээж хүмүүс асуудлаа гаргаж тавьдаг, төр засгаас буруу шийдэл гарч байгаа бол буруу гарлаа гэж эрх ашгаа хамгаалдаг энэ үйл явдал бол аль ч ардчилсан улс орон байх ёстой. Энэ бол байх ёстой зүйл. Засгийн газар огцрох асуудлаас өмнө жагсаал цуглааныг 5, 6 хөдөлгөөн нийлээд зарлахад 200, 300 хүн л ирдэг байсан. Тэгээд зарим дарга нар надаас асуудаг байсан юм. Энэ их жагсаал цуглаанаа яах юм бэ. Яах гэж байгаа юм бэ гэж. 200 хүн жагсаачихаад хувьсгал хийнэ гэж хашгирах хэрэггүй ээ. Тийм юм байхгүй. Тэр монголчууд бол 1989, 1990 онд хийдгээ хийсэн. 

Монголд өнөөдөр хуулийн бүх асуудал сонгуулиар шийдэгддэг болсон. Ямар нэгэн ардын түр хурлын асуудал. Ямар нэгэн хуулийн бус сонгуулийн бус байгууллагын тухай асуудал байхгүй. 1990 онд хүртэл, 1989 онд хүртэл энэ болохгүй зүйл гэж хүмүүс ойлгож байсан юм. Тэгэхээр тийм зүйл байхгүй. 200 хүн гэдэг бол томхон автобусны буудал дээр 20 минут автобус хүлээхэд цугладаг улсууд. 1990 оныг санаж байгаа та бүхэн. 5000 хүн, 10000 хүн, 20, 30, 60, 100 мянгаараа цуглаж байсан. Бид энэ хийдэг үеэ хийж, энэ дээр нь зохион байгуулдаг тэр зохион байгуулж явж байсан улсууд нь хариуцлагаа хүлээж тал талаасаа явж байсан. Энэ жагсаал цуглааны асуудал дээр мэдээж Хууль зүй, дотоод хэргийн яамны одоо С.Батболд сайдын асуудал. Би С.Батболд сайдтай тусад нь уулзаж ярина. Энэ цагдаагийн байгууллагын асуудал. Дотоодын цэргийн асуудал. 

Манайхан боловсон их ярих дуртай. Энэ цагдаагийн байгууллагад манай Засгийн газар гарч ирээд бид ямар нэгэн өөрчлөлт хийгээгүй. Байдгаараа л байгаа. Нэг газар оруулахгүй байж чадлаа. Нөгөөд нь чадсангүй гэж ярьж байна. Ярилцъя. Мэдээж энэ дээр хариуцлага гэдэг зүйл байгаа. Хоорондоо ярилцаж асуудлыг шийдэж болох байх гэж бодож байна. Л.Гантөмөр гишүүний хэлж байгаа энэ зүйл дээр одоо хүмүүсийн санаа төвлөрч яаж шийдэх вэ гэж ингэж бодож байгаа байх аа гэж бодож байна. Би зүгээр нэг зүйлийг хэлье. Дарангуйлал бол асуудал гаргаж ирсэн хүмүүсийг барьж хорьж хийж шийддэг юм. Барьж хорьж амь насыг нь егүүтгэж шийтгэдэг юм. Ардчилал бол асуудал гарч ирж байгаа бол хэлэлцэж ярилцаж шийддэг юм. Парламент дээр шийддэг юм. Их хурлаас гадуур төр засгийн холбоотой хууль ёсны холбоотой ямар нэгэн шийдвэр гарах ёсгүй. Та бүхэн л шийднэ. УИХ шийднэ. Сонгогдсон газар нь байна. Энэ Их хурал дотроо, энэ дотроо ирж шийдэх ёстой. Би өчигдөр хэлж байсан. Хүчтэй сөрөг хүчин байна гэдэг, сайн сөрөг хүчин байна гэдэг бол сайн хамтарч ажиллахын нэр шүү. Бүгдийнх нь дунд тендер зарлаад байх шаардлагагүй. Хариуцлагаа хүлээе гэж байгаа бол нэг тал нь хариуцлагаа хүлээгээд нөгөө тал нь хүчтэй сөрөг болоод ажиллахад нийгмийн дуу хоолой энэ танхим дотор гарч нийгэмд байгаа асуудал энэ танхим дотор шийдэгдэх болно. 

Асуудлыг хүн барьж авч шийдэхгүй, асуудлыг хэлэлцэж шийддэг. Энэ зарчмаараа цаашаа явах байх гэж би бодож байна. Хэрвээ нийгмийн эмх замбараагүй байдал үүсээд ямар ч байдал үүссэн бүгдээрээ яриа хэлэлцээрээр хуулиар асуудлаа шийдэх рүү явах ёстой. Аль ч тохиолдолд энэ дээр хүчирхийлэл, аль ч тохиолдолд хүч хэрэглэсэн ийм байдал гарах ёсгүй. Би дахиад нэг зүйлийг хэлье. Энэ засгийн газрын асуудал өнөөдөр яригдаж байна. Энэ Их хурлын эрх зүйн чадамжтай байгаа. Би засгийн газрыг та бүхэн чадамжгүй гэж хичнээн ярьсан ч би эргээд Их хурлыг чадамгүй гэж хэлэхгүй. Асуудлаа шийдэх чадвартай, боломжтой Их хурал. Энэ төрийн институтийн нэг нь гэсэн бүтэн үлдэх ёстой. Асуудал шийддэг чадвартай, нэр хүндтэй үлдэх ёстой. Энэний цаана эв нэгдлийг илэрхийсэн Ерөнхийлөгч байгаа. Хоёр талдаа хараад асуудлаа шийдэж чадахгүй бол дунд нь зуучлаад уулзуулаад, яриа хэлэлцээний журмаар шийдэх боломж бий. Үүнээс хүнд үед монголчууд асуудлаа ярилцаад шийдээд ирсэн юм. Тэр үеийн хүмүүсээс тийм ухаан гарч байсан юм. Одоо өнөөдөр энэ ардчиллын нөхцөл амьдраад яваад ирсэн Монголын ард түмнээс энэ төр засгийн удирдагчдаас ухаан гарна. Дахиад нэг зүйл хэлье. Би тэр 1990 он руу өнгөрсөн үе рүү нэлээн ярьж байсан. Өнөөдрийн бий болсон зүйл бол одоо яг та бидний үед шийдэх асуудал шүү. Хэдүүлээ бүгдээрээ 1990 онд нэг юм болоод сайхан шийдэж билээ гэж ярихаа болъё. Сайн шийдсэн байж магадгүй. Өнөөдрийн бий болсон асуудлыг ч мөн зөв шийдэцгээе. Одоо энэ үеийн улс төрчид, энэ үеийн төрд зүтгэж байгаа хүмүүсийн үед гарч байгаа асуудал. Тэгээд энэнийг зөв шийдээд Монгол түмний эрх ашигт зөв шийдээд, өнөөдрөөс байдлыг дордуулахгүйгээр шийдээд, бүр сайжруулж шийдээд явъя. Хуулийн хүрээнд хийх өөрчлөлтүүд байна. Эдийн засгийн асар их боломж байгаа. Асуудал шийдэх боломж байгаа. 

Ц.Нямдорж: - Тэр тодорхой асуудалд холбогдсон хүмүүсийг эрх чөлөөг нь хязгаарлах, суллах асуудал Ерөнхий сайдын хариулдаг асуудал биш байх. Хуулийн байгууллага тэрүүгээр шийдэх асуудал байх. Ингээд Р.Бадамдамдин гишүүн асуултаа асууя. С.Батболд сайдын ч хариуцдаг асуудал биш. Тодорхой хүнтэй холбоотой асуудал болбол прокурор, шүүх, цагдаа гурвын шийддэг асуудал. 

Ц.Нямдорж: -Бадамдамдин гишүүн асуултаа асууя.

Р.Бадамдамдин: - За баярлалаа. Бид нар өөрчлөгдөж байгаа цаг үед амьдарч байна. Ямар өөрчлөлт вэ гэхээр зэрэг социализмаас ардчилал руу, зах зээл рүү шилжиж байгаа ийм шилжилтийн үед бид нар амьдарч байна. Тэгэхдээ бид нар нэг өөрийнхөө эх оронд, нэг монгол газраа амьдарч байгаа учраас үйл явдлууд давтагдаж байна л даа. Тухайлбал, та бүхэн санаж байгаа байх. 1997 онд Ерөнхийлөгчийн сонгууль болж УИХ-ын дарга Н.Багабанди ерөнхийлөгч болоод тэр тойргоос МАХН-ын дарга Н.Энхбаяр нөхөн сонгуулиар орж ирж байсан. Тэгээд орж ирээд хамгийн эхний асуудал бол Засгийн газрыг огцруулах ийм асуудлыг тавьж байсан. 2005 онд Ерөнхийлөгчийн сонгууль болж УИХ-ын дарга байсан Н.Энхбаяр Ерөнхийлөгч болж тэр тойргоос нь мөн МАХН-ын дарга М.Энхболд орж ирээд мөн энэ асуудлыг тавиад сууж байна.

МАХН-ын Удирдах зөвлөл бол залуужиж олон залуучууд орсон байна. Их өөрчлөлтийг хүсч хүлээж байгаа нь мэдээж. Намынх нь гишүүд болон ард түмэн. Тэгэхээр энэ залуучуудад бас хэдийгээр өндөр мэдлэг чадвартай ч гэсэн сурах, сургамж авах ийм зүйл их байгаа нь мэдээж. Ялангуяа М.Энхболд дарга бол анх удаа УИХ-д гишүүн болж, анх удаа том намын дарга болоод байгаа учраас бас бий байхаа гэж бодож байна. Тэгээд үүнтэй холбоотой хоёр асуулт асууя. Энэ Ардчилсан намын ерөнхий сайд, мөн сайдууд өөрийнхөө амжилтыг хийсэн бүтээсэн зүйлээ асуултанд хариулж ярихын зэрэгцээгээр хамтарч хийсэн ийм зүйлүүдээ мөн дурьдаж байна. МАХН-ын Засгийн газрын гишүүдийг бас зарим зүйлийг амжилттай хийж гүйцэтгэсэн талаар ярьж байна. Тэгэхээр та Ардчилсан намын гишүүдээс Ардчилсан намын Засгийн газрын гишүүдээс хийж гүйцэтгэсэн өөрийнхөө амжилттай сайн хийсэн, ийм зүйлийг би одоо сайшааж байна гэдэг зүйлээсээ дурьдаж өгөөчээ. Мөн одоо энэ улсуудаас сурах зүйл байсан уу, юу сурч авсан бэ гэдгээ хэлж өгөөчээ. 

Сургамжийн талаар хариултуудад дурьдагдаж байна л даа. Та нар Засгийн газрыг огцруулж байсан. Олон удаа огцруулж байсан гээд. Энэнээс ямар сургамж авсан бэ. Засгийн газрыг огцруулах нь сайн юм байна гэсэн сургамжийг та авсан юм уу, эсвэл энэнийг муу зүйл байна гэдэг сургамжийг авсан уу энэнийгээ хэлж өгнө үү. 

Энэ огцрох тухай мэдэгдлийг хийхдээ Удирдах зөвлөлийн шийдвэрээр энэ мэдэгдлийг хийж байгаа юм байна л даа. Энэ дээр хоёр зүйл тодорхой байна гэж би ойлгож байна. Тэр мэдэгдлээс ч тэр, та бүхний хариултуудаас ч гэсэн тодорхой байгаа хоёр зүйл бол. Энэ сайдууд дараагийн Засгийн газарт ажиллахгүй. УИХ-ын гишүүн юм уу, бусад мэдээжийн хэрэг улс орныхоо төлөө зүтгэх ийм өндөр өргөн их боломж бий. Тэр боломжоо ашиглаж ингэж цаашдаа ажиллах юм байна гэж ойлгогдож байна. Хоёрт, бусад намуудтай эвсэхгүй юм байна гэдгийг анхнаас нь та бүхэн ойлгогдохоор тавилаа. Яагаад гэвэл хариуцлагыг бид нар дангаараа авъя гэдэг ийм хариултуудыг нэлээн тодорхой хэд хэдэн удаа давтаж хэллээ. Тэгэхээр хариуцлагыг авах нь нэгэнтээ тодорхой болсон учраас УИХ-ын гишүүд мөн хариуцлагыг авах уу. Их хурлын гишүүд алдаатай ажиллах юм уу, ард түмний итгэл найдварыг хангалтгүй биелүүлж ажиллах юм бол энэнийг одоо МАХН-ын Удирдах зөвлөл дүгнэж Их Хурлын гишүүдэд… сонгогдож Их хуралд ажиллаж байгаа Их хурлын гишүүд энэ хариуцлагыг хариуцах юм бэ. 

Сүүлчийн нэг асуулт байна. Энэ асуулт бол түрүүн С.Батболд сайн нэлээн дэлгэрэнгүй тайлбарлалаа л даа. Өчигдрийн болсон үйл явдлын талаар. Тэгэхээр энэ дээр бол үнэхээр одоо цагдаагийн байгууллага хариуцлагагүй ажилласан байна гэдэг нь бол тодорхой боллоо. Яагаад гэвэл тэр хүмүүсийн тоо бол анх цуглаад өөрчлөгдөөгүй юм байна. Өдөржингөө энүүгээр явсан юм байна. Зан авир нь тодорхой байсан байна. Төрийн ордныг хамгаалсан байна. Ер нь тэр жагсаал цуглааны тухай хуульд бол хамгаалалт бол төрийн ордныг тойрч хамгаална гэсэн биш, жагсаал цуглаан хийх үед нь тэр нийгмийн хэв журмыг сахиулна гэж байгаа. Өөрөөр хэлбэл цагдаа нар бол тэр жагсаал цуглааныг дагаад ямар нэгэн, ганц МАХН-ын байр ч биш хувийн өмч, одоо жишээлбэл Францад олон машин тэрэг шатаасан ийм үйл явдлууд боллоо шүү дээ. Бид нар тэрийг тодорхой мэдэж байна шүү дээ. Тийм явдал манайд болохгүй гэх газаргүй. Тэр бүхнээс хамгаалах үүрэгтэй. Тэгэхээр энэ дээр бол хан хариуцлаг хүлээх юм бэ. Энэнийг юу гэж үзэж байна. Энэ дээр мөн Ерөнхий сайд саналаа хэлэх байх гэж бодож байна. Өглөө Ерөнхий сайдын хариултаас харж байхад үүний талаар ерөөсөө мэдээлэл солилцоогүй. Одоо өөрөөр хэлбэл энэ байдлыг Ерөнхий сайдтай орж мэдээлэх, зөвлөлдөх үүрэгтэй Засгийн газрын гишүүн бол үүргээ гүйцэтгээгүй ийм байдал харагдаж байна. Энэ бүхнийг хариулж хэлж өгнө үү. 

Ц.Нямдорж: - За М.Энхболд сайд эхлээд хариулъя. Дараа нь Ерөнхий сайд. 

М.Энхболд: - Р.Бадамдамдин гишүүний асуултанд хариулъя. Яг аль асуултыг нь надад хандаж тавиад байгаа гэдгийг нь сайн ойлгогдсонгүй. Заримыг нь Ерөнхий сайдаас асууж байх шиг байна. Ер нь Засгийн газар ямар хэмжээнд ажилласан, ардчилсан намын гишүүн сайд нар яаж ажилласан гэсэн ийм юм яригдаж байх шиг байна. Энэнийг бол УИХ, Засгийн газрын үйл ажиллагаанд…

Р.Бадамдамдин: - Хар зүйлүүдийн талаар ярьсныг бид нар ойлгож байна. 

М.Энхболд: -  Би бол одоо энэ огцорсон Засгийн газарт ажиллаагүй учраас тэр хүн дээр нь ийм, энэ хүн дээр нь ийм гэж үнэлж дүгнээд ингээд байх бололцоо алга. Ер нь Засгийн газрын нийт үйл ажиллагааны талаар бол УИХ үнэлэлт дүгнэлтээ өгөх байх гэж бодож байна. За хариуцлагын талаар Р.Бадамдамдин гишүүн асууж байна. Бид бол Засгийн газрын гишүүд огцрох тухай хүсэлтээ гаргахад МАХН мэдэгдэл гаргасан. Тэр мэдэгдэлд хариуцлагыг бид бас хамтарч хүлээх ийм утга агуулгатай бичигдсэн. УИХ-д суудалтай улс төрийн намууд Их хурлын гишүүдийг МАХН-тай цаашид бас хамтарч ажиллаачээ гэдгийг тэр мэдэгдэлд дурьдаж уриалсан байгаа. 

Ц.Нямдорж: -  М.Энхболд даргаа 1996-2000 оны хооронд 4 засгийн газар огцорсон, 3 ч билүү. Тэрнээс сургамж авсан уу гэсэн асуулт байсан л даа. Тодруулаад юу байхав одоо ингээд сунжирсан юм болно. Тэрэнд нь хариулчих л даа. Тийм л асуулт байсан шүү дээ. За Р.Бадамдамдин гишүүн.

Р.Бадамдамдин: - Энэ ийм сургамж асуугаад байна шүү дээ. Засгийн газрыг огцруулах нь зөв юм байна гэсэн сургамж авсан уу, буруу юм байна гэсэн сургамж авсан уу гэдгийг л хариулаад өг л дөө. 

М.Энхболд: - Тэгэхээр Засгийн газар огцрох тухай асуудал бол одоо мэдээжийн хэрэг улс орны ажил амьдралтай, ард түмний амьдрал ахуйтай, бий болж байгаа нөхцөл байдалтай салшгүй холбоотой ингэж тавигдаж байгаа асуудал гэдэг нь ойлгомжтой. Энэ Засгийн газрын огцорч байгаа тухай асуудлын хувьд бол манай намын гишүүн сайд нар өөрсдөө ажиллах боломжгүйгээ илэрхийлж ингэж Засгийн газрыг огцруулж байгаа. Мэдээжийн хэрэг дараагийн Засгийн газар бол огцорч байгаа энэ Засгийн газраас муугүй, илүү ажиллах ёстой гэдгийг бол хэн бүхэн ойлгож байгаа байх гэж бодож байна. Ийм учраас ер нь баг бүрэлдэхүүн болж ажиллаж чадахгүй бол огцроод дараагийн ажиллах хүмүүс нь ажиллах нь зүйтэй. Тийм учраас ер нь ямар сургамж авах вэ гэдэг бол дараа нь бас Засгийн газар байгуулагдаж ажиллахад тодорхой болж харагдах байх. Өмнөх Засгийн газруудын огцорч байсан тухай асуудлуудыг Р.Бадамдамдин гишүүн өөрөө надаас илүү сайн мэдэх байх гэж бодож байна. 

Ц.Нямдорж: - Ерөнхий сайд хоёр асуултанд хариулъя. 

Ц.Элбэгдорж: - Түрүүчийн хариулсан асуудлыг үргэлжлүүлж асуусан. Тэрнийг үргэлжлүүлээд хэлье гэж бодож байна. Мэдээж нийгэмд болж байгаа, гарч байгаа зүйлүүдээр танилцуулга авна. Шаардаж авна, дүгнэлтийг нь авна. Хаана ямар хариуцлага алдсан юм тэрийг нь авна. Миний байр суурь бол, байнга байсан нэг зүйл ямар нэг хүчирхийлэл байх ёсгүй ээ. Бүх зүйл хуулийн хүрээнд шийдэгдэх ёстой гэдэг ийм байр суурьтай байсан. Тэр өмнө нь ажиллаж байсан, тэр хот бусад асуудал, тэр арга барилын тухай тодруулах гээд байх шиг байна. Тэгэхээр би зүгээр нийгэмд тулгамдсан олон асуудлыг шийдвэрлэх арга замынх нь талаар УИХ-д хуулийн төсөл болгож Засгийн газар ажиллаж өргөн барьсан байгаа. Тэгэхээр энэ асуудлууд чинь цаашдаа шийдэгдээд явах ёстой. Би Улаанбаатар хотын шинэ даргыг томилж байхад гаргаж ирсэн хөтөлбөрийг нь харахад Улаанбаатар хотод маш олон асуудал шийдэгдээгүй үлдсэн юм байна гэдгийг харж байсан. Нийтийн тээвэр, хог, утаа, амьдрал, ядуурал, ажилгүйдэл, танхайрал, маш олон зүйл Улаанбаатар хотод үйлдсэн байгаа. Одоо дахиад тэнд хариуцлага хүлээхгүй. Дахиад Монгол Улсын төлөө үйл ажиллагаа явуулаад, дахиад энэ асуудлууд ямар нэгэн байдлаар шийдэл нь гарсан байх ёстой. Бүрэн асуудлыг шийднэ гэж байхгүй мэдээж. Гэхдээ асуудлыг шийднэ гэдэг бол бас амархан хариулт энд байхгүй ээ. Нэг далайлтаар шийдэж чадахгүй. Гэхдээ энэнийг шийдэх арга замуудыг хүмүүстээ бусадтай яриад хамгийн зөв байдлаар, хамгийн дөт байдлаар шийдэх боломжууд бий. 

Би нэг зүйлийг Засгийн газрын гишүүдийн хувьд бүгдээрээ ойлгосон, Их хурлын гишүүдийн хувьд ч ойлгосон байх. Одоогийн нийгэмд тулгамдаж байгаа асуудал дээр хариултгүй, ер нь ингэж шийдэх нь зөв гэсэн ийм ойлголтгүй Их хурлын гишүүн, Засгийн газрын гишүүн гэж бараг байхгүй гэж бодож байна. Энэнийг ингэж шийдвэл зүгээр. Байр суурьгүй тийм хүн байхгүй. Тийм учраас шийдлүүд нь огт мэдэгдэхгүй байгаа тийм хүнд хэцүү асуудал өнөөдөр байхгүй ээ. Нийгмийн дунд л байгаа. Монголын ард түмний дунд л байгаа. Монголын ард түмний л асуудал байгаа. Энэнийг шийдээд л явах ёстой. Тэр асуугаад байгаа одоо Засгийн газрын гишүүдийн харьцаж байсан асуудал дээр надад жишээлбэл өмнө нь Ерөнхий сайдаа таньтай ерөөсөө ажил хийх боломжгүй байна, би огцоръё, өргөдлөө өгье гэж санал гаргаж уулзаж орж ирж байсан нэг ч гишүүн байхгүй. Би энэ асуудлыг 2 хоногийн өмнө Засгийн газрын гишүүдийн энэ гарын үсэг зурсан зүйлийг 2 хоногийн өмнө Засгийн газрын хуралдаан нээхэд авсан. Түүнээс биш өмнө нь болохгүй байна, энэ засгийн ажил явахгүй байна, хэцүү байна гэж орж ирж байсан зүйл байхгүй. Асуудлыг яаж шийдэх вэ? Бидэнд хүндрэлтэй асуудлууд маш их тулгарч байсан. Хэлэлцээд яриалцаад шийдээд ирсэн. Шийдээд явсан. 

Ц.Нямдорж: -За гол асуулт бол Ерөнхий сайд энэ хүчирхийлэл хэрэглэснээс, цагдаагийн хариуцлагатай холбоотой, хэнтэй хариуцлага тооцох вэ гэдэг асуулт байсан л даа. Энэ асуултанд С.Батболд сайд хариулах уу.

С.Батболд: - Р.Бадамдамдин гишүүний асуулт, санал дээр нэг юм гараад байна л даа. Ордныг хамгаалсан нь буруу ч юм шиг, эсвэл тэр эмх замбараагүй байдал гаргаад байгаа хүмүүсийг тэр чигээр нь орхих ёстой байсан юм шиг сонин асуулт байна. Би зүгээр хэлье. Цагдаагийн байгууллагын хуулиар хүлээсэн үүрэг нь бол нийгмийн эмх журмыг хангах үүрэгтэй. 

Монгол Улсын сайд өөрийнхөө эрхэлсэн асуудлынхаа хүрээнд Монголын Улсын Ерөнхий сайдын өмнө тодорхой ажил хариуцдаг. Тэр хариуцаж байсан ажлынхаа хүрээнд би өчигдрийн асуудлуудыг цагдаагийн байгууллагатай байнга холбоотой зохицуулж байсан. Тэр үүргээрээ Р.Бадамдамдингийн толгойг хагалуулахгүйн төлөө төрийн ордныг хамгаалсан нь буруу болж л дээ. Өчигдөр 12 цагт Б.Жаргалсайхан гишүүнийг ямар болгосныг та нар зурагтаар харж байсан. Зүгээр талбай дээр явж байсан гишүүнийг чулуугаар, цасаар яаж шийдэж хөөцөлдөж байсныг та нар харсан байх. Р.Бадамдамдин өөрөө тийм байдалд орсон бол өнөөдөр ийм юм ярихгүй байсан байх. Тэгэхээр Монгол Улсын цагдаагийн байгууллага өчигдөр төрийн өмнө хүлээсэн үүргийнхээ дагуу өөрийнхөө хамгаалалтыг хийсэн. Цагдаа нар өчигдөр өдрийн 12 цагаас шөнийн 22 цаг хүртэл хөл нь дэвхцээд энэ хойно зогсож байсан. Тэгэхэд та нар хажуугаар нь дулаан гуталтайгаа, нэхий дээлтэйгээр хажуугаар нь гараад л явж байсан шүү дээ. Тэгэхээр Монголын төрийн ордныг хамгаалснаараа юу нь буруутай байгаа юм бэ. 

Ц.Нямдорж: - Арвин гишүүн асуултаа асууя. 

Д.Арвин: - За баярлалаа. 

Ц.Нямдорж: - Дийлдэхгүй болсон байсан шүү дээ. Тэгээд тэрэнд одоо цагдааг буруутгаад яахав дээ. Өнөөдөр нэг рүү дайрч байна. Маргааш нэг рүү ийм дайралт болох юм бол бас л хэцүү шүү дээ. Тавлаад байх хэрэггүй. Дэвэргээд байх хэрэггүй. Худлаа хариуцлага асууж байгаа юм шиг мөртлөө далдуур дэмжээд байж бас хэрэггүй шүү дээ. Д.Арвин гишүүн асуултаа асууя.

Д.Арвин: - За баярлалаа. Засгийн газрыг огцруулах асуудал хэтэрхий орой яригдаж байгаад би их харамсаж явдаг юм. Өнөөдрийн энэ болж байгаа байдал бол Монгол төр цэвэршиж цаашдаа үнэн бодит алхам хийж байгаа гэдэгт би төрийн цэвэршилт явагдаж байна гэж би бодож байгаа. Би анх 2004 оны дараа нээгдсэн манай МАХН, Ардчилсан нам хоёрын зөвшилцлийг би анхнаасаа дэмждэггүй байсан. Энэ бол Ардчилсан нам, МАХН хоёрын зөвшилцөл байгаагүй гэдгийг би өнөөдөр бас зарлах ёстой. Энэ бол манай нам Алтан гадастай зөвшилцсөн гэж би бодож явдаг юм. Тэгэхээр энэнийг яагаад хэлж байгаа юм бэ гэвэл энд байгаа манай Ардчилсан намаас сонгогдсон УИХ-ын гишүүд Ардчилсан нам, цаашлах юм бол монголын ард түмэн мэдэх хэрэгтэй гэж боддог юм аа. Ер нь бид нар энэ 2004 оны энэ Засгийн газар бол зөвхөн Алтан гадасныхныг албан тушаалд оруулах гэсэн ийм үйлдэл байсан гэдгийг би албан ёсоор хэлье гэж бодож байна. Яагаад гэвэл Алтан гадасынхныг ялангуяа энэ Ц.Элбэгдоржийг ерөнхий сайд болгохын тулд С.Баярцогт гишүүн энэ бүхнийг зохион байгуулсан. Тэр битгий хэл хэсэг хоёр гурван хүнтэйгээ бид нар удахгүй МАХН-д орно гэдэг ийм асуудлыг тавьж байж бид нарт өнөөдөр энэ байдлыг тэр үед ярьж байсан. 

Ийм учраас би өнөөдрийг хүртэл… Хэзээ манай МАХН-д элсэж бид нарт хүрч ирж 40 суудал болох гэж байна вэ гэж. Энэнийг үндсэн дээр манайхны ихэнхи нь энэнийг хүлээн зөвшөөрсөн юм. Тэгэхээр би Баярцогтоос нэгдүгээрт ингэж асууж байна. Эсвэл та хэдэн гишүүнээ авч манай хэдэн бүлэг болж тоглоод буцсаныгаа та өнөөдөр манай намд элсэж байна гэж үзэх үү гэдгийг би танаас асуумаар байна. Тэгээд би энэнийг юунд ярьж байна вэ гэвэл өнөөдөр гишүүдийн ихэнхийн амнаас нь бид МАХН-ын тоглоом боллоо гэдэг асуудал ярьж байгаа. Тэр тоглоомыг өнөөдөр Баярцогт, Элбэгдорж хоёр тухайн үед Ардчилсан намын дарга Энхсайханаас гадуур зохион байгуулж, Энхсайханыг яаж ярьдагыг манай гишүүд мэдэж байгаа. Оюун гишүүнээр яаж тоглолоо. Нэг дэд дарга хэдхэн сар болгочихоод гаргачихнаа гэж ийм байдал хүртэл яригдаж байсан. Тэр үед би ингэж улс төр хийдэггүй юм аа. Ингэж Монголын Засгийн газрыг байгуулдаггүй юм аа. Ялангуяа дэвшээгүй ийм хүнийг ингэж тавьж болдоггүй юм аа гэдэг асуудлыг ярьсаар байтал манай намд хүч нэмж орж ирнэ гэдэг байдлаар биднийг ойлгуулж байсан тал бий. Ийм учраас би С.Баярцогтоос хэзээ манай намд орж ирэх гэж байна. 

Хоёрдугаарт, өнөөдөр авилгалын асуудал ярьж байна. Бид нарт өнөөдөр төрийн дээд барьж байгаа Их хурлын гишүүдэд маш олон мэдээлэл ирж байгаа. Энэ мэдээлэл юутай холбоотой вэ гэхээр өнөөдөр албан тушаалтнуудаас маш их авилгал гарч байна гэдэг. Мөн албан тушаалаа ашиглаж байна гэдэг. Энэ нь юутай холбоотой вэ гэхээр энэтэй холбогдуулаад би Батхүү сайдаас асуумаар байна. Өнөөдөр Иргэний нисэхийн газар, МИАТ, төмөр зам өөрсдийнхөө бүх хувийн компани өөрсдийнхөө мэдлийн хүмүүсийг суулгахаас гадна шатахуун хангамжийн бүх тендерүүдийг Шунхлай компаниар тендергүйгээр хангаж байна гэдэг ийм гомдол, ийм санал манай Их хуралд маш их ирж байгаа. Ийм учраас нэгдүгээрт Г.Батхүү гишүүн та энэ тендергүйгээр Шунхлай компани энэнийг шууд нийлүүлж байгаа юу гэдгийг асуумаар байна. 

Баярцогт сайдаас асууя. Баярцогт сайдтай холбоотой мэдээлэл хэвлэлээр ч их гарч байгаа. Мөн бидэнд ирж байгаа. Та 5 тэрбум төгрөгөөр ордны өргөтгөл хийнэ гэж байхдаа та манай намд элсэнэ гэж биднийг хөөрцөглөж одоо энэ 5 тэрбум төгрөгийг бүтээгээд өгөөчээ гээд ингээд гүйсэн. Бид нар тухайн үедээ тендер зарлана гэж бодоод… Би зарчмын юм ярьж байна. 5 тэрбум төгрөгийг тендер зарлана гэж бодоод бид нар өнөөдөр энэнийг бас яахав үнэхээрийн ордны өргөтгөл юм байна гэж бодоод бид нар баталж өгсөн. Гэтэл таньтай холбоотойгоор таны хил гаалиар хувийн маш олон юмнууд орж ирж байгаа асуудлууд өнөөдөр бас сөхөгдөж тавина. Тэгэхээр би таниас ганцхан өгүүлбэрээр асууя. Та энэ 5 тэрбум төгрөгийн энэ өргөтгөл дээр өнөөдөр та тендер зарласан уу гэдэг энэ асуудлыг тавьмаар байна. 7.5 тэрбум. Энэ бол тоглоом биш. Улсын их мөнгө шүү. 

Гуравдахь асуулт. Бат-Үүл гишүүнээс асуумаар байна.  Бат-Үүл гишүүн өнөөдөр манай Хүрэлсүх гишүүнийг та танхайрагчдад тугаа шатаалгаад өнөөдөр энд нэлээн сэтгэл зовинож ярьсныг та бүхэн мэдэж байгаа. Тэгэхээр та өөрөө шатаасан тугаа барьж байгаа юм уу гэсэн ийм зүйл асуусан. Тэгэхээр та С.Зоригийн аллагын газар таны малгайгаа мартаад явсныг та аллагийн эзэн болж байгаа юм уу гэж энэтэй жишиж танаас асуумаар байна. Ингэхээр ийм үед та УИХ-д сууж байгаадаа өөрийгөө юу гэж боддог вэ гэж асуумаар байна. 

Элбэгдоржид асуудал тавимаар байна. Тэгэхдээ би таниас хариулт авахгүй. Өнөөдөр та бүхэн дуу дуугаа авалцаад энэ хөдөлгөөнд их санаа зовж байна. Тэгвэл өнөөдөр энэ замбараагүй хүч хэрэглэсэн байдлыг Ц.Элбэгдорж зохион байгуулж байгаа. Өнөөдөр Ц.Элбэгдоржийн хэвлэл мэдээллийн албаны дарга Иргэний нийгэм хөдөлгөөний ажилтан байгаа хүн. Энэ хүнтэй холбогдолтой мэдээллүүд одоо бид нарт ирсэн байгаа. Энэнийг би миний нэрийг барьж хүртэл энэ хүн ямар ажил хийснийг бид өнөөдөр мэдэрч байгаа. Тийм учраас таны өөрийн ажилтан хүн энэнийг зохион байгуулж байгаа учраас та энэнээс бултах ямар ч эрх байхгүй. Та Монгол Улсын түүхийг доромжлох эрх байхгүй. Коммунист бай, юу ч бай миний өвөг дээдэс, манай Монгол Улсыг та ингэж түүхийг доромжлох таньд эрх байхгүй. Бид өмнөх түүхээ эргэж муучлах хэнд нь ч эрх байхгүй. Хэрэв монголын түүхийг доромжилсон гадны нэг иргэнтэй ч бай бид нар үзэхэд бэлэн. Тийм учраас би таньтай үзэхэд бэлэн. Та миний өвөг дээдсийн түүхийг доромжилж байна. 

Нөгөө талаар Ц.Элбэгдорж та бол монголын түүхэнд хамгийн анх удаа УИХ-ын гишүүн байхдаа Монголын нууцыг та задруулсан. Ийм үедээ та Их хурлын гишүүн байхдаа та нууцыг задруулчихаад та хэрэгт орохынхоо өмнө та энэ УИХ-ыг орхин явсныг өнөөдөр Монголын ард түмэн түр мартсан байгаа байх. Нөгөө талаар та Засгийн газрын сайд байхдаа улсын банкуудыг дампууруулж хувийн банкинд шилжүүлснээрээ та огцорсон. Таныг огцрох үед тухайн үед дараагийн сайд нь УИХ-ын гишүүн тухайн үедээ сайд байсан С.Зориг байсан. Энэ С.Зориг таны үед алагдсан. Ийм учраас та 2004 онд ч нэр дэвшиж чаддаггүй. Таньтай холбоотой маш олон гэмт хэргийн мэдээллүүд байгаа. Та тийм учраас 2004 онд дэвшиж чадаагүй. Та сая ч намын нөхөн сонгуульд дэвшиж чадаагүй. Яагаад гэвэл таны гэмт хэрэг өнөөдөр хэрэг хуучирдаггүй учраас энэ хуулийн байгууллагуудад таны энэ хэрэг байгаа. Энэ хэрэг оройтоогүй гэдэгт би итгэж явдаг. Ийм учраас ийм хүнийг өнөөдөр С.Баярцогт мэдсээр байж та өнөөдөр УИХ-д ингэж Ерөнхий сайдаар тавьсан явдал бол энэ Алтан гадасынхны хийж байгаа ажил. Энд Н.Алтанхуяг сайд, Д.Дорлигжав сайд, П.Цагаан сайд энэ бүхний нийлсэн. Тэгээд бэлэглэж бүгдэд нь яамдууд байгуулж, маш их хөрөнгө мөнгө гаргаж бэлэглэсэн ийм зөвшилцлийн Засгийн газар хэзээ ч байж болохгүй. Ийм учраас энэ асуудал дээр би өөрийнхөө бүлэг дээр энэ асуудлыг хатуу ярьдаг. 

Өнөөдөр 17 яам байгуулчихаад энэ бүх иддэг луйварчидтай яам байгуулж өгчихөөд Монголын төсвийн мөнгийг өнөөдөр идэж байна. Ийм учраас би дараагийн Засгийн газарт жинхэнэ Ардчилсан намын гишүүдтэй хамтарч энэ Засгийн газраа зөв хэлбэрээр нь байгуулаад өнөөдөр энэ зөв хэлбэрээр Монголын төр явах ёстой гэдгийг мэдэж байна. Ийм учраас би Ардчилсан намын гишүүдэд би Монголын телевизээр зарлахдаа та нараас урваж ингэж хийж албан тушаалаа ашиглаж байгаа энэ УИХ-ын гишүүдтэй тооцох цаг болсон гэж хэлмээр байна. Ийм учраас би Монголыг төрийг цаашаа цэвэр явуулахын төлөө би тэмцэж ажиллана гэдгээ би бас хэлэх ёстой. 

Ц.Нямдорж: -Баярцогт сайд хариулъя. 

С.Баярцогт: - За Арвин гишүүний асуултанд хариулъя.  Арвин гишүүн бол улс төрийн талаар жаахан буруу ойлголттой байна. Монгол Улсын Засгийн газрыг нэг хоёр хүн байгуулдаггүй юм. Монгол Улсын Засгийн газрыг Үндсэн хууль, УИХ, Засгийн газрын хуулийн дагуу УИХ-аас байгуулдаг. Энэ үйл ажиллагаа олон түмний өмнө нээлттэй болсон. Засгийн газрыг байгуулахын тулд 4 сар ажилласан. Сонгуулиас хойш бид нар 4 сар ажиллаж байж, олон баримт бичиг гаргаж байж энэ зөвшлийн Засгийн газрыг байгуулсан. Энэ бол Монголчуудын хувьд бол маш том амжилт байсан. Монголчууд зөвшлийн Засгийн газраа байгуулж чадахгүй ээ. Эд нар соёлгүй, бүдүүлэг улсууд. Эд нар морин дээрээсээ буугаад төр засгаа тохинуулж чадахгүй гэж гадныхан харж байсан. 

Бид нар германчуудаас, израйльчуудаас дутахааргүй тохиролцоонуудыг хийж энэнийг байгуулсан. Сая ярьж байгаа 13 яам, Засгийн газрын 18 гишүүнтэй холбогдуулж гаргасан хамтарсан хуралдааны тунхаглал байгаа. Энэ тунхаглалд Арвин гишүүн өөрөө гарын үсэг зурсан. Би бол худлаа ярьж хүнийг ерөөсөө гүжирдэхгүй. Нэг л зарчмаа хаана ч барина. Би бол нэг намыг үзэн яддаг хүн биш. Хэзээ ч тэгэж байгаагүй. Монголын төрд хүчтэй МАХН, хүчтэй Ардчилсан нам бол Монголын төрийг авч явна. Энэний төлөө хаана ч үгээ хэлнэ. Хаана ч явна. Ийм хүмүүжилтэй. Энэ хүмүүжлээ хэзээ ч алдахгүй. Албан тушаалаар ч худалдахгүй, намын гишүүнээр худалдахгүй, мөнгөөр ч худалдахгүй. Хүн болгон энэ ертөнцөд ирсэн зорилго нь өөр өөр байдаг юм. Би өөрийнхөө чадаж байгаа мэдэж байгааг бүгдийг нь монголын төрд, монголын ард түмэнд зориулна. 


Би ЗХУ-д сурахдаа Зөвлөлтийн зээлээр сурсан. Германд сурахдаа Германы зээлээр сурсан. Америкт сурахдаа Америкийн Олон улсын дэлхийн банкны хөрөнгөөр сурсан. Бүгдийг нь би Монголын нэрийн өмнөөс энэ мөнгөнүүдийг авсан. Энэнийг бүгдийг нь эргүүлж Монголын ард түмэнд зориулна. Хэрвээ миний зүрх цохилж л байх юм бол бүгдийг нь монголын ард түмний төлөө зориулна. Манай гүйцэтгэх зөвлөл дээр Засгийн газарт орохгүй ээ, цаашид зөвшилцөхгүй ээ гэсэн. Та нар өнөөдөр протокол үзээрэй. Энэ Засгийн газар огцорч болно. Тэгэхдээ хариуцлагыг нь хүлээгээд МАХН, Ардчилсан нам зөвшилцөөд цаашаа явах ёстой гэсэн байр суурь дээр байсан. Тийм ч үг хэлж байсан. Энэнийг хүмүүс юу гэж харж байсан бэ гэхээр Ц.Элбэгдорж, С.Баярцогт муудалцаж гэж тайлбарлаж бидний хооронд чулуу гүйлгэхийг бодож байсан. Энэ бол зүгээр л миний зарчим. Энэ монголын төрийг Ардчилсан намгүйгээр төсөөлж та нар чадахгүй ээ. Хувьсгалт намгүйгээр та нар төсөөлж чадахгүй. Ганцаараа засгийн эрхийг барих юм бол гудамжыг хэн ч контролдож чадахгүй. Бид энэний төлөө л ярьж байгаа юм. Шоу хийх ямар ч сонирхол алга. Хамгийн их зовсон энэ жил 6 сарын дотор хамгийн их зовсон албан тушаалтан бол Монгол Улсын сайд, Хэрэг эрхлэх газрын дарга байсан. 


Өөрийн нам дээр болохоор хардуулаад. Чи хувьсгалт намын талд ажиллаж байна гээд. Хувьсгалт намын тал болохоор зэрэг чи Ардчилсан намын талд ажиллаж байна гээд. Энэ бол хамгийн хэцүү үүрэг байсан. Нэртэй төртэй биелүүлсэн. Олон удаа Засгийн газар огцрох шалтаг гарч байсан. Олонхигүй 2 удаа болж байсан. Энд хоёуланд нь бид нар Үндсэн хуулийн аргаар олонхийг бий болгож байсан. Яг энэ ярьсан зүйлүүдээс ухарсан нь Хувьсгалт намын бүлэг шүү. Би хоёр юм нь дээр жишээ хэлэх гэсэн юм. Төрийн албыг бүгдийг нь нам бус болгоё гэсэн. Манай Засгийн газрын 18 гишүүн бүгдээрээ дэмжээд УИХ-д оруулж ирсэн. Буцсан. Дараа нь хамтарсан комисс сонгуулийн хуулийг холимог хэлбэрээр оруулж ирье гэсэн. Манайхан бүгдээрээ гарын үсэг зурсан. Оруулж ирсэн. Дахиад унагаасан. Энэ бол эцэстээ дандаа Монголын эрх ашигт эсрэгээр хөндөгдөж байгаа зүйлүүдээ. Бид нар энэ дээр сургамж авах хэрэгтэй. Монголчууд мориноосоо буух цаг болсон шүү. Би дахиад сануулж байна. Би хэзээ ч ингэж хоёр хуваагдаж тэмцдэг юмны төлөө явахгүй. Зөвшлийн төлөө явна. Энэ бол миний амьдралын байр суурь, зарчим. Хэнээс ч айхгүй. Энэний төлөө явна. 


Ц.Нямдорж: -5 тэрбумын тендерийн асуудал байсан өөрт чинь. 7 тэрбумын асуудал. 


С.Баярцогт: - Дахиад хэлж байна. Би бол дахиад нээлттэй хэлж байна. Энэ асуудлаар, энэ өргөтгөлийн асуудал, шарил шилжүүлсэн асуудал, олон асуудал байгаа. Энэнийг би санаачлаагүй. Өмнөх Засгийн газрын үед бүх асуудал нь яригдаад хэн ч байсан хэрэгжүүлж хийхээр ийм ажил байсан. Хэцүү ажил байсан. Хүн болгон зугтааж байсан. Бид нар хийхгүй бол хэн хийх юм бэ. Одоо хийхгүй бол хэзээ хийх юм. Хийсэн. Энэний зардалд нь бол 7.5 тэрбум төгрөг гарсан. 2004 оны төсөвт 2 тэрбумыг суулгасан. Өнгөрсөн жилд. Энэ жилд 3 тэрбумыг суугасан. Дараа жил 2.5 тэрбумыг суулгана. Энэ бүгд хяналттай явж байгаа. Энэ мөнгө Засгийн газрын Хэрэг эрхлэх газрын данс руу ерөөсөө орж ирэхгүй. Гүйцэтгэж байгаа байгууллага, Нийслэлийн хөрөнгө оруулалтын газар гэж байгаа. Яг гүйцэтгэж байгаа барилгын компани нь бол Нийслэл өргөө гэдэг компани байгаа. Энэ асуудал олон яригдсан учраас би энэ дээр мэдээлэл хийхдээ Их хурлын даргад хандаж асуудал тавьсан. Үнэхээр Монголын татвар төлөгчдийн монголчуудын мөнгөөр барих гэж байгаа асуудал учраас энэ дээр УИХ-аас дуусан дуустал хяналт тавь. Тэр 7.5 тэрбум төгрөгний нэг мөнгө нь ч гэсэн хаашаа зарагдсан байна вэ гэдэг дээр хяналт тавь. Хамтарсан комисс гарга. Хэзээ ч улсын нэг ч мөнгийг хэрэглэхгүй ээ. Сурсан эрдэм мэдлэгээрээ өөрөө өөрийгөө, өрх гэрээ, аймагаа, улсаа авч явах тийм чадалтай. Хэний ч өмнө бардам хэлнэ. Гэр бүлээрээ байгуулсан компани байна. Татвараа төлсөн. Улсын аварга хүртэл болж байсан. Одоо ч бид нар тарьж байгаа. Энэ жил дахиад улсын аваргад манайх тодорхойлогдоод ирсэн байгаа. Тендер бол хуультай. Тэр хуулийн дагуу бүх зүйл нь хийгдсэн байгаа. 


Ц.Нямдорж: - Батхүү сайд нэг асуултанд хариулах ёстой. 


Г.Батхүү: - За хариулъя. Ер нь дандаа яригдаж хөндөгдөж байдаг сэдвүүд л яригдаж байна л даа. Тэгэхээр манай монголчууд магадгүй бизнесийн болон улс төрийн амьдралд орсон хүндээ би хүрэх юмсан гэдгээсээ тэр хүнээ өөр шигээ болгох юмсан гэдэг энэ зарчим үйлчилдэг. 1990 онд Шунхлай гэдэг компанийг байгуулсан. 1996 онд улс төрд орж ирж энэ Дэд бүтцийн яаманд мэргэжилтнээр эхэлж ажилласан. 1990 оноос эхэлж энэ компани өнөөдрийг хүртэл хуулийн дагуу бүх үйл ажиллагаагаа явуулж байгаа. Би төрийн албан хаагч болсоноороо, би сайд болсоноороо тэр компанийн үйл ажиллагаа зогсдог юм уу, тэр компани эсвэл үйл ажиллагаа явуулахгүй байх, эсвэл би амьдрах л хэрэгтэй шүү дээ. Тийм шаардлага байхгүй гэж үздэг. Харин тэр компани өнөөдөр хэн ч хаанаас нь үзсэн дэндүү хуулийн хүрээнд явах ёстой гэж улс төр хийж яваа хүний хувьд бодож явдаг. Энэ зарчмаар ажиллаж байгаа. 


Арвин гишүүний асуусны дагуу Улаанбаатар төмөр зам гэдэг байгууллага хамтарсан үйлдвэр учраас ОХУ-аас шатахуунаа шууд авдаг. Хэзээ ч авч байсан тэр зарчмаараа л явж байгаа. МИАТ компани болон хувийн хэвшлийн авиа компаниуд улсын төрийн өмчтэй компаниуд нь хуулийнхаа дагуу тендерээ шалгаруулж авдаг. Хувийнх нь өөрсдөө шалгаруулах нь шалгаруулаад, тохиролцоод тэр шатахуунаа авч явдаг. Энд өнөөдөр үйл ажиллагаа явуулдаг 4, 5 нефтийн гол нийлүүлэгчдийн нэг нь Шунхлай компани мөн. Тендерт шалгарсан үедээ нийлүүлдэг, шалгараагүй үедээ чаддаггүй. Энэ дээр ямар нэгэн албан тушаалын болон өөр байдлаар нөлөөлдөг нөлөөлөл байхгүй. Энэнийг харин ч маш хуулийн хүрээнд явахыг би хатуу шаарддаг. 

Өнөөдрийн байдлаар 2006 он гараад бүтэн жилийн хугацаанд Монгол Улсын гадаадаас онгоцны түлш нийлүүлэх квотыг Петровис компани авсан байна лээ. Үйлдвэр, худалдааны яам бусад улсуудтай энэ асуудлыг ярьсан. Авсан тэр квотоо А Jet гэдэг компанид дамжуулан худалдсан байсан. Шатахуунаа оруулж ирж чадахгүй байгаа учраас улсын нөөцөөс 400 тонн шатахууныг Засгийн газар дээр ярьж У.Хүрэлсүх сайд нийлүүлээд бид өнөөдөр одоо хэзээ шатахуунгүй болох нь мэдэгдэхгүй байж байгаа. Өчигдрийн авсан мэдээллээр бол шатахуун нь ачигдаж байгаа гэсэн. Шатахууны үнэ 140 орчим доллараар хоёр компани дамжиж нэмэгдэж байгаа. Үйлдвэр, худалдааны сайдад бичиг явуулсан. Журмын санал явуулсан. Компаниуд нь өөрсдөө хуулийнхаа дагуу сонгосон тэр байгууллагууд нь гадаадаас Монголын квотыг авах эрхийг нь олгоочээ гэсэн санал тавьчихаад сууж байгаа. Үнэхээр энэ бол сэтгэл зовоож байгаа ийм асуудал. Ямар нэгэн хууль зөрчсөн үйл ажиллагаа хийсэн юм байхгүй гэдгийг дахин хэлмээр байна. 

Манайхан нэг зүйлийг бодох ёстой. Өнөөдөр бизнес хийгээд тэгээд тэр бизнесээ хийгээд амьдраад явбал хэн ч амьдраад явна шүү дээ. Өнөөдөр төрийн албанд 20-иод жил ажиллаж байх үедээ, хувийн хэвшилд ажиллаж байх үедээ би муу ажилласан гэж хэлэхгүй өөрийгөө. Энэ үед олсон мэдсэн сурсан зүйлээ өнөөдөр Монгол Улсын төрд зүтгэж, өнөөдөр Монголын ард түмэнд чаддаг юм бол хэрэгтэй юм хийе гэж яваа. Түүнээс биш бизнесээ хийгээд явбал явах боломж бий. Харин манайхан энэнийг зөвөөр ойлгож дэмжиж явах ёстой. Зарим нөхдүүд яаж газар авч, яаж байшин барьж зараад байдгийг бас мэдэхгүй л байгаа шүү дээ. Ямар зарчмаар тэр газраа аваад яаж барилга бариад зараад ямар байгууллагуудад өгөөд байдаг юм. Ингээд яривал их л зүйл яригдах л байх. Өнөөдөр ямар ч бизнес байхгүй гэж ярьдаг. Ямар ч мөнгө олдог, илүү орлогогүй гэж ярьдаг мөртлөө 40, 50 мянган долларын үнэтэй машин уначихаад, хүний өмсдөгийг өмсөөд, хэрэглэдэгийг хэрэглээд яваад байгаа улсууд зөндөө л байгаа. Надад бол ямар нэгэн тийм байдлаар хууль зөрчсөн зүйл байхгүй гэдгийг би өнөөдөр бас хэлье гэж санасан. Олон сонин хэвлэл дээр энэ талаар оролддог. Зөвхөн намайг биш. МАХН-ын зарим Засгийн газрын болон Их хурлын гишүүдийг ч гэсэн хувийн бизнестэй холбож дандаа оролдож байдаг ийм зүйлийг цаашдаа шалгадаг газар байвал шалгаад, тогтоодог газар байвал тогтоогоод, эсвэл энэ улсуудын талаар ийм зүйл ярихыг УИХ-ын зүгээс ч гэсэн бас тодорхой хэмжээнд анхаарах ёстой байх гэж бодож байна. Хэний ч өмнө нүүр улайх зүйл хийгээгүй. Тийм шаардлага байхгүй. 

Э.Бат-Үүл: -Юуны өмнө би МАХН-ын тугийг шатаагаагүй гэдгээ хэлмээр байна. Үнэхээр Арвин гишүүн ийм асуулт асуусан явдалд би тодорхой хариу өгөх ёстой гэж бодож байна. Би нэг зүйлийг хариулъя. Үнэхээр С.Зоригийг бүрэлгэсэн тэр муухай аймшигтай хэрэг гарсны орой намайг гэртээ телевиз үзээд сууж байхад хотын цагдаагийн дарга Ганболд ирээд Зоригийг бүрэлгэсэн байна. Дараагийнх нь Бат-Үүл гээд гараад явчихсан байна. Өөрийг чинь хамгаалалтанд авч байна. Хэргийн газар очъё гээд намайг аваад явсан. Хэргийн газар очсон. Тэр үед талийгаачийн шарилыг ч аваагүй байсан. Тэгээд хэргийн газар орохдоо асууж байсан. Хэргийн газар орж болж байгаа юм уу гэсэн болж байгаа гээд аваад орсон. Ороод үнэхээр аймшигтай юм үзсээн Арвин. Аймшигтай юм үзсэн. Хамт тэмцэж явсан нөхрийг минь юу ч үгүй цусанд хутгалдсан тийм аймшигтай юм үзсэн. Би шарил дээгүүр нь гарсан юм. Тэгээд тэр үед бол. Би уг нь мартамхай ч хүн. Тэр үед юун малгай мартах. Өөрийн ч ухаан мэдээ байгаагүй. Би тэр үед бол зарим нэг зүйлийг бол бүүр түүр л санадаг. Үнэхээр ухаан мэдээ алдсан байсан. Тэгээд би малгайгаа мартаад гарсан. 

Тэгээд энэ хэрэг явдал болсоны дараа нэн ялангуяа радио телевизээр олон зүйл яригдаж эхэлсэн. Тэр битгий хэл олон хүн над руу утасдаж энэнийг Хувьсгалт нам хийсэн. Энэ хувьсгалт намыг одоо бараг дайръя, шатаая. Энэ хувьсгалт намыг бараг устгая гэдэг ийм зүйл ярьж байсан. Намайг маргааш өглөө нь намын байранд очиход Төв шуудангийн урд талын намын дээр хэдэн мянган хүн цугласан байсан. Бүгд намайг хүлээж байсан. Намайг очингууд Хувьсгалт нам руу дайръя гэсэн. Би тийм байж болохгүй ээ гэж хэлсэн. Тэгэж болохгүй шүү. Бид нар ямар ч аймшигтай хэрэг Монгол Улсад боллоо гэсэн улс төрийн хүчнүүд бие биентэйгээ мөргөлдөж болохгүй ээ. Монголын ард түмэн ийм хувь заяа амсах ёсгүй шүү гэж хэлсэн. Тэгээд би орой нь чи санаж байгаа байх. Үнэхээр зарим нэг хүн ирээд үгүй ээ Бат-Үүлээ энэнийг улс төрд ашиглая ч гэж байсан. 

Одоо энэнийг ашиглаж яагаад гэвэл тэр үед өмнө нь байсан улс төрийг та бүгд мэдэж байгаа. Аллага хядлагад уриалсан улс төрийн орчин байсан юм. Энэнийг ашиглаж монголын ард түмнийг хагарал мөргөлдөөн рүү явуулах гэж байгаа юм байна гэж би ойлгоод би өөрөө телевизэд очсон. Би өөрөө Монгол телевизэд очоод хэлсэн. Би биенийгээ үндэслэлгүйгээр гүжир гүтгэлгээр хардаж сэрдэж болохгүй шүү. Монголын ард түмэн ийм турхиралтанд автаж болохгүй шүү. Энэ аллагыг хийсэн улсууд энэ зүйлийг хүсч байгаа шүү гэж хэлээд. Хэрэг нь тогтоогдоогүй байхад МАХН-ыг гүжирдэж дайрч болохгүй шүү гэсэн би. Би тэгэж мэдэгдэж байсныг энд байж байгаа олон хүн санаж байгаа. 

Намайг тэгээд УИХ-д орж ирэхэд МАХН-ын олон УИХ-ын гишүүд чи үнэхээр төрийн хүн шиг байлаа гэж надад баяр хүргэж байсныг би сайн санаж байна. Би энэнийг яагаад ярьж байгаа юм бэ гэвэл тэгээд би энэ хэрэгт өөрөө орооцолдсон. Бат-Үүл мэдсэн учраас МАХН хийгээгүй гэдгийг хэлж байна гэж намайг бүр мушгин гуйвуулсан. Тэгээд МАХН засгийн эрх авсан 2000 оны 8 сард намайг хамгийн түрүүнд барьж шоронд хийсэн. Энэнийг Арвин чи өөрөө сайн мэдэж байгаа. Тэгээд би үнэхээр тэр гүжир гүтгэлгээр шоронд байсан. Тэр шоронд байсан улсууд нь дээрээс дарамталсан учраас хийсэн гэдгээ хүмүүст хэлсэн байдаг юм. Тэгэхээр би одоо ч гэсэн тийм итгэл үнэмшилтэй явдаг. Яагаад вэ гэхээр тэр үед ийм эгзэгтэй үед улс төрийн хүчнүүдийг мөргөлдүүлсэн бол өнөөдөр бид энд Их хурал гэж сууж чадахгүй байсан. Өнөөдөр ийм тогтвортой, ажил амьдралаа шийдээд явж байгаа Монгол Улс гэж хэлэгдэж чадахгүй байх байсан. Би тэрийг сайн мэдэж байна. Хүн төрөлхтөний түүхэнд хэн нэгнийг зориуд ийм улс төрийн зорилгоор бүрэлгэчихээд ямар их хагарал гач байсныг Арвин чи түүх мэддэг бол сайн мэдэх ёстой. Дэлхийн дайн ч болж байсан шүү. Би энэнийг хэлмээр байна. 

Хоёрдугаарт, би яагаад МАХН-ын тугийг шатаагаагүй гэж зориуд хэлсэн бэ. Би энэнээсээ өмнө харин МАХН-ыг би гайхдаг юм. Намайг аваачиж МАХН-ын гүжир гүтгэлгээр түүний эсрэг улс төр хийж болохгүй шүү гэж хэлсний төлөө МАХН намайг 8 сард намайг шоронд аваачиж хийсэн. Үнэхээр хуншгүй нам шүү танай нам. 

Би харин тэр тугний тухай яръя. Би Хууль зүйн сайд С.Батболдоос асууя. Батболдоо жагсаал цуглааны журмын тухай хуулинд тов тодорхой байдаг юм шүү. Цагдаа нар төрийн ордныг хамгаалах гэж байдаггүй юм. Нийгмийн хэв журмыг хамгаална гэж байдаг юм. Тэгэж ярих юм бол энэ төрийн ордныг чинь төрийн тусгай хамгаалалтын газар хамгаалдаг юм. Цагдаа зүгээр шаардлагатай бол хүч нэмэгдүүлдэг юм. Тэрнээс биш дарга нарыг хамгаалах гэж цагдаа нар гараагүй юм. Нийгмийн хэв журмыг хамгаалах гэж гарсан юм. МАХН руу хүмүүс жагсаад очиж байгаа юм бол тэрийг С.Батболдоо чи мэдсэн юм бол цагдаа нар очоод тэрийг чинь дагаж очоод тэр МАХН руу дайрах гэж байгаа үйл ажиллагааг таслан зогсоох ёстой шүү дээ. Яагаад тэгээгүй юм. Би энэнийг мэдэж байна. Яагаад гэвэл та нар Засгийн газрыг огцруулсан хариуцлагүй улс төр хийчихээд тэр улс төрөөсөө зайлж бултахын тулд худлаа тугаа шатаалгасан болоод тийм л улс төр хийж байгаа шүү дээ. С.Батболд сайдын бүрэн үүрэгт нь байгаа зүйл шүү дээ. Тэр хэв журмыг та нар хамгаалах ёстой байсан шүү дээ. С.Батболд сайдаа та бол Удирдах зөвлөлийнх нь гишүүн шүү тэгэж ярих юм бол. Тэгчихээд одоо тэрийг Ц.Элбэгдорж хийлгэсэн мэтээр. Одоо нөгөө л нэг С.Зоригийн бүрэлгэсэн хэрэгт холбодог тэр муухай улс төрийн араншинг гаргах гэж байгаа юм уу. Тийм юм байхгүй. Энэ бол С.Батболд сайдын хариуцах ёстой асуудал. Та нар яасан гэхээр хариуцлагагүй улс төр хийчихээд тэгээд гишүүд нь бага хурал нь хүртэл тэрний эсрэг зогсоод өөрсдөө энд орж ирээд бүгд шоконд ороод сууж байсан. Тэрнээсээ гарахын тулд өнөөдөр нэг их тугаа шатаалгасан болж ийм улс төр хийдгээ боль. Наадахыг чинь коммунист улс төр гэдэг юм. 

Ц.Нямдорж: - Энэ бүр хэтэрч эхэллээ. Энэ Их хурал дээр хэрэг ярьдагаа болих уу. Энэ Их хурал дээр хэн нэгийг ялладагаа болъё. Энэ Их хурал дээр хэрэг ярьдагаа болъё. Энэ Их хурал дээр хийрхэл тараадагаа болъё. Энэ арай хэтэрч байна. За хариулъя. 

С.Батболд: - Э.Бат-Үүл тэгэж ярьж болохгүй. Би үдээс өмнөх хуралдаан дээр ч, үдээс хойшхи хуралдаан дээр хариуцлагатай хэлсэн. 2000 хүн тэрний бараг 1000 нь согтуу байсан. 300 цагдаагийн эсрэг дайрч орсон гэж. Та нар өөрсдөө тийм юм зохион байгуулчихаад сүүлд нь битгий энэнийг улс төр болгож ярь. Хэрвээ цагдаагийн нэмэлт хүч гараагүй бол энэ ордон руу чинь ороод бүх цонхыг чинь хагалаад, бүх өрөөг чинь үгүй хийнэ шүү дээ. Тэгээд эндээс тэнд 300 цагдаа аваачаад эндээс хүчээ татахын хооронд 600 хүн орчихсон, тэгээд тасалж байж 1300 хүнийг гадаа авч үлдсэн юм. Та харин тэгэж болохгүй шүү. Тийм юм ярьж тэгэж улс төр хийхээ боль. Яагаад хэлэмгий доломгой та мэдэж байна. Санаанд ороогүй юмыг яагаад ярьж байна. Харин сахиулах гээд, та нарын зохион байгуулсан тэр согтуу, мөнгө өгсөн тэр улсууд чинь дийлдэхгүй байна. Сүүлд нь цагдаа руу битгий дайр. Битгий тийм юм яриач. 

Ц.Нямдорж: -  За болъё. Аль аль талд нь. Энэ баримтгүй гүтгэлгүүдийг энэ төрийн гал тогоон дотор битгий тараадагаа болиорой. Би аль аль талд нь хэлж байна. Одоо болъё энэнийг. 

 Жаргалсайхан гишүүн асуултаа асууя. 

Б.Жаргалсайхан: - За тэгэхээр өчигдрөөс эхлээд зөндөө л юм сонслоо. Сүүлд нь энэ чинь Ардчилсан намын нөхдүүд Хувьсгалт намд өргөдлөө бичээд орох гэж байгаа юм. Зарим нь орчихсон юм байна гэж сонсч байна. Энэ яахав ардчилал юм л даа. Би сонгуулийн дүүрэг, тойргоор л зөндөө л явж байсан. Нэг хүн 4, 5 намын үнэмлэх авчихсан сууж байхыг нь хүртэл харсан. Энэ бол ардчилал. Тийм учраас энэнийг гайхаад байх хэрэггүй юм байна. Дараа нь дээр нь ер нь хоёр нам Ардчилсан нам тэр элдэв цуглаан жагсаал зохион байгуулдагаа боль. МАХН ч гэсэн энэнийг бас боль. Ерөөсөө эцсийн бүлэгт УИХ, Засгийн газрыг цааш нь ажлуулах уу, ажлуулахгүй юу, шинэ Засгийн газрыг бий болгох уу, бий болгохгүй юу гэдэг асуудлыг шийдэх гэж энд сууж байгаа. Энэ хоёр хоног жүжиг тавилаа шүү дээ. Одоо нэг их ард түмэнд хайртай, дуртай ч гэдэг юм уу, нэг л сайхан сайхан гоё юм яриад байдаг. Ер нь 15 жилийн дотор улс орны хөгжлийг ярихаа болъё хүний амьдралыг ярих хэрэгтэй. 15 жилийн дотор хүний амьдрал туйлын ядуу болсон. Энэ юуны үр дагавар вэ гэхээр улс төрчид та бид бүгдийн явуулсан нийгэм, эдийн засгийн бодлогын үр дүн.

Юмжаагийн Цэдэнбал даргыг эргээд саная. 70 жилийн хугацаанд Монголын хүүхдүүд траншейнд байсан уу. Байгаагүй. Монголын ард түмэн 24 мянган хүн хог ухаж амьдарч байсан уу. Байгаагүй. Монголын залуучуудын 50, 60 хувь нь ажилгүй гудамжинд дэмий тэнэж байсан уу. Байгаагүй. Монголын ард түмний 3 хүний 1 нь архи уудаг байсан уу. Уудаггүй байсан. Бид энэ юмнуудыг уг нь ярих ёстой л доо. Нийгэм маань, ард түмэн маань аль хэдийн ардчилал гэдэг юмыг чинь хүлээгээд авчихаад байдаг. Улс төрчид нь ардчилалаа хүлээж аваагүй. Одоо болтол. Коммунизм гэж их ярих дуртай. Тэгэж ярих юм бол Р.Гончигдорж дарга та миний мэдэхэд МАХН-ын гишүүн байсан гэж би сонссон. Тэрнээсээ гараад соцдек байгуулсан. Тэрийгээ тарааж байхгүй болгоод одоо ямар намд гэнэв үү МАХН-д орно гэнэ үү. Үгүй яахав байж болно. Черчель гуай 10 нам солисон юм чинь та 20-ыг ч солих юм билүү яаж мэдэх вэ. Амьдрал бас нэг талаараа удаан. 

Тэгээд энэ жүжгээ одоо болъё. Энэ жүжгээ одоо болъё. Үнэхээр. Өнөөдөр асуудлаа дуусгая. Ганцхан Ц.Элбэгдорж өнөөдөр энэ монголын ард түмний төлөөлөл биш шүү дээ. Ц.Элбэгдорж огцроод Засгийн газраа өгчих юм бол бусад нь Засгийн газрын үйл ажиллагааг зохион байгуулж удирдан авч явж чадахгүй гэж хэнээс сонсоод байгаа юм. Тийм юм байхгүй шүү дээ. Урьд нь огцроод болоод байсан одоо огцрохоо больчихоо юу. Тэртээ тэргүй баас хатавч үмхий гэдэг юм. Ингэж харгалдаж, хэрэлдэж, муудалцчихаад дахиад эв түнжинтэй, дахиад энэ Засгийн газрыг нэг өдөр, нэг сар, нэг жил үргэлжлүүлнэ гэвэл тэр гонжийн жоо, голионы баас. Тэгэж худлаа яриад яах юм бэ. Тийм дэмий бүтэхгүй юм руу зүтгээд яах юм бэ. Мэдсээр байж. Хэрэггүй л байхгүй юу. Энэний үр дүнд хэн хохирох вэ гэхээр ард түмэн хохирно. 

Би мэддэг юм. Ядууралтай дайн зарлалаа гээд байсан. Хаана байгаа юм бэ тэр дайн чинь. Ядуучууд нь улам ядуураад улам хоосроод л байж байгаа. Энэ хугацаанд Н.Алтанхуяг сайд эдийн засаг өсөөд байна гэж ярьдаг. Нэг талаараа. Нөгөө талаар хичнээн хүн ажилтай болж орлого нь нэмэгдсэн юм бэ. Хичнээн ядуу өрх айл орон сууцтай болсон юм бэ. Албан ёсны тоогоо хэлээ ч дээ тэгвэл. Тэр архиметикийг бол урдаас нь хойноос нь хэн ч ярина. Өнөөдөр архиметик ярьдаг цаг дууссан. Ард түмэн бодитой намайг яаж ажилтай болгох вэ, миний цалинг яаж нэмэх вэ, би яаж орон сууцтай болох вэ. Ийм тодорхой зүйлүүдийг хүсч байгаа. Тэрнээс Ц.Элбэгдоржид хайртай, Р.Гончигдоржид дурлачихсан ч юм уу, ийм ард түмэн байхгүй. Бидний ажил амьдралыг яаж цэгцлэх вэ гэдгийг л харж байгаа ард түмэн. Энэ жүжгээ болих хэрэгтэй. Хоёр талцаж жүжиг тоглодогоо. Энэнээс чинь үнэхээр залхаж байна. 

Үнэн. Өчигдрийн цуглаан бол Ардчилсан намын нөхдүүд Алтан гадасын нөхдүүд ялангуяа зохион байгуулсан. Өнөөдрийнхыг МАХН зохион байгуулсан. Маргааш ингээд ээлжлээд цуглаанаа зохион байгуулна. Эцсийн үр дүн нь юу юм бэ. Юу ч биш. Энэ жүжгээ болих хэрэгтэй. 

Тэгээд албан тушаал ярихаараа ард түмэн ярих юм ичихгүй. Тэгвэл Ерөнхий сайд, Сангийн яамны сайд та энэ ядарсан… Хог ухаж байгаа 24 мянган хүний дэргэд очоод юу идэж, юу нь дотор хэвтэж байгаагийн харав уу, хараагүй. Худлаа ярьж байна. Өнөөдөр энэ нийгэмд болсон энэ бүх бухимдал энэ сүүлийн 15 жил болсон нийгэм, эдийн засгийн үр дагавар, эдийн засгийг хөгжүүлэхээр зөвхөн санхүүгийн өрөнд түгжүүлж, зээл тусламжийг шүтэн биширч гүйж явсныг чинь гай. Хэрвээ 1990 онд бид аж үйлдвэрээ хөгжүүлж чадсан бол энэ олон хүн ажилгүй болохгүй байх байсан. 

Энэ миний асуулт бөгөөд санал. Өнөөдөр миний ойлгож байгаагаар бүх гишүүд асуулт, саналаа зэрэг тавьсан. Энүүгээр дуусгаад өнөөдөр нэг мөсөн энэ маргаантай асуудлуудаа шийдэх хэрэгтэй. Одоо дахиад санал тавина гэж худлаа яриад яадаг юм. Ярих юм аа яриад дууссан шүү дээ бүгдээрээ. 

Ц.Нямдорж: - Тэр чинь бараг үнэн дээ. 

Б.Жаргалсайхан: - Үнэхээр Монголын Ардчилсан намд өнөөдрийн УИХ-ын суудлыг М.Энхсайхан дарга, Л.Гүндалай нар энэ сонгуулийн ажлыг зохион байгуулж Ардчилсан намд ийм хэмжээний суудлыг авчирч байсан нь үнэн. Харамсалтай нь энэ нөхдийг үнэхээр их доромжилж байсныг би харж байсан. Намын даргыг нь хүртэл булааж, модон тамгыг нь хүртэл нуугдаж, зугтаж элдвээр гүжирдэн гүтгэн доромжилж явж л байсан шүү дээ. Энэ бол танай намын дотоод асуудал. Алтангэдэс гэнэ үү, энэ нөхдүүдийн хийсэн ажил. Мэдэж байгаа биз. Тэрнээс энэнийг хэн хийгээгүй. Хэн хийгээгүй. Тэгээд Ц.Элбэгдорж бид хоёр 1990 оноос эхлээд бие биенийгээ сайн мэднэ. Ц.Элбэгдорж намайг хүн шиг гуйсан. За Б.Жаргалсайхан би Засгийн газарт Ерөнхий сайд боллоо. Миний үйл ажиллагаа зөвдөж байна уу, буруудаж байна уу. Шүүмжлээрэй дэмжээрэй, хамтарч ажиллана шүү хөө. Би дэмжсэн. Дэмжээд ч явж ирсэн. 

Одоо нэгэнт ардчилал гэдэг юмыг хүлээн зөвшөөрөөд байгаад юм бол Засгийн газрын чинь тэн хагас нь өөрсдөө огцроод байхад тэрийг бусдад битгий нялзаа. Зүгээр л бас хүн шиг авч болсон юм өгөөд гар. Хэрэггүй. Энэ Засгийн газар дахиад ажиллаж чадахгүй. Энэ болохгүй юм руу зүтгээд яах гээд байгаа  юм. Юунд хэрэгтэй юм. 

Ц.Нямдорж: -Бүх гишүүд санал хэлнэ гэж байгаа. Би 76 гишүүн бүгдэд нь санал өгнө. Тэгээд та нар сайн ярь. 

Сүхбаатар гишүүн асуултаа асууя.

Ц.Сүхбаатар: - За баярлалаа. Тэгэхээр ингэж хоёр тал болж нэг нэг рүүгээ дайрч давшлах, ялангуяа МАХН-ын нэр хүндийг гутаах, коммунист дарангуйлагч гэж удаа дараа энэ Их хурлын танхимд хэлж байгаа нь энэ ардчиллын төлөө адилхан 15 жил тэмцсэн мөртлөө хэтэрхий нэг талыг барьсан. Хэтэрхий доромжлол болж байгаа юм биш үү. Ерөнхий сайд хэд хэдэн удаа үг хэлэхдээ үдээс хойш орж ирж омогдохдоо үнэхээр МАХН-ын гишүүдийг гомдтол хэлсэн. Яасан өмнөх түүхийг мартдаггүй юм. Одоо бидний өвөг эцэг бидний ах эгч нар бараг мартсан юмыг та яасан мартдаггүй юм. Тэр 30, 40 онд хэлмэгдэл болоо л биз. Тэрийг чинь улс орон даяараа хүлээгээд комисс ажиллаад цайруулаад ингээд явж байгаа шүү дээ. Тэгээд энэ чинь юуны төлөө Монгол Улс тусгаар тогтнолоо өнөөдөр олоод яаж ажиллаж, яаж амьдарч яваа чинь МАХН-тай холбоогүй гэж үү. Тэгээд нэг хэсэг захиалгаар тэнд МАХН-ыг дарж байшин байрыг нь устгаж, бүр үр ач нар руу нь дайрах нь. 

Өнөөдөр манай МАХН-аас сонгогдсон УИХ-ын гишүүдийн гэр бүл рүү түгшүүр зарлаж утас дугарч байна. Ямаршуу байдалтай юм бэ. Битгий гадагшаа гараарай. Энэ чинь хүнийг хайрласан даа биш төрийг хайрласан даа тэр. Яасан муухай юм зохион байгуулдаг юм бэ. Тэгээд яасан их том том юм ярьдаг юм. Ц.Элбэгдорж Засгийн газрыг огцруулж сурсан Р.Гончигдорж дарга хоёр. Би энэ үед Засгийн газарт ажиллаж байсан учраас тодорхой мэдэж байгаа юм. Цэвэр энэ бол олон суудалтай МАХН ард түмнийхээ өмнө хувь заяагаа харуулъя, юу хийдгээ харуулъя. Үнэхээр энэ засаг төр чинь болохоо байлаа гэж тэсэн ядаж хүлээж байгаад Засгийг хуулийн дагуу авах гэж байгаа асуудал болохоос биш хуйвалдаан биш. 

Анх Ц.Элбэгдорж дарга яаж энэ М.Энхсайхан ерөнхий сайдыг огцруулж байлаа. Намын дарга нь буюу одоо тэр зөвлөлийн дарга нь Ерөнхий сайд байна гээд л ганцхан орой хуралдаад маргааш нь М.Энхсайхан дарга тайлбарлаад тайлбарлаад чадаагүй. Анхны тэр чадварлаг гэж яриад байгаа сүүлийн Засгийн газар мууддаг гэж өнөөдөр оношлоод байгаа тэр үйл явдлыг Ц.Элбэгдорж хийсэн шүү дээ. Тэгээд дараа нь тэр нь явсаар олон банкийг дампууруулсан хэргээр өөрийн эрхгүй нүгэлдээ унасан шүү дээ. 10 гаруй банк дампуурсан. Би тэнд бас 100 гаруй тэрбум төгрөгний асуудлыг банкуудаар дамжуулж шийддэг байсан учраас даатгалын санд 10 тэрбум төгрөг хувийн гарт очиж 97 тэрбум төгрөг луйварчдын гарт орсон тоо мэдээ ярьцгааж байсан шүү дээ. Түүхийг уг нь мартах ёсгүй юм байгаа юм. Энэнийг одоо та өөрөө санаж явах хэрэгтэй. 

Энэ мэтээр одоо бие бие рүүгээ дайраад байх хэрэг байна уу. Тэгээд энэ мэтийг асуудгын учир юу гэхээр энэ ардчилал анх өлсгөлөнгөөр гарч ирээд та өлссөн ч юм уу, үгүй ч юм уу Ж.Буш таныг өлссөн гээд магтаад байсан. Тэгэж танилцуулсан юм уу өөрийгөө. Энэ өлсгөлөнгөөр гарч ирсэн ардчиллыг бид бүгдээрээ хийсэн шүү. Улс төрийн товчоо гэж байхад жинхэнэ ёстой ардчиллаар энэ төр барих, нам нь төрөө барина гэсэн энэ Үндсэн хуулийн заалтаас татгалзаж жинхэнэ ардчиллын замаар бид хамтарч ажиллаж байсан шүү. Тэгтэл та өнөөдөр анархизм, фашизм болгож ийм нөхцөл байдал руу оруулж байна шүү дээ. Иймэрхүү байдалтай байгаа нь өнөөдрийн Засгийн газар огцрох улбаа мөн үү гэж асууж байгаа юм. Ард түмэн ядуураад доошоо ороод байгаа нь бол тэр 1990 онд элгээр нь хэвтүүлнэ гэсэн бодлогоор эдийн засгийг унагаж дэлгүүрийн лангуун дээр давс, сахар байхгүй байсан тэр үеийн.

Засгийн газар дээр зөрөлдөөд ороод ирж байгаа хоёрхон жишээ авъя. Яагаад өнөөдөр манай Засгийн газрын гишүүд та нөхөдтэй нэлээн тэвчиж ажиллаж байснаа болохоо байлаа гээд гарын үсгээ өгөөд энэ хуулийнхаа дагуу явж байна вэ. Жишээлбэл ингээд 40 мянган айлын орон сууц гэж нэлээн их шоу хийж байгаа. Өнөөдөр нэг ч юм яг тэр үйл явдлаар жил хагас болоход орон сууцанд ядуу айл ч ороогүй, дунд айл ч ороогүй, дээд айл ч ороогүй байх. Баахан гэр хорооллын айлуудын дундуур шугам хоолой тавина гэж ярьж байгаа. Энэний цаана барилгын материалын асар татварыг бизнесийн зорилгоор чөлөөлсөн. Энэнийг ард түмэн мэдэж байгаа шүү. Энэ дээр МАХН-аас сонгогдсон Засгийн газрын гишүүд эсрэг байр суурьтай үгээ хэлсэн гэж би сонссон. Энэнийг шууд оруулж ирээд УИХ-аар батлуулсан. Энэ хэний бизнес юм. Гадуур ярих нь Фортуна-гийн бизнес гэж яриад байгаа. 

Дараа нь тэр компьютерийн асуудал байна. Өнөөдөр айл өрх болгон 250 мянгын үнэтэй хамгийн хоцрогдсон компьютерийг авч хэрэглэх нь байтугай өнөөдөр хоолтой хоолгүй байна. Энэ цаг нь арай болоогүй. Тэгж шахсаар байгаад бүх компьютерийг одоо татваргүй оруулж ирээд 8 компани өнөөдөр цүндийтлээ таргалж байна. Өөрөөр хэлбэл компанийн хармаанд тэр татварын хөнгөлөлтийн мөнгө орж байгаа. Энэ мэтээр одоо бизнесийн сонирхол их байгаа учраас энэ Засгийн газрын гишүүд тэнд ажиллах боломжгүй болж өнөөдөр ийм байдалд хүрч байгаа юм шүү. Энэ мэтээр асуудлаа тодорхой тавьж ярьвал яасан юм бэ гэсэн санал байгаа юм. 

Дараа нь энэ намын бүлгийн дүгнэлтэд орсон шүү дээ. Энэ орон тоо зардал хэрээс хэтэрлээ. Шат дамжлага их байна. Нүсэр аппараттай байна. Засаглалын гүйцэтгэх чадвар хомсдлоо. Төсөв үрэлгэн байна. Үрэлгэн зардал их байна гээд дүгнэсэн. Энэнтэй санал нэг байгаа юу. Жишээлбэл, зөвхөн нийгмийн даатгалын байгууллагад ерөнхий газар нь 26 хүнтэй байсан. Өнөөдөр 65 болж 3 дахин өссөн. 34 нийгмийн даатгалын хэлтэст ямар ажил хийдэггүй, тагнуулын шинж чанартай орлогч дарга нар бий болсон. Энэ байгууллага системийн хэмжээгээр 636 хүнтэй байсан бол өнөөдөр 1135 хүн болж 212 хүнээр нэмэгдсэн. Төрийн албаны худлаа тоо уншаад ерөөсөө хэдхэн хүн нэмэгдсэн юм билээ гээд яриад зогсож байгаа юм. Энэ байна шүү дээ агентлаг болгон дээр байгаа. Ялангуяа Ардчилсан намаас сонгогдсон сайд, агентлагийн захирал дээр бүр ч илүү байгаа. Ардчилсан холбооны гишүүд, Ардчилсан намын гишүүд ажилгүй байсан байхаа. Тэрийг бид ойлгож байна. Гэхдээ арай хэтэрхий тэгэж улс төржүүлж нэг тийш нь хэлтийлгэж хэмжээ хязгааргүйгээр олон хүнийг ажилтай болгох нэрийдлээр төрийн албаны чадавхыг дээр дооргүй сулруулсан учраас энэ төр чинь үндсэндээ дунд доод талдаа хөлгүй болчихоод байгаа юм.

С.Эрдэнэтэй холбоотой. Би түрүүн тэр янз бүрийн мэдээлэл гарч байлаа шүү дээ. Ц.Элбэгдорж даргатай Ардчилсан холбооны дарга С.Эрдэнэ уулзаад энэ жагсаал цуглааныг маш сайн зохион байгуул гэсэн үүрэг авлаа. МАХН-ыг чинь нэг цусыг нь холиод өгье гэж өөрийнх нь амнаас гарсан яриа байна шүү. Ингэж байж болохгүй. Тэгтэл С.Эрдэнэ өнөөдөр тэрбум гаруй төгрөгийн зөрчил гаргачихаад хувийнхаа хуучин машинуудыг даатгалд шахчихаад, хувийнхаа гэрийг амралтын газар болгож 100 гаруй сая төгрөг бэлнээр нь өөрөө гар дээрээ мөнгө авсан байгаа. 1-ээс 5 сая ажиллаж байгаа. Ардчилсан холбооны гишүүд буюу Ардчилсан намын гишүүдийг ажилд аваад тэднийгээ 219 сая төгрөгийг гар дээр бэлэн тавьсан байгаа. Та нар гавъяа байгуулсан хүмүүс гэж. Орон сууцны дэмжлэг гэж өгсөн. Тэгэхэд өнөөдөр 20, 30 жил ажиллаад байр авч чадаагүй нийгмийн даатгалын тэр 1000 гаруй хүн дотор өрх толгойлсон эмэгтэйчүүд зөндөө байгаа. Ийм мэтээр ашиглаж байгаа, шамшигдуулж байгаа тэр 300 мянган дэвтэр хэвлүүлэх гээд байж байна. Тэтгэвэрийн. 265 мянган тэтгэвэр авагчтай. Тэрийг хэдэн жил хэрэглэх гээд байгаа. Бүх маягтыг устгасан байна. Дахиж хэвлүүлж байна. 188 сая төгрөгөөр Дарханы төмөрлөгөөс гулдмай төмөр авчраад өөрийнхөө барилгын компанид оруулаад ажилчдын орон сууц гээд бариулж байна. Мөнгө нь даатгалын санд орж ирээгүй байна. Ингээд яриад байх юм бол мэргэжлийн хяналтын байгууллагаар шалгагдсан олон зөрчил байгаа. Ингэж төрийн алба нэргүй, сүргүй болох юм уу, ингэж юм нь дотор хутгалдаж явах юм уу. Ийм учраас та энэнийг одоо ер нь ойлгож байна уу, мэдэрч байна уу. Энэ шалтгаанууд Засгийн газар огцрох үндсэн шалтгааны нэг мөн үү, хүлээн зөвшөөрч байна уу гэж асуумаар байна. 

Ц.Нямдорж: - За Ерөнхий сайд асуултанд хариулъя. 

Ц.Элбэгдорж: - За Засгийн газар огцорч байгаа асуудлын үндэслэлийг хүлээн зөвшөөрч байна уу гэж байна. Хүлээн зөвшөөрөхгүй байгаа. Энэ үндэслэлийг бүгдийг нь тайлбарласан. Хангалттай олон хүн тайлбарласан. Энэнийг дахиж нурших шаардлагагүй. Тэр Нийгмийн даатгалын газрын дарга С.Эрдэнэтэй холбоотой асуудал байна. Та хоёр хамт суугаад ярилцах хэрэгтэй. Ц.Сүхбаатар даргаа өмнө нь Ардчилсан холбоо эвслийн засгийн газрын үед та ажиллаж байсан. Одоо С.Эрдэнэ дарга ажиллаж байгаа. Хамт суугаа ярилц. Хамт суугаад энэ ард түмэнд ярьдаг зүйлээ ярь. Хэрэв надтай ярих гэж байгаа бол МАХН-ын даргатай хамт суугаад энэ УИХ-ын даргатай хамт суугаад хариуцлагай хүлээсэн улстай хамт суугаад ярина. Дараа нь гарч ирэх тэр Ерөнхий сайдтай чинь хамт суугаад ярина. Ингэж хамт сууж ярьж, хамт аргумент уралдуулж, хийсэн хэлснээ хамт ярьж байх хэрэгтэй. 

Өөр нэг механизм бол УИХ дээр бүх парламентад байдаг механимз тогтож чадаагүй. Хуулиар хийх ёстой. Нийгмийн дунд үүсч байгаа, гарч байгаа аливаа асуудлыг УИХ дуудаж ирээд сонсдог. Тэр тайлбар өгч байгаа хүн нь би зөвхөн үнэнийг хэлнэ. Зөвхөн үнэнийг хэлнэ гэж байгаад үнэнийг хэлж тэр нь дээр асуудал таслагддаг юм. Үнэхээр ард түмнийг төлөөлж байгаа юм бол та нар тэр улсуудыг дуудаж ирээд Байнгын хороон дээр нээлттэйгээр телевизээр, радиогоор харуулж байгаад ярь. Зөвхөн үнэнийг нь хэлүүл. Тийм хууль гарга. Тэгэхгүй бол явахгүй ээ. Иймэрхүү байдлаар ажиллах ёстой. Манай УИХ-ын үйл ажиллагаанд, Засгийн газрын үйл ажиллагаанд цаашдаа хиймээр, шинэчилмээр, сайжруулмаар зүйл олон байгаа. Өнөөдрийн байдлаас муужруулж болохгүй. Хэдүүлээ бүгдээрээ яриад сайжруулъя л даа. Зөндөө олон боломжууд байгаа гэдгийг энд хэлэх нь зөв болов уу гэж бодож байгаа. Энд өнөөдөр огцрохгүй яагаад удаад байна вэ, болохгүй байна уу гээд асуугаад байх юм. Энэ огцруулах улс нь та нар яарахгүй байна шүү дээ. Огцрох нь юугаа яар ч байгаа юм. Та нар л яриад суугаад байна шүү дээ. 48 цагийн өмнө тавьсан биз дээ асуудлыг. Найзуудаа. Та нар яриад УИХ-д МАХН улс төрийн шийдвэрээ гаргачихсан. Хамгийн олон гишүүнтэй юм бол ирц чинь хүрч болж байгаа юм бол тэгээд санал хураагаад шийддэг шүү дээ. Тэгээд горимын саналаа хураагаад эхнийх нь өдрөөр шийдээ ч дээ. Та нар л яриад суугаад байна шүү дээ. Энэ огцрох огцрохгүй биш ганц санал хураах асуудалтай холбоотой биш. Бүх улс орны асуудлыг шийднэ гээд сууж байгаа биз дээ. Шийдэх гэж орж ирсэн. Би та бүхэнд хэлсэн. Огцруулаад өг. Битгий огцруул, энэ дээр итгэл үзүүлээч  гэж хэлэхгүй. Тийм зүйл байхгүй. Би харин бодож байна. Одоо МАХН-ын бага хурал гэж болоод аягүй бол шийдвэр нь өөрчлөгдөөд ирвэл энэ 10 сайдтай ямар нүүрээрээ энэ 10 сайд хамтран ажиллах вэ. Тийм зүйл байхгүй. Хэлэх ёстой. 

Та нар өчигдөр тэр иргэний хөдөлгөөнийхөнтэй уулзахдаа ард түмний өмнө тэр хүмүүсийн өмнө тэр ордон руу нь тэр хууль зүйн байгууллага нь оруулчихаад тэнд хэлэлцээр хийж байна гээд хойшлуулъя Засгийн газрын чинь асуудлыг. Бага хурлаараа ярьж байгаад болъё. Нэг дэх өдөр ингэлээ гэж тэр телевизээр яриад байна лээ шүү дээ. Ард түмний шаардлагын өмнө ингэж хэлдэг. Өнөөдөр шийдэх гэж байгаа бол шийд. Шийдэх ёстой. Хурдан шийдэх ёстой. Би энэ асуудлыг энд ингэж хэлэх нь зөв байх гэж бодож байна. Энд л яриад суугаад байна. Энд оруулсан асуудал бол Засгийн газар асуудал оруулаагүй. МАХН-ын Удирдах зөвлөл асуудал оруулсан. Монгол оронд 48 цагаас өмнө байдал ямар байсныг хүмүүс бүгдээрээ мэдэж байгаа. Яаж Засгийн газар нь ажил зохицуулж ирсэнийг бүгдээрээ мэдэж байгаа. Энэ гудамжны тэмцэл хөдөлгөөн ямар байсныг бүгдээрээ мэдэж байгаа. 2004 онд Засгийн газар байгуулахад Засгийн газрын Ерөнхий сайд нь МАХН-аас, УИХ-ын дарга нь МАХН-аас, өнөөдрийн Ерөнхийлөгч нь МАХН-аас байсан гээд бод. Энд бид нар байсан тулдаа, бид гарч хүмүүстэй уулзаж асуудлыг ярилцаж байсан тулдаа олон асуудал шийдэгдэх эх үүсвэрүүд тавигдсан. Аль аль талдаа хэцүүг хаагаад явж байсан. Одоо хариуцлагаа авъя гэж байгаа бол нэг нь нэг талдаа гараад нөгөө нь нэг талдаа гараад тэгээд хамгийн идэвхтэйгээр хамтран ажиллаад явах хэрэгтэй шүү дээ. 

Ц.Нямдорж: - М.Энхболд гишүүн.

М.Энхболд: - Өчигдөр болсон тэр үйл явдалтай холбогдуулаад сая жаахан бууруу ойлголт авч байх шиг байна. Намын байр руу дайрч орсон улсууд намын удирдлагуудтай уулзъя гээд Ерөнхий нарийн бичгийн дарга, нарийн бичгийн дарга бид 3 уулзсан. Бидэнд 5, 6 зүйлтэй шаардах бичгийг өгсөн. Энэ шаардах бичгийн хариуг бид 1 дэх өдөр намынхаа Удирдах зөвлөл, Бага хурлын түвшинд ярилцаж байгаад энэ хариуг нь өгнө гэдгийг хэлсэн. Гэтэл тэр хүмүүс тэндээс гараад шууд Ийгл телевиз дээр очоод МАХН бидний тавьсан шаардлагыг хүлээгээд авчихлаа гэж ингэж мэдээлэл хийсэн байсан. Энэнийг бид сонсоод орой 10 цаг болж байхад TV9 телевизээр намынхаа нарийн бичгийн даргыг явуулж тэр хүлээж авлаа гэдэг тэр тайлбар хийсэн нь бол тийм биш ээ. Зүгээр шаардлагыг нь хүлээж авсан. Хариугаа нэг дэх өдөр өгнө өө гэдгийг хэлсэн гэж ингэж тайлбар хийсэн. Энэнийг сая арай буруу ойлголтоор ярих шиг боллоо. Ийм тайлбар хийе. 

Ц.Нямдорж: - Одбаяр гишүүн асуултаа асууя.

Д.Одбаяр: - Тэгэхээр өнөөдөр Монгол Улсын Үндсэн хуулийн дагуу Засгийн газрын оруулж ирсэн огцруулах тухай асуудлыг бид хэлэлцэж байна. Сая Ерөнхий сайд хэллээ. Ер нь асуудлыг түргэн шийдээд өгөөч. Та хэд яагаад удаад байгаа юм бэ гэсэн маягтай. Тэгэхээр одоо асуудлыг шийдье. Тийм учраас надад хоёрхон асуулт байна. Ерөнхий сайдаас би асуух шаардлагагүй юм байна даа гэж бодлоо. Р.Гончигдорж даргаас надад хоёр асуулт байгаа юм. Юу гэхээр ер нь зүгээр өнөөдөр бид Монгол Улсын монголын нийгэмд тогтвортой байдал, энэ нийгмийн дэг журмыг хангах энэ асуудлыг дандаа ярьдаг. Тэгэхээр бид энэ асуудлыг өнөөдөр түргэн шуурхай, хуулийн дагуу шийдвэрлэх ёстой. Ийм шаардлага байна. Яагаад ингэж асууж байна вэ гэвэл 1998 онд одоогийн Ерөнхий сайд Ц.Элбэгдорж Ерөнхий сайдаар ажиллаж байсан. 3 сар ажилласан. Огцорсон. Ерөнхий сайдын үүрэг гүйцэтгэгчээр дараа нь 6 ажилласан. Энэ хооронд монголын нийгэмд төдийгүй дэлхийг цочирдуулсан аймшигт аллага гарсан. Энэ эмх замбараагүй байдлыг цаашид улам даамжруулах юм бол иймэрхүү байдалд хүргэж байж зогсоох гээд байгаа юм уу. Тэр үед 10 настай, 16 настай байсан хүүхдүүд өнөөдөр 18 настай, 23, 24 настай яг одоо энэнийг шохоорхоод сонирхоод яваад байна. 

Тийм учраас цаашид таны байр суурь, танай намын байр суурь энэ гудамжны иргэдийн хөдөлгөөн, энэ тогтворгүй байдлын талаар ямархуу бодлого барих юм бэ. Өчигдрийн болсон үйл явдалтай холбогдуулж энэнийг би ярьж байна. 

Хоёрдугаарт, энэ Засгийн газрыг УИХ боломжоороо дэмжсэн шүү. Бид зөвшилцөл хийсэн. Үндсэн хуулийн хүрээнд. Зөвшилцлөө дагаад бас гэрээ байгуулсан. Хууль ёсны парламентаас хууль ёсны эрх зүйн чадамжтай Засгийн газрыг төрүүлэхийн тулд зөвшилцөл гэдэг үгийг Үндсэн хуулинд 3 удаа дурьдсан байгаа юм. Тийм учраас энэ парламент өөрөө эрх зүйн чадвартай, чадамжтай. Зөвшилцлөөр дамжиж байж чадамжтай Засгийн газар төрсөн юм. Ингээд чадамжгүй болчихлоо. Зөвшилцөл байхгүй боллоо. Гэрээ хэрэгжихгүй боллоо. Энэ гэрээ нь дотор нэг үг байгаа юм. Эв эеийг хичээн ажиллана гэж. Гэрээг дангаараа цуцлахгүй гээд. Гэхдээ хүлээн үүрэг байна. Эв эеийг хичээн ажиллана гэж байгаа. Нэг кабинетэд орж ажиллаад хамтран ажиллаж байгаа Засгийн газрын гишүүдийнх нь нэлээн олон 6, 7 гишүүн нь янз бүрийн байдлаар гүтгэгдэж доромжлогдож байхад би энэ Ерөнхий сайдыг эв эеийг хичээж ажилласангүй гэж үзэж байна. Хамгаалсангүй тэднийгээ. Хамгаалахгүй байлаа гэж бодоход мөн өөрийнх нь танхимд одоо ажиллаж байгаа урьд нь Эрдэнэтийн үйлдвэрийн 800 мянган доллартай холбогдоод УИХ-ын ажлын хэсэг шалгаад тогтоосон тэр авилгалын хэргийг… Манай энэ сайд нарыг хамгаалахгүй байлаа гэхэд тэрийг яагаад шийдэхгүй байгаа юм. Тэрийг шийдсэн байсан бол тэгвэл бүгдийг нь баримттай, нотолгоотой хийх ёстой шүү дээ. Тэгэхээр эв эеийг хичээж ажиллах дээрээ анхаараагүй байна гэдгийг энэ гэрээнээс баримттайгаар үндэслэл болгож байгаа юм. Ийм дүгнэлт хийж байна. Үүнтэй Ардчилсан намын даргын хувьд Р.Гончигдорж дарга та санал нэг байна уу. Ийм хоёр асуултанд хариулж өгөөч. 

Ц.Нямдорж: - Одбаяр гишүүний асуултад хариулъя.

Р.Гончигдорж: - Тогтвортой байдлын тухай асуудал. Чухамхүү Ардчилсан намын гүйцэтгэх зөвлөл шийдвэр гаргаж Засгийн газрыг огцруулах тухай Удирдах зөвлөлөөс гаргасан саналыг дэмжих боломжгүй гэж гаргасан явдал бол тогтвортой байдлын төлөө юм. Чухамхүү Засгийн газрыг огцруулснаар та бүхэн энэ тогтвортой байдал бий болоод энэ өмнө нь олон сарын өмнөөс эхэлсэн нийгмийн бухимдал дээр тулгуурласан энэ гудамжны хөдөлгөөнүүдийг зогсоно гэж бодож байвал тэр худлаа улс төрийн таамаглал. Засгийн газрыг огцруулах л юм бол энэ улам гал дээр тос нэмсэн шиг ийм өрнөлтөд орохгүй гэхийн баталгаа ерөөсөө байхгүй. Ахуйн шинжтэй хөдөлгөөн улс төрийн нөхцөл байдал өөр болоход өөрөө улс төрийн хөдөлгөөн болж хувирдаг юм. Хувирч байсан юм аа. Энэнийг мэдэх юм аа. Энийг зохицуулах гэж оролдож явсан хүний хувьд би хэлж байна. Талбай дээр өөрийгөө шатаана гээд цагаа товлочихоод байсан хүнтэй би 5 цаг уулзаж, шатахыг нь харах гэж талбай дээр зогсож байсан хүмүүс гарч ирэхээр нь чи шатахгүй яагаад байна гэж тэр улсуудад боорлуулж байсан юм шүү дээ. Тэгээд тэрнийг зохицуулж болж байсан юм. Тэр хүн больсон. Өөрөөр хэлбэл тогтвортой байдал гэдэг чинь улс төрийн тогтвортой байдлаар хангагддаг юм. Улс төрийн тогтвортой байдлын хамгийн том эвддэг юм бол Засгийн газрыг огцруулах тухай асуудал юм. Тийм учраас энэнийг бол Засгийн газар огцрох л юм бол энэ тогтвортой байдал алдагдаж ердийн иргэдийн хүсэл зоригоо илэрхийлсэн хөдөлгөөн улс төрийн хүсэл зоригийн илэрхийлэл ийм болох учраас. Сая Ерөнхий сайд хэллээ. 48 цагийн өмнө гудамжны хөдөлгөөн ямар агуулгатай байсан энэ 48 цагийн дотор ямар хэлбэр рүү шилжиж эхэлж байна вэ. Энэнийг анхаараач ээ гэж хэлж байгаа бол энэнтэй холбоотой. Энд бид өдөөгөөд ийм болгоно гэж байгаа агуулга биш. Өөрөө тэгж өдөөгддөг улс төр учир зүйн холбогдолтой юм. Би хичээл зааж байгаа юм биш. Би өнгөрсөн улс төрийн түүх дээр ярьж байгаа юм. Тийм учраас огцруулахгүй байх тухай асуудал үүнтэй холбоотой юм. Би юунд найдаж байна вэ. Магадгүй танай Бага хурал чинь өнөөдөр хуралдана. Магадгүй Удирдах зөвлөл дээр ярьснаасаа илүү Бага хурал дээр та бүхэн илүү олон талаасаа ярьж, юунд би горьдож байна вэ?, магадгүй бага хурал чинь Засгийн газраа огцруулах асуудлыг хойшлуулах тухай шийд ч гаргаж магадгүй, би МАХН-ын бага хурлынх нь гишүүдийн ухаалаг байр суурьт нь итгэж байгаа учраас ингэж байгаа юм. Тийм учраас өнөөдөр би горимын саналууд аваад байгаа нь энэ асуудал Бага хурал дээр чинь дахиж хэлэлцэгдээд тэгээд дараагийн долоо хоногт ахиад орж ирэг л дээ, ахиад үргэлжилье л дээ, юундаа яарсан юм, юундаа бага хурлын гишүүдийн санал бодлыг нэгэнт цуглуулчихаад, нэгэнт цуглачихсан улсын санал бодлыг сонсолгүйгээр өмнө нь энийг хийх гээд байгаа юм, тийм учраас би энийг улс төрчийн хувьд хэлж байгаа юм.

Дараагаар нь Элбэгдоржийн Засгийн газар огцроод 6 сар ажилласан, үүрэг гүйцэтгээд, тэгсэн, учир шалтгааны нь мэдэж байгаа байх, бид Ерөнхий сайдыг томилуулахад чинь Монгол Улсын Ерөнхийлөгчид олон ч удаа оруулсан даа, Багабанди ерөнхийлөгчид, зөвхөн Даваадоржийн Ганболдыг 7 удаа оруулсан, буцаж байсан, сүүлдээ Монгол Улсын Ерөнхийлөгч Багабандиас энэ хүмүүсийн дотроос чинь санал орж ирвэл санал оруулъя гэдэг хүртэл тийм бичиг намд ирдэг байлаа шүү дээ. Энэ зовлонг гэтэлгэж бид нар 1999 онд Yндсэн хуулиндаа нэмэлт өөрчлөлт орууллаа шүү дээ. Ерөнхийлөгч рүү оруулна, Ерөнхийлөгч энийг зөвшөөрөхгүй бол Их Хурал руу тэр нь автоматаар эргэж ордог байхаар гацаа гаргаж байсан шүү дээ, энэ өөрөө ийм түүхтэй юм. Тийм учраас энд өнөөдөр буцаж Ерөнхий сайдыг томилох, Засгийн газрыг томилох тухай асуудал дээр Элбэгдоржийн Засгийн газрын дараа болсон энэ үйл явц тийм Yндсэн хуулинд байсан ойлголтыг Ерөнхийлөгч өөрийнхөө ойлголтоор үргэлжлүүлэн удаашруулсантай шууд холбоотой гэдгийг өнөөдөр улс төрч болсон хүн богинохон хугацааны улс төрийн түүхээс судалсан байх гэж бодож байна. Энэ агуулгаар юм хэлж байгаа юм.

Ингэж удаасан учраас аллага болсон гэж ингэж томъёолох гэж байна. Түрүүн энэ чиглэл дээр Бат-Yүл хангалттай хариулсан учраас би энэ асуудлыг хариулахаа болъё. Өөрөөр хэлбэл Одбаяр гишүүн Хууль зүйн байнгын хорооны даргын хувьд энэ асуудлыг тавьж байгаа нь та нар энэ хооронд ямар нэгэн аллага бэлтгэх гэж байна уу гэж асууж байгаатай маш адил сонсогдож байгаа учраас би зэвүүцэж байна.

Дараагийн асуудал, зөвшилцөл алга гэж, энэ эрх зүйн чадамжгүй боллоо, эв эеийг хичээе гэж, энд МАХН, Ардчилсан намын хамтын ажиллагааны гэрээ 2005 оны 8 сарын 2-нд хийсэн энэ гэрээ байна, энэ гэрээгээ мартчихаад асууж байх шиг байна, мөн үү. Энэ гэрээн дээр тусгагдсан зүйлүүд бүгдээрээ хэрэгжиж яваа. Энэ гэрээний 4 дүгээр зүйл бол бүр жичилж орж ирсэн нөхөн сонгуулийн тухай асуудал дээр байгаа, энэ гэрээг дангаараа цуцлахгүй гэсэн хамгийн сүүлчийн 5 дугаар заалт байна, ажлын хэсгийн улсуудын гарын үсэг байна, Отгонбаяр ахлагч нь, Сү.Батболд, Дэмбэрэл, Лүндээжанцан, Улаан, Хүрэлсүх, нөгөө талд нь Батбаяр, Баярцогт, Батбаатар, Гансүх, Түвдэндорж, Цолмон, Энхсайхан, гарын үсэг нь бараг хатаж амжаагүй шахуу ийм гэрээ энд байна шүү, энэ гэрээгээ бид нар баримталж Засгийн газрыг огцруулах тухай ярьж байгаа юм бол энэ гэрээг цуцалж байгаа гэсэн үг. Энэ гэрээг цуцлах гэж байгаа юм бол манай намтай хэлцэлд орох ёстой, энэ бол нам хоорондын хэлбэл учраас нам хооронд ярих ёстой, энэ бол бүлэг хоорондын юм биш, парламент доторхи биш, энийгээ бид нар бас шаардаж байгаа юм, нэг талаараа цуцалсан.

Нөгөө талаас нь эрх зүйн чадамжгүй асуудлыг манай Хууль зүйн байнгын хороон дарга хэлж байна, эрх зүйн чадамжгүйн тухай асуудал өөрөө хуулийн асуудал, хуулиараа Монгол Улсын Их Хурал өнөөдөр Засгийн газраа байгуулсан УИХ-ын эрх зүйн чадамж буюу УИХ өнөөдөр тараагүй байна. УИХ бүрэн эрхээ хэрэгжүүлж байна, тийм учраас түүгээр байгуулагдсан Засгийн газар бүрэн эрхээ хэрэгжүүлэх Yндсэн хуулийн эрхтэйгээрээ бүрэн эрхээ хэрэгжүүлж байгаа, өнөөдөр ч хэрэгжүүлж байна. Энэ Засгийн газар огцорсны дараагаар ч гэсэн мөн Yндсэн хуулийн дагуу бүрэн эрхээ хэрэгжүүлж, дараагийн Засгийн газарт шилжүүлж өгөх ийм үе. Тийм учраас Засгийн газрыг огцорсон юм шиг хандаж, Засгийн газрыг огцорсон гэж бодож үйл ажиллагаа явуулж байгаа нь Yндсэн хуулийн бус үйл ажиллагаа шүү. Энэ агуулгаараа ингэж хэлсэн болгон, ингэж хийсэн болгон Yндсэн хууль зөрчиж байгаа үйлдэл. Энийгээ таслан зогсоох ёстой шүү гэдгийг хэлмээр байна.

Эе эвийг хичээх тухай асуудал ярьж байна, эе эвийг хичээх тухай асуудал дээр доромжлол гэж ярьж байна, энэ доромжлол гэдгийг энэ танхим дотор ямар агуулгаар ойлгож яриад байна гэвэл сонин дээр гарсан зүйлийг Ерөнхий сайдаас гарсан доромжлол гэж үзээд түүгээрээ одоо гомдсон гомдлууд явж байгаа юм байна лээ шүү. Өнөөдөр Монгол улсад хэвлэл мэдээллийн эрх чөлөө нь байна, тийм учраас хэвлэлүүдээр гарч байна. Хэвлэл дээр гарч байгаа юм болгоныг хэн нэгнээсээ гарсан гээд, тэгээд тэрнийгээ доромжилж байна гэсэн доромжлол гэдэг бол үндэсгүй зүйлээ, хэрэв тэгж үзэж байгаа бол тухайн хэвлэлүүдэд хандаж хэвлэлийг шүүхэд өгч, тэр шүүхээрээ явдаг юм байгаа биз, энэ бол улс төрчийн хувьд миний хийдэг мораль биш учраас харин тэгэг гэж би зөвлөхгүй, уул нь тэгэхгүй яваад байхад улс төрч аргаа олоод явдаг юмаа, хөлөө олоод явдаг юмаа, эмзэглээд яах юм бэ, ийм юманд хэлүүлнэ, ийм юманд хардуулна гэж улс төрд орж ирсэн шүү дээ, бид нар. Тэгээд тэрийгээ дааж цааш нь явж байх ёстой гэж ингэж хэлмээр байна.

Ц.Нямдорж: - Энд нэг ийм санал, Энхболд гишүүн өнөөдөр гадаадаас ирсэн учраас өчигдөр үг хэлэх гишүүд нь нэрсээ өгсөн, одоо болъё, одоо Одхүү, дараа нь ярина, Гүндалай гишүүн өөрийн биеэр ирж 3 дугаар эмнэлгээс бичиг ирсэн, энийг Их Хуралд уншиж сонсгоё гэдэг хүсэлт тавьсан, энэ хүсэлтийг сонсох уу, үгүй юу гэдгийг гишүүд өөрсдөө сонс, хэрвээ ер нь ирсэн зарим хүсэлтүүдийг Их Хурал дээр гишүүн сонсгож болно гэж үзэх юм бол нэг ийм горим, жишиг тогтоод явъя, болохгүй бичгээр тараачихъя гэж байгаа бол энийгээ бас хамтаараа шийдчихье, тэгэх үү.

Гүндалай гишүүний саналыг сонсоё.
Л.Гүндалай: - Баярлалаа, тэгэхээр боловсролын салбарын асуудал их хүндрэлтэй байдаг, эрүүл мэндийн салбар ч гэсэн их хүндрэлтэй байгаа, тэгээд багш нар маань, эмч нар маань УИХ-д албан бичиг явуулсан байгаа, мэдэгдэл авчирсан байгаа, тэгээд энэ мэдэгдлийг би энд өгье гэж бодож байгаа, өнөөдрийн улс орны холбоотой асуудлаар.
Ц.Нямдорж: - Гүндалай гишүүн бичгээр тарааж болох уу?
Л.Гүндалай: - Бичгээр тараахгүй би хэлээд өгчихье, ерөөсөө богинохон юм. Эмч нар маань болон багш нар маань ямар нэгэн цалин мөнгө нэмээч гэхээсээ илүүгээр хууль эрх зүйн орчинг нь сайн болгооч, УИХ үүнийг анхааралдаа аваач, зах зээлд тохирсон, одоо эмч нар маань амьдарч болох, мөн өвчтөнүүд маань өвчнөө эмчлүүлээд явж болох ийм эрх зүйн орчинг бий болгоочээ, багш нар ч мөн адилхан бид нар амьдралаа аваад явж чадах, ардын хүүхдүүд бас энд нь сураад явж болох ийм тохирсон зах зээлийнх нь нөхцөлийг бий болгооч гэсэн албан бичгийг надад ирүүлээд Их Хуралд өгөөч гэсэн мэдэгдлийг аль түрүүн ирүүлсэн юм, тэгээд энийг би УИХ-д өгье гэж бодож байна, эмч нарын явуулсан албан бичгийг өөрөө хавсаргасан байна. Энэ мөн багш нарын бичиг юм, энийг УИХ-ын даргад өргөн барья.

Ц.Нямдорж: - Өөр нэг асуудал байна, 2 гишүүн гадаадад явж байгаад ирсэн, энэ 2 гишүүн асуулт асууя гэсэн, энэ асуудлыг би 10-хан минут мэдчихье, Энхболд гишүүн,Одхүү гишүүн нарт үг өгчихье, бүгдээрээ асуусан, тэгээд завсарлая. 10 минут завсарлаад буцаад хуралдъя. Одхүү гишүүн асуултаа асууя, дараа нь Энхболд гишүүн, товчхон, ганц нэг асуулт байвал сайн байна.

Одхүү гишүүн асуултаа асууя.

Д.Одхүү: - Баярлалаа, тэгэхээр өнөө өглөө онгоцноос буусан учраас жаахан хоцроод ирсэн, уучлаарай. Надад нэг товчхон асуудал байна л даа. Миний ойлгож байгаагаар бид энэ өнөөдрийн Засгийн газрыг огцруулах тухай асуудал бол өнөөдөр инээж,ханиаж байгаа, гарч орж байгаа энэнээс арай нухацтай шийдэх ёстой, нухацтай ярих ёстой асуудал болов уу гэсэн миний ойлголт байгаа. Тэгэхээр эндээс ганц юм байгаа нь юу гэхээр 5 хоног яваад ирэх хооронд эсвэл Их Хурал маань ингэж их өөрчлөгдсөн юмуу? Эсвэл хүмүүс маань ингэж их сэтгэл нь хөөрөөд биенээ сонсох чадваргүй болсон юмуу, тэвчээртэй 2 минут сонсоод өгөхгүй юу гэсэн хүсэлт байх юм, Жаргалсайхан гишүүнээ.

Тэгэхээр надад ганцхан харамсал байна л даа, ер нь том утгаараа бол миний ойлгож байгаагаар улс төр гэдэг маань өөрөө засгийн эрхийн төлөөх тэмцэл гэж би ойлгодог,улс төрийн шийдэл гаргалаа гээд өглөө би сонсохдоо засгийн эрхийг барихын төлөө санал өглөө, тийм санал хураалаа гэж би ойлгож байгаа, МАХН-аас. Тэгэхээр энэ хариуцлагаа ямарч гэсэн ирэх сонгууль хүртэл байдаг юмуу, хариуцлагыг МАХН дангаараа үүрэхээр шийдвэр гарч байна гэж ойлгож байна, энэ зөв үү, үгүй юу гэдгийг МАХН-ын даргаас асуумаар байна. Та бүхэн коментар хийхгүй байхыг хүсч байна.

Ц.Нямдорж: - Жаргалсайхан гишүүн битгий үймүүлээд бай, цайгаа наанаа сууж байгаад зүгээр уучих.

Д.Одхүү: - Тэгэхээр хариуцлагыг дангаараа үүрэхэд бэлэн байна гэсэн ийм шийдвэр гэж ойлгож болох уу, нэгдүгээр асуулт.

Хоёрдугаар асуулт нь Монгол улс өөрөө их жижигхэн улс, 2 том хөршийн дунд байж байгаа, бид арга ядан улс төрийн гадаад бодлогоо зөв тавьж байж, бас гуравдагч орон, дөрөвдөгч орнууд, хандивлагч орнуудын туслалцаатайгаар бид эдийн засгаа хөгжүүлж байна гэж ойлгож байгаа, ер нь гадна талдаа бид нар яаж харагдаж байгаа гэдгээ ер нь харж байгаа болов уу? Ер нь Ерөнхий сайд энэ тал дээр ямар байр суурьтай байгаа вэ? Яагаад гэхээр 2 хоногийн өмнө бид Норвегид Ослод байж байхад Норвегийн төв хэвлэл дээр Монголын Парламент болон Монголын ардчилал гэсэн маш том өгүүллэг гарсан байсан, бид нар тэрийг англи хэлээр орчуулж уншсан, монголыг Азийн орнууд дотор, зөвхөн Төв ази биш, үлгэр жишээ ардчилал, парламентын сонгодог ёсыг хэрэгжүүлж байгаа улс гэдгээр маш их сайхан бичсэн байсан л даа. Тэгээд энэний дараа хоёрхон хоногийн дараа бид засгаа огцруулж байна гэдгийг төрийн тодорхой хэмжээний бас нэг хэлбэр гэж байна, энэ маань гадна талдаа яаж харагдах вэ гэдэг талаар бид Улсын Их Хурал, Засгийн газар яаж ойлгож, яаж харж байгаа юм бол гэж хоёрдахь асуулт.
Ц.Нямдорж: - Хэн хариулах вэ? Хэнээс асууж байна.
Д.Одхүү: - Би нэгдүгээр асуултыг МАХН-ын дарга Энхболдоос, хоёрдугаар асуултыг мөн Энхболд дарга болон Ерөнхий сайд Элбэгдоржоос асууж байна.
Ц.Нямдорж: -Одхүү гишүүний асуултад хариулъя.
М.Энхболд: - Тэгэхээр Одхүү гишүүний асуулт бол өмнө нь би бас хариулсан, давхардаж гарч байна, манай намын Удирдах зөвлөлийн мэдэгдэл гарсан. Энэ Удирдах зөвлөлийн мэдэгдэл дээр бид өөрт ногдох хариуцлагыг ойлгож, парламентад суудалтай улс төрийн намууд, бусад парламентын гишүүдтэй хамтарч дараагийн үйл ажиллагааг зохион байгуулах болно гэж мэдэгдэлд дурьдагдсан. Энэ нь бол бид 2004 оны сонгуулийн үр дүнг хүндэтгэж үзэж, энэ мэдэгдлийг гаргасан, энэ мэдэгдлийн дагуу цаашдын үйл ажиллагаа явагдана гэж би хэлэх байна.

Ц.Нямдорж: - Гадна талдаа яаж харагдах вэ гэдэг асуултад Ерөнхий сайд хариулъя.
Ц.Элбэгдорж: - Өнөөдөр ВВС-гийн сурвалжлагч бас ийм маягийн асуулт асууж байсан л даа, монголын одоогийн болж байгаа улс төрийн нөхцөл байдал, цаашдаа яаж үргэлжлэх вэ? Ямар байдлаар энэ замаас гарах вэ? Мухардалд орох уу гэж тэгээд зарим өнгөт хувьсгал гарсан орнуудтай харьцуулж асууж байсан. Энэ бол миний байр суурь, бүгдийн байр суурь байхаа гэж бодож байна. Бид 1990 онд нийгмийнхээ системийг өөрчилж хууль ёсоор явдаг тийм нийгмийг байгуулсан, монголчууд олон хүндрэлтэй асуудалтай тулгарч байсан, гэрээ хэлэлцээрийн байдлаар, хуулийн дагуу сонгуулийн аргаар асуудлыг тайван замаар шийдэж ирсэн, шийдэж сурсан, энэ шийдэх боломж нь байгаа. Хуулийн дагуу ард түмнээс сонгогдсон УИХ ажиллаж байна, Ерөнхийлөгч ажиллаж байна, хүмүүс үзэл бодлоо илэрхийлж байна. Энэ бол боломжтой гэж ингэж л хариулсан.

Гадаад орчин гэснээс сая нэг асуудал хөндөгдсөн, манай Зоригийг бүрэлгэсэнтэй холбоотой асуудал дээр, нэг зүйлийг хэлэх нь зөв байх гэж бодож байна, энэ дээр гадаадын зарим байгууллага, улс орнуудын зүгээс өмнө нь тэр үед тавьж байсан хүсэлт байсан, би ч бас тэр хүсэлтийг тавьсан, энэ чиглэлд хөндлөнгийн шинжээч, бусад улсууд тусламж дэмжлэг үзүүлнэ, энэ дээр ямар нэгэн хараат бус тийм дүгнэлт гарна гэдэгт би итгэж байгаа. Энэ асуудлыг олон жил улс төр болгож, бидний нэг сайн нөхрийг чиний 6 жил ажиллаж байх хугацаанд намайг Дорнодод сонгуульд явж байхад Мөрөн дарга хэлээд гарч л байсан л даа, бид гарч ирээд Элбэгдоржийн Засгийн газрыг, эвслийн засгийн газрын үед илрэхгүй ээ, бид илрүүлнэ гэсэн ойлголт өгч байсан, лав илрүүлж чадаагүй.

Тэгэхээр энэ дээр бид нар хөндлөнгийн дүгнэлт гаргуулах шаардлагатай, энэ ажил хийгдэнэ, энийг чиглэлийн байгууллагууд нь хариуцаж байгаа, юу шаардлагатай байгааг эндээс бид нар нотолж гаргаж өгөх ёстой.
Ц.Нямдорж: - Энхболд гишүүн асуултаа асууя, ганц хоёрхон юм байгаа биз дээ.
З.Энхболд: - Өнгөрсөн 5 дахь өдрийн чуулган тараад Норвегийн Парламентын урилгаар манай хамтын ажиллагааны дагуу явсан, тэгээд буцаж ирээд УИХ-аа танихгүй байна, Засгийн газрын гишүүдийг танихгүй байна, ингэтлээ долоо хоногийн дотор ингэтлээ улс төржиж, юу болсон юм, огт ойлгохгүй байсан, өнөө өглөө ирж Чуулганд суугаад зах зухаас нь гадарлаж байна, маш олон асуулт байна, гэхдээ хэдхэн асуултаар хязгаарлая. 

Юуны өмнө Норвегийн Парламентын дээд танхимын даргын мэндийг гишүүдэд хүргэе. Бид нарт сурах юм байна, сурсан юмаа бас хэрэгжүүлэх юм байна, ялангуяа асуулт хариултын цаг дээр маш сайн шийдэл олж харж ирсэн.

Засгийн газар огцорсон тухай гадаадын хэвлэл дээрээс Монгол Улсын Ерөнхийлөгчийн дэргэд байдаг зөвлөх Халберт Сва гэдэг хүний ярилцлагаас олж мэдэх юмаа, хэдийнээс эхэлж монгол улсын төрд гадаадын зөвлөх ажилладаг, тэр нь Засгийн газрыг огцруулсан тухай мэдээллийг гадаадын хэвлэлийн агентлагуудад өгдөг болсон юм бэ? Энэ хүн хаана суудаг юм, ямар учиртай юм, яахаараа Хувьсгалт Намыг төлөөлдөг юмуу? УИХ-ыг сонгуульд ажиллаж байсан юмуу, энэ маш ойлгомжгүй байна, энэ хүний албан ёсны статусын талаар бичгээр хариу авмаар байна, энд Ерөнхийлөгчийн Тамгын газраас хүн байхгүй учраас.

Хоёрдугаар асуулт Засгийн газар бол сайн ажиллаж байсан, би одоо ч гэсэн тэрийг хэлнэ, урьд нь ч бас хэлж байсан. Ганцхан юман дээр энэ Засгийн газар санал нийлдэггүй байсан, тэр нь авилгалын асуудал байгаа. Засгийн газрын нэг агентлагийн даргаар жил шахуу ажилласан, энэ хооронд авилгалтай холбоотой олон асуудлыг компаний захирлуудтай холбоотой, төрийн өмчийн, цагдаа руу явуулж байсан, Засгийн газарт хүртэл хаалттай мэдээлэл хийж байсан, Багануур, Шивээ-овоо, Говь, маш олон компаний талаар, энэ дээр би Ерөнхий сайдыг төдийлөн идэвх гаргаагүй гэж үздэг. Яагаад гэхээр тэр хүмүүсийг хайрлаж хамгаалсандаа биш, тэр хүмүүсийг МАХН цээжээрээ хамгаалдаг байсан. Засгийн газрын хуралдааны протоколыг үзээрэй, яаж хамгаалдаг байсныг Ерөнхий сайд энэ дээр хөдөлж өгөөгүй, яагаад гэхээр энэнээс том олон асуудал байна, тэр хэдэн уурхайн захирлууд чинь тэр том асуудлуудтай засаг захиргааны хуваарьтай, татварын шинэчлэлтэй, сонгуулийн хуулийн шинэчлэлтэй харьцуулахад харьцаагүй жижиг асуудлууд юм байна, энийгээ хойш нь тавь гэж зөвлөдөг байсан. Тэгээд би энэ сонин дээрээс уншиж байна л даа, газрын шалгалт орсон, нийтийн тээврийн шалгалт орсон, Улаанбаатар сангийн шалгалт орсон, маргааш нь огцруулах тухай Хувьсгалт намын удирдах зөвлөл ярьсан гэж бичсэн байна. Энэ үнэн эсэхийг МАХН-ын даргаас асуумаар байна, хоёрдугаар асуулт.

Гуравдугаар асуулт, ийм л юм байгаа шүү дээ, энэ гадаа байгаа жагсаалыг манай намтай холбож байна, янз бүрээр ярьж байна, энэ бол нийгмийн өөрийнх нь захиалга юм, яагаад энэ хүмүүс жагсаад байгаа юм гэхээр энэ нийгэмд шударга ёс үйлчлэхгүй байна, хүн бүр хууль, шүүхийн өмнө тэгш биш байна, Ши.Батбаяр гэж сайд байсан, хахууль авсан нь тогтоогдсон, өгсөн хүний аваачаад шоронд хийсэн, ялаа эдэлж байгаа, авсан хүнийг прокурор яллахаас татгалзаад цагаадаад явж байна. Өндөр албан тушаалтай байсан учраас тэр хүн цагаадаж болж байна, яагаад гэвэл МАХН Ши.Батбаярыг хамгаалсан. Хөтөлийн Довдондорж гэж захирал байсан, 14 тэрбум төгрөгийн өрөнд оруулсан. Шадар сайд Улаан 7-хон хоног Ерөнхий сайдын үүрэг гүйцэтгэхдээ Замын газрын даргаар дэвшүүлэн тавьж байсан, толгойг нь илээд, надаас өмнө Цэндсугар халсан байсан л даа, тэр нөхрийг. Гаалийн Баатар, Адьшаа байна, хахууль авдгий нь бүгд мэддэг, хэргий нь шийдэж чадахгүй олон сар болж байна, авсан мөнгий нь ч мэддэг, яаж авдгий нь мэддэг. Бадамсүрэн байна, одоо болтол хэргий нь шийдээгүй байна.

Ц.Нямдорж: - Энхболдоо энэ шүүх бишээ, хариулъя, ерөнхий санааг нь асуултад нь хариулъя. Шүүхээр нотол гэдэг үгээ өөртөө бодоорой, яг өөртөө тавих асуулт байна шүү, энд хэн нэгэн улсын яллагч байхгүй, хэн нэгэн цагдаа байхгүй, энд хэн нэгэн шүүгч байхгүй, асуултад хариулъя.
М.Энхболд: - Авилгалын асуудалтай холбогдуулж асууж байх шиг байна, ер нь авилгалын тухай асуудлыг МАХН,  ер нь бид засгийн эрх барьж байхдаа Yндэсний хөтөлбөр гаргаж энэ ажлыг бас цэгцлэх, журамлах талаар хийгдсэн зүйлүүд нэлээд бий, гэхдээ ярьж байгаа юмнуудыг би хэдийгээр УИХ-ын гишүүн энэ танхимд ярьсан зүйлдээ хариуцлага хүлээдэггүй ч гэсэн хүний нэр төртэй холбоотой, байгууллагын нэр төртэй холбоотой энэ асуудалд хариуцлагатай л хандах ёстой гэж бодож байгаа. Тийм учраас Энхболд гишүүний асуултад хариулахад хүний нэр дурдаж ярьж байгаа зүйл дээрээ бас тэр хүмүүсүүд өөрсдөө нэр төрөө сэргээх тухай юм бодох ёстой байх.

Засгийн газар огцруулсан тухай асуудлыг Баатартай уулзсан, газрын шалгалт эхэлсэн гэсэн ийм юмтай холбож өчигдрөөс хойш хэд хэдэн удаа ярилаа л даа, Улаанбаатар санд ямар шалгалт орсныг би мэдэхгүй, тээврийн асуудал сүүлийн үед олон түмний анхаарал татаж байгаа учраас тэнд үнэ өртгийн асуудлыг тогтоох шалгалт орсон байх, орох ёстой, ороод жинхэнэ бодитой өртөг нь ямар байна вэ, үйлчилгээний байгууллага цаашаагаа үйл ажиллагаа явуулах нөхцөл бүрдсэн үнэ өртгий нь тогтоохоос өөр арга замгүй л байх, миний үед ч тийм байсан. 

Би 1999 онд хотын дарга болоод 200 төгрөгөөр тогтоосон, энэ үнийг 7 жил авч явсан, энэ хугацаанд бензин шатахуун, тосох шатах материалын үнэ 3.2-3.5 дахин өссөн, энэ үеүдэд бас энэ үнийг тогтвортой байлгах талаар бүх талын арга хэмжээг авч байсан, ганцхан энэ огцорсон Засгийн газар энэ салбарт зээлийн асуудлыг шийдэх ийм арга хэмжээ аваагүй, өмнө нь 2003 онд бас үүний өмнөх Засгийн газар нийслэлийн нийтийн тээврийн үйлчилгээний холбогдолтой асуудлаар бас 6, 7 тэрбум төгрөгийн асуудлыг шийдвэрлэж өгч байсан.

Газрын хувьд Дорлигжав сайд ерөөсөө ажлаа аваад 2 билүү 3 хоноод хамгийн анхны шуурхай зөвлөлгөөн дээрээ хотын газрын асуудлыг шалгана гээд тэгээд шалгаж эхэлсэн юм, хяналтын байгууллагын хуулинд зорилготой шалгалт хийхийг хуулиар хориглосон, гэхдээ би яахав тэрийг шалгуулахаас огт айхгүй шалгуулсан, их л олон хүн ирсэн, шалгасан, дүнгий нь ярьсан, харамсалтай нь тэр шалгалт хот дээр ирлээ гэж надад хэлээгүй, шалгаад дууслаа гэж надад хэлээгүй. Тэгээд л шалгалтын дүн гарлаа л гэсэн, өдийд болохгүй юм байсан болбол хууль хяналтын байгууллагад шилжээд би Их Хурлын гишүүн болох биш өөр газар явж байх байсан байлгүй дээ, тийм учраас надад энэ шалгалтуудаас ер нь өмнө нь хийж байсан ажилтай холбогдолтой асуудлаар ямар нэгэн асуудлаар айж ичиж зовоод байх зүйл байдаггүй. 

Засгийн газар огцруулах тухай асуудал болбол манай Намын хувьд улс төрийн шийдэл, манай сайд нарын хувьд өөрсдөө энэ шийдвэрийг хамт байж байж гаргасан, ийм л асуудал юм, энэ бол ямар нэгэн шалгалт, уулзалт, цуглаантай холбогдолтой хийгдэж байгаа асуудал бишээ гэдгийг би хариуцлагатай хэлмээр байна.

Ц.Нямдорж: - Улаан сайд хариулах уу?
Ч.Улаан: - Би нэг зүйл тодруулах гэсэн юм, Энхболд гишүүний асуулт дээр. Би жижигхэн тодруулга өгье, сая миний нэр зааж асуусан учраас. Тэгэхээр Засгийн газрын хамтран ажиллах итгэлцлийг ихээхэн эвдэж хардлага, сэрдлэг бий болгосон хүн бол яах аргагүй энэ Төрийн өмчийн хорооны дарга байсан З.Энхболд л доо, сая өөрөө ярьж байна шүү дээ, хүн өөр рүү нь хандаад ярингуут шүүхээр тогтоогоорой гэж, яг зөв, би ийм л зарчим барьж, шаардлага тавьж байсан, шүүхээр тогтоогоогүй байхад маш олон хүнийг хардаж, сэрдэж ажлаас нь халж сольж, ер нь Засгийн газрын уур амьсгалыг анх эвдсэн уур амьсгал тэндээс эхэлсэн. Ганцхан энэ байсан юм биш. 2 үндсэн асуудал дээр бид байнга эвгүй байдалд ордог байсан, нэг нь энэ асуудал. Хоёрдахь нь боловсон хүчний томилгооны асуудал. Тийм учраас би Засгийн газрын хуралдаан дээр маш тодорхой Төрийн өмчийн хорооны ажлыг хэлэлцэхэд хэлсэн. Хардлага сэрдлэгээр ажил явуулж болохгүй ээ, хуулийн хүрээнд нотолгоотой, баримттай ярина, энийг анхаараарай гэдгийг би удаа дараа зөвлөж байсан байгаа юм, тийм учраас энд худлаа өөрийгөө шүүхээр хамгаалуулаад бусдыг болохоор гүтгэж, гүжирддэг байж болохгүй ээ гэдгийг хэлье, зөв зүгээр үйл ажиллагаагаа хэвийн явуулж байсан газрыг халж солиод, тэгээд үйл ажиллагааг нь уруудуулах замыг тавьсан олон жишээг бид хэлж болно.
Ц.Нямдорж: - Одоо болъё, Улаан сайдын нэр дурдаж асуулт асуусан учраас хариуг нь өгч байна, Раш гишүүн горим ярих гэж байна уу? Одоо ингээд асуулт асуух хүсэлтэй бүх гишүүд асуултаа асуулаа, зарим нь асуултын дундуур саналаа хэлчихлээ, одоо саналтай гишүүд, эхлээд Раш гишүүний горимын саналыг сонсоё, Раш гишүүн.
Р.Раш: - Засгийн газрыг огцруулах тухай энэ асуудлыг өчигдөр, өнөөдөр 2 бүтэн ярилаа, асуулт хариулт маягаар, тэгээд үүнийг Ерөнхий сайд өөрөө өчигдөр ч, өнөөдөр ч зөвшөөрч хэлсэн, тийм учраас энэ асуудлыг нэгэнт л энэ танхим шийддэгээс хойш одоо хүрэлцээтэй ярьсан, ойлголтуудыг авлаа, цаашид сунжруулах хэрэг байна уу? Өглөө бас хүмүүс ярих шиг болно лээ, манай намын бага хурлын хувьд Засгийн газрыг огцруулах тухай асуудлыг ярихгүй шүү дээ, огцруулах тухай асуудлыг энэ танхим, Их Хурал ярина, тийм учраас миний горимын санал одоо энэ асуудлаа кноп дараад шийдчихье гэсэн саналтай байна.
Ц.Нямдорж: - Одоо дэгийн дагуу гишүүд саналаа хэлэх эрхтэй, саналаа хэлэхгүйгээр шууд асуудлаа шийдье гэсэн нэг санал байгаа юм байна. 

Баярцогт гишүүний саналыг сонсоё.
С.Баярцогт: - Анх энийг хэлэлцэхэд би санал гаргасан, бид нар хууль барих ёстой, дэг юм зөрчигдөнө шүү, бичгээр бүх гишүүдэд юм тараа, тэгээд дэгийг Их Хурлын Тамгын газрын дарга Лувсанжав дарга уншиж танилцуулсан, одоо бол горимын санал оруулж энийг нурааж болохгүй ээ, хууль зөрчиж байгаа асуудал шүү. Тэгэхээр зэрэг ийм асуудлаар санал хураалгаж болохгүй.

Ц.Нямдорж: - Ойлголоо, гишүүд саналаа хэлье гэж байгаа юм байна, тэгвэл саналтай гишүүд нэрсээ өгөөрэй, 76-уулаа дараарай, би ч гэсэн дараадахъя. Техникийн хэсэг нэрсий нь хэвлээд үзүүлчих, тэгээд та нарт уншаад өгчихье, хурдан хэвлээд аваад ир, тэр хооронд горимын санал сонсоё. Сая 2 гишүүн горимын санал гаргаад, Саираан гишүүн, минут бол яс 5 шүү, одоо ёстой дэгээрээ шүү.

Саираан гишүүний саналыг сонсоё. 
К.Саираан: - Бид хэдэн гишүүн ярьж байсан юм, өнөөдөр Yндсэн хуулийн өдөр, орой янз бүрийн арга хэмжээтэй, одоо 7 цагаас бөхийн барилдаантай, тийм учраас өнөөдөр завсарлагаа аваад энэ асуудлаа дараагийн 7 хоногт үргэлжлүүлье гэсэн саналтай байна.
Ц.Нямдорж: - Энэ асуудлаар горимын санал хураалт хийгдсэн, одоо энэ дээр яриад яах вэ, гишүүдийн нэрс хурдан аваад ир. 52 гишүүн үг хэлэхээр нэрээ өгсөн байна. Нямдорж, Адъяа, Идэвхтэн, Б.Бат-эрдэнэ, Гүррагчаа, Очирхүү, Одбаяр, Эрдэнэсүрэн, Гүндалай, Баярцогт, Нямсүрэн, Сүхбаатар, Авдай, Хүрэлсүх, Бакей, Занданшатар, Дондог, Гансүх, Дамиран, Оюун, З.Энхболд, Цанжид, Бадамдамдин, Ганхуяг, Дэмбэрэл, Зоригт, Энхсайхан, Гантөмөр, Баярсайхан, Мөнх-Оргил, Батболд, Улаан, Батбаатар, Гончигдорж, Бат-Эрдэнэ, Саираан, Раш, Отгонбаяр, Одхүү, Баяртсайхан, Шаравдорж, Буд, М.Энхболд, Жаргалсайхан, Сүх.Батболд, Туяа, Бадамжунай, Батхүү, Пүрэвдорж, Бат-Yүл, Санжмятав, Баттулга, зөндөө дарсан гэнэ, өөр хэн байна, Лүндээжанцан нэмлээ, Арвин нэмлээ, Одончимэд, Энхболд, өөр хэн байна? Ганди, Пүрэвдорж, өөр хэн байна, Содномцэрэн, энэ техникээ янзлаач, Эрдэнэбат, Батбаяр, Наранцацралт, Мөнхтуяа, Раднаа нарын 64 гишүүн байна.

15 цагаас хойш хуралдсан учраас одоо 15 минут завсарлаад оръё, тэгээд гишүүд саналаа хэлье.

18.35-19.40 цаг хүртэл түр завсарлав.

Ц.Нямдорж: - 64 гишүүн санал хэлэхээр болсон байна, хэдэн минут ярих вэ, нэг гишүүн, 5 минутын хугацаа байна. 1 минут хасахад 76 минут хэмнэх юм даа. 3 минут ярих уу? 3 багадна аа. Тэгвэл 3, 4, 5 гэсэн ийм санал байна, гишүүд яаралтай хуралдааны танхимд ирье, сүүлд нь багадлаа гэнэ, ихэдлээ гэнэ, зовлонтой шүү дээ. Адъяа гишүүн үгээ хэлье. 

Улаан сайдын горимын саналыг сонсоё.
Ч.Улаан: - Горимын санал хэлье. Нэг хүнийг 3 минутаар ярихад хангалттай гэж үзэж байна, асуулт асуухдаа хангалттай тайлбараа хийсэн, энэ нэрээ өгсөн гишүүд ер нь 2 намынхан 2 талаасаа халз халз тулаад нэрээ татвал яасан юм бэ? Нэг нэгээрээ, тэгвэл би татахад бэлэн байна, надтай хамт татах хүн байвал? Зоригт бид 2 татлаа гэх жишээтэй, гэхдээ энэ горимыг хүлээж авсан нөхцөлд бүгдээрээ татна л даа.
Ц.Нямдорж: - Ардчилсан намын харъяалалтай гишүүд ирье, Иргэний зоригынхон ирье, Бүгд Найрамдах Намын Жаргалсайхан ирье, Гүндалай гишүүн ирье, МАХН-ын нэлээд гишүүд алга байна, ирье. Ингээд ерөнхийдөө горим дээрээ тогтож аваад цаашаа явъя даа. Хурдлуулмаар байна, би горимын асуудал шийдүүлэх гээд байна. Манай гишүүд чинь өөрсдөө ярихаараа би удаан ярих ёстой гэж үзээд бусад нь цөөхөн минут ярих ёстой гэж үздэг байхгүй юу, тэгэхээр маш их маргаантай. Ямарч байсан гишүүд санал хураах түвшинд иртэл яриад эхэлж байя тэгэх үү, 5 минутын горимд. Адъяа гишүүн яръя. 5 минутаар горим тавиарай, гишүүд кнопоо битгий оролдоорой, шууд ороод явчихна.
Адьяа гишүүний саналыг сонсоё.

Г.Адъяа: - Баярлалаа, тэгэхээр бид 2 өдөр хангалттай ярилаа л даа. Засгийн газрыг огцруулах нөхцөл байдал, шаардлагын талаар бид 2 өдөр хангалттай ярилаа, ийм боломжийг манай гишүүдийн саналын дагуу Их Хурлын дарга олголоо гэж ойлгож байна. Тэгэхээр үнэхээр өнөөдөр Засгийн газар огцрох бодит үндэслэл байна л даа. Овоо босгоогүй бол шаазгай юунд суух вэ гэгчээр үнэхээр зөвшилцлийн энэ Засгийн газар ажиллахгүй болох үндэслэл бол Эх орон-ардчилал эвсэл тарснаас үүдэлтэй гэдэг нь ойлгомжтой. Ингээд өнөөдөр Засгийн газрын танхимын тал нь, талаас илүү хувь нь өөрсдөө өргөдлөө гаргаад ингээд Засгийн газар цаашдаа үйл ажиллагаа явуулах тийм боломж байхгүй болчихсон байна. Тийм учраас үнэхээр энэ Засгийн газрын тухай бид олон цагаар ярих шаардлага байхгүй, ер нь цаашдаа Засгийн газрыг шуурхай бүрдүүлэх, шинэ Засгийн газрын үйл ажиллагааг бас шуурхай эхлүүлэх, ингээд ард түмний хүсэн хүлээж байгаа олон асуудлуудад хариулт өгөхөөр ажиллуулах ийм шаардлага нэгэнт тодорхой болсон байна.

Хоёрдугаарт бас Засгийн газрын үйл ажиллагаатай холбоотой, бараг Засгийн газрын 2 жилийн тайланг сонсох хэмжээнд бид ярилцлаа л даа, тэгэхээр үнэхээр Засгийн газрын үйл ажиллагаанд бас дутагдал байна. Би цөөхөн зүйлийг хэлмээр байна. Юуны өмнө жишээлбэл өнөөдөр нийгмийн даатгалын хөрөнгийг зүй бусаар зарцуулсан тухай маш ноцтой ийм мэдээллүүд гарч ирж байна шүү дээ. Зөвхөн энэний төлөө Ерөнхий сайд, Засгийн газрын танхимын гишүүдийг огцруулах бодит үндэслэл байна.

Даатгуулагчдын мөнгийг сая саяар нь, тэрбум тэрбумаар нь хууль зөрчиж зарцуулж байгаа асуудал бол ноцтой асуудал, энийг бол жирийн даатгуулагчид, хөдөлмөрчид мэдэхгүй байгаа. Хувийнхаа машинуудыг албан газрууддаа шахсан байна, хувийнхаа орон сууц, гэр майхныг тодорхой үнээр шахсан байна, тэгэхээр энэ асуудал маань юуг хэлж байна гэхээр үнэхээр энэ Засгийн газрын үйл ажиллагаанд хяналт шалгалт сул болсон, бие биендээ тавих шаардлага суларсан, тэгээд төрийн үйл ажиллагаа, гүйцэтгэх засаглалын үйл ажиллагаа гажуудаж байгаа дутагдал ингээд захаас аван хэлэхээр байна. Гэтэл өнөөдөр бид цалин, тэтгэврийг нэмэгдүүлэх хөрөнгөгүй гээд сууж байгаа шүү дээ.

Улсын Их Хуралд Засгийн газар энэ 2006 оны төсөв оруулахдаа ердөө цалин тэтгэврийг 7.5 хувиас илүүгүйгээр нэмэгдүүлэх боломжгүй гэсэн санал оруулж ирсэн юм, гэтэл Их Хурал дээр ярьж байгаад 20 хувиар нэмэгдүүлэх ийм боломж байна гэдгийг Их Хурал шийдвэрлэсэн, гэтэл Засгийн газар энийг өөрсдөө оруулж ирээд өөрсдөө шийдүүлсэн мэтээр худлаа мэдээлэл цацаж байсан. Тэгэхээр үнэхээр энэ нийгмийн даатгалын хөрөнгийг зүй бусаар зарцуулаагүй бол бас нэлээд олон хүнийг тэтгэвэр, тэтгэмжийг, өнөөдөр энэ хөгшдийг гудамжинд жагсаахгүйгээр шийдэх бололцоо байсан. Тэгэхээр иймэрхүү зөвхөн нэг үйлдлийг хэлэхэд Засгийн газарт үйл ажиллагааны бодитой дутагдал оршиж байсан байна. Ингээд үзэх юм бол Yндсэн хуулийн дагуу танхимынх нь тал гишүүд саналаа өгчихсөн, сайн дураараа, хоёрдугаарт бодитой ийм дутагдал, доголдол байгаа учраас Засгийн газрыг огцруулах асуудлыг Их Хурал дэмжиж батламжлахаас өөр гарцгүй байна.

Засгийн газрын үйл ажиллагаа бас багагүй хугацаанд үргэлжилсэн байгаа, мөрийн хөтөлбөрийг хэрэгжүүлэх хугацаа бараг дундаа орж байна, өнөөдөр Засгийн газрын мөрийн хөтөлбөрт заагдсан олон асуудлууд ярианаас цаашгүй байгаа, бид өнөөдөр олон цагаар ярьсан учраас давхардуулмааргүй байна. Ажилгүйдэл тодорхой хэмжээгээр буураагүй, цалин, тэтгэвэр тэтгэмж үнийн өсөлтөөс хоцорсон хэвээрээ байгаа, Засгийн газраас тодорхой хэрэгжүүлж байгаа хөтөлбөрүүд өнөөдөр хүмүүст хүрч амьжиргаанд нь нөлөөлөхөөр болж чадаагүй байгаа, бид нар орон сууцны асуудал ярьсан, цахим хөтөлбөрийн асуудлууд ярьсан, тийм учраас үнэхээр ядууралтай дайн зарласан Засгийн газрын үйл ажиллагаа эхлээд бараг жил гаруй хугацаа өнгөрч байхад өнөөдөр бид тодорхой үр дүнгүй л гаргаж авч чадсангүй, энийг ард түмэн ингэж үнэлж байгаа.

Өнөөдөр ядуурал их байна гэж бухимдаж байна, тэгэхээр ийм байгаа нөхцөлд Засгийн газрын танхим үйл ажиллагаа явуулах боломжгүй болчихоод байхад Yндсэн хуулийн дагуу Их Хурал тодорхой шийдвэр гаргахаас аргагүй болчихоод байгаа нөхцөлд Засгийн газар өөрийгөө огцруулахгүй гээд, ялангуяа Ерөнхий сайдын зүгээс гудамжны хөдөлгөөнүүдтэй хамтарч ажиллаж байгааг ерөөсөө ойлгохгүй байна.

Засгийн газрыг огцруулахгүй гэж гудамжинд хөдөлгөөн гардаг, олон нийтийн хөдөлгөөн гардаг ийм улс орныг би ерөөсөө үзээгүй, энэ бол зохимол зүйл гэдэг нь ойлгомжтой. Засгийн газрыг огцруулж болдог зүйл, дараагийн Засгийн газрыг байгуулаад шийдэх ёстой асуудлуудаа ард түмэн шаардах нь зүй ёсны асуудал. Гэтэл намайг огцруулах гээд байна, ингээд гудамжинд жагсаач гэдэг юмуу, ингэж зохион байгуулаад байгаа асуудал бол... /хугацаа нь болж микрофон тасрав.

Ц.Нямдорж: - Идэвхтэн гишүүний саналыг сонсоё.
Д.Идэвхтэн: - Тэгэхээр Yндсэн хуульд зааснаар Засгийн газрын гишүүдийн 50-иас илүү хувь нь огцрох тухай хүсэлтээ өгвөл Засгийн газар огцорно гээд бичсэн байгаа, тийм учраас Засгийн газар бол үнэн хэрэг дээрээ огцорсон, бид нар энэ дээр огцруулах уу, үгүй юу гэж яриад хэрэггүй, одоо харин шинээр Засгийн газрыг яаж бүрдүүлэх вэ гэдгээ юуны түрүүнд ярих ёстой гэж бодож байна.

Огцорч байгаа болон Засгийн газрыг огцруулах үндсэн шалтгаанууд байна, өнөөдрийн болоод өчигдрийн Чуулганы хуралдаан дээр хэлсэн асуудлуудыг харж, ажиглаж байхад дээгүүрээ удирдлагууд хоорондоо тохирохгүй байсан гол үндсэн шалтгаан юм шиг, итгэлцэл гэж яриад байна. Түүнээс гадна Засгийн газар огцрох шалтгаанууд байна. Ард иргэдийн амьдрал ахуйтай холбогдсон, төрөөс иргэдэд үзүүлж байгаа үйлчилгээтэй холбогдсон чиглэлээр зайлшгүй энэ Засгийн газар сайн ажиллаж чадахгүй байгаа учраас огцрох ёстой юм байна гэсэн ийм бодитой хүчин зүйл байна. Тухайлбал ард иргэдийн амьдрал ахуй сайжрахгүй, дордож байна. Цалин өсөхгүй байна, тэтгэвэр нэмэгдэхгүй байна, үүнтэй зэрэгцээд барааны үнэ өсч байна. Махны үнэ бараг 3 дахин, гурил будааны үнэ 50, 60 хувь, төмс, хүнсний ногооны үнэ намар жаал хямдардаг боловч үнэн хэрэг дээрээ одоо өсөөд 40, 50 хувийн өсөлттэй болсон байна. Цалин тэтгэвэр 7-10 хувь өсч байх жишээтэй. 

2006 оны төсвийг Засгийн газраас төсөл хэлбэрээр оруулж ирэхдээ цалин, тэтгэврийг нэмэгдүүлэх санал орж ирээгүй, үнэн хэрэг дээрээ. Цалин дээр 9 тэрбум төгрөг, тэтгэвэр дээр 4 тэрбум төгрөг нэмнэ гэж орж ирсэн, Улсын Их Хурал дээр ярьж байж МАХН-ын бүлэг ийм байж болохгүй гэж ярьж байж, тэтгэврийг 20 тэрбум төгрөгөөр, цалинг 20 хувь нэмэгдүүлэхээр болсон шүү дээ. Тийм учраас Засгийн газраас ядуурлыг бууруулах, иргэдийнхээ амьдрал ахуйг өөд нь татах чиглэлээр үнэхээр чармайж ажиллаагүй, өөрөөр хэлбэл ард иргэдийн амьдрал ахуй сайжрахгүй байхад бодит орлого өсөхгүй байхад Засгийн газрыг сайн ажиллаж байна, үргэлжлүүлж ажилла гэж жагсаал цуглаан хийж байгаа нь огт ойлгомжгүй, зохиомол зүйл байхгүй юу. Тийм учраас энэ Их Хурал энэ огцорч байгаа шийдвэрийг хүлээж аваад дараагийн Засгийн газар байгуулах юмаа түргэн бодмоор байна.

Дээрээс нь энэ ажилгүйдэл, ядуурал буурахгүй байна, ядууралтай дайн зарлана гэсэн энэ зорилт хэрэгжсэнгүй, улам ядуурал нэмэгдэж байна, хүний амьдрал хүндэрч байна, ажлын байр нэмэгдэхгүй байна, энэ хот хөдөөгүй энийг мэдэж байгаа, тийм учраас нэг их сайхан ажиллаж байгаа, сайн ажиллаж байгаа гэж өөрсдийгөө магтаад хэрэггүй. Ажлын байр нэмэгдүүлдэг, амьдрал ахуй сайжирдаг ийм л Засгийн газартай байх ёстой. Энэ утгын үүднээс энэ Засгийн газрыг цааш нь үргэлжлүүлж ажиллах боломж үнэхээр байхгүй.

Түүнээс гадна иргэдийн болон аж ахуйн нэгжүүдийн татвараар бүрддэг улс орон нутгийн төсөв үнэхээр үрэлгэн зарцуулагдаж байна. Нийгмийн даатгалын шимтгэл үнэн хэрэг дээрээ иргэдийн цалин, тэтгэврээс, ажил олгогчдын ашгаас татвар шимтгэл авч бүрддэг зүйл. Нийгмийн даатгалын байгууллагын орон тоог 20, 30 хувиар өсгөдөг, ерөнхий газрынхаа орон тоог 3 дахин нэмэгдүүлдэг, энэ бол улс орон нутгийн төсөв үргүй зарцуулагдаж байгаа баримт мөн. Тэгэхээр энэ төсөв үргүй зарцуулагдаж байгаагаас болж хөрөнгө оруулалт, эдийн засгийн өсөлт хөгжилт, нийгэмд шударга бус байдал бий болж байна. Эдийн засгийн өсөлт гарахгүй байна, хөрөнгө оруулалт саарч буурч байна, энэ бас л нөгөө талдаа Засгийн газар муу ажиллаж байгаагийн тодорхой баталгаа мөн.

Төрийн захиргааны байгууллагууд орон нутагт ч, төвд ч хэтэрхий нүсэр орон тоотой болсон, яамдуудын тоо нэмэгдсэн, агентлагууд дотор ажилласан хүмүүсийн тоо өссөн. Өчигдөр Ерөнхий сайд ярьж байна лээ, төрийн байгууллагуудад ажиллагсдын тоо 5000 орчмоор хорогдсон гэж, энэ бол статистикийн тоо гаргаж байгаа аргачлалаас шалтгаалж байгаа болохоос биш яг бодит байгууллагууд дээр хүмүүсийн тоо нэмэгдэж байна шүү дээ. Хүмүүсийн тоо нэмэгдээд, иргэддээ үзүүлж байгаа үйлчилгээ сайжирч байгаа бол энэ сайн хэрэг, үйлчилгээ сайжирч байна уу гэвэл, гэтэл тийм биш байна, хүнд суртал, чирэгдэл их учраас иргэдийг үнэхээр чирэгдүүлж, хохироож байна, өөрөөр хэлбэл төрийн захиргааны байгууллага иргэддээ сайн үйлчлэхгүй байна,ийм учраас Засгийн газрыг огцрох нь .../5 минут болж микрофон тасрав/.

Ц.Нямдорж: - 3 минут, 4 минут, 5 минут гэсэн санал байна, хэдээр ярих вэ? 

Бат-Эрдэнэ гишүүний саналыг сонсоё.
Б.Бат-эрдэнэ: - Баярлалаа. Би 2 өдөр ярьж байгаа асуудлыг би нэлээд сонсож сууна л даа, ер нь монголчууд бидний хувьд эе эвийг хичээх асуудал юу юунаас илүү чухал юм гэж би боддог хүн, үүнтэй холбогдуулаад хэлэхэд өнөөдрийн яригдаж байгаа асуудлыг ер нь үндэс, уг шаг нь хаагаас үүдэлтэй вэ гэхээр зэрэг иргэд, сонгогчдын өмнө үүрэг хариуцлага хүлээгээд, амлаад ингээд гарч ирсэн Ардчилсан холбоо, эвсэлтэй их холбоотой гэж бодож байна. Ардчилсан холбоо эвсэл маань Эх орон-ардчилал эвсэл байгаа, энэ эвсэл маань эе эв тааруугаас тарсан. Энэ зөвшилцлийн үр дүнд байгуулагдсан Засгийн газрыг тулж түшиж байх ёстой гол багана, үүрэг хариуцлагыг хүлээж байх ёстой нэг багана нь нурсан, унасан гэж хэлж болно, үүнтэй уялдаатайгаар энэ асуудлууд гарч ирсэн гэдэг нь хэн бүхэнд ойлгомжтой ийм асуудал аа.

Ер нь Засгийн газрын тэр тулж байх ёстой баганыг босгохоор 2 талаас уг нь нэлээд чармайлт гаргасан гэж би ойлгодог, гэтэл энэ маань үр дүнд хүрч чадаагүй. Тийм учраас ард түмнийхээ өмнө хүлээсэн үүрэг хариуцлагаа ухамсарлаж, энэ эе эвийг хичээх, хоорондоо эв зүйгээ олох, энэ амласнаа, хэлснээ, ярьсандаа хүрэх асуудал чухал юм гэж би бодож, ингэж байгаа юм. Тэгээд өнөөдөр нэгэнт үүсч байгаа нөхцөл байдал бол хуульд заасны дагуу Засгийн газар албан ёсоор огцорч байгаа гэж би бодож байгаа, тийм учраас хуулийн хүрээнд Их Хурлын гишүүд бид энэ Засгийн газрын үйл ажиллагааг сайн муу гэдэг юмуу, олон талаас нь дүгнэж, цэгнэж ярихаас илүү хурдан, түргэн, даруйхан шийдвэрээ гаргах ёстой гэж бодож байгаа юм.

Нөгөө талаар энэ улс орны хэмжээнд, энэ нийгэмд үүсээд байгаа энэ нөхцөл байдалд анхааралтай хандах хэрэгтэй. Энэ хариуцлагатай улс төрийн хүчнүүд, энэ улс төрийн хүчнийг удирдаж байгаа хүмүүс бүгд анхааралтай, хариуцлагатай хандахгүй бол олон түмнийг турхирсан ийм нийгмийн эмх журам алдагдсан, довтолсон ийм байдал бий болох юм бол болохгүй гэдэгт их санаа зовж байгаа гэдгээ би бас хэлэх ёстой. Ер нь аливаа нэгэн хүчирхийлэл бол хүчирхийллийг төрүүлнэ гэж ингэж бодож байдаг ийм хүн. Тийм учраас энэ жагсаал цуглаан, хөдөлгөөнийг ямар нэгэн байдлаар цаанаас нь хөдөлгөж турхирах ийм байдал байж болохгүй шүү гэж ингэж би хэлмээр байгаа юм. Тийм учраас манай ард иргэдэд хуулиар олгогдсон эрх бий, бүгдээрээ үзэл бодлоо илэрхийлэх, үгээ хэлэх, саналаа тавих энэ эрх чөлөө нээлттэй байгаа, тийм учраас энэ хуулийн хүрээнд энэ бүх ажил явагдаж байх ёстой, өчигдөр бий болсон энэ нөхцөл байдал бол их муу үр дагавартай байна, хүмүүсийг бас их бухимдуулж байна. Сэтгэл санааг нь өөрчилж байна гэж ингэж бодож байгаа юм. Энэ талаар ихээхэн анхаарал тавиасай гэж бодож байна. 

Бидний эцэг өвгөд сургахдаа хатуу хүн жаргахдаа гэрийнхээ сайнд жаргаюу, хаан хамжиргаатай, төрийнхөө сайнд жаргаюу, хамаг өвгөд жаргалтай, эе эвийнхээ хүчинд жаргаюу гэж сургасан, энэ сургаалыг бид цаг ямагт ингэж бодож явах ёстой болов уу гэж ингэж бодож байгаагаа хэлье.

Ц.Нямдорж: - Гүррагчаа гишүүний саналыг сонсоё.
Ж.Гүррагчаа: - Бидний 2 өдөр хийсэн хуралдаан үр дүнгээ өгч байгаа байхаа гэж бодож байна, ямар утгаар би энийг хэлж байна гэхээр мэдээж хэрэг хүмүүс тэр болгон тийм сайн мэдээлэлтэй байдаггүй юм байна, энэнээсээ болоод Засгийн газрыг огцруулж байгаа нь буруу, зөв гэж энэ хариулж байгаа хариулт янз янзаар гарч байгаа байх. Бид ингэж 2 хоног тасралтгүй ярьснаар тодорхой ойлголт өгч, өнөөдөр дахин санал авахад мэдээж хэрэг Засгийн газар ажиллах нөхцөл бололцоо их бага болсон юм байна гэдгийг ойлгох байхаа гэж бодож байна. Энэ Засгийн газрыг огцруулахад хүмүүсийн дургүйцэж байгаа бас нэг асуудал нь юу гэхээр монголчууд ерөөсөө тогтвортой байдал, амар тайван байдал, савалгаа, давалгаагүй ийм орчинд амьдрах их хүсэлтэй байдаг. Тийм учраас энэ өөрчлөлтийг бас тэр болгон дэмждэггүй, энэ утгуудаараа Засгийн газрыг өөрчлөх асуудал дээр бас янз бүрийн санал өгч байсан байхаа гэж бодож байна. Ингээд өнөөдөр яриад байх тусам ерөөсөө Засгийн газрын ажиллах бололцоо боломж аль эртний алга болж байгаа юм байна гэдгийг ойлгож хүмүүс өөр ойлголттой болсон байхаа гэж бодож байна.

Өнөөдөр бид эвлэхгүй юмыг эвлүүлэх гэж оролдохын хэрэг байхгүй болсон шүү дээ, энийг бид ойлгох ёстой. Засгийн газрын 17 гишүүний 10 нь ажиллаж чадахгүй гээд байхад та нар ажилла гэж бид шахах юм бол энэ Засгийн газраас шим шүүс гарахгүй шүү дээ. Энэ бол хариуцлагагүй асуудал болно гэж би бодож байгаа юм. Сүүлийн сонгуулиас хойшхи хугацаанд би бас төрийн нэр хүндийг ихээхэн хэмжээгээр буураа юу даа гэж харж байгаа юм. Өнөөдөр төрийг элдэв бусаар доромжилдог, хуулийг уландаа гишгэдэг ийм үйлдлүүд таслан зогсоогдохгүй өдий хүрснээс өнөөдөр ингэж барилга, байшинд халдаж, төрийн байгууллагууд руу хандаж туг далбааг нь шатаах ийм асуудал гарч байна шүү дээ. Бид энэ ордон руу будаг цацаж байхад нь, алх дөш балбаж байхад нь энийг арга хэмжээ авч, хуулийн дагуу ажилласан бол ийм юм болохгүй байсан байхаа гэж ингэж хэлмээр байгаа юм. Энэ бас Засгийн газрын үйл ажиллагаатай ямар нэгэн хэмжээгээр холбоотой гэж би бас хэльюү гэж бодож байгаа юм.

Энэ яахав дээ, Засгийн газар гарч ирээд, Ерөнхий сайд гарч ирээд ядуурал бол бидний дайсан, ядууралтай дайн зарлана гэж байсан. Улсын төсөв хэлэлцэж байхад би асууж байсан. Хэрвээ дайн зарлаж байгаа юм бол улс орны эдийн засаг, санхүүгийн бүх нөөцийг тэр дайны талбар луу зарцуулах ёстой, тэр зардал энд хаана тусгагдаад байгаа юм бэ гэж үнэхээр тийм юм байгаагүй энэ үгнээс цаашгүй байжээ. Ядуурал өнөөдөр буурсан гэж бид хэлж чадахгүй байхаа гэж бодож байна. Төрийн албан хаагчид тэр тусмаа ядуу байна. Эмч багш нар ихээхэн ядуу амьдралтай байгаа. Жирийн иргэдийн амьдрал улам л дордсоор байх юм. Одоо ингээд яриад байгааг нь сонсвол их сайхан болж байна гэж ярьж байна. Одоо л сайхан болж байна, эрүүл саруул орчин бүрдэж байна гэж хэлж байна. Тэгэхээр оюутны зовлон гэдэг шиг ийм зовлон хүн болгонд байдаг л даа. Шалгалт өгөхийн өмнө оюутнууд нэг хоног дутдаг шүү дээ. Одоо дахиад нэг 6 сар ажилласан бол бүх юм сайхан болох юмаа гэж ингэж бодох хэрэггүй юм болов уу гэж бодож байна.

Манай Засгийн газар гарч ирэхдээ нэг л дайсантай гэж гарч ирсэн тэр нь ядуурал гэж. Өнөөдөр Ерөнхий сайдын хэлж байгаагаар хоёр дайсантай болсон юм шиг байна. Авилгал гэж их том дайсан байгаа гэж нэг дайсантай байсан Засгийн газар хоёр дайсантай болчихоод байна гэдэг бол асуудал шийдэгдэхгүй байгаагийн нэг шинжээ гэж хэлэх гэсэн юм. Та бүхэн энийг зөвөөр ойлгоно байх. Үнэхээр өнөөдөр бид эвээсээ гараад хэдэн хэсэг болсон энэ зүйлийг эвлүүлж наахын хэрэг байхгүй байна. Ийм аяганд ус, цай аль аль нь тогтохгүй ээ. Ийм Засгийн газар байх юм бол энэнээс үр шим гарахгүй ээ. Бид биеэ хуурсан ийм асуудал болно гэдгийг манай хүмүүс ялангуяа манай Ардчилсан намын нөхдүүд, тэдний удирдлагууд ойлгож зөв шийдэл гарна байхаа гэж бодож байна. Тийм учраас энэ Засгийн газар огцрохоос өөр арга байхгүй, энэ шийдлийг бид өнөөдөр албажуулж шийдвэрлэж өгөх ёстой байхаа гэж бодож байна.

Ц.Нямдорж: -Очирхүү гишүүний саналыг сонсоё.

Т.Очирхүү: -Өнөөдөр Үндсэн хуулийн өдрийг алга ташиж тэмдэглэх биш, Үндсэн хуулиа хэрэгжүүлэх хэрэгтэй. Үндсэн хуулиар Засгийн газрыг огцруулах талаар тодорхой заалт орчихсон, түүний дагуу Засгийн газрын 10 гишүүн Засгийн газар үйл ажиллагаа явуулах бололцоогүй гэсэн өргөдлөө өгсөн байгаа. Энэ саналыг хэрэгжүүлнэ гэдэг бол энэ Үндсэн хуулийн өдрийг тэмдэглэх гол зүйл гэж бодож байна. 50 хувь нь Засгийн газарт ажиллах бололцоо байхгүй гэсэн санал өгнө гэдэг бол хангалттай үндэслэл гэж бодож байна.

Үндсэн хуулинд ард олон нийтийнхээ, сонгогчдынхоо эрхийг дээдэлнэ гэж байдаг. Энд суусан 76 гишүүн тангараг өргөсөн. Тийм зүйл ярьж байж сонгогдсон. Гэтэл өнөөдөр ард түмэн, төр, засаг хоёрын хооронд харьцаа нь ямар байна вэ. Төр, засаг арга хэмжээ авсан ч гэсэн ард олон нийт, манай сонгогчид төр, засгийн авч хэрэгжүүлж байгаа арга хэмжээнд сэтгэл дүүрэн биш байна шүү дээ. Би жил гаруй энэ парламент, Засгийн газарт ажиллахдаа ард олон нийт яагаад энэ төр, засагт дургүйцлээ илэрхийлээд, бухимдаад байна вэ гэж үргэлж бодож байгаа. Хүмүүсийн амьдрал доошлоод байна, үнэ өсөөд байна. Орлого нь нэмэгдэхгүй байна. Ажлын байр бий болж хүмүүсийн амьдралыг сайжруулах тийм нөхцөл алга болчихоод байна. Тэгэхээр ард олон нийтийн энэ дургүйцэл гэдэг бол бухимдалд хүрнэ, бужигнаанд хүрнэ. Төр, засаг ард түмэн хоёр асар их холдоод ирвэл парламент дээр энд сонгогдсон, итгэл авсан гишүүдэд хариуцлага унана. Хариуцлагаас гарах олон арга байдаг түүний нэг нь олон улсад тогтсоноор Засгийн газартайгаа тооцоо хийдэг ийм ёстой. Өнөөдөр энэ танхимд байж байгаа гишүүн болгон Засгийн газрын гишүүн болгон ард түмний сэтгэлийг уншиж байж алхмаа хийж байх ёстой. Ард түмэн дургүй байвал цаг алдалгүйгээр тэр дургүйцлийг нь арилгах арга хэмжээ авах ёстой. Би тэрнийг бодож гарын үсэг зурсан. Засгийн газар огцрох нь зүйтэй юм байна гэж. Үл итгэх байдал гарчихаад байна. Манай УИХ-ын гишүүдийн дунд ч гэсэн Засгийн газарт үл итгэх байдал аль эрт бий болсон шүү дээ. Хэсэг гишүүн 19 гишүүн гарын үсэг цуглуулаад явж байсан. Их Хурлын гишүүд сонгогчдоороо дамжуулаад төсөв хэлэлцэх юм уу, хууль хэлэлцэхэд ямар их олон дургүйцлийг энэ зааланд эрэлхийлж байсан. Энэ чинь ард олон нийт, төр засгаас шийдвэртэй арга хэмжээ аваач ээ гэсэн сигнал мөн үү, мөн шүү дээ. Үүнийг зөв уншаад үүнийг шийдье гэсэн саналыг тавьж байхад янз бүрийн зүйл ярих нь маш их зохисгүй гэж ингэж бодож байна.

Ард түмний өмнө хүлээсэн хариуцлагаа биелүүлэх хэрэгтэй. Хичнээн их ажил хийсэн ч ард түмний сэтгэлд хүрэхгүй, тэдний амьдралыг дээшлүүлэхгүй бол Засгийн газар огцрох зүрхтэй байх хэрэгтэй. Одоо тийм улс төрийн соёлд суралцах хэрэгтэй. Ард олон нийт, эх орныхоо хөгжилд нэмэх, эерэг юм хийж чадахгүй гэсэн үнэлгээтэй байвал тэр алхмаа өөрөө хийдэг байх хэрэгтэй, тийм зориг, зүрхтэй байж сая улс төрч болно, сая төр, засгийн эрхийг барих эрхээ авна шүү дээ. Ийм зүйлүүдийг бодоод ингээд гарын үсэг зурсан үүнийг ямар нэгэн улс төрийн шахалтаар гэсэн ийм зүйл ард олон нийтийг төөрөгдүүлэхийн нэмэр шүү, ингэх хэрэг ерөөсөө байхгүй. Одоо сүүлдээ юу болох нь вэ Үндсэн хуулийн өдрийн өмнөхөн хүчирхийлэл бий болж байна, энэ чинь бидэнд аймшигтай сургамж өгч байгаа зүйл шүү дээ. Харамсалтай нь үүнийг ийм хэрэг гарчихлаа, харамсалтай байна гэж ярьж байгаа бол маш их зохисгүй. Би түрүүн Ерөнхий сайдын амнаас ийм зүйлийг сонссон энэ нэг биш удаа иймэрхүү зүйлүүд Засгийн газрын болон гишүүдээс гарч байсан нь их харамсалтай шүү үүнийг ард түмэн огт уучлахгүй шүү. Энэ дээр маш их хариуцлагатай арга хэмжээ авч шийдэх хэрэгтэй. Өнөөдөр шийдэх хэрэгтэй, энэ ард түмний хүсэн хүлээж байгаа зүйл гэж хэлэх байна.

Ц.Нямдорж: -Одбаяр гишүүний саналыг сонсоё.

Ц.Одбаяр: -Өнөөдөр бид Засгийн газрын гишүүдийн тэн хагас нь огцрох өргөдлөө өргөөд энэ Засгийн газрыг Үндсэн хуулийн дагуу огцруулах эсэх асуудлыг Монгол орон даяар, Монголын нийт ард түмний өмнө хоёр өдөр ярилаа. УИХ дээр юу болоод байна хэн нь юу ярив гэдгийг манай ард түмэн бүгдээрээ харлаа. Нэгэнт асуудал хуулийн дагуу орж ирсэн учраас Үндсэн хууль биднийг энэ тохиолдолд тэн хагас нь огцрох өргөдлөө өгсөн тохиолдолд Засгийн газраа огцруулж байгаарай гээд Үндсэн хуулин дээр заасан байгаа. Өөрөөр хэлбэл Үндсэн хуулийн хариуцлага энд яригдаж байгаа юм. Цаашид бид олон зүйлийг бодож ажиллах хэрэгтэй болж байна. Биднийг ард түмэн маш ихээр шүүмжилж байна. Энэ намаржин, өвөлжин дандаа өөрсдийнхөө тухай ярьсан. Сонгуулийн хууль, Их Хурлын хууль, огцрох уу, үгүй юу гээд магадгүй энэ шүүмжлэл ард түмний үг энэ үнэн байх. Яагаад ийм байдалд оров. Анхнаасаа мордохын хазгай болсон алхмуудыг хийсэн. Хууль дүрмийн дагуу ажиллаагүй, зөвшилцлөө хүчингүй болгосон, эвсэл тарсан, үйл ажиллагаа дуусгавар болсон энэ мэтчилэн хариуцлагагүй алхам олон хийснээс болж өнөөдөр ийм байдалд хүрсэн. 

Засгийн газрыг яаралтай эмхлэн байгуулах нь тулгамдсан зорилт цаашдаа хуулийг дээдэлж илүү нээлттэй, ард түмний хүсэн хүлээж байгаа олон асуудлуудыг цаг алдалгүй шийдвэрлэх хэрэгтэй болно. Татварын хуулиас эхлэх ёстой гэж бодож байгаа. Улс төрчдөд бодол санаагаа нуухын тулд хэл заяадаг гэдэг ийм үг байдаг. Алийн болгон ингэж явах вэ. Нээлттэй, хуулийн дагуу шударга ажиллах нь зүйтэй гэж бодож байна. Давуу тал гарч магадгүй, парламентад сөрөг хүчин бий болох юм шиг байна гэж ойлгогдож байгаа. Ингэснээрээ парламентын гадуур болж байгаа олон үйл явдал, ард түмний бодол санал илүү орж ирэх байхаа гэж бодож байна. Энэ талаасаа нийгмийн тогтворгүй байдал улам даамжирвал илүү их хохирол учирч болзошгүй байна гэдгийг сануулж Ардчилсан намын даргад асуулт тавьсан. Парламентын түвшиндээ нийгмийн бүх асуудлыг ярьж байх нь зохистой юмаа гэж ийм санаа хэлж байгаа. Харамсалтай нь парламентын гадна болж байгаа хөдөлгөөнүүдийг улам дэвэргэх юм шиг хариулж байгаад сэтгэл дундуур байна. Бид хариуцлагатай байх ёстой. Монголын ард түмний эрх ашиг, улс орны хувь заяа бүгд бидний гарт байна. Эв нэгдэлтэй байх хэрэгтэй, Монголын бүх ард түмэн, ахмадууд, хүүхдүүд ялангуяа залуучуудын өмнө Монголын ирээдүйг авч явах залуучуудын өмнө Монголын улс төрчид маш хариуцлагатай байх нь хамгийн чухал сургамж болж үлдэж байна гэж бодож байна.

Тийм учраас цаашид нийгмийг хамарсан аливаа том асуудлууд, зөвхөн жагсаал цуглаан биш нийгмийн олон асуудлуудыг шийдэх тэр асуудлуудыг бүгдийг маш нухацтай, хариуцлагатай авч үзэх шаардлагатай болж байна гэж үзэж байна. Ингэснээрээ өнөөдөр нэлээн буурсан юм болов уу гэж бодож байгаа төрийн үнэлэмж, төрт ёс дээшлэх юм болов уу, хуулиа дээдэлдэг, хуулиа биелүүлэдг, хэрэгжүүлдэг энэ байдалд бага ч гэсэн алхам гарах юм болов уу гэж бодож байна. Тийм учраас Үндсэн хууль бидэнд Засгийн газрын гишүүдийн тэн хагас нь огцрохоор өргөдөл өгсөн тохиолдолд огцруулаарай гэдэг даалгавар өгсөн учраас улс орны ирээдүйг бодож ийм арга хэмжээ авахаас аргагүй байдалд орж байна. 

Ц.Нямдорж: -Эрдэнэсүрэн гишүүний саналыг сонсоё.

Б.Эрдэнэсүрэн: -Хоёр асуудал байгаа юм. Засгийн газрыг огцруулах, Засгийн газар огцрох гэж. Өнөөдөр бид огцруулахыг яриад явчихлаа л даа. Уг нь Үндсэн хуулийн 4З.2-ын дагуу Засгийн газар огцорч байгаа юм. Ийм учраас энийг хүлээж аваад ёсчлох л үлдсэн, даруйхан ёсчилж дараагийн Засгийн газрыг ажиллуулах тухай асуудлыг хөндөж ярих учиртай гэж бодож байна. Ер нь энэ үе үе тухайлбал, эвслийн бүлэг тарахад 62-ын бүлэг тарахад гэх мэтээр эрх зүйн чадамжаа алдаж байсан. Их Хурлын буруу бол энэ тухай бүр нь энэ Засгийн газрын асуудлыг авч үзэж огцруулж байгаагүйд буруу нь байгаа юм. Одоо хэрэв энэ асуудлыг шуурхай шийдэхгүй бол бүр буруу болно гэж бодож байна. Ер нь энэ жил хагасын хувьд төрийн байгууллагуудын ажил зарим яамд сонин болчихлоо. Би энэ тухай ганцхан жишээ хэлье. Зарим яам, агентлаг өөрийнхөө орон тоог хэтрүүлээд баахан ажилтан нэмээд авчихдаг, зарим нь төрийн тангараг өргөсөн ажилтнууд байсаар байтал зөвлөх гээд нэмэлт баахан ажилтнууд авчихдаг. Зарим яам яам дотроо жижиг яамд бүрдүүлчихдэг тэгээд тэр бүрдүүлэлтээ дандаа улс төрийн шалгуураар аваад ажилладаг. Энэ Ардчилсан намын сайдуудтай, даргатай газрууд ийм байна шүү дээ. Зөвхөн тэр жижигхэн хүрээндээ зөвлөөд явцуу хүрээнд асуудал шийдээд байдаг. Энэнээс болоод үндэслэлгүй шийдвэр гардаг, яамны ажиллах чадвар буурдаг, яамныхаа ажилтнуудыг бүгдийг ажиллуулж чадахгүй болдог, тэд нар нь хоорондоо талцдаг ингээд шүүмжлэх байр сууринаас хандах болдог төрийн ажил сулардаг ийм дутагдал түгээмэл байсан. Энийг бид цаашид таслан зогсоох ёстой, гаргаж болохгүй.

Бас нэг зүйл байна. Их Хурал гэдэг чинь Засгийн газраа ажиллуулж, хяналт тавьж ажиллах ёстой. Хүнийг захирдаг хүн хүнд захирагддаг байх ёстой. Би ганцхан жишээ би салбар дээр ярихгүй байя гэж бодсон би бас нэг зүйлийг яримаар байна. Боловсрол, соёл, шинжлэх ухааны байнгын хороо энэ олон мянган багш нарын нийгмийн асуудалтай холбоотой хэд хэдэн чухал асуудлыг салбарынхаа яаманд үүрэг болгож Байнгын хороогоороо хэлэлцэж өгсөн юм. Өнөөдөр Гүндалай гишүүн багш нарын мэдэгдэл гардуулж байна л даа. Энэ багш нарын нэмэгдэл цалингийн асуудал, цалин хөлсний асуудлыг үнэхээр шийдэхээс өөр аргагүй байгаа шүү дээ. Энэ асуудлыг боловсруулаад ир гэж Байнгын хорооноос хэлсэн одоо 6 сарын өмнө ийм үүрэг даалгаврыг өгсөн. Энэ байхгүй. Багш нар тэтгэвэр, тэтгэмж авах ёстой. Энэ 10 сарын тэтгэвэрт гарч байгаа багш нар 10 сартай тэнцүү хэмжээний тэтгэвэр, тэтгэмж авах ёстой. Энэ асуудлыг шийд гээд чиглэл өгсөн. Энэ асуудал одоо хүртэл шийдэгдээгүй, одоо хүртэл над дээр энийг авч чадаагүй гомдол байж байна.

Бид жишээ нь 1 сарын өмнө Боловсролын багц хуулинд оруулах нэмэлт өөрчлөлтийн дотор багш нарын нийгмийн асуудал, тэтгэвэрт гарсан хөдөө, орон нутагт ажиллаж байгаа багш нарын асуудалтай холбоотой асуудал боловсруулаад ир гээд даалгавар өгсөн одоо хүртэл хариу байхгүй. Энийг Байнгын хорооноос 10 орчим бичиг явуулсан ганц бичигт нь хариу байхгүй. Ийм байдлаар ажиллаад байхаар Их Хурал, Засгийн газрын байгууллагын ажлын хоорондын харьцаа үнэхээр алдагдаж, үнэхээр дэг жаягаараа ажил явахгүйд хүрч байна. 

Бас нэг асуудал байна. Анхаармаар нэг зүйл байна. Жишээ нь энэ Засгийн газрын дутагдал бол ер нь дээд сургуульд семинарын хичээл удирдаж байгаа шиг аргаар ажилламааргүй байна. Сая ярьж байна. Их Хурлын гишүүд их олон ажлын доголдол, дутагдлын тухай, орон тоо өсөж байгаа тухай, хариуцлагагүй байдал газар авсан тухай ярьж байна л даа. Тэгэхээр зэрэг Ерөнхий сайд ингэж хариулж байна шүү дээ та нар хоорондоо суугаад телевиз цуглуулчихаад сайхан яриад бай л даа гэж. Ийм л арга барил давамгайлаад байгаа учраас Засгийн газрын ажил, төрөл явахгүй нөгөө шоудах, хоосон ярих гэдэг чинь эндээс гараад байгаа юм энэ чинь хариуцлагагүй явдлыг улс төрийн харьяалал харгалзахгүйгээр авч үзээд ажлаас халахыг нь халаад, арга хэмжээ авахыг нь аваад Засаг өөрийнхөө технологийн дагуу ажиллах ёстой шүү дээ, асуудлаа шийдэх ёстой шүү дээ. Ингэхгүй явж ирснээс болж энэ асуудал даамжирч байна. Дараа байгуулагдах Засгийн газар ийм зүйл гаргаж болохгүй. Ийм учраас үнэхээр энэ хариуцлагатай асуудлыг ингэж удаашруулахгүйгээр, цаг алдахгүйгээр шийдье, дараагийнхаа Засгийн газарт тавих шаардлагаа үнэхээр өндөржүүлж, шаардлага тавьж ажиллая. Бид нар зөөлөн хандсан юм байгаа шүү дээ төсөв боловсруулж ир гээд энэ бол мөрийн хөтөлбөр боловсруулж ирэхэд ямархуу юм орж ирж байсныг санаж л байна, хэлж л байна энэ гишүүний хэлсэн зүйлийг тоож авдаггүй, тэгээд аргалаад батлуулаад гарахыг бодоод байдаг энэ юмаа өөрчлөх, дараагийн Засгийн газрыг өөрчлөх ёстой шүү илүү их шаардлага тавьж ажиллана гэдгийг далимд нь хэлье.

Ц.Нямдорж: -Гүндалай гишүүний саналыг сонсоё.

Л.Гүндалай: -Юуны түрүүн надаар дамжуулж УИХ-д болон УИХ-ын гишүүдэд хүргүүлсэн мэдэгдлийн талаар товч дурдсан нь дээр байх. Боловсролын салбарт ажиллаж байгаа бүх хүмүүс, мөн эрүүл мэндийн салбарынхан өөрсдийнхөө хууль эрх зүйн боломжийг сайжруулаач ээ, энэ эрх зүйн боломжийг УИХ-ын гишүүд та нар анхаарч үзээч ээ гэдэг мэдэгдлээ явуулсан. Хэрвээ энэ асуудлыг ойрын хугацаанд шийдэхгүй бол түр хороо байгуулсан байгаа, мөн ажил хаялт зарлаж байна гэж байгаа энийг УИХ-ын гишүүд та нар маань эрүүл мэндийн салбар, боловсролын салбарынхныхаа энэ ажиллах орчин, хууль зүйн нөхцөлийг сайжруулахын тулд ойрын хугацаанд УИХ-ыг завсарлуулахгүйгээр ажиллаж энэ асуудлыг яаралтай шийдэж өгөхийг хүсч байна.

Хоёрдугаарт, хоёр том гэгддэг намууд хоорондоо бие биенээ тэдэн тэрбум төгрөг чи идсэн, ингэсэн, чи буруу, энэ зөв гэж хэдэн цаг маргалаа энийг ард түмэн хараад үнэхээр залхаж байна. Хоёр хэрээ бие биенийхээ харыг гайхаж байгаа юм шиг болж байна. Үнэхээр тэрбум, тэрбумаар нь идсэн гээд бие биенийгээ загнаад байх юм тэрийгээ ил гаргаад тавьчихаач дээ тэгээд бариад бие биенийгээ барьж аваад хийгээд тавьчих тийм зориг, чадал та бүхэнд байгаа юм уу, байхгүй юм уу. Шударга ёс гэж байгаа юм уу. Ард түмний хүүхэд 10 мянган төгрөг хулгайлсан байхад шоронд суудаг, тэрбум тэрбумаар идсэн хүмүүс сайд дарга нар болдог гэдэг яриа гадуур байна шүү дээ тэр үнэн шүү дээ тийм зүйл яригдаж байна.

Хээл хахууль, авилгалд автагдсан энэ төр, засгаасаа ард түмэн өнөөдөр салахыг хүсч байна гэдгийг Ард түмний намын даргын хувьд, Их Хурлын гишүүний хувьд хэлье гэж бодож байна. Ард түмэн ядуурч байна, өдрөөс өдөрт амьдрал нь хэцүү болж байна. Өнөөдөр бид нарын ингээд маргалдаад, яриад, Засгийн газраа унагаагаад сууж байхад хоолгүй байгаа хүмүүс байна, даарч байгаа хүмүүс байна, ядарч байгаа, амьдрал нь хүнд байгаа, хэцүү байгаа хүмүүс маш их байгаа шүү. Монголын ард түмний 80 хувь шүү. Тэр хүмүүс өнөөдөр сайхан амьдруулахыг хүсч байгаа. Түүнээс биш энд хэрэлдэхээр амьдрал сайжирдаг гэж бодохгүй байгаа шүү. 

Эх орныхоо баялаг, газар шороо бүгдийг ард түмэн хишиг болгоож өгье, байгалийн баялаг тэр болгоныг хүртээе. Эзэн Чингис хааныхаа хөшөөг алтаар хийе. Ард түмний намын нэр хүнд маш өндөр байгааг, бусад намуудын нэр хүнд их унаж байгааг би энд баяртайгаар мэдэгдье. Хамгийн сүүлчийн Сантмаралын судалгаагаар Ард түмний намын нэр хүнд Монгол Улс даяар тэргүүлж байна. Хэрвээ маргааш сонгууль болох юм бол ард түмний 50 хувь нь Ард түмний намд саналаа өгнө гэж байна.

Мөн өнөөдөр МАХН-ын удирдах зөвлөл өчигдөр хуралдсан юм шиг байна тэр шийдвэрээр Ард түмний намыг шинээр байгуулагдах Засгийн газарт орж ажиллаач гэж урьсныг би Ард түмний гишүүд, дэмжигчиддээ мэдээлж байна. Энэ талаар санал бодлоо надад явуулна биз. Улс төрийн нам санал тавьсан учраас хүлээж авсан. Ярилцана, улс орныхоо төлөө ажиллаж болно, ажиллахад буруудах юм байхгүй гэхдээ ямар ч байсан хуулийн дагуу бүх ажил энэ үйл ажиллагаа явагдах ёстой гэж ярьж байгаа.

Цаашид өнөөдөр УИХ тарах ёстой гэсэн санал асуулгыг өөрөө тарах хэрэгтэй гэдэг санал асуулгыг би Ард түмний нам, Монголын радио, телевиз, хэвлэл мэдээллээр явуулаад 7 хонож байна. Гарын үсэг цуглуулж байна, ард түмэнд энд идэвхтэй сайн оролцож байна. Ард түмний 70 гаруй хувь нь энэ зөв зүйтэй юмаа, УИХ өөрөө тарах ёстой юмаа гэсэн ийм санал, хүсэлтээ бид нарт ирүүлж байна. Ингээд би өөрөө УИХ-ын гишүүний хувьд УИХ-ын гишүүн өөрөө тарах ёстой гэсэн ийм албан бичгийг бичлээ. 

Энд Улсын Их Хуралд. Монгол Улсын Үндсэн хуулийн Хорин хоёрдугаар зүйлийн хоёрт заасны дагуу УИХ бүрэн эрхээ хэрэгжүүлэх боломжгүй гэж үзэж иймд УИХ-ыг тарааж ээлжит бус сонгууль явуулахыг хүсч байна. УИХ-ыг тарааж ээлжит бус сонгууль явуулахыг дэмжиж байгаа гишүүд гээд хамгийн түрүүн Л.Гүндалай гээд гарын үсгээ зурчихлаа. Эрхэм гишүүд та нар энэ дээр нэмээд хэрвээ 51 гишүүн энд гарын үсгээ зурах юм бол УИХ өөрөө тарна, ээлжит бус сонгууль явна, шударгаар өрсөлдөж ард түмнийхээ өмнө хэн нь хэн бэ гэдгээ харуулах цаг болсон.

Ц.Нямдорж: -Баярцогт гишүүний саналыг сонсоё.

С.Баярцогт: -Хувь заяаны дайжигнал гэдэг үг байдаг л даа эроны судьбы гэж. Тэгээд бид нар Засгийн газрыг огцруулах асуудлыг Үндсэн хууль баталсан 14 жилийн ойгоор тэгэхдээ зүгээр нэг Засгийн газар биш хоёр нам анх байгуулагдахдаа парламентад суудалтай бүх намууд бараг нэгдэж байгуулсан энэ Засгийн газрыг огцруулах асуудлыг ярьж байна. Нэг зүйлийг ойлгож байна. Үндсэн хуулийн заалтын дагуу энд факттай болсон юм. Гэхдээ бид нар деверо болох хүчин. Энэ өөрөө улс төр. Энд байгаа бүх хүмүүс үгээ хэлэх ёстой, үгээ хэлж байгаа нь магадгүй зарим хүн хувийнхаа улс төрийг хийж байж магадгүй, зарим хүмүүс нь үнэхээр бодитойгоор Монголын хувь заяаны төлөө санаа зовж байна шүү дээ. Жишээ нь мэдэгдэлд заасан огцруулах өргөдөлд бичсэнээр МАХН дангаараа энэ хариуцлагаа хүлээе, чадахгүй ээ би дахиад хэлж байна дангаараа хүлээж чадахгүй. Та нарт тийм боломж байхгүй, З8 суудалтай. Та нарын өөрсдөө дангаараа эрх барьж байхдаа хийсэн хууль чинь Засгийн газрын гишүүдийг санал хураалтад оруулахгүй, 9 хүн дутна, 29 болно. Би Монголын парламент Үндсэн хуулинд заасан бүх Засгийн газрыг огцруулдаг аргаа хэрэглэсэн байх гэж бодож байсан юм. Бид нарт гунигтай түүх их байгаа. 1996-2000 онд бид нар З удаа Засгийн газраа огцруулж, 4 Засгийн газар байгуулж байсан. Бараг бүгдэд нь энд сууж байсан хүмүүс бүгдээрээ гол рольд тоглож байсан. Ардчиллаас сонгогдсон залуучууд анх удаа 50-уулаа болоход Хувьсгалт Намын 25 нэг удаад нь 10-тай нийлээд дараагийн удаа дахиад 10-тай нийлээд энэ Засгийн газрыг огцруулж байсан. Ардчиллын залуучуудыг дугаарлаж байсан. Ерөнхийлөгч нь ийм ийм сайн залуучууд байна эд нарыг Ерөнхий сайд болгож болох юм, тэр тэр муу хүмүүс ээ тэд нарыг болгохгүй ээ. Энэ өөрөө эргээд юу болгодог вэ Монголын улс төрийн намуудын инстуцуудынх нь хувьд бэхжүүлэх, төрийг бэхжүүлэх үйл ажиллагаанд ухамсартайгаар садаа болж байгаа юм, хойш нь чирч байгаа юм манай хөгжлийг. Одоо дараагийн Засгийн газрыг байгуулах асуудал саяын өөрсдийнхөө гаргасан хуулиас болоод та нар дахиад дор хаяж 10 хүн хэрэгтэй болно олонхи болохын тулд. Хэнийг цуглуулах юм бэ, БНН, Ард түмний нам, Эх орон нам бүгдийг нийлүүлэхэд дутна. Та нар Ардчилсан намын залуучуудаас дахиад хагалж байна. Ийм юм хийж болж байгаа юм уу, ЗЗ.2 дугаар заалтаар хамгийн олон суудалтай нам нь бусад намуудтай зөвшилцөнө, өөр намын хувь хувь хүмүүстэй зөвшилцөж Засгийн газар байгуулах тухай асуудал байхгүй шүү. Энийгээ ухамсартайгаар бодож хийсэн юм байгаа биз дээ. Дээр нь дахиад хэлье. Энэ Монголын ардчиллын хувь заяаг МАХН, Ардчилсан нам хоёр үүрэх ёстой. Тэрнээс биш нэгхэн хүнтэй хэзээ ч нэрээ сольж болдог, аль ч нам руу орж болдог, ямар ч хариуцлагагүй мэдэгдэл хийдэг хүмүүстэй Хувьсгалт Нам Засгийн газраа байгуулаад явж чадахгүй шүү. Би хариуцлагатайгаар хэлж байна. Биднийг олон янзаар хэлж болно. Та нар хүмүүсийг хайрлах ёстой шүү. Энд өөрийгөө даагаад, гэр бүлээ тэжээгээд, мөнгөтэй болчихоод биеэ заслаа, гэрээ заслаа, одоо би төрөө засалцъя гээд орж ирсэн хүмүүсийг олигархи, луйварчин ингэж өөрөө өөрсдөө төрийнхөө нэр хүндийг унагааж байгаа шүү. Энд олон зовлон туулж нэр хүндээ барж энэ Засгийн газрыг тогтвортой ажиллуулахын төлөө явсан олон хүн байгаа. Бие биенээ хамгаалж чадахгүй, нам нь дотроо зөрчилтэй, Засгийн газар нь итгэж чадахгүй ийм байгаа явдал гудамжийг гааруулж байга. Бид нар Грузин ч биш, Украин ч биш, Киргиз ч биш бид нар 1990 онд хийх ёстой бүх юмаа хийсэн. Нэг ч хулганы хамраас цус гаргаж болохгүй ээ энийг хэн ч уриалж болохгүй би энэний төлөө дандаа явна. Черчелийн хэлсэн үг байгаа. Черчель хоёрхон удаа намаа сольсон. 

Ц.Нямдорж: -Нямсүрэн гишүүний саналыг сонсоё.

Р.Нямсүрэн: -Засгийн газрын танхимын 50 гаруй хувь нь огцрох саналаа өгсөн болохоор танхим маань ажиллах боломжгүй болоод Засгийн газар огцорчихоод байна л даа. Үүнийг өнөөдөр УИХ баталгаажуулах, түүнийг Ерөнхий сайд Элбэгдоржийг огцруулах, эсэх тухай асуудлыг өнөөдөр ярьж байна гэж ойлгож байна. Гэтэл Ерөнхий сайд Элбэгдорж маань ерөнхийдөө Засгийн газар болон миний бие тун сайн ажиллаж байгаа, би бараг огцрох ёсгүй хүн гэсэн ийм уур амьсгалаар өнөөдөр, өчигдрийн хурал дээр хандаж ярьсан болохоор Элбэгдорж Ерөнхий сайдтай холбогдуулж энэ хүний огцрох, эсэхтэй холбогдуулж би зарим нэг саналаа хэлье гэж бодож байна.

Ер нь Ерөнхий сайд Элбэгдорж улс орны хамгийн хариуцлагатай ажил болох гүйцэтгэх засаглалыг удирдах чадваргүй хүн юм уу даа гэж ингэж ойлгож байгаа юм. Зарим нэг үндэслэлийг тодруулж хэлье гэж бодож байна. Хамгийн эхэнд энэ хажуу дахь нөхөртөө хань болж чаддаггүй хүн яаж хамт олон, улс гүрнийг удирдах юм бэ гэсэн ийм бодол төрж байгаа юм.

1996-2000 онд тухайн үед хэвийн үйл ажиллагаа явуулж Монгол оронд реформыг хүчтэй явуулж байсан Энхсайханы Засгийн газрыг өшиглөөд өөрөө Засгийн газрыг удирдаж, Монголын тэр үеийн арилжааны банкуудыг дампууруулж ард түмнийг хохироож байсан. Өнөөдөр өөрийнхөө Засгийн газарт баг болсон нөхдөө авилгач гэж сонин хэвлэлээр гүтгүүлж бичүүлж байхад нь өмгөөлж, хамгаалсан нэг ч хүн хэлж чадахгүй байгаа энэ хүн яаж улс орныг удирдах юм бэ гэсэн ийм сэтгэгдэл төрж байна.

Энэ хүн Монгол Улсын төрийн санг арвижуулах, Монголын ард түмний аж амьдралыг дээшлүүлэхийн төлөө биш харин хэсэг бүлэг хүмүүсийн эрх ашгийн төлөө ажилладаг хүн юм билээ. Засгийн газрыг өмнө удирдаж байхдаа Сэргээн босголтын болон бусад арилжааны банкуудыг дампууруулж хэсэг бүлэг нөхөдтэй завшуулсан, өнөөдөр төрийн мэдлийн ганц банк болж байгаа арилжааны банк болох Хадгаламж банкийг мөн л оролдоод байгааг сонин, хэвлэлээр бичиж байна. Энэ хүн ард түмний түвшин амгалан байдлын төлөө биш, тэднийг үймүүлж самууруулахын төлөө ажиллаж байна. Үүгээрээ мэргэшсэн ч хүн юм болов уу гэсэн сэтгэгдэл төрүүлж байна. Ер нь төрийн удирдах арга ухааныг мэдэхгүй, мэдэхийг хүсдэггүй хүн шиг ийм ойлголт төрүүлж байна. Ийм учраас нэгэнтээ огцорчихоод байгаа шийдэл, саналаа өгчихөөд байгаа энэ Засгийн газар, түүний Ерөнхий сайд нөхөр Элбэгдорж огцрох ёстой гэсэн ийм саналыг би тавьж байна.

Ц.Нямдорж: -Сүхбаатар гишүүний саналыг сонсоё.

Ц.Сүхбаатар: -Гишүүд ярьж байна л даа эвсэл тарсан тэр үеэс л Засгийн газар хамтарсан Засгийн газар цаашид ажиллах бололцоо байхгүй болсон. Яагаад гэвэл тухайн үедээ сонгуульд оролцсон МАХН-ын мөрийн хөтөлбөр, Эх орон-Ардчилал эвслийн мөрийн хөтөлбөрийг үндэслэн хамтруулж, нийлүүлж боломжтойг нь авч заримыг нь дундын хувилбар болгож Монгол Улсын хамтарсан Засгийн газрын мөрийн хөтөлбөр гэж баталж ажиллуулсан. Тэгэхээр энэ үеэс энийг хэрвээ эвсэл байсан бол мөрийн хөтөлбөрөө хэрэгжүүлэхийн төлөө ажиллаад хамтарсан хариуцлагаа хүлээгээд сайн, муугаа аль аль талдаа авч явах ийм бололцоотой ийм хууль зүйн, эрх зүйн үндэс бүрэлдэж байсан. Гэтэл нэгэнт тэр үеийн байсан нөхцөл байдал байхгүй болсон учраас энэ мөрийн хөтөлбөрийг хэн нь хариуцах вэ, эвсэл байхгүй болсон Ардчилсан намын хэдэн гишүүд Засгийн газарт ороод ажиллаж байгаа, тэрийгээ баталгаажуулах гэж МАХН-ын бүлэгт орж ажиллаж үзсэн энэ хамтарч ажиллая гэсэн сэтгэл, зүтгэл байсан байх. Ингээд явцдаа итгэл алдарсан олон асуудлуудын талаар түрүүний асуулт, хариултын явцад гарсан. Эцэстээ МАХН-ын гишүүд, дэмжигчид асууж эхэлсэн. Бид өнөөдөр энд Улаанбаатар хот, нийслэлд жагсаж цуглаж хүсэл, саналаа илэрхийлж байгаа хөдөлгөөн, хэсэг бүлэг хүмүүсийг буруутгаад байх юм алга. Энэ Монголын ард түмний нэг хэсэг нийслэлд байгаа учраас мэдээлэл сайтай хэлэх үгээ хэлж, зарим нэг тал руу хэлтийсэн, зарим нэг талыг нь нэлээн шүүмжилсэн байдлаар хандаж байж ч магадгүй. Бидэнд хөдөө орон нутаг, МАХН-ыг дэмждэг бүлэг хэсэг нийт ард түмэн дотор олонхи байгаа гэдэгт би өнөөдөр эргэлзэхгүй байна. Тэдгээр хүмүүс МАХН-ын гишүүдээс асууж байгаа биднээс асууж байгаа алийн болгон ингэж өлмийж явах юм бэ, олон суудалтай нь санаачлаад засаг төрөө аваад энэ парламентад суудалтай нам, гишүүдтэйгээ хамтарч ажиллаад ингээд наад анх хуйвалдаанаар гэдэг юм уу зөвшилцлөөр байгуулсан Засгийн газар чинь чадамжгүй болчихоод байгаа юм бол наад Засгийн газраа өөрчилж эмхлээд олигтойхон эрх мэдлээ аваад ажиллаач гэж биднийг дэмждэг хэсэг нь шаардаж байгаа.

Хэрвээ бид жил гаруйн хугацаанд тэр хэсэг хүмүүстээ шүүмжлүүлж үлбэгэр ажиллаж байна, ард түмнийхээ төлөө ажиллахгүй байна, ядуурал ажилгүйдлийн төлөө тэмцэх асар их ажил байхад санаачилга аваад чаддаг юм бол ажиллаач, 85 жил Монголын ард түмнийг авч яваа гэж ярьж байсан тэр ярьдаг, хэлдэг, чаддаг туршлага чинь хаана байна энэ мэтээр бидэнд олон асуудал тавьж байсан учраас энийг МАХН нэлээн нухацтай авч үзэж байсан. Харин энэ нөхцөл байдал эцэстээ хүрч МАХН-аас Засгийн газарт орж ажиллаж байгаа гишүүд энэ Засгийн газарт хамтарч ажиллах бололцоогүй гэсэн шийдвэр гаргаснаараа Үндсэн хуулийн дагуу Монгол Улсын Засгийн газар огцорч байгаа гэсэн үйл явдал өнөөдөр зүйтэй байна гэж үзэж байна.

Нийгэмд тулгамдсан олон асуудал байгаа учраас энийг нухацтай шийдээч гэж хүсэж байгаа учраас янз бүрийн асуудлуудаар иргэд хөдөлгөөн нэртэйгээр Монгол орны хөгжлийн төлөө амьдралынхаа төлөө, сайн сайхны төлөө энэ парламентад суудалтай намуудад санал хүсэлтээ илэрхийлж байгаа гэсэн үг. Энийг МАХН маш хариуцлагатайгаар ойлгож байгаа учраас энийг Засгийн газрыг шинээр эмхлэн байгуулах замаар үнэхээр тулгамдсан зорилтыг шийдвэрлэхийн төлөө энэ асуудлыг авч үзэж байгаа гэдгийг ойлгох хэрэгтэй. Зөвшилцөл дээр нэгэнт эвслийн Үндсэн хуулиар анх байгуулагдсан нөхцөл байдал байхгүй болсон учраас 2 жилийн дараа Засгийн газар өгчихийн хооронд гэдэг яриа бол энэ бас тийм үндэслэлтэй асуудал бишээ. Хэдхэн сарын дараа үндсэн гэрээ байхгүй болж эвсэл задарсан учраас энэ хүчингүй гээд цаашдаа хоёр жил байх ёстой гэсэн асуудал тавигдахыг үгүйсгэхгүй юм байхгүй.

Тийм учраас цаг хугацаанд яарсан, давчидсан ийм юм байхгүй асуудал зүй зохисоороо шийдэгдэж өнөөдөр Үндсэн хуулийн дагуу асуудлыг авч хэлэлцэж Монгол Улсын Засгийн газрыг огцрох хэмжээнд зүй зохистой асуудал явагдаж байгааг Их Хурлын гишүүн миний бие дэмжиж байгаа юм.

Ц.Нямдорж: -Авдай гишүүний саналыг сонсоё.

Ч.Авдай: -Хоёр өдөр Засгийн газрын үйл ажиллагаа, Засгийн газрын гишүүд тэдний хариуцсан ажлын талаар телевизээр өргөн ярилцлага явууллаа. Энийг ард түмэн сонслоо. Тэгэхдээ энийг Засгийн газрыг огцруулах гэсэн ийм үед биш энийг нэлээн өмнө нь яриад ингээд хамтарч ажиллах, цаашдаа ямар дутагдал байна вэ, энийгээ яаж арилгах вэ гэдгийг бид ярих ёстой байсан юмаа гэж би ингэж боддог юм.

Тэгэхээр Засгийн газрын кабинетын үйл ажиллагаанд бүх юмыг хараар хэлж болохгүй, сайн зүйл байна, үүнээс гадна саар зүйл байна. Ийм саар зүйл байгаа учир ард түмэн бухимдал дээд цэгтээ хүрсэн, ядуурал их байна, үүнээс гадна энийг далимдуулаад албан тушаал, нэр төр хөөцөлдсөн хэсэг хүн гарч ирж улс орны эдийн засгийн нөхцөл бололцооноос давсан олон тийм шаардлага тавиад олон холбоо бий болж гадуур тайван явахад түвэгтэй ийм байдалтай байна энийг бид бодох хэрэгтэй. 

Монголчууд цөөн. Хоорондоо эвсэж ажиллаж чадахгүй байна. Олон намаар талцаад хуваагдаад, үүний улмаас боловсон хүчний бодлого улсын хэмжээнд алдагджээ. Албан тушаалын төлөө үзэл бодол хамаагүй, нөлөөлөх намуудыг бараадаж гүйсэн, сайн муу аргаар баяжиж мөнгөтэй болсон хүмүүс бий болж байна. Тэд мөнгөөр бүхнийг шийдэх гэж авилга гэдгийг бий болголоо энэ нь шат шатны албан тушаалтан үйл ажиллагаанд ч маш хүчтэй нэвтэрч танил талгүй, төгрөг мөнгө муутай хүмүүс албан тушаал, тэр битгий хэл ажил олж хийхэд түвэгтэй болж байна. Энэ ажилгүйдэл, ядуурлыг бий болгож байгаагийн үндсэн шалтгаан юм. Монголчууд залхуу байна хийх бололцоотой байсан юм аа хийж чадахгүй байна. Манай оронд байгалийн баялаг байна. Энийг Монголчууд биш гадаадын улсууд сонирхоод сүүлийн жилүүдэд газар шорооноос маань ямар нэгэн байдлаар ашиглах гээд явж байна. Мал аж ахуй, газар тариалангийн сайхан бүтээгдэхүүн байна. Энийг бид дотооддоо бүрэн боловсруулаад ингээд ашиглаж чадах юм бол Монголчууд өнөөдөр бие биенийхээ гэдсэндээ хөлөө хийлцэхгүй сайхан амьдрах бололцоотой байна энийг бид ашиглаж чадахгүй байна энийг МАХН ч бурууг хүлээх хэрэгтэй, бусад намууд ч хүлээх хэрэгтэй, ард түмний сонголтыг хүлээсэн бид ч хүлээх ёстой юм. Бидний ажил сайн байна гэж хэлэхгүй, ийм байна гэж бодож байгаа юм.

Ер нь муу ажиллаж байна гэдгээ бид өөрсдөө дүгнэх хэрэгтэй юм. Өнөөдөр ийм байдлын улмаас Засгийн газраас, эвсэж байгаа Засгийн газраа огцруулах хэмжээнд хүртлээ төр, засаг хямарчээ бидний хооронд ийм муу үзүүлэлт гарсан байна гэж бодож байна. Уг нь ер нь энийгээ эрт яриад хоорондоо эвсэж ажилласан бол зүгээр байсан юм аа гэж боддог юм. Ийм учраас өчигдөр хоёр өдөр огт юм хэлэлгүй та бүхэн юу хэлэх нь вэ гэдгийг хараад сууж байсан. Нэгэнт хуульд заасан ийм байгаа учраас энийг яах ч аргагүй, эргүүлж хэрэглэхэд их түвэгтэй юм байлгүй уг нь энийгээ эвсэж яриад ингээд ажлаа сайжруулах, энэ дутагдлаа засах, болохгүй зүйлээ болгох, ингээд улс орныхоо эдийн засгийг хөгжүүлэх, эв нэгдэлтэй байх, гадуур болж байгаа бухимдлыг арилгах, ядуурлыг бууруулах ингэж ажиллах ёстой байсан юм энд том алдаа хийж байна гэж ойлгож байна. Одоо ингээд нэгэнт асуудал шийдэгдэж байгаа бол энийг би ямар хазаарлаж зогсоож чадах биш Үндсэн хуулийн заалт ийм байгаа юм чинь дараагийн шинээр байгуулагдах Засгийн газар энд том сургамж болох ёстой. Энэ эв нэгдэлтэй байх, ард түмнийхээ өмнө амалсан амлалтаа биелүүлэх, засаг төрийг яаж зөв зүйтэй залж явах вэ энд анхаарах ёстой юмаа гэж бодож байна. Ер нь өдийд, өвлийн хүйтэнд цагаан сарынхаа өмнө, 800 жилийн ой тэмдэглэнэ гээд дэлхий даяар зарлаад ингэж байгаа энэ үед ийм байдалд хүрч байна гэдэг нь их харамсалтай юм энэ үнэхээр ахмад хүний хувьд харамсаж байна ингэхгүйгээр бид ажиллавал ажиллах бололцоо байсан энийгээ ашиглаж чадсангүй гэж бодож байна.

Засгийн газар огцорч гэж бодъё тэгэхэд дараагийн Засгийн газар ийм байдлаар эвтэй, хоорондоо ажил албаа илэн далангүй яриад намчирхалгүй улс орныхоо төлөө ажиллаасай гэж бодож байна.

Ц.Нямдорж: -Хүрэлсүх гишүүний саналыг сонсоё.

Ж.Хүрэлсүх: -Хамтарсан Засгийн газарт орж ажилласан энэ хугацаандаа баг, хамт олон болж хамтарч ажилласан найз нөхөддөө, кабинетын сайд нартаа талархаж байгаагаа илэрхийлье. Ерөнхий сайд танд талархаж байгаагаа давхар илэрхийлье.

Уг нь би энэ удаа ямар нэгэн үг хэлэлгүй чимээгүй сууж байх ёстой хүний нэг байгаа юм. Харамсалтай нь тэгж чадсангүй. Өнөөдөр жагсаал, цуглаан хийж, парламент дээр үг хэлж ажиллах ийм шаардлага надад гарсан. 2000-2004 оны хооронд би УИХ-ын гишүүнээр ажиллахдаа МАХН-ын хамгийн отгон гишүүн байлаа. Өнөөдөр ч гэсэн энэ намын сонгогдсон гишүүдийн залуу гишүүдийн тоонд орж явдаг. Өчигдөр орой хурал тараад намынхаа байранд очиход үнэхээр сэтгэл зовж, зүрх шимширч, нулимс дусаамаар тийм үйл явдал болж өнгөрснийг өөрийн нүдээр очиж үзсэн. Эцэг өвгөдийн маань гал голомтыг эзлэн авч өрөө тасалгааг нь хэмхчиж улс төрийн ажилтнууд, залуучуудын байгууллагын ажилтнуудыг цус нөжтэй нь хольтол зодож нүдэж их жанжин Сүхбаатарын маань хөшөө дурсгал руу шүлс, нулимсаа цацаж, МАХ-ын туг сүлдийг намынх нь байранд шатааж дэвсэж МАХН-ын бага хурал болох ёстой байсан зааланд хүмүүс дайран орж сууцгааж сандал, ширээг нь огтолж, тамхины үнсээр шатаасныг хараад үнэхээр сэтгэл эмзэглэсэн.

МАХН бол нэг айл. Аавтай, ээжтэй, үр хүүхэдтэй, эмээ өвөөтэй, уйлдаг, дуулдаг ард түмний нэг хэсэг энэ нам дотор амьдардаг юм. Үүнийг харсан миний сэтгэл үнэхээр шимширсэн. Намайг очиход МАХН-ын дэмждэг, Монголын Ардчилсан Социалист Залуучуудын холбооны 350 залуучууд тэнд цугласан байсан. Одоо босоод гарцгаая, Ардчилсан намыг очиж биднийг яаж доромжилж байна тэрэн шиг доромжилъё гэж байсан. Тэр үйлдлийг таслан зогсоосон. Айлын отгон хүүхэд аавыг нь эзгүйд хэн нэгэн архичин, согтуу хүн гэрт нь ороод ээжийг нь зодоод, хэдэн дүү нарыг нь зодоод цус нөжтэй нь хольчихоод гараад явсны дараа ямар ч байсан тэр айлын отгон хүү зүгээр суухгүй нь ойлгомжтой. Гал голомтоо самруулчихсан айлын отгон хүү ямар ч байсан зүгээр байхгүй нь ойлгомжтой. Надад тэгж санагдсан. Тийм учраас өнөөдөр энэ жагсаал, цуглааныг зохион байгуулж энэ парламент дотор ажилласан юм. Буруу зөрүү үйлдэл хийсэн бол намайг уучлаарай. Улс төр гэдэг өөрөө хатуу ширүүн тэмцэл байдаг. Энэ тэмцэл дунд алдаа, оноотой юм хийхийг үгүйсгэхгүй. Гэхдээ аль болохоор Монгол Улсын хууль тогтоомжид нийцүүлж өнөөдрийн арга хэмжээг зохион байгуулсан. Өнөөдөр гадаа 2000 хүн жагссан. Хуулийн хүрээнд жагсаж чаддаг юм байна гэдгийг өнөөдөр Монголын ард түмэн харсан байх гэж бодож байгаа. Өнөөдөр тэрэн дотор нэг ч ширхэг архи уусан хүн байгаагүй, нэг ч хүн төрийн тэргүүн лүүгээ дайрч довтлоогүй, чулуу мод шидээгүй, төрийн ордон луу довтлоогүй, төрийн цагдаагийн хэлсэн үүрэг даалгаврыг ёсчлон биелүүлж хойшоо ухраад алх гэхээр бүгд алхаж байсан. Ингэж бид нар хуулийн хүрээнд жагсаал, цуглааныг улс төрчид зохион байгуулж бие биендээ хүндэтгэлтэй хандаж байх ёстой юм байна даа гэж дотроо бодож сууна.

Монгол Улсад улс төрийн гамшиг өчигдөр нүүрлэсэн учраас Онцгой байдлын сайд үүргээ гүйцэтгэсэн гэж ойлгоорой, улс төрийн гамшгийг дарсан гэж ойлгож болно. Цаашдаа улс төрийн намууд бие биендээ их итгэлтэй хандах ёстой юм байна, 2004 оны хавар Оюун гишүүн МАХН-ын төв байрны үүдэн дээр жагсаал, цуглаан хийж 2 хоног болсон юм. Тэгэхэд бид нар парламентад ирээд хэлж байсан. Оюун гишүүн ээ, таны хийж байгаа энэ бол хамгийн соёлгүй технологи шүү, хэзээ нэгэн цагт бие биенийхээ намын байр луу дайрч орж сандал ширээг нь хэмхчиж зодолдож магадгүй шүү гэсэн өнөөдөр ёсоор боллоо ийм явдал дахин битгий хэзээ ч гараасай гэж бодож байна. Улс төрийн намууд бие биенийхээ орон гэр лүү дайрдаг, бие биенийхээ ширээ сандлыг хэмхэлдэг, бие биенээ барьж зоддог ийм үйл ажиллагаа Монгол Улсын түүхэнд шинэ Үндсэн хууль батлагдсан энэ өдрөөс эхлээд цаашдаа хэзээ ч битгий гараасай, Монголын Улс төрийн намууд, улс төрчид эв эетэй, аз жаргалтай, сайн сайхан амьдраасай Монгол төрийн сүр хийморь улам бадарч яваасай гэж ерөөж байна.

Ц.Нямдорж: -Бакей гишүүний саналыг сонсоё.

А.Бакей: -Бид нар хамгийн түрүүнд нэг зүйлийг маш сайн ойлгох ёстой гэж хэлмээр байна. Юу вэ гэхээр зэрэг энэ Засгийн газар Монголын улс төрийн хамгийн том хоёр улс төрийн хүчин, МАХН, Ардчилсан нам хоёрын хамтарсан Засгийн газар шүү энийг заримдаа бид мартчихаад байх шиг байна. Тийм учраас энэ Засгийн газрын ажилласан энэ богино хугацаанд гаргасан бүх шийдвэр нь хамтын шийдвэр. Хэрвээ буруу шийдвэр гаргасан байвал мөн хамтаараа гаргасан, зөв шийдвэр гаргасан ч гэсэн хамтаараа гаргасан, мөн энэ хугацаанд олсон ололт байвал хамтын ололт, гаргасан алдаа байвал мөн хамтын нийтлэг алдаа гэж ойлгох ёстой. Тийм учраас бид төрийн ордонд нэг нэгнийхээ хэтэрхий их буруутгах, өөрсдийгөө хэтэрхий их өө сэвгүй баатар болгох гэх, эсвэл нөгөөдөхөө бүх бурууг нөгөөдөө чихэх гэж оролдох нь утгагүй зүйл гэдгийг би хэлмээр байна.

Хоёрдугаарт, Засгийн газар огцрохтой холбоотойгоор манай улсын улс төрийн нөхцөл байдал нэлээд ээдрээтэй болж ирж байна. Өөрөөр хэлбэл ард олны маань төрийн минь нуруу түвшин, түмэн олон маань амгалан байг гэсэн төрдөө залбирч ханддаг, төрдөө хандах хандлага нь төрийн үнэлэмж нь төрийн үнэ цэнэ буурах хандлагатай боллоо. Тэгэхээр энэний буруутан нь хэн бэ гэж. Мэдээж энэний буруутан бол хэзээ ч ард түмэн биш. Энэний буруутан бид өөрсдөө. Энд сууж байгаа УИХ-ын гишүүд, энэ УИХ-ын гишүүдийг бүрдүүлсэн улс төрийн намууд, мөн улс төрийн намууд байгуулсан Засгийн газрын гишүүд энд буруутай шүү гэдгийг би албан ёсоор хэлмээр байна.

Яагаад ийм байдалд хүрсэн бэ гэхээр зэрэг бид эрхэм дээд эрх ашгаа зарим талаар умартсан шүү. Яагаад гэвэл зарим тохиолдолд сайд дарга нар маань өөрийнхөө явцуу хувийн эрх ашгаа ард түмний эрх ашгаас дээгүүр тавьж асуудалд хандсаныг өнөөдөр бид зүй ёсоор хүлээх ёстой. Тэгээд энэ байдлыг засахын тулд улс төрчид, сайд дарга нар эрэл зориг гаргах ёстой. Эр зориг гаргаж байж энэ хэцүү байдлаас бид гарах ёстой. Тэгэхээр Засгийн газрын огцрох тухай асуудлыг хуулийн хүрээнд, хуулийн дагуу шийдэх нь зүйтэй гэсэн ийм саналыг тавимаар байна. Түүнээс биш хуулиас гадуур, ямар нэг байдлаар хуйвалдаанаар энэ асуудалд хандаж болохгүй. 

Эцэст нь бидний баримтлах ганцхан зарчим бол төрийн тогтвортой байдлыг бид хангах ёстой. Төрийн тогтвортой байдлыг хангахын тулд дараагийн Засгийн газрыг бүрдүүлэхдээ хэврэг, хэдхэн хоногт тогтоод дахиад огцрох ийм төр байгуулах юм бол, ийм засаг байгуулах юм бол хэнд ч хэрэггүй. Тийм учраас бид аль болохоор тогтвортой байдлыг эрхэм болгож дараагийн Засгийн газрыг байгуулахдаа улс төрд гоомой хандах шийдвэр гаргаж болохгүй шүү гэдгийг хэлмээр байна.

Өчигдрийн ярианаас харахад бие биендээ нэлээд хатуу, хүтүү үг шидэлцлээ. Тэгэхээр улс төрд мөнхийн дайсан байхгүй, харин мөнхийн эрх ашиг байна гэж байгаа. Бидний мөнхийн эрх ашиг бол ард түмний эрх ашгийн төлөө түвшин төр байгуулж сайн ажиллуулах асуудал байна. Энэ чиглэлээр бүгдээрээ хамтран ажиллацгаая, бие биенээ хүндэтгэцгээе, бүх асуудал дуусаагүй шүү. Уужим, улс төрийн соёлтой хандацгаая гэдгийг уриалмаар байна.

Ц.Нямдорж: -Занданшатар гишүүний саналыг сонсоё.

Г.Занданшатар: -Өнөөдөр болсон жагсаал цуглааны талаар тодруулъя гэж бодож байна. Өнөөдөр Үндсэн хуулийн өдөр, Үндсэн хуулиар олгогдсон хүний эрх, эрх чөлөө, Үндсэн хууль, ардчиллын үнэт зүйлсийг хамгаалах гэж жагссан байна. Өнөөдөр аль нэг намын байр луу дайрч байгаа нь маргааш танай гэр лүү, танай эд хөрөнгө рүү, үр хүүхдүүд рүү, нөгөөдөр Монгол Улсын төр лүү улс орныг битгий сүйтгэчихээсэй гэж жагссан хэрэг. Үндсэн хуулиар олгогдсон эрх чөлөөний хүрээнд, үзэл бодлоо илэрхийлэх хүрээнд аль ч намын байр луу дайралгүйгээр, аль ч төрийн албан хаагч, цагдаагийн албан хаагч нарыг гэмтээж бэртээлгүйгээр жагссан. Энэ жагсаал цуглааны гол зорилго нь ардчилал хөгжөөд 16 жил болсон улсад хүний эрх, эрх чөлөөг дээдэлдэг тэр зарчим мөрдөгдөөсэй, Үндсэн хуулиа сахин биелүүлж байгаасай гэдэг үүднээс жагссан гэж ойлгож байна.

Хоёрдугаарт, Засгийн газрыг огцруулахгүй гэж аль нэг намын байр луу дайрч орж халддаг үйл явдал дахин битгий давтагдаасай гэж энэ жагсаал, цуглаан болсон. Аль нэг намын байр луу дайрч ороод Засгийн газрыг битгий огцруул гэж шаардлага тавьж болохгүй. Нийгмийн бухимдлыг ойлгож байна. Ард түмэн ядуу байна. Автобусны мөнгөө төлж чадахгүй байгаа ард түмэн ядуу байгаа учраас ард түмэн бухимдаж байгаа. Эцсийн эцэст автобусны үнэ хэддээ биш автобусны мөнгийг төлж чадахгүй болтлоо ард түмэн ядуурч байгаад асуудлын гол нь оршиж байгаа юм.

Ядуу байгаа ард түмнийг ажил, амьдралыг нь сайжруулж ажлын байр бий болгох талаар бодитой ажил хийх хэрэгтэй байгаа учраас жагсаж байгаа юм. Яагаад тэр улсуудын нийгмийн бухимдал ийм байдлаар илэрч байна вэ гэхээр парламент дээрээ ярьдаг, Засгийн газар тэрийг хийж гүйцэтгэдэг байх ёстой. Тэр зарчим алдагдаад парламент нь сөрөг хүчингүй юм шиг болоод Засгийн газар нь парламентын өмнөөс ярьж хэлдэг болоод сөрөг хүчин нь гудамжинд гарч байгаа учраас өнөөдрийн нийгмийн бухимдал илэрч байгаа юм.

Өнөөдрийн энэ ярьж хэлж байгаа зөв зүйтэй. Бие биен рүүгээ ингэж дайрч болохгүй, нотолгоотой дайрах хэрэгтэй, асуудалд олон ургальч үзлээр хандаж парламентын хяналтын үүрэг улам хэрэгжих хэрэгтэй байна. Парламент хяналтын үүргээ хэрэгжүүлэхдээ дурын албан тушаалтныг дуудаж авилгал, хээл хахуулийн асуудлаар шалгадаг, сонсдог байх хэрэгтэй ингэж байж авилгалтай тэмцэнэ. Авилгалын хуулийг гаргаж байж авилгалтай тэмцэнэ. Гэтэл өнөөдөр ил тод байдлыг тэр болгон хангаж чадаж байна уу, сонин хэвлэлээр гарч байгаа мэдээллээр Гаалийн ерөнхий газар, Татварын ерөнхий газар, Тагнуулын ерөнхий газар, Улсын нийгмийн даатгалын ерөнхий газрын талаар мэдээлэл цуглуулж явсан сэтгүүлчийн эрх чөлөөнд халдсан байна, мэдээлэл цуглуулах, мэдээлэл олж авах сэтгүүлчийн эрх чөлөө зөрчигдсөн байна. Энэ асуудлаар Засгийн газар хандаж тогтоогоод, эздийг нь олж тогтоогоод гэм буруутай этгээдүүдэд нь хариуцлага хүлээлгэсэн үү, энэ чинь өөрөө мэдээлэл, ил тод бус, авилгалтай тэмцэх байдал харагдахгүй байгаагийн илрэл юм биш үү. Авилгалтай тэмцэх хамгийн том шалгуур үзүүлэлтийг би ил тод байдлыг бий болгох явдал гэж ойлгодог, ард түмний хяналт ил тод байх ёстой, төсвийн хуулийг хэлэлцэхээр оруулж ирэхдээ төсвийг ард олноор хэлэлцүүлсэнгүй гэж би асууж байсан юм. Яагаад хэлэлцүүлсэнгүй вэ гэж асуулт тавьж байсан. Энэ асуулт хэрэгжихгүй, авилгалтай тэмцэх, даацтай, дорвитой арга хэмжээ хэрэгжихгүйгээр Засгийн газар огцруулах юм бол тэрнийг нээнтэглэх, дарамтлах байдлаар авилгалтай тэмцэж байгаа, тэрийг огцруулахаар авилгалыг эсэргүүцэж байгаа гэсэн ойлголтыг ард түмэнд өгч байгаа нь ард түмнийг буруу тархи угаасан үйл ажиллагаа гэж ойлгож байна ард түмэн ухаантай энэ бүхнийг эцсийн эцэст ойлгоно.


Эдийн засгийн шинэчлэлүүдийг хийх ёстой байсан. Татварын реформыг жижиг, дунд бизнесийг дэмжиж, бичил зээлийг хөгжүүлэх энэ асуудлаар бодитой арга хэмжээнүүдийг хэрэгжүүлэх ёстой байсан. Зээл 30 хувиар нэмэгдсэн гэж байна, хүү нь ямар байгаа билээ. Бичил зээлийг тэмдэглэх жилийг зарласан. Би Засгийн газрыг олон удаа Засгийн газрын зүгээс комиссоо байгуулаад энэ талаар бодитой ажил хийгээд өгөөч ээ гэж сайд, дарга нар бүх хүмүүст хэлж байсан. Хэд хэдэн удаа хэлэлцээд энэ ажил хэрэгжээгүй, өнөөдрийн өсөлт хувийн секторын, олон нийтийн байгууллага бид нар тал бүрт ажиллаж энэ бичил зээлийн ач холбогдлыг сурталчилж явсны үр дүн, энэ Засгийн газрын оролцоо тун бага байсныг би тэмдэглэж хэлмээр байна. Өнөөдөр Засгийн газрыг яагаад огцруулж байгаа юм бэ гэдгийг би ойлгохдоо цаашдаа хэлэг гэж уралдахдаа биш, хийх бодитой ажлуудыг хэрэгжүүлэх ёстой гэдэг үүднээс энэ асуудалд хандаж байгаа гэж ойлгож байгаа. Хамтдаа авилгалтай тэмцэцгээе, хамтдаа ядуурлыг бууруулъя, хийх ажил мөрийн хөтөлбөрөө эхэлж яриагүй байсан нь бидний алдаа байж магадгүй. 

Ц.Нямдорж: -Дондог гишүүний саналыг сонсоё.

Д.Дондог: -Тэгэхээр өнөөдөр Үндсэн хуулийн дагуу Засгийн газрыг огцруулах тухай асуудлыг хоёр өдөр сайн ярилцлаа. Үнэхээр тэгэхээс өөр арга байхгүй. Ерөнхий сайд хэлж байна, ядуурал нэг өдөр үүсээгүй гэж үнэн. Ардчилсан хувьсгал яллаа гэсний дараагаар Монголын эдийн засгийг, Монголын ард түмнийг элгээр нь хэвтүүлнэ гэсэн уриа лоозон гаргаж яг энэ санасандаа хүрсэн. Энэ элгээр нь хэвтсэн ард түмнийг босгох гэж үнэхээр чадахгүй байгаа. Бид нар бүгдээрээ хамт тэмцээд чадахгүй байна, дангаараа тэмцээд ч чадахгүй байна. Харин өнгөрсөн 4 жил хүн бүрт байсан өрнөөс нь жаахан нимгэлсэн. Тэр яагаад үүссэн юм бэ гэхээр өмч хувьчлалын буруу бодлогоор, буруу аргаар явуулснаас болж үүсэж байна. Үйлдвэр, аж ахуйн газрын бүгдийг хувьчилсан. Нэгдэл, сангийн аж ахуйг бүгдийг тараасан. Хувьцаа нэртэйгээр ард түмнээ хуурсан. Тэгээд бүгдийг ажилгүй болгосон. Ажилгүй болгосон ард түмэн өнөөдөр хоолгүй байна, хувцасгүй байна, орон гэргүй байна. Энэ намрын чуулганд төсөв хэлэлцэхэд бид нар өчнөөн олон гишүүд санал тавьсан. 100 тэрбумын санал тавьсан, гишүүд нийлээд. Тэгэхэд мөнгө байхгүй гэсэн, өнөөдөр Сангийн сайд 100 тэрбум төгрөг байна гэж, юу болж байгаа юм. Яагаад харамлаад байгаа юм бэ. Харин Хувьсгалт Намын бүлгийн санал тавьсны дагуу 40 тэрбум төгрөгөөр цалин тэтгэврийг нэмье гээд 1 дүгээр сарын 1-нээс нэмээд явж болж байна шүү дээ. 100 тэрбум төгрөг харамласан нь одоо энэ Засгийн газрын огцрох үндэслэл гарцаагүй мөн шүү дээ. Ард түмэн нь амьдарч чадахгүй болсон байхад. Алийн болгон хувьцаа, батламжаар ард түмнийг хуурах вэ, хоосон цаас шүү дээ. Бидний тавиад байгаа саналыг хэрэгжүүлэхгүй гээд байгаа юм бол тэр 100 тэрбум төгрөгөөсөө 10 мянган төгрөгөө яагаад өгөхгүй байгаа юм бэ, яагаад цуураад байгаа юм бэ ийм юмнуудыг бодолцох ёстой гэж бодож байна.

Нөгөө талаар хөрөнгө оруулалтын бодлогыг сүүлийн 2 жил авч хэлэлцээгүй. Засгийн газрын ажлыг сүүлийн үед УИХ хийж байгаа. Боловсруулалт муутай хууль орж ирж байна, хөрөнгө оруулалтын бодлого дээр санал тавихгүй байна, УИХ-ын гишүүдийн тавьсан саналыг хүлээж авахгүй байна, хувийнхаа саналыг тавьдаггүй юмаа. Сонгогчдынхоо, ард иргэдийнхээ тавиач, яриач гэсэн саналыг эмхлээд, цэгцлээд тавьдаг юм ерөөсөө хүлээж авахгүй. 1996-2000 оны хооронд ямар их асуудал хуримтлагдсан бэ, өнгөрсөн 4 жил дотоод, гадаадын өрийг дараад бүх засвар үйлчилгээ юмыг хийгээд, цалин тэтгэврийг тавиад тэгээд жигдэрчихээд одоо хуримтлагдаж байна шүү дээ. Нөгөө л сургуулийн тэтгэврийн цалин, хүүхдийн хоолны зардал байхгүй, дахиад хуримтлагдаж эхэлж байна ингэж болохгүй гэж хэлэх гэж байна.

Өнөөдөр Ерөнхий сайдын амнаас гарахааргүй үг гарч байна. Нэг нам руу дайрч байна элдэв дээдээр. Нөгөө талаас тайван замаар хувьсгал хийсэн нь бараг гай болсон гэж хэлж байна шүү дээ ийм утгатай үг хэлж байна. Яах гэж байсандаа харамсаад байгаа юм. Бүр арчдаг байж гэж харамсаж байх шиг байна лээ. Өнөөдрийн ертөнцөд тиймгүй болсон шүү дээ. Энэ ардчилал Монголд хөгжсөн шүү дээ. Бүгдээрээ энэний төлөө явж байгаа шүү дээ. Батхүү сайд хэлж байна лээ та нар өөрсдөө тугаа шатаадаг гэж. Яаж амнаас нь гарч байна вэ. МАХН-ын гишүүн, өөрийнхөө төв байранд тугаа шатаах тийм ёс зүйтэй, тийм жудаггүй хүн байхгүй энэ нам чинь нэртэй, төртэй ийм нам. Би Батхүү сайдыг эр хүнийх нь хувьд хүндэлж явдаг байсан. Монголын ард түмэн мэднэ шүү дээ Батхүү сайдыг. Яаж ажиллаж байгааг чинь ч мэднэ. Өнөөдөр би өөрт нь хэлсэн харамсаад миний бодол өөрчлөгдлөө шүү дэндүү харамсалтай үг хэлж байна, дэндүү доромжилж байна ийм байж таарахгүй. Яагаад ийм процесс явагдаж байхад хороо хорооноос 40 хүн авчирч архи, мөнгө өгч, цаг хугацаагаар хянаж, өнөөдөр очоогүйг нь зодож ингэж жагсаал хийдэг юм уу. Энэ мэдээлэл чинь хэвлэлээр тарж байна шүү дээ. Цагдаагийн улсууд энэ байдлыг өчигдөр телевизээр мэдээллээ. Эндээс ороод өрөөндөө ороход ийм юм ярьсан шүү дээ ийм мэдээлэл авсан. Энийг зохион байгуулалттай хийж байна шүү дээ. Жирийн иргэдийн бухимдлыг нэг намын эсрэг өөрсдийнх нь үйл ажиллагааг ярьсны төлөө, шударга үнэнийг ярьсны төлөө ингэж байна ингэж болохгүй. Бүгдээрээ санаа зовж байгаа нь ойлгомжтой, арга барилын зөрүү чинь ийм юман дээр гарч байгаа. Засгийн газрын татварын тухай хууль орж ирж байна, лицензийг дуудлага худалдаагаар худалдъя гээд орж ирж байна жирийн малчин, жирийн ажилчин ямар юмаараа дуудлага худалдаагаар авах юм бэ ийм бодлогоос болоод энэ асуудлыг манай сайд нар өөрсдийнхөө ажлыг, өөрсдийнхөө ажил амьдралыг золиосонд тавьж огцоръё гэсэн санал гаргасан шүү дээ. Энийг хуулийн дагуу шийдэхээс өөр арга байхгүй. Анхаарал тавьсанд баярлалаа.

Ц.Нямдорж: -Гансүх гишүүний саналыг сонсоё.

Л.Гансүх: -Юуны түрүүнд Авдай багшид мэхийн ёсолмоор байна. Үнэхээр Авдай багш настай хүн, тулхтай хүн, маш үнэн юмыг хэлсэн. Яагаад дөрвөн сар дутуу байхад, дөн өвлийн хүйтэнд 800 жилийн ойн босгон дээр гадаад даяар Монгол Улсыг тэр тархай бутархай улсыг нэгтгээд төрт улс болгоод 800 жилийн түүх нь болж байхад энэ босгон дээр энийг огцруулах гэж явж байгаа нь энэ үнэхээр эмгэнэлтэй явдал. Өнөөдөр Элбэгдоржийг тогтоох, тогтоохгүй асуудалдаа гол бишээ. Энэ 4 сарын дараа солигдох гэж байгаа Засгийн газрыг одоо заавал солих гээд байгаа нь юунд байна вэ, ард түмний эрх ашиг юм уу, үгүй ээ би энийг арай өөр өнцгөөс харж байгаа юм. Яагаад гэвэл улс төрийн нам гэдэг бол өөрийн нэр төртэй байдаг юм хоёр намын хооронд байгуулсан гэрээ нь энэ байна. Аль нэг нам нь энэхүү гэрээг дангаар цуцлахгүй гэсэн гарын үсэгтэй энэ гэрээ нь энэ байна. Өөрөөр хэлбэл Хувьсгалт нам өнөөдөр энэ гэрээний дагуу бид нарт урьд нь хандаж болох байсан. Өөрөөр хэлбэл Авдай багш хэлсэн яагаад урд нь энийгээ яриад, хөөрөөд тодорхой түвшинд ярьж байгаад энийгээ хийсэн бол ийм юм руу орох байсан юм уу, үгүй юу үнэн, яагаад энэ рүү орсон бэ гэхээр миний хувьд 2, З хүчин зүйл энд нөлөөлсөн гэж бодож байна. Яагаад гэвэл Засгийн газрын гишүүд урьд нь Ерөнхий сайддаа би тантай санал зөрж байна гэж урд нь орж ирээгүй гэж Ерөнхий сайд хэлж байсан. Гэнэт 48 цагийн өмнө орж ирсэн. Тэгэхээр юу вэ гэхээр энэ ерөөсөө авилгалын эсрэг тэмцэл гараад ирсэнтэй холбоотойгоор, энэ засаг бол болохгүй юм байна гээд. Хоёрдугаарт, яагаад гэхээр энэ засаг хоёр намаас хоёулангаас бие биенээ хянаад сайд, дэд сайд нь орсон тийм учраас энэ хоёр сайн юмыг хамтарч хийж чадна, муу юмыг хамтарч хийж чадахгүй ийм засаг байхгүй юу, хяналттай засаг. Тэгвэл энэ хяналттай засгийг хүсэхгүй учраас хяналтгүй засгийг хүсэж байгаа учраас энийг хийж байна.

Гуравдугаарт, хэрвээ 4 сарын дараа энэ засгийг сольсон бол МАХН Ерөнхий сайдаа аваад, Ардчилсан нам Их Хурлын даргаа авах байсан юм. Үндэсний аюулгүй байдлын зөвлөлийн З гишүүний нэг нь Их Хуралд суудалтай 28 гишүүний төлөөлөл, нэг нь ард түмний төлөөлөл, үндэсний аюулгүйн зөвлөлд орох байсан юм. Одоо эндээс бид нарт юу харагдаж байна вэ гэхээр Үндэсний аюулгүйн зөвлөлд Ардчилсан нам байхгүй. Хоёрдугаарт, Засгийн газарт хянахаар Ардчилсан нам, өөрөөр хэлбэл манай нам гүйцэтгэх зөвлөлийн шийдвэр гаргасан шүү дээ. Хэрвээ энэ Засгийн газар огцорвол Ардчилсан нам орохгүй. Тийм учраас Ардчилсан нам засаглалд байхгүй. Бид хүчтэй сөрөг хүчин, одоо жинхэнэ сөрөг хүчнийхээ байр суурин дээр энэний төлөө явна.

Өнөөдөр ийм нэг ёсондоо төрийн эргэлтийг энэ гэрээгээ зөрчөөд, нэгэнт гэрээ байгаа учраас гэрээний дагуу намын удирдлага энд олонхи байгаа нам энэнийхээ дагуу шийдвэрээ гаргаж чадахгүй учраас өөрийнхөө гишүүдээр дамжуулаад Үндсэн хуулийн дагуу үнэхээр 10 хүнээрээ татуулчихлаа, огцорч болно энэ ард түмний эрх ашиг мөн үү, үгүй юу гэдгийг ард түмэн ойлгож байгаа.

Өөр нэг зүйл бол Хувьсгалт намын байр руу өчигдрийн явсан жагсаалыг цагдаа хамгаалах ёстой, Хууль зүй, дотоод хэргийн сайд энэ ажлыг зохион байугулах ёстой гэтэл тэрийг зохион байгуулаагүй. Өнөөдөр түрүүн Хууль зүй, дотоод хэргийн сайд хэлж байсан 300 цагдаа гадаа нь байсан гэж үгүй ээ одоо надад бичлэг нь байгаа, би бичлэгийг нь авчирна тэнд 4, 5 цагдаа байсан эхлээд. Дараа нь очсон. Хувьсгалт Намын тийшээ явж байгааг мэдсээр байж хамгаалах ёстой. Өнөөдөр сонины байран дээр хэвлэлийн бага хурал хийж байгаа хөдөлгөөнийхөн хэлж байна лээ бид нарыг очиход цагдаа нарын хамгаалалт байгаагүй, тэр олон хүнийг 3000, 4000 хүнийг хамгаалах ёстой байсан шүү дээ. Тийм учраас Хууль зүй, дотоод хэргийн сайд энийг санаатайгаар худлаа хэлж байна гэдэг чинь цаана нь бас нэг юм хэлж байна гэж би ойлгож байна. Өнөөдөр тэр тугийг нөгөө нам нь очоод шатаачихсан юм шиг, Ерөнхий сайд очоод шатаасан юм шиг энд ингэж байгаа нь өөрөөр хэлбэл энэ засгийн эрхийг олж авах гэж байгаагаа энэ ард түмэн бухимдангуут тэр бухимдлыг намынхаа гишүүдийн бухимдал болгох гэж хувиргах гэсэн тэр санаачилга, тэр тугийг өнөөдөр Хүрэлсүх сайд биш, тэр тугийг өнөөдөр Батболд сайд цагдаа дээрээ бариад хэн шатаасан гэдгийг олж ирүүлээд ард түмэнд энэ намын тугийг шатаасан энэ улсууд гэж гаргаж байх ёстой. Тэгэхгүй нэг нам нь очоод нөгөө намын байран дээр туг шатаасан юм шиг ярьж болохгүй. 

Гуравдугаарт, Дарханы хүмүүс энд санал асуулга явахад энийг ихэнх нь дэмжихгүй байна лээ.

Ц.Нямдорж: -Дамиран гишүүний саналыг сонсоё.

Ц.Дамиран: -Хэлэлцэж байгаа асуудлыг Үндсэн хууль, бусад хууль тогтоомжийн хүрээнд шийдэх ёстой гэдгийг хэлмээр байна. Сүүлийн хоёр өдөр яригдсан гол асуудал бол улс орны хэмжээнд асуудал болж байгаа ядуурал, авилгал, төрийн хямрал, засаглалын хомсдолын талаар тойрч ярилаа. Үнэхээр өнөөдөр төрийн хямрал, засаглалын хомсдол байна. Энэний эх үүсвэр нь 2004 оны 12 дугаар сард Эх орон-Ардчилал эвсэл задарсантай холбоотой, тэндээс эхтэй. Хэдийгээр жирийн үед бидний байгуулсан Засгийн газар эрх зүйн чадамжгүй болсон боловч ард түмнийхээ сонголтыг хүндэтгэж энэ анх байгуулсан эвслийн Засгийн газрыг цаашид үргэлжлүүлэн ажиллуулах хууль эрх зүйн бүх нөхцөлийг бид эрж хайсан. Тэгээд зарим гишүүд шүүмжлүүлсэн, 62-ын бүлэг гэж нэрлүүлж байж бүлэгтээ авч ажиллуулсан. Тэгэхээр болоогүй. Өнөөдөр Засгийн газрын 10 гишүүн, Засгийн газрын нийт бүтцийн 50 гаруй хувь нь өргөдөл гаргасан тохиолдолд энийг авч үзэхээс өөр арга байхгүй. Өнөөдрийн бидний гол санаа зовоож байгаа ядуурал хаанаас эх үүсвэртэй билээ гэдгийг та бүхэн мэдэж байгаа. 1996-2000 оны үед явуулсан Засгийн газрын бодлогын үр дүн, яг тэр үед төрийн арилжааны банкуудыг дампууруулж улсын хэдэн зуун тэрбум төгрөгийг үргүй зарж идэж, уусны гай нь гарсан. 2000 онд 1.1 хувийн өсөлттэй ийм эдийн засгийг хүлээж аваад бодлого явуулсны үр дүнд хэдийгээр ган зуд болсон боловч эдийн засгийн өчнөөн реформ хийсний дүнд 2004 онд 10.6 хувийн өсөлттэй эдийн засгийг хүлээлгэж өгсөн. Биднийг амалснаа биелүүлээгүй гэж шүүмжилдэг, улс төрждөг. Ямар ч байсан тэтгэврийн доод хэмжээг 2 дахин нэмсэн. Хөрөнгө оруулалтыг нэмэгдүүлсэн, тэглээ гээд угаасаа түрүүчийн болж өгөөгүй эдийн засгийн бодлого, нийгмийн салбарт явуулсан бодлогын бурууг засах гэж маш их хугацаа алдсанаас өдий хүрсэн. Авилгач гэж ярьж байна. Өнөөдөр шүүхээр буруу нь тогтоогдоогүй хэн ч гэмт хэрэгтэн биш. Гэтэл авилгалын эх үүсвэр хэдэн онд гарлаа. Авилгалын хэргээр Монгол Улс хамгийн түрүүн ямар улсууд шийтгэгдлээ дээ. Тэр үед УИХ-ын гишүүн байсан хүмүүс нь казиногийн хэргээр шийтгэгдээд явж байсан шүү дээ. Иймэрхүү юмнуудаа эргэж хармаар байгаа юм.

Энэ нөхцөл байдалтай холбогдуулж МАХН-ын удирдах зөвлөлийн мэдэгдэлд УИХ-д суудалтай намууд сонгуулиар ард түмнээс хүлээлгэсэн итгэл, хариуцлагыг ухамсарлан МАХН-тай цаашид хамтран ажиллахыг уриалсан байгаа. Гэтэл Ардчилсан нам, Иргэний Зориг намын удирдлага МАХН-тай хамтран ажиллахгүй гэж мэдэгдэл гаргаж байгаад харамсаж байна. Бид нар Монголын төр тогтвортой байж ард түмнийхээ өмнө тулгамдсан зорилтыг хамтран шийдвэрлэхийн төлөө ажиллах ёстой, ард түмнийхээ сонголтыг хүндэтгэе, асуудлаа шийдээд цаашдаа хамтраад ажиллацгаая. 

Ц.Нямдорж: -Оюун гишүүний саналыг сонсоё.

С.Оюун: -Засгийн газрыг огцруулах нь маш буруу алхам гэж Иргэний зориг Бүгд Найрамдах Нам үзэж байгаа. Засгийн газрыг огцруулснаар тогтворгүй байдал бий болно, улс төрийн хямрал гүнзгийрнэ, дээрээс нь намуудын дотоод хямрал чинь төрийн хямрал руу түлхэж байгаа. Эцсийн эцэст ард түмний амьдрал хохирно шүү дээ. Засгийн газрыг огцруулна гэсэн дарамт жилийн турш МАХН-ын зүгээс ирж байсныг хэлэх хэрэгтэй. Ер нь Засгийн газрын хуралдаан болдог, лхагва гариг болгон огцрох уу, үгүй юу гэсэн яриа сүүлийн хэдэн сар гарсан шүү дээ. Үүнийг би МАХН-ын удирдлагын зүгээс Элбэгдоржид төдийгүй ер нь Монголын нийгэмд үзүүлж байсан дарамт гэж ойлгож байгаа. Ер нь Засгийн газар үйл ажиллагаа явуулахдаа, яам, тамгын газрууд ч гэсэн огцруулна гэсэн ийм уур амьсгал олон сар болсон болохоор энэ нь өөрөө дарамт болж байсан гэж ойлгож байгаа.

Одоо санасандаа хүрэх гэж байх шиг байна. Одоогийн Засгийн газрыг огцруулах шийдвэр гаргасан Хувьсгалт намын удирдах зөвлөлийн шийдвэрийг ойлгохгүй байна, шийдвэрийн үндэслэлийг ойлгохгүй байна. Намууд сонгуулийн үр дүнгээр парламентад төлөөлөлтэй болдог. Сонгуулийн үр дүнгээр намууд хамтраад засгийн эрхийг барилцсан, хамтраад эрх мэдлээ хэрэгжүүлье гэсэн ийм үр дүн гарсан. Дахин сонгууль явагдаагүй, гээл энэ Засгийн газрыг огцруулаад шинээр Засгийн газар байгуулъя, бид нар дангаараа хариуцлагаа хүлээе гээд МАХН яриад байна л даа. Энэ хариуцлагыг ард түмэн дангаар нь МАХН-д хүлээлгэе гэсэн юм бишээ. 2004 оны сонгуулийн үр дүнгээр МАХН, Ардчилсан хүчинд хамтраад барь гэсэн юм. Ийм учраас одоо энэ Засгийн газрыг огцруулж байгааг би төрийн эргэлт гэж түрүүн зарим гишүүд хэлсэн энэтэй санал нийлж байна. 

2000 оны дүнтэй 2004 оны сонгуулийг харьцуулахад МАХН 72 суудалтай байснаа тэн хагасыг даруй алдаад харин тэн хагасыг ардчилсан хүчинд энэ итгэлийг сонгогчид хүлээлгэсэн. Тийм учраас энэ хариуцлагыг зөвхөн та нарт үүрүүлэхийг ард түмэн хүсэхгүй байна гэдгийг би 2004 оны сонгуулиар хэлээд байгаа юм. Тэгсэн хэрнээ та нар өөрсдөө энэ хариуцлагаа хүлээе гэж яриад байна. Хэрэг дээрээ 2004 оны сонгуулийг 2002 онтой харьцуулах юм бол МАХН ялагдсан. Сонгогчид та бүхэнд итгээгүй, итгэх ч арга байхгүй. Яагаад гэвэл 2004 он хүртэл та бүгдэд итгээд бүх эрх мэдлийг хангалттай өгсөн. Ард түмнээ ядуурлаас гаргаж чадаагүй, төрийг хямралаас гаргах биш харин ч хүнд суртал, авилгалд идүүлээд одоо бол төрийг бүр илүү хямраах гэсэн тийм оролдлого явуулж байна. Ард түмэн ядуу байна гэж МАХН-ынхан ярьж байна. Ядуурал буурсангүй гэж жил хагас болж байгаа Засгийн газрыг та бүгд буруутгаж байна. Элбэгдорж Ерөнхий сайдын хамт өөрийн намын 10 сайдыг бас муу ажилласан гэж үзэж байгаа учраас намын удирдах зөвлөл эдгээр сайдуудаа зэрэг огцруулж байна гэж ойлгож байгаа. Боловсон хүчин сайтай нам учраас ахиад 10 сайд олох байх л даа. Тэгэхдээ та нарын Элбэгдоржид үлдээж өгсөн ядуурал байж л байгаа шүү дээ. Эхний 2000-2004 оны хугацаанд ядуурлаас гаргаж чадаагүй учраас энэ бурууг зөвхөн энэ жил хагас болж байгаа Элбэгдорж Ерөнхий сайдын Засгийн газарт тохоох гээд байх шиг байна энэ та нарын зүгээс ёс суртахуунгүй, ёс зүйгүй асуудал гэж ойлгож байна. Элбэгдорж ерөнхий сайд та нарын бүтээсэн авилгалын сүлжээтэй тэмцэж эхэлснээрээ бас ядууралтай тэмцсэнээрээ буруудаж байх шиг байна л даа. Энэ Засгийн газар огцрох юм бол хариуцлагыг хамтдаа хүлээх ёстой. Тийм учраас сайн дураараа огцорч байгаа МАХН-ын 10 сайд шинээр байгуулагдах Засгийн газарт орох ёс суртахууны эрхгүй гэж үзэж байгаа.

Яагаад гэвэл сая МАХН-ын гишүүд ч гэсэн ярьж байна энэ ажил явахгүй, тэр явахгүй байна, энэ бодлого хэрэгжихгүй байна, адилхан та нар бүгдээрээ үүрэлцсэн. Яагаад энийг зөвхөн нэг тал нь хүлээгээд та нар хүлээхгүй байх ёстой юм уу хариуцлагаа хамтран хүлээж байгаа бол энэ сайд нар дараагийн Засгийн газарт орох ямар ч эрхгүй. Харамсалтай нь жилийн өмнө Ардчилсан нам, Эх орон намын зарим нөхдүүд сонгогчдын итгэлийг хүлээж авсан Эх орон-Ардчилал эвслээ тараасан. Эвслийн болон намын бүлгээ үгүй хийсэн. Одоо Эвслийн мөрийн хөтөлбөр орсон, Засгийн газар мөрийн хөтөлбөрөө хэрэгжүүлэх гээд байхад өнөөдөр огцруулчихъя гээд яаруу сандруу хэлээд байгаа Ардчилсан хүчний гишүүд ч байна, энд би харамсаж байна. 

Ц.Нямдорж: -Энхболд гишүүний саналыг сонсоё.

З.Энхболд: -Олон хүн урд онууд руу их ишлэл хийж байна. 1996-2000 онд болохоо байсан юмыг зассан юм ярих юм, маш сайхан байсан чинь 15 сар болж байгаа Ерөнхий сайд ядуу болгосон юм ярих юм. Юмандаа баримжаатай баймаар байна. Худлаа ярьж болно, улс төржиж болно багцаатай байхгүй бол хэдэн онд төр хяналттай байсан юм бэ, хэдэн онд хяналтгүй байсан бэ гэдгийг Их Хурлын танхимд кнопоор шийдэхгүй энийг ард түмэн мэдэж байгаа. 1996-2000 онд МАХН-ын ямар нэгэн зөвшөөрөлгүйгээр төрийн ажил явахаа байсан үе шүү дээ тэр үед авилгал, хээл хахууль гэдэг юм байгаагүй. 2000-2004 онд 76 суудлын 72 нь танайх байсан. Энэ хооронд ямар хяналтгүй, замбараагүй байдал үүссэний санхүүгийн замбараагүй байдал үүссэнийг бид зах зухаас нь одоо л мэдэж байна. Ийм байхад матрын нулимс унагаж болохгүй шүү дээ. Хүмүүс бүгдээрээ мэдэж байгаа фактууд. Гааль дээр ямар замбараагүй хачин юм байсныг 2004 онд мэдлээ шүү дээ, авгай хүүхдүүдээ бүгдийг оруулсан, хамаатан саднаа оруулсан тэндээсээ цалин авч амьдардаг бүх нэрийг чинь нийлээд сонины бүтэн нүүр байна лээ. Би үнэмшээгүй яагаад гэвэл 2001-2004 онд АНУ-д сурч байсан ийм утгагүй төрийг ийм утгагүй байдалд оруулж болдог гэдгийг би үнэмшээгүй. Ингээд танилцаад байхаар үнэн болж таарч байна лээ.

Одоо та нар Гаалийн Баатарыг суллана, Адьшаагаа суллана, оронд нь юу гэдэг юм жил ажилд орсон манай гаальд ажиллаж байгаа зарим хүнийг хэрэгт аваачиж хийнэ л дээ. Тэгэхийн тулд та нар энэ Засгийн газраа огцруулж байгаа шүү дээ. Огцруулах шалтаг дотор чинь хүн авахаар олигтой юм алга. Огцруулж байгаа бол танай 10 сайд ялгаагүй адилхан хариуцлага хүлээх ёстой. Энэ 10 сайдыг би буцаагаад нэр дэвшүүлж оруулж ирэхгүй байх гэж бодож байгаа. Энэ Засгийн газартай ажиллаж болсонгүй одоо Хувьсгалт намын бусад гишүүд нь сайд болох хэрэгтэй шүү дээ гаднаас жигүүрээс ав, танай намын Ерөнхий нарийн бичиг чинь одоо хэлэлцээр хийгээд сууж байна, ахмадуудтай хэлэлцээр хийж байна, Эрс шинэчлэл хөдөлгөөнтэй хийж байна тэр улсууд чинь бас зөв юм яриад байна шүү дээ. Манай намын толгой намын жирийн гишүүдээсээ холдчихоод олигархууд болчихоод байна энэ хэдийгээ шинээр байгуулагдах Засгийн газарт оруулахгүй гэж ярьж байна энэ бол нийгмийн шаардлага шүү дээ. Ингээд дангаараа аваад явбал явж болно бид хариуцлагатай сөрөг хүчин байна. 1996-2000 онд та нарын аашилж байсан ааш гаргахгүй, нураахын төлөө ажиллаж байсан бид нар тийм ааш гаргахгүй конструктивный сөрөг хүчин байх болно. Эвсэл тарахаас эхлээд бидний буруу байгаа манайх дотроо хэл амаа ололцоогүй явдал байсан. Энэнээс хойш төрийг тогтвортой байлгахын төлөө манай намын гишүүд муу хэлэгдэн, урваачаараа дуудуулан олон янзаар оролдлоо танай намын бүлэгт орж үзлээ, хөөгдөж гарч үзлээ. Хоёр намын хооронд байгуулсан гэрээ байна хүчин төгөлдөр гэрээ одоо хүртэл байж байна. Нэг тал нь дангаараа цуцлах эрхгүй, эрх зүйн талаа яриад байвал зөндөө юм байгаа. Айсан хүнд аргал хөдөлнө гэдэг шиг авилгалтай тэмцээд эхлэнгүүт хамгийн эхний хүмүүсийг шалгаад эхлэнгүүт ийм арга хэмжээ авч байгаа юм байна л даа. Шинээр байгуулагдсан Засгийн газарт захиас байгаа мэдээж огцруулах байх шинээр байгуулж таарах байх. Энэ авилгалтай тэмцэж байгаа юмыг үргэлжлүүлэх хэрэгтэй шүү. Би түрүүн хэлсэн Ши.Батбаяр сайдаас өгсүүлээд дарга байсан хүн хэзээ ч шорон орохгүй. Дамиран гишүүн ярьж байна манай З гишүүнийг казиногийн хэргээр гэж хийчихээд татварын хэргээр ял өгсөн л дөө. Бид байхдаа тэгж шийтгэж байсан та нар байхдаа нэг ч хүнийг тэгж шийтгээгүй шүү 2000-2004 онд. Авилгал замаа алдсан, энийгээ цэгцлээрэй. Цэгцлэхгүй бол олон түмэн өнөөдрийнхөөсөө илүү босох байх шүү. Шударга ёс байхгүй учраас босоод байгаа шүү дээ.  

Ц.Нямдорж: -Цанжид гишүүний саналыг сонсоё.

А.Цанжид: -Монгол Улс оршин тогтнож Монголын ард түмэн ажиллаж, амьдарч байгаа учраас нааштай сайн зүйл бол өдөр өдрөөр дандаа гарч байдаг юм энд Засгийн газрын оруулсан хувь нэмэр ч байдаг, хувь нэмэргүйгээр аяндаа гарсан зүйл ч байдаг юм. Түүний нөгөө талаар амьдрал баян болохоор зэрэг муу муухай зүйл ч бий тэрүүнд Засгийн газрын муугаас болсон зүйл ч байдаг, болоогүй зүйл ч байдаг. Тийм учраас би энэ талаар аар саар юм ярихгүй гэж бодож байна.

Ер нь өнөөдрийн Засгийн газрыг огцруулах хамгийн гол шалтгаан бол миний бодлоор бодлого буруу явж байна. Өнөөдөр баян, хоосны ялгааг улам нэмэгдүүлэх, баян нь улам баяжих, хоосон нь улам ядуурах ийм бодлого явж байна. Тийм учраас энэ бодлогын буруу явж байгаа бодлогод залруулга оруулж засаж хөдөөгөө ядуу дунд хэсгээ харах ийм бодлогыг нэг хэсэг хугацаанд явуулах ёстой гэж ойлгож байгаа учраас би Засгийн газар огцрохыг дэмжиж байгаа юм.

Гуравдахь миний ярьсан зүйл бол одоогийн гарч байгаа будлиан болон түрүүн гарч байсан будлиануудын нэг шалтгаан бий. Та бүхэн мэдэж байгаа Ардын элч кинон дээр Дүлзэн цагааны офицерын дэргэд зогсчихоод Дарьбазар гэдэг чинь энэ шүү дээ гээд зогсож байдаг тэрүүн шиг та бүхэн дандаа гадаадын хүнтэй уулзахаараа эд нар хуучин коммунистууд гээд ингэж чичилж байдаг. Хүйтэн дайны уур амьсгалаас салж чадаагүй гадаадын зарим ухвар мөчид хүмүүс тэрийг чинь ашигладаг. Энэнээс болж нэлээн юм гараад байгаа. Энэний зах сэжүүр ч гэсэн өнөөдөр цухалзаж байна. Авилгалтай тэмцэх нь зүйтэй. Тэгэхдээ энийг улс төрийн нөгөө хүчнээ устгах арга мэх болгож хэрэглэж байгаад хамгийн гол нь асуудлын учир оршиж байгаа гэж ойлгож байгаа. Тэгэхээр энэнээс хойш энэ сэтгэлгээнээсээ салаад олон хүн дотор сайн ч бий, муу ч бий аль аль талаас нь хэрэг хийсэн хүн гарч мэднэ. Тэрүүгээр далимдуулахгүйгээр хуулийн дагуу асуудлыг шийдээд явах юм бол энэ хоёр нам Монгол Улсыг ардчилсан замаар нь, хөгжлийн замаар нь аваад явж чадна. Ингээд явахгүй бол дахиад ч будлиан гарна шүү гэдгийг хэлэх байна.

Ер нь бидний хувьд европын намууд шиг гудамжны баркиатын хоёр талаас үзэлцэж байсан ийм хоёр ангийн төлөөлөгчид бишээ. Монголын ард түмний үр хүүхэд. Энийг зохиомлоор ялгаад ирэх юм бол тийм байдалд хүрч болно. Би эцэст нь Оюун гишүүнд хандаж хэлье гэж бодож байна. Би хүний нэр зааж хүн шүүмжлэх юм уу, хүнтэй хэрэлдэх дургүй хүн л дээ. Тэгэхдээ бас өөрийн чинь ёс суртахуун залуу хүний хувьд их доройтож байгаа юм шиг санагдах юм. Хэдхэн хоногийн өмнө та манай намын хүмүүстэй уулзаад Ардчилсан нам орохгүй бол Засгийн газарт чинь орно гээд явж байсан. Нөгөө талаар би энийг зөв юм уу гэж бодож байгаа. Би энийг 2004 онд Ардчилсан холбоо эвсэл байгуулагдахад Оюун гишүүний нам мөн ороод хэдхэн унтчихаад яасан үмхий юм бэ энэ Ардчилсан нам гээд гараад давхисан тэгээд хэдхэн хоногийн дараагаар буцаад орсон ийм байдлаар битгий улс төр хийж байгаач ээ гэж би ахмад хүний хувьд хэлмээр байна.

Ц.Нямдорж: -Бадамдамдин гишүүний саналыг сонсоё.

Р.Бадамдамдин: -2000 оны төсвийг бид нар 1999 онд баталж байсан төсвийн нийт зарлагын хэмжээг 390 тэрбум төгрөгөөр баталж байсан юм. 2005 оны төсвийг бид нар 760 тэрбум төгрөгөөр баталсан. Энэ бол төсвийн хэмжээ бараг 2 дахин нэмэгдлээ 4 жилийн хугацаанд. Энэ их мөнгийг манай татвар төлөгчид, манай ард түмэн бий болгосон байгаа юм. Харамсалтай нь энэ мөнгө нэмэгдсэнээрээ манай ард түмний амьдрал 2 дахин сайжраагүй, ядуурал буураагүй. Дэлхийн банкны судалгаагаар 2000 онд ядуурал З0 хувь байснаа 2004 онд 60 хувь гэж гараад энэ их буруу судалгаа байна худлаа мэдээ байна гэж шүүмжлээд Засгийн газар 40 хувь болгосон л доо тэгэхдээ ядуурал өссөн байх юм. Тэгэхээр ядуурлыг төсвийг нэмээд байснаараа бид нар засаж чадаагүй юм байна гэсэн ийм үр дүн харагдаж байна. Тэгээд үргэлжлээд бид нар төсвөө нэмж байна. Төсвөө нэмээд сая энэ жилийн 2006 оны төсвийг батлахдаа 10, 10 саяар сонгуулийнхаа тойрогт өөрийн дараагийн сонгуулийн сурталчилгаа болгож хийдэг байсан мөнгийг 100 сая болгоод ингээд нэмээд явж байгаа нь энэ ядуурлыг бууруулах арга зам бишээ. Энийг янз янзаар тайлбарлаж байна л даа. Зарим нь энэ дээрээ хариуцлага хүлээх ёстой, ард түмэн ядуу байгаад тухайн үеийн Засгийн газрууд хариуцлагаа хүлээж явах ёстой гэж хэлж байна. Одоогийн Засгийн газрын огцорч байгааг тэгж тайлбарлаж байна. Одоо ард түмний амьдрал муу байгаа учраас хариуцлагаа хүлээгээд огцорч байгаа юмаа гэж тайлбарлаж байна. Зарим хүмүүс хувьчлал хийсэнтэй, ард түмнийг өмч хөрөнгөтэй болгож малыг, орон сууцыг, үйлдвэр, аж ахуйн газруудыг хувьчилсантай холбож тайлбарлаж байна тэрнээс болоод ядуу зүдүү бүх юм чинь байгаад байгаа шүү гэж. Тэгэхээр энийг манай ард түмэн өөрсдөө шүүж тунгааж бодож байгаа гэж ойлгож байна.

Авилгалын тухай олон ярьж байна. Авилгалын хууль, авилгалын эсрэг мөрийн хөтөлбөрийг 1999 онд бэлэн болгосон байсан юм. Харамсалтай нь тэр үед Засгийн газрууд ээлж дараалан огцроод батлаагүй өнгөрсөн. Гэтэл 2000-2004 онд авилгалын хууль ерөөсөө салхи ороогүй явж ирсэн байх юм. Энд хэн нэгэн хүн хариуцлага хүлээх ёстой юм шиг санагдаж байна.

Би Хойд Солонгос Монголын Парламентын бүлгэмийн даргын хувьд Хойд Солонгост нэлээн олон удаа очсон. Өмнөд Солонгост очдог. Энэ хоёрыг харьцуулаад харахад өдөр шөнө шиг, Хойд Солонгост ядуурал, өлсгөлөн, хямрал, шорон, гяндан эрх чөлөөгүй байдлууд ноёрхож байдаг. Өмнөд Солонгост хөгжил, цэцэглэл явж байдаг л даа. Бид нар хойд Солонгосын амьдралаас Өмнөд Солонгос шиг ийм нийгэм рүү хүсэж тэмүүлж байгаа юм. Харамсалтай нь хуучин дэглэмийн үед бид их амжилт олсон нь зөв байсан, ардчилал, зах зээл гэснээс болоод өмнөд Солонгос шиг бий болох гэсэн энэ нийгмийн тогтолцоо, энэ хуулийг бий болгосноос болоод буруу муухай юм үүсээд байгаа юм шиг ийм юмнуудыг ярьж байгааг сайн ойлгохгүй байна.

Засгийн газрууд хариуцлага хүлээх тухай ярьж байна. 1996-2000 онд Засгийн газар хэтэрхий их хариуцлага хүлээж бүх бурууг өөр дээрээ авч олон Засгийн газар огцорсон ингэлээ гээд сайн юм болоогүй. 2000-2004 онд Засгийн газар ерөөсөө хариуцлага хүлээхгүй, шүүмжлүүлэхгүй ч магтуулаад үзсэн ингээд сайн юм болоогүй. Одоо ямар зам үлдсэн бэ гэхээр Парламент өөрөө хариуцлага хүлээх ийм арга зам үлдээд байгаа энийг Гүндалай гишүүн дэвшүүлэн тавьж байна би энийг дэмжиж байна. Ер нь парламент хариуцлагаа хүлээнэ шүү хэрвээ энэ байдал сайжрахгүй ийм байдалтай байх юм бол Засгийн газар хүлээж үзээд, хүлээхгүй байж үзээд үр дүн байхгүй нь харагдсан шүү дээ. Тэгэхээр парламент хүлээж Үндсэн хуулийнхаа дагуу, бусад хуулийнхаа дагуу хуулийн хэмжээнд шинэ сонголт, ээлжит бус сонгуулийг дахин явуулмаар байна.  

Ц.Нямдорж: -Ганхуяг гишүүний саналыг сонсоё.

Д.Ганхуяг: -Өнөөгийн байдлаар Монгол Улсад бодлого тодорхойлох, хэрэгжүүлэх тухайн үеийн УИХ, Засгийн газрын үйл ажиллагааны хүрсэн түвшин эцсийн гүйцэтгэлийг дүгнэдэг улс төрөөс хараат бус байгууллага болон эрх зүйн зохицуулалт байхгүй байна. Энэ дээр юу хэлэх гээд байгаа юм бэ гэхээр 2004 онд хүрсэн Монгол Улсын эдийн засаг, нийгмийн байдлын түвшин яг өнөөгийн байдлаар Монгол Улсын Улсын Их Хурал, Засгийн газрын үйл ажиллагааны хувьд хүрсэн түвшин, гүйцэтгэлийг дүгнэх ийм механизм байхгүй байна. Бид юу хэлэх вэ гэхээр ийм өөрөөр хэлбэл төрийн бодлогын хэрэгжүүлэх түвшин, бодлого тодорхойлох түвшин, гүйцэтгэлийн түвшинг тодорхойлох хууль байхгүй учраас хариуцлага тооцох улс төрийн хүчин, улс төрчид олддоггүй ээ. Тийм учраас Улсын Их Хурлын хугацаанд энэ эрх зүйн орчныг бий болгох шаардлагатай гэж бодож байна. Өөрөөр хэлбэл бид хариуцлагатай байх шаардлагатай. 

Өнөөгийн Засгийн газрын мөрийн хөтөлбөр ард түмний олон ургальч үзэл бодол, хүсэл бодол, тулгамдсан асуудлыг шийдэхээр тулгуурласан, үндэслэсэн Засгийн газрын мөрийн хөтөлбөр байсан. Гэтэл менежментээр хэлэхэд хэрэгжүүлэх, бодлого тодорхойлох хүмүүс нь оролцсон, өөрөөр хэлбэл ард түмний жинхэнэ асуудлыг шийдвэрлэхэд оролцсон хүмүүс энэ асуудлыг шийдвэрлэдэг ийм Засгийн газрын мөрийн хөтөлбөр байна. Мөрийн хөтөлбөрөөр бид олон ургальч үзэл, нийгмийн тулгамдсан асуудал дээр тулгуурлаж боловсруулж чадсан гэж үздэг. Дөнгөж хэрэгжүүлж эхэлж байхад ийм асуудал болж байна. Улс төрийн тогтворгүй байдал, тэрнээс үүсэх шалтгааны хувьд хэн хохирдог вэ гэхээр ард түмэн хохирдог энийг бид бүгд мэдэж байгаа. Тийм учраас Засгийн газрын мөрийн хөтөлбөрийг батлаад хэрэгжүүлэх чиглэлээр ажиллаж эхэлж байсан. Тийм учраас хэрэгжүүлэх нь үлдсэн төлөвлөлтийг сайн болсон гэж үзэж байгаа. Аливаа асуудлыг шийдэхэд төлөвлөлт 50 хувийн нөлөөтэй байдаг. Тийм учраас төлөвлөлт сайн болсон одоо хэрэгжүүлэх үлдсэн. Би энэ дээр үндэслэн хэлэх зүйл байна.

Ер нь сонгодог утгаараа Ардчилсан улсын парламентад сөрөг хүчин гэдэг бол асар их үүрэгтэй энийг та бүхэн мэдэж байгаа. Нээлттэй засаг, төрийн үйл ажиллагаа нээлттэй байх ёстой, хяналт байх ёстой, өөрөөр хэлбэл энэ хувь хүний өмч биш ард түмний татвараа төлсөн нийгмийн баялаг, эсвэл ард түмэнд байгаа онцлог болсон нийгмийн баялгийг хуваарилахад хяналт тавьдагаараа онцлогтой юм. Тийм учраас би энэ удаад Ардчилсан намын УИХ-д сонгогдсон гишүүдээсээ Ардчилсан хүчин бол УИХ-д сөрөг хүчин болж үзээгүй. Тийм учраас сөрөг хүчнийхээ үүргийг гүйцэтгэе. Өөрөөр хэлбэл УИХ дээр эрх зүйн орчныг боловсронгуй болгоход бүх хүчээ дайчлан ажиллая. Манай өрсөлдөгч гэдэг юм уу хамтран ажиллагч улс төрийн хүчний хувьд хэрэгжүүлэх, УИХ-ын гүйцэтгэх засаглалдаа хяналт тавих үүргийг гүйцэтгэх боломжийг олгож өгөөч ээ.

Нөгөө талаас УИХ дахь Ардчилсан намын гишүүддээ бид сөрөг хүчний байр сууринаас хандъя, дэлхий нийтээр тогтсон энэ жаягийг хэрэгжүүлье. Энэ дээр өрсөлдөгч, өөрөөр хэлбэл ард түмний, улс орны хөгжлийн төлөөх нэг зорилттой улс төрийн хүчний энэ тал дээр тулгуур бодлоготой ажиллаач ээ гэж хүсэх байна. Гэхдээ нэг зүйл байна. Өрсөлдөгч улс төрийн хүчнийхээ хувьд бага зэргийн харамсаж байгаа зүйл байна. Энэ нь юу вэ гэхээр өнөөдөр Ардчилсан хүчинд буруу өгөх гээд нийгэм хүлээж авахгүй. Эцсийн үр дүнд өнөөдөр засгийн эрх солигдож байгаа энэ асуудал, энэний өмнө өөрөөр хэлбэл засгийн эрхийг барьж байсан та бүхэн асуултгүй мэднээ. Тийм учраас энийг ойлгооч ээ гэж хүсэх байна.

Ц.Нямдорж: -Дэмбэрэл гишүүний саналыг сонсоё.

Д.Дэмбэрэл: -Ер нь Ардчилсан тогтолцооны үед олон Засгийн газар унаж босохыг үзлээ. Олон Засгийн газар огцорч, огцруулж заримыг нь ингэж ажиллаж байна. Тэгэхээр Засгийн газартаа ажиллах хяналт тавих тэрний дээд хэлбэр нь Засгийн газрыг огцруулах асуудал байгаа. Засгийн газрыг огцруулж байгаа асуудал бол УИХ Засгийн газартайгаа хариуцлага ярьж байгаа хэлбэр шүү дээ. Одоогийн энэ огцруулах тухай асуудлыг МАХН энийг зохион байгуулаад тулган хүлээлгээд байна гэж би тэгж үзэхгүй байна. Засгийн газартайгаа ярьж чаддаг парламент уу үгүй юу, эцсийн хариуцлагыг тооцож чадах уу, үгүй юу. Жишээлбэл, өнөөдрийн нийгмийн байдлыг бид нар аваад үзье. Яаж байна. Ажилгүйдэл, өлөн зөлмөн амьдрал, хүмүүсийн бухимдал энэ болгоныг Засгийн газар хариуцаж ажиллах ёстой биз дээ. Ийм түвшинд хүрээд ирсэн болохоор чинь энэ хариуцлагыг УИХ байж байгаа юм бол өөрийгөө тараахын өмнө Засгийн газартаа хариуцлагаа тооцож байх журам нь үндсэндээ Үндсэн хуулийн асуудал шүү дээ энэ утгаар хандаж байна гэж бодож байгаа юм. Хуучин Энхсайханы Засгийн газрыг үнэхээр нэг улс төрийн үүднээс унагааж байсныг санаж байна. 1998 онд Элбэгдоржийн толгойлж байсан Засгийн газар Наранцацралтын Засгийн газрыг тодорхой асуудлаар бид нар хариуцлага тооцож байсан. Тэглээ гээд буруу зүйл байгаагүй. Өнөөдөр нийгмийн амьдралыг ийм түвшинд авчрахад парламент буруутай, Засгийн газар нь цэвэр сайхан ажил сайтай байж байгаад ийм байдалд хүрсэн гэж хэн ч хэлэхгүй шүү дээ ийм байдалд хүрснийг Засгийн газар хариуцах ёстой биз дээ энэ хариуцлагыг бид нар хэлж өгөх ёстой хүмүүсүүд нь энэ УИХ мөн биз дээ, яагаад хүмүүс ингэж жагсаал хийгээд гудамд гараад байна вэ болохгүй л байхгүй юу. Засгийн газар энэ ажлыг хариуцаж байгаа энэ байгууллага үүргээ биелүүлээгүй байгаа. Яг ингэж үзэх юм бол Засгийн газар үнэхээр хариуцлагын үүднээсээ авч зуруулах асуудал гарч ирж байна.

МАХН-ын удирдах зөвлөл Засгийн газрыг огцруулах асуудлыг түлхчихлээ энэ удирдах зөвлөлөөс болчихлоо тэгээгүй ээ би удирдах зөвлөлд ажилладаг. Манай Засгийн газрын гишүүд удирдах зөвлөлд асуудал тавьсан болохоос биш удирдах зөвлөл нь Засгийн газартаа, гишүүддээ асуудал тулгасан юм биш ээ энийг өчигдрөөс хойш нэлээн буруу гуйвуулж ярьж байна. Засгийн газрыг хамгаалах нэг үндэслэл болгож яриад байгаа нь зүйд нийцэхгүй байна. Цаана нь хэдийгээр МАХН байгаа ч гэлээ гэсэн үндэслэлтэйгээр асуудлыг сонсож гишүүдийнхээ саналыг сонсож байж тавьсан юм. Үнэн хэрэг дээрээ Засгийн газрын кабинет айл, гэр бүл болж амьдарч чадахгүй гэдгээ жил 6 сарын хугацаанд харуулаад цаашаа ийм байдлаар ажиллах юм бол Монголын, энэ төрийн шийдвэрлэх асуудлыг шийдвэрлэж авч явах боломжгүй гэдгээ харуулаад ийм л түвшинд хүрсэн учраас Засгийн газар огцроход хүрч байнаа гэж үзэж байгаа юм.

Кабинетын хагас нь огцоръё гээд байхад бид нар та нар ажилла, ажилла гэж хэлээд байх боломж үнэхээр бага байна. Өнгөрсөн оны 8 сард ингэж хэлэхэд нь та нар ямар ч гэлээ гэсэн хүчинддэг юм уу, хүчиндүүлдэг юм уу ажиллаж бай гэсэн, дахиад болохгүй байна гэхээр одоо та нар байж бай гэж хэлэх боломж байхгүй. Ийм учраас Засгийн газрын кабинетийн хагас нь огцорсон болохоор одоо огцрохоос өөр аргагүй болжээ гэж хэлэх гэж байна.

Ц.Нямдорж: -Энхсайхан гишүүний саналыг сонсоё.

М.Энхсайхан: -Энэ Засгийн газар МАХН-ын, Ардчилсан намын хамтын Засгийн газар. Тийм учраас амжилт оноо байдаг бол энэ хоёр намд ногдоно. Алдаа эндэгдэл байдаг бол энэ хоёр намд ижилхэн ногдоно гэдгийг хэлмээр байна. Ер нь энэ Засгийн газар ажиллаад 1 жил 5 сар болж байна. Нийгэмд олон үүссэн хүндрэл бэрхшээлтэй асуудлын хариуцлагыг энэ Засгийн газар үүрнэ гэж хэлж чадахгүй. Гэхдээ энэ Засгийн газарт хийсэн ажил зөндөө бий, амжилтууд зөндөө бий. Энэ амжилтууд дотроос би зөвхөн хоёрыг хэлмээр байна. Хамгийн түрүүнд иргэний нийгэмд үгээ хэлдэг, бололцоо, тэдэнтэй харилцдаг, уулздаг, санааг нь авдаг ийм соёлыг энэ Засгийн газар тогтоож өгсөн энийг амжилт гэж хэлэх гэж байна.

Нөгөө талаас ядууралтай тэмцэнэ гэдэг бол үнэн хэрэгтээ нийгмийн баялгийг шударга хуваарилах тухай асуудал. Монголчууд юм бүтээж чадаж байгаа, бүтээсэн юмыг зөвхөн цөөхөн хэдэн хүмүүс нь аваад идчихэж байгаа шүү дээ. Тийм учраас нийгмийн баялгийг шударга хуваарилах анхны алхам болсон 637 мянган хүүхдэд жилд 18 тэрбум төгрөгийг хуваарилж эхэлсэн. Энэ бол та бидний хамтарч хийсэн, энэ Засгийн газрын хамтарч хийсэн том амжилт гэж хэлмээр байна. Энэ бүгдийг хийхэд Ерөнхий сайд чухал үүрэг рольтой байсан. Ардчилсан нам энэ Засгийн газрыг байгуулахдаа өөрийнхөө дотроос боловсрол, туршлагаараа чадалтай хүнээ илгээсэн. Тийм учраас би Ерөнхий сайдад өнөөдөр юм хийе, хийсэн юмныхаа үр дүнг үзье гэж хүсэл эрмэлзлэлээр оргилж байгаад бас элдвийн алдаа, оноотой үг хэлж байсан бол би тэрийг ойлгож чадаж байна. Ямар ч байсан энэ хүний, энэ Засгийн газрыг толгойлоод хийж байсан ажил, шинэлэг хандлагуудыг бид хүлээн зөвшөөрөх хэрэгтэй, энүүгээр бахархах хэрэгтэй гэж шууд хэлмээр байна.

Надад энэ Засгийн газрыг огцруулах, огцруулахгүйн тухайд элдэв юм ярихгүйгээр ганцхан үндэслэл хангалттай байгаа юм. Тэр нь юу вэ гэхээр зэрэг 10 сайд огцоръё гэж хэлж байхад бид дургүй ламд сахиж байж сахил хүртээнэ гэж байж болохгүй энэ хүсэлтийг хүлээж авахаас өөр зам байхгүй гэж хэлмээр байна.

Дараагийн асуудал нь, цаашид яах вэ гэдэг асуудал. Цаашид яах вэ гэдэг асуудал дээр би 2004 оны сонгуулийн дүнг хүндэтгэх хэрэгтэй. Энэ сонгуулийн дүн юу гэж байгаа вэ гэхээр та бүгд хамтарч ажилла гэж хэлж байгаа юм. Тийм учраас МАХН, бусад намуудтай энэ талаар хамтарч ажиллахад бэлэн байна гэдэг ийм зүйлээ хэлээд байгааг би маш зүйтэй байна гэж хэлмээр байна энийг зөв харж Ардчилсан намынхан ч гэсэн энэ дээр хамтарч ажиллах, шинэ Засгийн газрыг байгуулж цаашид ажиллахад нь цаад бэрхшээл үүсэхгүй, өргөн зам нээх гэж ажиллах нь сонгогчдын эрх ашигт нийцнэ гэж хэлмээр байна.

Тийм учраас энэ асуудлыг шийдсэний дараа шууд сонгогчдын эрх ашгийн үүднээс, олон түмний эрх ашгийн үүднээс илүү алдсан алдаан дээрээ тулгуурлаж яаж зөв болгох вэ гэдгээ бодсон аль аль талаасаа үг хэлээ цэнэсэн, элдвийн юмаар бие биенээ доромжлохоо больсон ийм байдлаар цаашаа ажиллах нь зүйтэй шүү гэж хэлмээр байна би ингэж ажиллаж чадна гэдэгт та бүгдэд итгэж байна. Амжилт хүсье.

Ц.Нямдорж: -Баярсайхан гишүүний саналыг сонсоё.

Ц.Баярсайхан: -Миний хувьд хамтарсан Засгийн газрын бүрэлдэхүүнд орж жил 6 сар ажиллалаа. Энэ Засгийн газрын бүрэлдэхүүнд орж ажиллаж байсан МАХН-ын гишүүд хийгээд Ардчилсан намын гишүүд Ерөнхий сайдтайгаа хамт бид нэг чиг зорилготойгоор мөрийн хөтөлбөрөө хэрэгжүүлэх гэж ажилласан. Ажилласан энэ он жилүүдэд мэдээж тодорхой хэмжээний олсон ололт, амжилт, хийсэн зүйлүүд бий. Алдсан зүйл ч бий байхаа. Энэ талаар гишүүд тодорхой хэмжээнд ярьж байна. Гэхдээ бидний оносон нь илүү болов уу гэж бодож байгаа. Яагаад гэвэл тодорхой хэмжээнд бие биендээ хяналттай, хамтын шийдвэр гаргаж байсан ийм цаг үеэ гэж хэлмээр байна. 

Ялангуяа өнөөдөр Засгийн газрыг огцруулах асуудалтай холбоотойгоор нийгмийн хамгааллын асуудал, тэтгэвэр тэтгэмжийн асуудал, ядуурал хавтгайрсан гэсэн ийм тоонууд ярьж байна. Өнөөдөр шилжилтийн үед аль ч Засгийн газар нийгмийн асуудлыг бүрэн цогц шийдэх ямар боломж байсан юм бэ гэдгийг та бүхэн өөрсдөө бодох хэрэгтэй байхаа.

1998 онд хийгдсэн ядуурлын үзлэгээр ядуурал 36.6 хувьтай байсан юм. 2000 онд МАХН сонгуульд орохдоо түмнээ ядуурлаас гаргая, төрөө хямралаас гаргана гэсэн ийм уриатайгаар орсон. 2003 онд хийгдсэн судалгаагаар нөгөө ядуурлын чинь тоо хэмжээ З6.5 гэж зарлагдсан, судалгааны ажил явуулсан хүмүүс чинь 45 хувьтай гарчихлаа, тоо бага зэрэг засварлагдлаа гэсэн ийм зүйл 2004 онд мэдээлэгдэж байсныг та бүхэн бүгдээрээ мэдэж байгаа. Цаг зуд болсон, мал ихээр хорогдсон, үнэхээр хүнд бэрхшээл байсан энэ улмаас хүмүүс тодорхой хэмжээгээр ядуурсан. Хил гаалиар малчид 5, 10 кг ноолуураа цааш нь хил гаргах гэхээр болдоггүй, 5, 10 тн-оор нь болохоор хээл хахуулиа өгөөд гардаг тэр юм чинь үнэхээр хэрээс хэтэрсэн шүү дээ. Тэр хэмжээгээр зах хязгаарын ард түмэн ядуурч байгаа шүү дээ тийм учраас тодорхой хэмжээнд бодолцох ёстой байхаа гэж бодож байна.

Хамтарсан Засгийн газар цалин хөлсийг нэмэгдүүлэх, тэтгэвэр, тэтгэмжийг нэмэгдүүлэх талаар тодорхой шийдвэрүүд гарсан. Монгол Улсын парламент энийгээ шийдсэн. Өнөөдөр цаана нь мөнгө байна гэж байна гэтэл өнөөдөр татварын шинэчлэлийг хийхэд улсын төсөвт тодорхой эрсдэл гарахаар байж байна. Дээр нь Монгол Улсын төсөв чинь төсөвлөгдсөн байдлаараа 89 тэрбум төгрөгний алдагдалтайгаар төлөвлөгдсөн байгаа, дээр нь банкинд 100 тэрбум төгрөгний өртэй байж байгаа. Тийм учраас олсон ололт, амжилтуудаа бататгаад авч байх хэрэгтэй байхаа гэж бодож байна.

Цаашдаа нийгмийн хамгааллын чиглэлүүдээр олон сайхан санал гарч байна л даа. Судалгаанаас үзэхэд үндсэндээ өнөөдөр Улаанбаатар хотод амьдардаг нэг өрхийн сарын хэрэгцээ гэхэд 300-500 мянган төгрөгний хэлбэлзэлтэй байна шүү дээ. Тэр хэмжээнд хүрээд төсвийнхний цалинг нэмнэ гэх юм бол дор хаяж төсвийн байгууллагын нэг ажилтанд 250 мянган төгрөг өгье гэж бодъё тэгвэл тэтгэврийн хэмжээ нь 150-60 хувь байнаа даа өөрөөр хэлбэл ажиллаж байгаад тэтгэвэрт гарахдаа цалингийнхаа 75 хувь орчмоор гардаг гэж үзэх юм бол ийм хэмжээний мөнгийг гаргачих юм шиг, дараагийн Засгийн газар шийдчих юм шиг ярьж байгаад дотроо эргэлзэж сууна, бололцоотой юмаа амлаарай гэж хэлэх гэж байгаа юм. Яагаад гэвэл энэ түвэгтэй асуудал, та бид бүгдээрээ хамтраад энийг шийдэх гэж явна шүү дээ гэдгийг хэлмээр байна.

Эцэст нь хэлэхэд үнэхээр Монгол Улсын Засгийн газрыг огцруулснаар засаглалын хийдэл, завсардал гарч нийгмийн дэг журамгүй байдал, замбараагүй байдал газар авах вий гэдэгт санаа зовниж байна. Тийм учраас парламентад суудалтай намууд, ялангуяа энэ бүхнээс үүдэн гарах хариуцлагыг үүрэх МАХН энэ дээр туйлын зөв бодлого явуулаасай, хүний эрх, эрх чөлөөг дээдлэхийн зэрэгцээгээр хүчирхийлэл гаргахгүй талаар зөв зүйтэй бодлого явуулаасай гэж бодож байна.

Ц.Нямдорж: -Батбаатар гишүүний саналыг сонсоё.

Б.Батбаатар: -Үндсэн хууль батлагдсан өдрөөр Үндсэн хуулиа их сайхан тэмдэглэж байх шиг байна манай нөхдүүд. МАХН бол дотооддоо үүссэн зөрчлийг гадагш нь гаргаж тавьж өөрсдийгөө нэг цагираг, хайрцган дотроо барих гэсэн асуудал байгаа юм болов уу гэж боддог юм. Юу вэ гэхээр 2003 онд би ярилцлага өгч байсан тэрэн дээр энэ үгийг гарчиг болгоод, хэлээд тэр ярилцлагыг өгч байсан. МАХН, гитлер хоёр юугаараа адилхан бэ гэж. Тэгэхдээ би энийг фашизм гэдэг утгаар нь адилтгаагүй шүү арга барилынх нь хувьд адилтгасан юм та бүхэн битгий дайраарай. Юу вэ гэхээр Германд дотоод зөрчлөө арилгахын тулд өнөөдөр МАХН өөрийнхөө намын тугийг шатаагаад оруулж ирж энд энэ жүжгийг тоглож байгаатай адилхан Рекстагийг гитлер шатааж байсан. Яг тэрэнтэй адилхан МАХН энэ дотоодод байгаа бухимдал, ядуурал энэ бүх юмыг Мянганы зам, бусад олон янз бүрийн зүйлээр гаргаж ирж тэр лүү анхаарлыг хандуулж ингэж явж байна гэдгийг хэлж байсан тэр арга барилыг нь хэлсэн юм түүнээс би үзэл санааг чинь арай хэлээгүй байна.

Энэтэй адилхан өнөөдөр МАХН дотоод зөрчлөөрөө Засгийн газрыг огцруулж тэрэн дээрээ буцааж гаргаж ирэх ийм төрийн эргэлт хийж байна. Энэ дээр Үндэсний эрх ашиг гэдэг юм байна уу, энэ талаар бодсон юм байгаа юу энэ дээр үндэсний эрх ашгаа бодоогүй гэж бодож байгаа. Өнөөдөр Энхболд даргаас энэ зөвшилцөл, 65 дугаар тойргийн сонгуулийн асуудал, энэ бүх юман дээрээ үнэн байсан юм уу, тэр гэрээ байгуулсан чинь үнэн юм уу энэдээ тууштай байж чадаж байгаа юм уу гэхэд тэр гэрээг байгуулснаас З хоногийн дараа тэр зөвшилцөл байхгүй гэдгийг өнөөдөр хэлсэн. З хоногийн дараа байхгүй болсон юм бол З хоногийнх нь дараа хэлэхгүй яасан юм бэ. Яагаад тэгж дарж, нууж явж байгаад өнөөдөр хэлж байгаа юм бэ өнөөдөр асуудал шийдэх, төрийн хэргийг шийдэх асуудал дээр хүчирхийллийн маягаар, хүч түрсэн маягаар ханддаг болсон. Мөн МАХН-ын гишүүд дангаараа биш дээрээс нь Их Хурлын 76 гишүүн 76-уулаа ард түмний төлөөлөл болж Их Хуралд орж ирсэн, бага ард түмэн дотор орж ирсэн. Түүнээс биш тойргоосоо 100 хувийн саналаар сонгогдсон нэг ч гишүүн байхгүй. 100 хувийн саналаар сонгогдсон бол миний сонгогчид тэгж үзэж байна гээд бардам ярихыг зөвшөөрнө. Тэгэхээр тэнд байгаа сонгогчдын нөгөө талд нь санал өгсөн, өрсөлдөж байсан хүнд чинь нам, эвсэл, хүчинд санал өгсөн хүмүүсийн төлөөллийг, тэдний эрх ашгийг давхар бодох ёстой гэдгийг анхаарах ёстой байсан.

Мөн Засгийн газрыг хуйвалдаанаар байгуулсан гэж МАХН-ын гишүүд яриад байна. Засгийн газрыг байгуулахад МАХН хамгийн олон суудал авсан нам гэдэг үүднээсээ бусад нам, эвсэл санал тавьж байгаад байгуулсан шүү. Хэрвээ санал тавьж байгаа хуйвалдаанаар байгуулсан гэж өнөөдөр МАХН-ын гишүүд хэлж байгаа бол тэр санал тавьснаараа хуйвалдсан нь МАХН болох нь. Өнөөдөр тэр байдлаараа дахиад явж байна. Өнөөдөр МАХН бүх шатанд засгийн эрх барьж байна. Орон нутаг, хөдөө, аймаг, сум, баг, хороо хаана байдаг юм өнөөдөр Их Хурлын танхим дотор хүртэл олонхиор хүч түрж асуудлыг гаргаж ирж байна. Засаг барьж байгаа бүх шатанд засаг барьж байгаа хэрнээ бас эрээлхдэг, нэрэлхдэг, ичдэг, ядахдаа аягүй ч гэсэн нэрэлхдэг, ичдэг байгаасай. Мөн саяхан Памела Слуц үг хэлсэн байна лээ, телевизээр. Тэгэхэд энэ зүйлд их харамсаж байна гэсэн байна лээ. Энийг давхар бодоосой гэж бодож байна. Улс төрийн үүднээс гэж байна. Өнөөдөр Монгол улсын эв нэгдлийг хангах, эв нэгдлийн бэлгэ тэмдэг гээд Yндсэн хуулинд заагдчихсан Ерөнхийлөгч засаг төрөө дуртай ч бай, дургүй ч бай та нар эргээд ярьж үзээч, эргээд хамтарч ажиллая хичээгээч гэж хэлэх ёстой байтал 1996 оноос хойш энэ танхимд орж ирснээс хойш тувт Засгийн газар огцрох ёстой гэж хэлсэн. 

Ц.Нямдорж: -Гончигдорж гишүүний саналыг сонсоё.

Р.Гончигдорж:
-Шалтгаанд шалтаг олон шалтаганд бантаг олон гэж үг байдаг л даа. Энэ хуралдаан дээр сууж байхад 3 шалтгаан байсан юм. Эрх зүйн чадамгүй, арга барил нь нийлэхгүй, хардлага, сэрдлэгтэй байна гэж. Гэтэл өнөөдөр МАХН-аас сонгогдсон гишүүд болохоор ерөөсөө энэ Засгийн газар ажиллаж чадахгүй байна, ажил нь муу байна. Ийм зүйлийг хийхгүй байна, тийм зүйлийг хийхгүй байна гэсэн ийм шүүмжлэл гаргаж байна л даа. Тэгж байгаа юм бол яагаад анхнаасаа шалтгийг гурвалж тооцох биш, шалтгааныг нь гаргаж ирээд, үндэслэлийг нь гаргаж ирээд, бидэнтэй гэрээнийхээ дагуу нэг талаас цуцлахгүй гэсэн тэрнийхээ дагуу яриад, дүгнээд, цаашид болохгүй нь, энэ нь бүтэхгүй гээд асуудлыг яагаад тавиагүй юм бэ гэдэгт би гайхаж байгаа юм.

Энийг гайхаж байгаад учрыг нь олохдоо МАХН-ын өнөөгийн удирдах зөвлөл өөрийнхөө 10 сайдыг маш муу ажилласан, хариуцлагагүй ажилласан, та нар огцрох ёстой гэж дүгнэлт гаргаад огцрох асуудал дээр нь гарын үсгийг нь зуруулсан юм байна. Ардчилсан нам тэгж үзэхгүй байгаа. Ерөнхий сайд Засгийн газрын 17 гишүүн сайн ажиллаж байгаа. Хийж бүтээсэн зүйлүүд их байгаа. Цаашаа хийж бүтээх зүйлүүд их байгаа. Яагаад гэвэл ингэж чадах парламент дахь хамтарсан түшиг нь байгаа учраас ингэж үзэж байгаа.

Хэрэв та нарын хэлээд байгаа тэр үзүүлэлтүүдээр өнөөдөр энэ Засгийн газрыг огцруулж байгаа гэвэл 2000-2004 оны үзүүлэлтүүдтэй харьцуулаад үз. Зөвхөн тоон үзүүлэлт биш динамик үзүүлэлттэй нь. Нэг оноос дараагийн онд ямар байдалтай явав гэдэг дээр. Ядуурлыг нь аваад үз, ажилгүйдлийг нь аваад үз, эдийн засгийн өсөлтийг нь аваад үз, инфляцийг нь аваад үз, төсвийнх нь алдагдлыг аваад үз. Тэгвэл 2000-2004 онд Засгийн газар энэ шинжээрээ бол жил болгон огцрох байсан байна. Гэхдээ хяналтгүй байсан учраас, дангаараа байсан учраас энийг хийгээгүй. 

Хоёрдугаарт, бүр яриад эхлэхээр Ерөнхий сайд болохгүй байна гэдэг асуудал руу орж байна. Хэрэв зөвшлийн үед МАХН-аас Ерөнхий сайд нь байгаад Ардчилсан намаас УИХ-ын дарга байсан бол энэ асуудлыг та нар тавихгүй. Ингээд үзэх юм бол энд тавьж байгаа өнөөгийн удирдах зөвлөлийн, өнөөгийн гэдгийг тодотгоё. Өнөөгийн удирдах зөвлөл энэ асуудлыг намынхаа асуудлыг шийдвэрлэхийн тулд намын эрх ашгийг үндэсний эрх ашгаас дээгүүр тавиад энэ асуудлыг хийж байна. 

Нөхөд өө, Yндсэн хууль гэдэг түрийнд хийж явдаг хутга биш. Тэргүүнийхээ дээр залж яваад, түүнийг дагадаг хууль юм шүү. Өнөөдөр Yндсэн хуулийн дагуу огцруулж байна гэж байна. Yндсэн хууль огцруулах механизм биш юм шүү. Yндсэн хууль огцрохгүй, тогтвортой ажиллуулах үүргийг өгсөн, түүнийг сахиж байх зүйл юм шүү. Өнөөдөр 10 сайд нь өргөдлөө өгснөөр Засгийн газар нь огцорчихлоо гэж. 10 сайд эрхийнхээ хүрээнд тавилаа гэж байна. Биш ээ. Эрхийн цаад талд хамгийн дээд талд нь үүрэг байдаг юм. УИХ энэ сайд нарыг ажилла гэж үүрэг болгоод үүрэг өгөөд сайдаар томилсон. Тэр үүргээ хэрэгжүүлж бай гэсэн. Yүргээсээ битгий няц, замаасаа битгий ухар гэж тавьсан юм. Yндсэн хуулийн үзэл санаа нь ард түмний эрх ашгийг дээрээ тавих тэр үндсэн хуулийн үзэл санаа өнөөдөр байгаа юм. Тэр үүднээс өнөөдөр Ардчилсан нам энэ Засгийн газрыг огцруулах үндэслэл байхгүй, огцруулж болохгүй гэж хэлж байгаа юм. 

Нөгөө талаас нэгэнт энэхүү гэрээнийхээ дангаараа цуцлахгүй гэсэн асуудлыг зөрчиж дангаараа цуцалж орж ирж байгаа, тэгээд энэ хэлэлцүүлгийн явцад намын дарга Энхболд бид дангаараа хариуцлага хүлээх хүсэлтэй байгаагаа илэрхийлж байна. Өөрөөр хэлбэл энэ үед Ардчилсан нам яаж хамтарч ажиллах вэ? тэгвэл Ардчилсан намд хамтарч ажиллах ганцхан боломж байна. Энэ бол хяналттай парламент, хяналттай Засгийн газар байхын тулд энд хүчтэй 27 гишүүнтэй сөрөг хүчин байх л асуудал үлдэж байна. Энийг бидэнд тулгаж байна. Бидэнд ямар нэгэн орон зай өгөхгүйгээр тулгаж байна. Хэдүйгээр өөрийнхөө мэдэгдэл дотор бусад намуудтай хамтрана гэсэн гоё үг байгаа боловч үйлдэл дээрээ яг үнэн чанар дээр хэлж байгаа үг нь та нар Засгийн газарт орохгүй, бид дангаараа хариуцлага хүлээнэ гэсэн ийм байр суурийг хэлж байна. Болно. Тийм учраас энэ саналыг чинь хүндэтгэж байна.

Би хэрэв дахин Засгийн газар байх юм бол энэ Засгийн газарт орж ажиллахгүй гэж хэлсэн юм. Ер нь Ерөнхийлөгчийн сонгууль болдог, Ерөнхийлөгчийн сонгуулийн дараа нөхөн сонгууль болдог, нэг шинэ УИХ-ын гишүүн энд орж ирдэг, тэр орж ирсэн гишүүн нь намын дарга нь болдог, тэр намын дарга нь дандаа огцрох тухай асуудлыг Их Хурлын танхимд оруулж ирдэг. 1997 оны намар энэ болсон, 2005 оны намар энэ болж байна.

Ц.Нямдорж: -Раш гишүүний саналыг сонсоё.

Р.Раш:
-Миний ойлгож байгаагаар манай намын 10 гишүүн огцрох өргөдлөө бичиж улмаар манай нам Засгийн газрыг огцруулах улс төрийн шийдэл гаргаж байгаа явдлыг зүгээр шүүмжилж болно л доо. Яах аргагүй. Буруутгах гэж ярих юм бол энэ бас хэцүү гэж би ойлгож байна. Өнөөдөр яах аргагүй МАХН Монголын Ардчилсан Нам хоёр Монгол улсын улс төрийн зах зээл дээрх хоёр том улс төрийн хүчин. Яг бие биенгүйгээр ажиллана, явна гэхэд хэцүү гэдгийг ойлголгүй яахав. Гэхдээ манай намын гаргасан мэдэгдэл, захидлаас үзэх юм бол монголын улс төрийн бүх хүчинтэй, УИХ-ын гишүүдтэй хамтарч ажиллахыг одоо уриалсан ийм улс төрийн бичиг баримт байгаа. Энэ дээр бас нэлээн зүйлүүд агуулагдаж байгаа гэж би ойлгож байгаа.

Өнөөдрийн Засгийн газарт бүгдийг би үг хэлсэн зарим хүмүүстэй санал нэг байна, харлуулж, юу ч хийгээгүй, гар хумхиад ширээ тэгнээд сууж байсан гэх юм бол тэрэн шиг худлаа юм байхгүй. Гэхдээ 2005 оны 1-р сараас эхэлж уг Засгийн газрыг огцруулах тухай яриа олон түвшинд хөвөрч эхэлсэн. Энэ нь мэдээж ажилд сайн нөлөө түлхэц өгч чадаагүй гэж би ойлгож явдаг. Яг ард түмэн бол хамтарсан Засгийн газраас, эвслийн Засгийн газраас ихээхэн зүйлийг хүлээж байсан. Их юм гарч ирнэ гэж. Яг хэрэг дээрээ гэхээр зөвшилцөл нэрийн дор дутагдал нуугдаж, хариуцлага суларч, шаардлага дордож, улмаар энэ нь улсын хэмжээний ажилд сайнгүй нөлөө үзүүлж байна уу даа гэх бодол хааяа төрдөг боллоо.

Ер нь шударга ёс гол манай нийгмийн төр засгаас шаарддаг юм тэр. Тэр шаардлага бол хэрэг дээрээ төдийлөн ийм хамтарсан засгийн нөхцөлд хэрэгжүүлнэ гэхэд бэрхшээлтэй байдаг юм байна гэж би ойлгож байгаа. Ийм учраас ямар нэгэн байдлаар улс төрийн өөр гарцыг хайж яаж илүү улс төрийн механизм гэдгийг өргөн хүрээнд, үр ашигтай ашиглаж, хөгжүүлж, тэр нь монголын нийгмийн амьдралын дүр төрхийг өөрчлөхөд нөлөөлөх вэ гэдэг юмыг өөрийн эрхгүй хайх нь зүйтэй гэж ингэж үзэж байгаа юм.

Ц.Нямдорж: - Отгонбаяр гишүүний саналыг сонсоё.

С.Отгонбаяр:
-Засгийн газрыг огцрох тухай тойрсон асуудлын талаар анхнаасаа бид бүхэн бас нэгэн түүхийг эргэн санах нь зүйтэй байхаа гэж бодож байна. 2004 оны 12-р сарын 30-нд Эх орон ардчилал эвслийн үйл ажиллагаа дуусгавар болсон гэдэг шийдвэрийг үндсэн бид Эх орон ардчилал эвслийн удирдлагуудаас Их хуралд мэдэгдсэнээр төгсгөл болсон. Засгийн газрын чадамжтай эсэх, эрх зүйн чадамжийн талын асуудлыг ярих үндэслэл тухайн үедээ УИХ өөрөө Yндсэн хуулийн үзэл санаа, зүйл заалтуудыг зөрчиж, энэ Эх орон ардчилал эвслийг тарсан гэдэг агуулгаар нь авч үзээд эрх зүйн чадамжийг төгсгөл болгох ийм асуудал байсан гэдгийг хэн хүнгүй санаж байгаа байх.

Өнөөдөр Засгийн газрын гишүүдийн тэн хагас нь огцрох өргөдлөө гаргачихаад байгаа энэ асуудал бол өөрөө бид бүхний өнөөдрийн яриад байгаа Засгийн газрыг огцруулах болсон шалтаг, шалтгааныг эрж хайгаад явж байгаа энэ асуудалд угаасаа энэ ойлгомжтой асуудал. Олон тайлбар хэрэггүй гэдгийг бас бид бүхэн бүгдээрээ ойлгож байгаа. Огцрох шалтгаан нь Засгийн газрын танхимд ажиллаж байсан сайдууд маань өөрсдөө хүсэлтээ гаргасан учраас энэ угаасаа дуусгавар болж байгаа асуудал байхаа гэж ойлгож байгаа.

Засгийн газрын танхимд орж ажиллаагүй байгаа УИХ-ын гишүүд энэ Засгийн газрын танхимд ажиллаж байсан сайд нарын зүгээс тавьж байгаа асуудал. Засгийн газрыг сайн муу ажилласан гэдэг асуудалд үнэлэлт дүгнэлт өгөх бид нарын хувьд бололцоо алга. Яагаад гэвэл энэ танхимын үйл ажиллагааг хэдийгээр Засгийн газрын мөрийн хөтөлбөр, үндсэн чиглэл батлагдаад үйл ажиллагаагаа явуулж эхэлснээс хойшхи хугацаанд Их Хурал өөрсдөө Засгийн газраа томилдог, ажиллуулдаг байсан хэрнээ энэ ажиллагаан дээр тодорхой хяналт шалгалт шаардлагуудаа тавьж ажиллаж чадаагүй сул ажилласантай холбоотой гэж би хувьдаа үзэж байгаа.

Тэгэхээр би өнөөдрийн ярьж байгаа асуудлыг нэгэнтээ таарсан тохирсон энэ асуудал нь ойлгомжтой болчихсон байгаа тохиолдолд бид нар энийг зөв зүйтэй гэдэг асуудлыг маргалдаж ярих шаардлага байхгүй болсон байна гэж хэлэх гээд байна. Yндсэн хуулийн заалтаар үндсэндээ өнөөдөр Засгийн газрын огцрох асуудал нь тодорхой болчихсон байгаа тохиолдолд энийг Их Хурал ямар нэгэн тайлбаргүйгээр, ямар нэгэн шалтаг, шалтгаан эрэлгүйгээр шийдвэрлэх ёстой асуудал болжээ гэдгийг хэнээр ч хэлүүлэлгүй бид бүхэн ойлгож байгаа.

Дарааийн нэг асуудал бол Их Хурал үндсэндээ тухайн үедээ хуулиа зөрчиж Эх орон ардчилал эвслийн үйл ажиллагаа дуусгавар болчихоод байхад Yндсэн хуулиа зөрчөөд улс төрийн намуудтай ямар нэгэн хэлцэл яриа хийлгүйгээр энэ Засгийн газрыг цааш нь ажиллуулах бололцоо нөхцлийг бүрдүүлэхийн тулд нэлээн чармайж ажилласан байгаа. Би өнгөрсөн нэг түүхийг дурсахыг хүсч байна. Яагаад гэвэл Засгийн газрын тэргүүн анх энэ Их Хурлын танхимд томилогдсон өдрөө хэлж байсан үгийг бас санах хэрэгтэй гэж бодож байна. Монгол оронд бүхэлдээ нүүрлээд байгаа ядууралтай тэмцэх асуудлыг голчилж ярьж байсан. Тийм учраас энэ асуудлын гол уул уурхай болсон миний сонгогдсон нийслэлийн алслагдсан дүүргүүд байж байгаа. Налайх, Багануур дүүрэг. Энэ дүүргүүдийн хамгийн хүндрэлтэй, монгол улсын ядуурлын гол цэг болсон газар бол Налайх байсан юм. Энэ газарт очиж ядуурлынхаа дайныг зарласан бол тэндээс эхлээчээ гэдэг хүсэлтийг бас тавьж байсан юм.

Yнэхээр ядуурал, хээл хахууль, бусад тавигдаж байгаа, яригдаж байгаа асуудалтай холбогдуулаад энэ Засгийн газрын явуулах, хийх үйл ажиллагаа үнэхээр их байсан гэдэг нь ойлгомжтой. Гэхдээ бид бүхэн үнэндээ өнөөдөр Засгийн газрыг нэгэнтээ сайн муу ажиллаж байна гэдгээ Их Хурал өөрөө хянаж чадаагүй байсан учраас энэ танхимд ажиллаж байсан сайдуудад нь огцроё гэдэг хүсэлтээ илэрхийлчихсэн байсан учраас энийг үнэхээр хуулийн дагуу Их Хурал өөрийнхөө бүрэн эрхийнхээ хэмжээнд авч хэлэлцэх асуудал гарч байна гэж ойлгож байна.

Тийм учраас өнөөдрийн бид бүхний тулгарч байгаа асуудал, хоёр өдөр үнэхээр энд өөрсдийнхөө чин эрмэлзэлээр оршин тогтнож байгаа энэ тулгамдсан асуудлуудыг шийдвэрлэхийн төлөө бид үнэхээр зөндөө их ярилаа. Тийм учраас хуулинд заасан асуудлынхаа дагуу дараагийн ямар нэгэн хэлбэрийн шийдвэрүүд гаргах хүртэлх хугацаанд бид энэ асуудлаа зөв зүйтэй ярьж шийдвэрлэх шаардлага тулгарч байна гэж ойлгож байгаа.

Нийгэмд үүсээд байгаа нөхцөл байдлын талаар өнөөдөр бүхэл өдөржингөө ярилаа. Болж байгаа асуудалтай холбогдуулаад нийгмийн тогтворгүй байдал, эмх замбараагүй байдал үүсч байна.

Ц.Нямдорж: - Одхүү гишүүний саналыг сонсоё.

Д.Одхүү:
-Товчхон эргэж харах, санах зүйл байна, өөрийнхөө хэлж байгаа үгний эхэнд. 2004 оны сонгуульд хэдийгээр Ардчилсан намын гишүүн ч гэсэн бие даан нэр дэвшиж Орхон аймгаас сонгогдсоныхоо дараа хувь хүний хувьд, улс төрийн хувьд миний хувьд нэлээн хариуцлагатай шийдвэр гаргах момент байсан. Тэр үед бие даагчид маань аль талдаа байж орох нь аль улс төрийн нам сонгуульд ялалт авах вэ гэдэг ийм шийдвэрлэх момент миний хувьд иргэдийнхээ сонголтыг хүндлэе, иргэд маань тэгшхэн өгсөн хамтарсан Засгийн газрыг байгуулахад нь дэм болоод аль нэгэн талыг барихгүйгээр тодорхой намын эрх ашгийг хандахгүйгээр иргэнлэг байр сууринаас хандъя гэсэн энэ үндсэн дээрээс шийдвэрээ гаргаад хамтарсан Засгийн газрыг байгуулахад оролцож туслалцаж явсан.

Тэгэхээр миний хувьд энэ утгаар харах юм бол хамтарсан Засгийн газарт ажилласан, ажиллаж байгаа хүмүүс ерөнхийдөө хоёр том намын нэлээн сайн боловсон хүчнүүд орсон, чадамжтай ийм Засгийн газар бүрэлдэж жил хагас ажлаа хийсэн гэж үзэж байгаа. Тодорхой хэмжээгээр хүмүүс ярьж байна. Хүлээлт их өндөр байсан, хүлээлтийн хэмжээнд хүрээгүй, ажил нь муу байсан гэж. Би энэнтэй санал нэгдэхгүй байгаа. Өмнөө тавьсан Засгийн газрын мөрийн хөтөлбөрт тавьсан асуудлуудаа шийдэж явсан. Энэ бол тухайн нэг намын мөрийн хөтөлбөр гэхээсээ илүү ард түмэнд хэрэгтэй зүйлүүдийг бид хийсэн гэж ойлгож байгаа. Тэгэхээр Засгийн газрыг огцруулах үндэслэлийг тавихдаа эрх зүйн чадамжгүй, муу ажилласан гэдэг энэ утгаар асуудлыг тавих нь хамгийн багаар бодоход улс төрийн хувьд соёлгүй асуудал гэсэн ийм хувийн бодол байна.

Эндээс бодоод хэлэхэд ямар нэгэн сайд даргыг солино, сольсноор ажил сайжирдаг бол ер нь олон сольж, сайжрахаар л олон удаа сольж байсан түүх бидэнд байгаа шүү дээ. Бидний энд улс төрийн шийдэл гаргаад, би улс төрийг түрүүнд асуулт тавихдаа ярьсан. Улс төр гэдэг маань өөрөө засгийн эрх мэдлийн төлөө тэмцэл гэж ойлгож байгаа. Улс төрийн шийдэл гаргасан гэж ярьж байгаа бол Засгийн эрхийг авахын төлөө шийдвэр гаргасан. Олонхи болж байгаа нам маань. Энэ хариуцлагаа нэгдүгээрт ухамсарлаж байгаа байх гэж ойлгож байна, тийм үгийг амнаас нь сонсоогүй.

Энэ хариуцлагаа үүрээд явах гэж байгаа бол хувь хүний хувд ч тэр, УИХ-ын гишүүний хувьд ямар ч гэсэн хүчтэй хяналтын байр сууринаас цаашид хандана гэсэн байр суурьтай байгаа. Хамгийн гол эмзэглэж байгаа хоёр зүйл бол нэгдүгээрт улс төрийг, бидний хоорондын суудлаа булаацалдсан энэ тэмцэл манай ард түмэнд хэрэггүй. Энийг гудамжинд гаргаж, гудамжны массыг ашиглахын хэрэггүй гэсэн ийм байр суурьтай байна. Тэр тусмаа хүч хэрэглэсэн, хүний эрх зөрчсөн, хүний бие болон эд хөрөнгөнд хохирол учруулсан ийм алхамаас бид аль аль намууд зайлсхийхийн төлөө бүгдээрээ хамтран ажиллах ёстой гэж цаашдаа бодож байна.

Засгийн газрын асуудлыг хуулийн дагуу шийдэх байх, миний хувьд бол цаашид ажиллаж байгаа, шинээр байгуулагдах Засгийн газар хүмүүсийн ярьж байгаа, илүү найдвар тавьж байгаа хатуу хяналтан дор ажиллах байхаа гэсэн ийм байр суурьтай байна.

Ц.Нямдорж: - Баяртсайхан гишүүний саналыг сонсоё.

Н.Баяртсайхан:
-Миний хувьд нэлээд тайван уужуу хандаж байгаа. Яагаад гэвэл өнөөдөр УИХ-д Yндсэн хуулиар заагдсан өөрийн онцгой бүрэн эрхээ эдэлж Засгийн газрыг огцруулах асуудлыг ярьж байна. Yндсэн хуулинд Засгийн газрыг огцруулах, Засгийн газар өөрөө огцрох гэсэн ийм хоёр механизм байгаа шүү дээ. Бид Yндсэн хуулийн механизмыг ашиглаж Засгийн газрыг огцруулах тухай асуудал ярьж байгаа учраас энэ бол төрийн эрх мэдлийг хууль бусаар булааж авч байна ч гэдэг юмуу ийм хатуу чанга үгийг бие биендээ хэлэх шаардлагагүй юм. Энэ бол бүх зүйл хуулийн дагуу, Yндсэн хуулийн дагуу явагдаж байгаа гэж ойлгох хэрэгтэй. Харин ч улс төрийн сайхан жишиг тогтоож өгөх хэрэгтэй гэж бодож байгаа юм.

Би яагаад ингэж хэлж байна вэ гэвэл цаашдаа манай орны хувь заяанд хатуу чанга сорилтууд нэлээд тулгарах юм шиг байгаа юм. Тэр үед ард түмэн энэ Засгийн газар надад таалагдахгүй байна, огцор гэж хэлж чаддаг эрхтэй байх ёстой, парламент дээрээ хэлэлцээд энэ Засгийн газрыг огцруулж чаддаг байх явдал манай үндэсний эрх ашигт нийцнэ. Манай орны сүүлийн үеийн байдлыг аваад үзэхэд гео улс төрийн ач холбогдол нэлээд дээшилж байна, цэрэг стратегийн ач холбогдол ч гэсэн нэлээд өсөн нэмэгдэж байна шүү дээ. Ийм нөхцөлд том орнуудаас дэлхийн томоохон бүлэглэлүүдээс манай орныг анхаарах анхаарал ихсэж, чадвал улс оронд өөрийн гэсэн хяналтаа тогтоох, муугаар хэлэх юм бол өөрийнхөө эрхшээлдээ оруулж авах ийм сонирхол явж байгааг бид нар анзаарахгүй байж болохгүй.

Ийм учраас цаашдаа манай орны хувь заяанд томоохон сорилтууд тохиолдоно гэж үзэж байгаа юм. Тэр үед хэрвээ манай монголын Засгийн газар олон нийтийн эрх ашигт үл нийцсэн, гадна дотнын бүлэглэлүүдийн эрх ашгийг дагаж далбаганасан ийм үйл ажиллагаа явуулах юм бол парламент дээрээ бид нар харин огцруулж чаддаг байх хэрэгтэй. Тийм улс төрийн жишиг, тийм улс төрийн соёлыг бид нар харин тогтоож өгөх ёстой юмаа гэж би үзэж байгаа юм. Тийм учраас бид нар сандарч бачимдаад байх юм алга, энэ бол ерөөсөө Yндсэн хуулийн дагуу явагдаж байгаа зүйл гэж хэлэх байна.

Жижиг гэж сонсогдож магадгүй нэг зүйлийг хэлэх нь зүйтэй. Тэр юу гэхээр Ерөнхий сайд бол УИХ-ын гишүүн байх ёстой юм байна гэдэг ийм дүгнэлтийг хийж болж байгаа. Ерөнхий сайд бол парламентын гишүүдтэйгээ нэлээн ойр дотно хамтарч ажиллах ёстой байсан. Миний санаж байгаагаар Ерөнхий сайд өнөөдөр Их Хурлын танхимд 3 дахь удаагаа орж ирж байна, би андуурч байгаа бол уучлаарай. Анх Ерөнхий сайд болохдоо нэг орж ирсэн, дараа нь намрын чуулганы эхэнд орж ирж баахан том үг хэлсэн, өнөөдөр 3 дахь удаагаа орж ирж байна. Их Хуралд орж ирж үг хэлэх боломж, бололцоо олгосонгүй гэх мэтчилэн ийм зүйлийг ярьж байна. Гүндалай залруулж байна, 5 удаа орж ирсэн юм байна, би андуурч байх шиг байна. 

Тэгэхээр 7 хоног бүр Засгийн газрын мэдээллийн цаг гэж байдаг. Тэрэн дээр Засгийн газрын гишүүд орж ирж мэдээлэл өгч байсан шүү дээ. Тэр үед Ерөнхий сайд орж ирээд Их Хурлын гишүүдтэйгээ ярилцаад, ойлголцоод байх ийм бололцоо байсан. Хэрвээ тэгж явсан бол өнөөдөр яригдаж байгаа энэ яриаг Засгийн газрыг огцруулах үед биш, харин Засгийн газрын огцруулахын өмнөхөн тулд бид ярилцаад учир начираа ойлголцоод явах ийм боломж байсан байхаа гэж бодож байна.

Түүнээс гадна өөрийнхөө Засгийн газарт орж ажиллаж байсан 10 хэдэн гишүүнийг эвтэйхэн аваад явж чадсангүй, кабинет болгож чадсангүй. Баахан бие биенээ хардсан, сэрдсэн, гомдсон ийм байдлаас болж эдгээр гишүүд Засгийн газраас гарах өргөдөл, гомдлоо гаргасан болов уу гэж ингэж ойлгож байгаа. Тийм учраас бид өнөөдөр энэ асуудлаа шийдье, харин дараагийн Засгийн газар бол монгол орны эрх ашгийн төлө өнэлээд тууштай сайн ажиллах ийм Засгийн газрыг бид бүрдүүлж өгөх ёстой, энэ бол харин бидний хариуцлага шүү.

Ц.Нямдорж: - Буд гишүүний саналыг сонсоё.

Р.Буд:
-Бид нар Засгийн газрыг огцруулах тухай асуудлыг 2 өдөр нэлээн ултай, суурьтай ярилаа. Тэгэхээр энэ хэлэлцэж, яригдаж байгаа асуудлыг орон даяар, радио, телевиз, хэвлэл, мэдээллийн хэрэгслээр өргөн дамжуулж байх шиг байна. Ийм учраас ард түмэн тодорхой ойлголт авч байгаа байхаа гэж бодож байна. Өчигдөр энэ асуудлыг хэлэлцэж эхлэх үед бас магадгүй өрөөсгөл ойлголт өгөх ийм асуудлуудыг ялангуяа сөрөг хүчин талаас нэлээн тавьж байсан, тэрэнд би нэлээн харамсаж байсан юм, өнөөдөр аль аль тал нь ойлгож эхэлж байх шиг байна. 

Ер нь гүйцэтгэх засаглал тэр дундаа ард түмний сонголтоор бий болсон Засгийн газар, Их Хурлын хувьд үнэхээр энэ 4 жилийг хамгийн үр ашигтай ашиглах ийм нөхцөл шаардлага бид нарт байгаа. Ард түмэн бол эх орон ардчилал, эвсэл холбоог нэг коллекц болж орж тодорхой мөрийн хөтөлбөр дэвшүүлснийх нь үндсэн дээр Их Хурлын гишүүдийг сонгосон. Харамсалтай нь манай эх орон ардчилсан эвсэл холбоо өнгөрсөн 12-р сард эвслээ задалж, өөрийнхөө өрх гэрийг буулгах асуудлыг хийсэн шүү дээ. Yүнээс хойш манай нам бол харин улс орны тогтвортой байдал, хамтарсан Засийн газраа ажиллах нөхцлийг нь бүрдүүлэх үүднээс бүтэн жил харлаа. Ингээд бүтэн жил харсны эцэст Засгийн газарт ажиллаж байсан манай намын 10 гишүүн өөрийнхөө үзэл бодлын дагуу энэ Засгийн газартай цаашдаа ажиллах боломжгүй гэсэн ийм хүсэлтээ гаргаж Yндсэн хуулийн дагуу өнөөдөр Засгийн газрыг огцруулах тухай асуудлыг ярьж байна.

Энэ нь хуулийн хүрээнд шийдэх ёстой асуудал байх. Хоёр талаас хамтарсан Засгийн газарт ажилласан гишүүд, хамтарсан Засгийн газар бас тодорхой зүйлүүдийг хийсэн. Бүгдийг нь энэ нөхдүүдийнхээ хийсэн зүйлийг хараар будаж болохгүй. Санаачилж, санаачлагатай хандаж хийсэн, хийх гэж оролдсон зүйлүүд нэлээд бий, гэвч гүйцэтгэх засаглалын нэг гол ажил бол нийгмийн дэг журмыг бэхжүүлэх, ард түмнийхээ амьжиргааг дээшлүүлэх, амгалан тайван амьдрах нөхцлийг хангах явдал чухал байх. Гэтэл харамсалтай нь өнгөрсөн 1 жил гаруйн хугацаанд үндсэндээ гудамжинд олон нийтийн үүсгэл хөдөлгөөнүүд бий болж, үндсэндээ Засгийн газар гараасаа бодлогоо алдлаа шүү дээ. 

Өнөөдөр аль нэгэн гудамжны хөдөлгөөний нөхдүүдийн тавьсан шаардлагыг л биелүүлдэг ийм л гүйцэтгэх засаглалтай болчихоод байна. Тийм учраас энэнд би их харамсаж байгаа. Гүйцэтгэх засаглал бол тодорхой бодлоготой, ам ажлын нэгдлийг хангаж ажилладаг ийм чухал бүтэц байх ёстой. Дээр нь магадгүй Ерөнхий сайд том ажил хашиж байгаа хүнийг бага улс төрч дүгнэхэд хэцүү байх. Гэхдээ ер нь цаашдаа бидний нэг анхаарах зүйл бол ялангуяа гүйцэтгэх засаглалын тэргүүн бол бас нэг тодорхой ажил хашиж үзсэн, адгийн наад зах нь пүүс компани толгойлж байсан, магадгүй тодорхой байгууллага тэргүүлж байсан, яам газар тэргүүлж байсан, ажил амьдралын тодорхой туршлагатай ийм хүн байх хэрэгтэй юм шиг санагдаж байгаа юм.

Манай Засгийн газрын тэргүүн их ярьсан, харамсалтай нь ам ажлын нэгдэл тодорхой хэмжээнд нэгдэж чадаагүйд байгаа. Дараагийн нэг асуудал бол цаашдаа ядуурал, ажилгүйдлийг бууруулах боломж би байна гэж боддог. Энэ чиглэлээр ялангуяа сонгогдсон тойрогтоо ажиллах, ялангуяа хөдөө орон нутагт ажиллаж байхад ядуурлыг бууруулах чиглэлээр техникийн тусламжийн болон буцалтгүй тусламжийн бараа хангамжийн зүйлүүд нийлүүлэгддэг юм байна. Энийг зохистойгоор нь, эзэнд нь хүргэх, тодорхой хяналтанд байлгах асуудал учир дутагдалтай байдаг юм биш байгаа гэж бодож байгаа. Цаашдаа энэ асуудлыг цэгцтэй, бодлоготой шийдэж чадвал ядуурлыг бууруулах, ажилгүйдлийг бууруулах, доод түвшинд аваачих ийм боломж байгаа гэж бодож байгаа.

Дараагийн нэг асуудал, цаашдаа анхаарах асуудал бол ийм үг байдаг шүү дээ. Өнгөрсөн үе рүүгээ гар буугаар буудвал ирээдүй үе чам руу их буугаар буудна гэсэн ийм зүйр цэцэн үг байдаг.  Ер нь аль нэгэн улс төрийн хүчин ялаад гараад ирэхээр дандаа өнгөрсний үгүйсгэдэг ийм нэг муухай хандлага байдаг. Энэнээс гарах хэрэгтэй байх. Би хөдөө орон нутагт ажиллаж байхад телевизээр харсан, харин Монгол Улсын Ерөнхийлөгч санаачилж, УИХ-д суудалтай намуудын дарга нартай ярилцаж, Монгол улсын хэтийн хөгжлийг тусгасан концепцийн нэгдсэн баримт бичгийг боловсруулах нь зүйтэй гэж ийм асуудал дэвшүүлж байгаа юм байна лээ, энэ бол үнэхээр чухал. Цаашдаа ирээдүйд Монголын нийгэм, улс төрийг авч явах хоёр хүчин бол МАХН, Ардчилсан нам байх гэж би боддог. 

Тийм учраас энийг цаашдаа авч явах асуудал бидэнд чухал юм. Энэ дээр аль нам маань хамтарч ажиллах шаардлагатай байх.  

Ц.Нямдорж: -Энхболд гишүүний саналыг сонсоё.

М.Энхболд:
-Би товчхон 2, 3-хан зүйл дээр өөрийн байр суурийг илэрхийлье гэж бодож байна. 2004 оны сонгуулийн үр дүнгээр Эх орон ардчилал эвсэл, МАХН-тай хамтарч зөвшлийн Засгийн газрыг байгуулсан. Одоогоос жил гаруйн өмнө энэ эвсэл өөрийнхөө дотоод зөрчлөөс болж эвсэл нь задарсан. Yүний дараа УИХ дахь МАХН-ын бүлэгт манай Их Хуралд харьяалагдаж байгаа 25 гишүүн нэгдэж орж, энэ Засийн газрыг тогтвортой ажиллуулах талаар манай нам ихээхэн санаачилга гаргаж ажилласан. Түүний дараа өнөөдөр бас нэлээн яриа болж байгаад 8-р сард байгуулсан хоёр намын хоорондох гэрээ байгуулсан. Энэ гэрээ бол 1-р заалтын хувьд нэлээд олон бичиг баримт юмнуудыг боловсруулах ажлын хэсэг гаргаж ажиллах ёстой байсан.

Энэ бүгд дээр МАХН ярилцсан тохирсныхоо дараа бид хүлээсэн үүргээ хүлээж байсан. Даанч харамсалтай нь 62-ын бүлгийг үйл ажиллагаа явуулах боломж бололцоо туйлын хомс байсан. Түүгээр ч зогсохгүй улсын баяр наадмын үеэр УИХ-ын чуулганд энэ бүлэгт орсон 25 гишүүн чуулганд орохгүйгээр Их хурлын үйл ажиллагааг тасалдуулах ийм байдал гарсан. Гэх мэтчилэнгийн зүйлүүд дээр үнэхээр Ардчилсан намын талаас хариуцлагагүй хандаж байсан гэдгийг би хэлэх байна. Энэ бүгдэд МАХН бас засаг төрийг тогтвортой байлгах ийм байр суурийг баримталж байсан.

Өнөөдөр Засгийн газар огцорч байгаа явдлыг Засгийн газрын тэргүүнтэй холбож ойлгох ёстой гэж ингэж бодож байгаа. Оны сүүлчээр би Элбэгдорж Ерөнхий сайдын ярилцлагыг уншиж байсан юм. Монгол орон их сул засаглалтай орон. Энэ засаглалын сул байгаа байдал нь гүйцэтгэх засаглал талдаа асар их мэдрэгддэг гэж.  Хэрвээ би олонхийн нэг намын ерөнхий сайд байсан бол еще илүү ихийг их боломж бололцоо байсан гэх ийм үг хэлсэн байхыг би сонсоод энэ хүн ер нь хариуцлага хүлээж чадах юм болов уу, үгүй юм болов уу, эсвэл ямар нэг хариуцлагын тухай асуудал яригдахад манай засаглалын өнөөдрийн тогтолцоо руу 2004 оны сонгуулийн үр дүнгээр аль нэг улс төрийн хүчин нь олонхи болоогүй руу хийгээд, хэлээд ингэчих юм биш байгаа. Хүн талаас нь аваад үзсэн ч тэр. Бас энэ хүнийг Ерөнхий сайдаар 2 дахь удаагаа ажиллах боломж бололцоог МАХН хангаж байсан. Гэтэл өнөөдрийн индэр дээрээс хэлж байгаа үг, энэ байдалд зөвхөн Их Хурлын гишүүд төдийгүй Монголын ард түмэн үнэлэлт дүгнэлт өгч байгаа байхаа гэж бодож байна.

Жагсаал цуглаантай холбогдолтой асуудлаар үнэхээр өчигдөр туйлын харамсалтай үйл явдал болсон. Өнөөдөр Их Хурлын гишүүд бараг МАХН өөрсдөө зохион байгуулсан гэж хэлж байх шиг байна. Сүхбаатарын талбай дээр Бадамжунай бид хоёрын чучелийг шатаагаад тэгээд манай намын байр луу дайрч ороод, өмнө нь Ерөнхий сайдтай оны өмнө шөнө дөл уулзаж байлаа гэсэн хүмүүс сонин хэвлэлээр гарч байсан хүмүүс энэ ажлыг зохион байгуулчихсан байхад Их Хурлын гишүүд Батбаатар гишүүд яаж энийг МАХН өөрсдөө хийчихээд ингэж бйана гэж хэлж чадаж байнаа? Энийг монголын олон түмэн ойлгож байгаа байх, манай намыг дэмждэг олон мянган сонгогчид үнэхээр энэ үйл ажиллагааг жигшиж ингэж хандаж байгаа.

Ийм учраас цаашдаа бид улс төрийг ямар ч байдлаар хийж болно. Гэхдээ ардчилсан нийгэмд ямар нэгэн хэлбэрийн өмч рүү дайрч, хүний ч бай, хувь хүний ч бай, аж ахуйн нэгжийн ч бай, нам улс төрийн байгууллагын ч бай, хуулийн хүрээнд зөвшөөрөгдсөн байгууллага, Yндсэн хуулийн зөвшөөрөгдсөн улс төрийн намын өмч рүү ингэж бүдүүлгээр дайрч байгаа явдал манай намын, монголын олон түмний ихээхэн дургүйцлийг хүргэж байгаа. Би өчигдрийн жагсаал цуглааныг бол суудалтайгаа зууралдахад хийсэн жагсаал гэж бодож байна.  

Ц.Нямдорж: - Жаргалсайхан гишүүний саналыг сонсоё.

Б.Жаргалсайхан:
-Ерөнхийдөө бүгдээрээ ойролцоо юм ярьж байна. Ойлгомжтой шүү дээ. Одоо бол шоу дуусчихсан, улс төрийн. Одоо бараг үлгэрийн цаг дуусч байна,  нойр хүрэх тал руугаа орж байна. Ард түмэн ч гэсэн нойр нь хүрч байгаа байх. Ойлгомжтой. Гончигдорж даргаа, заримдаа юмыг хүлээн зөвшөөрч бай. Ганцхан өөрийнхөөрөө зүтгээд байж болохгүй. Амьдрал гэдэг юм чинь бас олон талтай. Ер нь дараачийн Засгийн газрыг басамжлаад байх юм. Бид нар л Алтан гадасынхан байвал энэ улс орон хөгжчинө, бид нараас өөр хүн гараад ирвэл хөгжихгүй нь ээ. Та тэгж болохгүй. Би сая огцорсон Засгийн газарт байсан бол ийм юм хийх байсан. 

Нэгд, шөнийн цагт өгдөг цахилгааныг гэр хорооллынхонд үнэгүй өгснөөрөө утааны асуудлыг шийдье гэж бодож байгаа. Дараа нь архидан согтууралтыг багасгаж, архины онцгой татварыг нэмснээрээ эмч нарын цалинг 300 мянган төгрөг хүргэнэ гэж бодож байсан. Та нар хийж чадаагүй шүү дээ, хийж чадах ч үгүй. Та нар амьдралдаа ажил хийж хүн тэжээж үзээгүй учраас мөнгөний үнэ цэнэ, хөдөлмөрийн үнэ цэнийг ойлгохгүй байгаа юм. Дандаа цаасан дээр хоосон хий нийтэлсээр байгаад, тэрэн дээр солиороод. Тийм учраас ард түмэн өнөөдөр тодорхой юм хүсч байна. Одоо бол монголд коммунист элдэв долоон юу байна, ард түмэнд ерөөсөө тэр сонин биш. Одоо ард түмэнд талх хэрэгтэй байн, дулаан орон гэр хэрэгтэй байна, сайн өндөр цалин авдаг ажлын байрууд хэрэгтэй байна. Энийг л хийх ёстой байсан шүү дээ. Компьютер ч өнөөдөртөө хэрэггүй. Яах юм идэх хоолгүй хүнд компьютер өгөөд. Тэгээд ч тэр компьютер чинь 2 жилийн дараа хог дээр л аваачиж хаяна шүү дээ, жилийн дараа, сарын дараа.

Одоо нэг юмыг ойлгох хэрэгтэй. Санал хураалт хийхээр гараад явчихна, мухардуулчихна, аргалчихна гэж байгаа бол тэгвэл Их Хурлаа тараа. Таръя л даа. Яах юм бэ ингэж тоглож. Тийм учраас би энэ дээр Гончигдорж даргыг бас их ухаантай математикч гэж сонссон юм. Одоо бас нэг орой болж байна арай жаахан өөрөөр бодох байлгүй дээ. Ер нь манай Гончигдорж гуай чинь өдөрт 10 удаа юм нь өөрчлөгдөж байдаг юм гэсэн  үнэн байх. Одоо нэг ухаарах цаг болсон байлгүй. Арай ч дээ, заавал болохгүй юм руу зүтгээд яах гээд байгаа юм бэ?

Хамгийн гол нь дараачийн Засгийн газар гарч ирдэг юм бол, гарч ирж таараа. Нэн даруй эхлээд хүндээ хандаж ажил зохион байгуулмаар байна. Энэ улс төрийн жүжиг, шоу, утга уран зохиолын гоё хэлдэг үг, энэ бол хэрэггүй. Хүнд өнөөдөр хоол хэрэгтэй байна, хувцас хэрэгтэй байна, сайхан амьдрал хэрэгтэй байна, сайхан ажил хөдөлмөр хэрэгтэй байна, ард түмнээ бүгдийг нь хөрөнгөжүүлье, ингээд Данзан гуайн хэлсэнчлэн бүгдээрээ хөрөнгөжицгөөе. Ийм л ажлыг хиймээр байна шүү дээ. Энийг чинь 15 жил ард түмэн хүлээж байгаа, манай ард түмэн бол сайхан сэтгэлтэй, гэнэн, цайлган, итгэмтгий. Энэн дээр нь тоглоод улс төрийн шоу хийгээд өдий хүрсэн. Одоо тодорхой ажил хийх болсон. Элбэгдорж сайдад хэлэхэд 1990 онд талбай дээр хэлж байдаг шигээ өнөөдөр хандаж болохгүй. Одоо бол улс төрийн хоосон гоё үг лоозон дууссан.

Одоо юм хийж бүтээх цаг болсон. Евроазийн нутагт монгол улс хамгийн хоцорсон, ядуу, бүдүүлэг, хоцрогдсон орон боллоо. Энэнтэй надтай маргалдахгүй байлгүй. Та Америкт зөндөө юм үзэж, ном уншсан гэсэн. Тэнд хүн юуны төлөө, яаж, ямаршуу амьдарч байгааг та нүдээрээ харсан. 1990 онд хараагүй байсан, үнэн. Тэр үед хэлж байсан юм чинь үнэхээр таны зөв байсан байх. Одоо тийм биш. Одоо монголчууд хадгаламж нь 800 млрд гаруй төгрөгийн хадгаламжтай, хүн болгон машин унадаг болчихсон, хүний хүсэл эрмэлзэл, зорилго өөр болсон. Одоо гоё үгэнд хууртагддаг нэг ч хүн байхгүй.

Одоо ганцхан сайн орлого, сайн ажил хөдөлмөр, сайхан амьдралыг л хүсч байна, бүх хүн, эргэн тойронд. Манай залуучууд өнөөдөр яагаад эх орондоо ажиллах дургүй байна? Нэгд, хийдэг ажил нь алга байна, хоёрт хийсэн ажил нь авдаг цалин нь алга байна, тийм учраас гадаад руу гарч байна. Гадаадад очихоороо хамгийн сайн ажил хийдэг хүн бол монгол хүн байдаг, америкчууд ч тэгж хэлдэг, солонгосууд ч тэгж хэлдэг, европууд ч тэгж хэлдэг шүү дээ. Танай монгол хүн бол үнэхээр сэтгэлгээ сайтай, маш сайн ажил хийж чаддаг ард түмэн. Эх орондоо ирэхээр ажил хийж чаддаггүй шалтгаан нь юу вэ? боломж алга байна шүү дээ. Худлаа ярьж байна, ядуу хүнд, жижиг дунд үйлдвэр байгуулна, зээл өгнө гэж...

Ц.Нямдорж: - Туяа гишүүний саналыг сонсоё.

Д.Туяа:
-Жаргалсайханы ярьсанд үнэн зүйл их байна. Yнэхээр манай парламентын 10 хэдэн жилийн түүхэнд анх удаа хамтарсан Засгийн газрыг хүчний тэнцүү үед бид байгууллаа. Энэ Засгийн газрыг байгуулах гэж бид их хүч зарсан. Их цаг зарсан, намууд маань олон янзын байдлаар их ярьж хэлэлцэж энэ Засгийн газрыг байгуулсан. Энэ Засгийн газраас ард түмэн маань намуудаас илү их юмыг хүлээж байсан. Одоо дараагийн Засгийн газар ч гэсэн үргэлж ард түмэн Засгийн газраас их юм хүлээх болно. Тэгэхээр энэ Засгийн газрын парламентын онцлогоос шалтгаалж үнэхээр энэ Засгийн газраас олон намуудын ургальч үзлийг уралдуулсан энэ үед, энэ нөхцөлд юуг бүтээж чадах юм бэ? улс орны хөгжлийн төлөө хийхэд хийж болохгүй, бүтээж болохгүй улс төрийн хүчин нөлөөлөөд байдаг энэ хүчин зүйлүүдийг хамтарч хийж бүтээж болно гэж найдаж харж хүлээж байсан.

Засийн газар эхлээд ажиллаж эхлэхдээ гайгүй нэлээн хамтарсан байдлаар бид нарт ажиглагдаж ажиллаж байсан. Энэ дээр нэг хэлэх зүйл бол УИХ-аас бид манай парламент гэж яриад байдгийн учир бол 10 гаруй жилийн хугацаа парламентын бусад орнуудтай харьцуулахад бага хугацаа юм, шинэ парламент юм, энэ түүхэнд маань сургамж өгч бид нарт Засгийн газраа байгуулахад, Засгийн газартайгаа ажиллахад нэлээн их сургамж өглөө би ойлгож байгаа. Шинэ хамтарсан Засгийн газрыг байгуулаад энэ Засгийн газрыг тогтмол ард түмний хэрэгцээ шаардлаганд тохирсон ажиллуулахын тулд тогтмол хяналт тавьж, тэрнийг нь дүгнэж хянаж, үргэлж дуудаж шалгаж ингэж байх ёстой байсан юм байна гэдгийг УИХ бас дүгнэлт хийгээсэй гэж бодож хэлж байна.

Түрүүнд Баяртсайхан гишүүн хэлсэн, Ерөнхий сайдыг хэдхэн удаа бид харлаа гэж. Бусад орны парламентын туршлага, жишээг харж байхад Ерөнхий сайд Их Хуралтайгаа маш нягт ажилладаг, сард битгий хэл, долоо хоног тутамд улс оронд юу болж байна, юу хийж гүйцэтгэж байна, яах ёстой байна гэдгийг үргэлж хамтарч ярьж байдаг ийм байдаг юм байна. Тэгэхээр бид энийг бас нэлээн цалгар орхиж, улиралд 1 удаа барааг нь харж юу болж байгааг нь хагас дутуу сонсож байсан. 

Дараа нь төсвөөр УИХ-ын гишүүд улсынхаа бодлогыг хэрэгжүүлэхдээ төсвөөр дамжуулж, Засгийн газраар дамжуулж хэрэгжүүлдэг нь гол объект, гол аргумент байгаа юм. Энэ төсвөөрөө дамжуулж бид нар хэрэгтэй зүйлээ шаардаж хийх талаар бас их дутагдалтай ажиллажээ гэж. Би зөвхөн Засгийн газарт буруу өгөөд байгаа юм биш, УИХ-ын гишүүд бид нарт суралцах зүйл их байна гэдэг дээр ярьж байгаа юм. Энэ дээр бид нар их алдаж байж. Yнэхээр шаардах хэрэгтэй. Засгийн газрын өргөн барьсан төслийг хэлэлцэх хүрээнд орон нутагт, тойрог дээр юу хийхэв гэдэг тал дээрээ зөвхөн хязгаарлагдмал анхаарч байсны зэрэгцээгээр үнэхээр бидний яриад байгаа, манай амьдралын, хүмүүсийн босоод жагсаад байгаа энэ амьдрал хүнд байгаа энэ байдал чинь юунаас болоод байгаа юм бэ, цалин хөлсийг нь нэмээд өгье, олон бусад асуудлаа зогсоож жаахан хязгаарлаж болно, хамгийн түрүүнд цалингий нь, тэтгэврийг нь нэмье гэдэг тал дээр тууштай зогсож ажиллаж чадсангүй гэж би бас хэлмээр байна.

Засгийн газар яагаад огцрох болсон тал дээр 2 хоног нэлээн дэлгэрэнгүй ярилаа. Урд нь ч олон удаа огцрох талаар хүмүүс шүүмжлэлтэй хандаж байсан ярьж байсан. Энэнээс ажиглаад үзэхэд үнэхээр Засгийн газрын танхим маань дахин бүрэлдэж, хамтарч ажиллах моралийн гэж хэлж болж байна, ёс зүйн ийм уур амьсгал байхгүй болжээ. Хамтарч ажиллаж чадахгүй нь ээ гэдгийг аль аль нь тодорхойлж хэлж ярилаа. Ерөнхий сайд ч өөрөө хэллээ. Засгийн газрын өргөдөл бичсэн 10 гишүүд ч бас хэллээ. Ийм улсуудыг буцааж эвлэрүүлж дахин ажиллаачээ, бид нар та нарт итгээд байна гэж хэлэх бололцоо нөхцөл байхгүй болжээ.

Ц.Нямдорж: -Бадамжунай гишүүний саналыг сонсоё.

Т.Бадамжунай:
-Санал нэг байна. Хоёр өдөр телевизээр харж байгаа ард түмэн нэгийг ойлгож байгаа байх гэж бодож байна. Энэ нь Засгийн газрыг огцруулах гэж байгаа тухай асуудал биш, огцроё гэсэн хүсэлтээ тавьсан Засгийн газрын гишүүдийн хүсэлтийг ёсчлох тухай асуудал байгаа юм гэдгийг хаа хаагүй мэдэж байгаа. Тийм учраас би нийт гишүүддээ ёсчлох тухай асуудлыг нь бид Yндсэн хуулийнхаа дагуу хүндэтгэн үзээд шийдвэрлэнэ гэдэгт эргэлзэхгүй байна нэгдүгээрт.

Хоёрдугаарт, Ардчилсан намын нөхдүүддээ хандаж нэгэн хүсэлтийг тавимаар байна. Ардчилсан нам  маань анх ард түмэнд том эвсэл болж саналыг нь авч 30 гаран суудалтай болчихоод энэ саарал ордны хаалгаар хагас дутуу орж ирээд задарсан. Тэр задаргаа одоо хүртэл дотроо 2, 3 болчихоод болж өгөхгүй байна. Тийм учраас өнөөдрөөс эхлээд та хэд маань дотроо учраа олоочээ, Ардчилсан намтай бид хамтарч ажиллахад, ард түмний өгсөн захиалгыг биелүүлэхэд МАХН бэлэн байгаа шүү. Энийгээ бид зарлаж байгаа шүү. Yнэхээр та хэд дотроо эвлэрч, хагарсан, бутарсан, гомдоосон нөхдүүдээ нэгдэж нийлж чадахгүй байвал тэр ааш аяганд чинь тааруулж МАХН өнөөдөр хүртэл хамтарч ажилласныгаа үргэлжлүүлэх боломж их муутай байгаа.

Нөгөө талаас нь та нөхдийн дотор байгаа төрийн хүндэтгэн үзэж байгаа гишүүдээ битгий дарамтлаач. УИХ-ын гишүүн өөрийнхөө үзэл бодлоор хандах хандлагыг нь нам дотроо нэгдүүлж чаддаггүй юм бол ядаж өөрсдийг ньч өлөөтэй байлгаачээ гэж хүсмээр байгаа юм.

Хоёрдугаарт, Ардчилсан намын том эвсэл бүхий 30 хэдэн суудал авсан нөхдүүд маань өнөөдөр сонгогчдоосоо уучлалт хүсэх ёстой. Яагаад гэвэл 4-5 намын нэрээр түүний гишүүд, түүний дэмжигчдын саналаар энэ эрхэм суудалд суусан. Сууж ирчихээд тэр үзэл баримтлалаа өөрчилсөн нөхдүүд өнөөдөр хүртэл миний мэдэж байгаагаар сонгогчдоосоо уучлалт хүсээгүй байгаа. Тийм учраас энийгээ хүсвэл сайн байна.

Хоёрдугаарт, бид өнгөрсөн түүхээ, аливаа юмыг харлуулах талд нэлээн дадлагатай, туршлагатай болж байх шиг байна. Ингэмээргүй байна. Нийгмээ гэрэлтэй, гэгээтэй болгох талаас өөдрөг сэтгэлгээтэй, өөдрөг яриатай баймаар байна. Өнөөдрийн бууж байгаа Засгийн газраа ч гэсэн харлуулмааргүй байна. Өнгөрсөн 4 жилийн Засгийн газрыг ч гэсэн бид харлуулж болохгүй. Бид өнгөрсөн 2000-2004 онд олон зүйл амжуулсныг бид биш ард түмэн үнэлж байгаа. 2000 онд цалингаа тавьж чаддаггүй байсан, чаддаг болсон, тэтгэврээ тавьж чаддагүй байсан чаддаг болсон, сургуулиуд өнгө орсон, эмнэлгүүд өнгө орсон, өргүй болсон, дэд бүтэц сайжирсан, зам тавигдсан, гэрэл гэгээтэй болсон, өр зээлгүй болсон. Энэ олон зүйлээ бид нар өөрсдөө үүсгээд ард түмэндээ харалсан, бараалсан юмнуудыг яриад байвал яаж энэ улс орон чинь өөрсдөө итгэлтэй, үнэмшилтэй ард түмэн эрчтэй, хүчтэй нэгдэлтэй нягтралтай болох юм бэ? энийг хаа хаанаа хүндэтгэж хамтарч ажиллая гэж уриалмаар байна.

Гуравдугаарт, миний хувьд монголын нэлээн том авилгалч болчихоод байгаа л даа. 10 авилгалчийн нэг байгаа. Энэ Засгийн газрын гишүүдийн дотор 6-7 сайд нь авилгалч байгаа, өнөөдрийн Их Хурлын гишүүд хоёр талцаад ярьж байгаа яриагаар бүгдээрээ авилгалчид байна. Тэгэхээр зэрэг авилгал гэдэг энэ үгэн дээр анхаарлаа хандуулж өгөөчээ гэж УИХ-ын даргаас хүсмээр байна. Ингэхгүй бол энэ заал чинь бүхэлдээ авилгалч болж. Энэний үлгэр дуурайл болгож би өөрөө өнөөдрөөс эхлээд, маргаашнаас эхлээд хууль ёсны энэ асуудлыг шийддэг газар нь Бадамжунай гэдэг хүн авилгалч мөн үү, биш үү гэдэг дээр албан ёсны дүгнэлт гаргаж өгөөч гэдгийг хүсмээр байна. Энэ уриалгыг бусад авилгалд холбогдож байгаа хүмүүс тавина байх гэж бодож байна.

Би Монгол улсын Ерөнхий сайд Элбэгдоржийг ч гэсэн энэнд уриалж байна. 90 оноос хойш бүх л асуудлаа бүгдээрээ шалгуулъя. Энийг шалгая, нэр төрийг нь цэвэрлэе мөнхийн насны дөнгө юм шиг юмаа хэн хэндээ урьдахдаа ч тэр, хойдохдоо ч тэр, одоогийнхдоо ч гэсэн зүүмээргүй байна. Энэ бол ёстой нийгмийг бохирдуулж байгаа, ард түмнийг сэтгэл санаагаар хачин бохир байдалд оруулж байгаа учраас би өөрөө энэн дээр уриалж байна. Надыг бүх чиглэлээр нь шалга, миний эрхэлж байсан, хааж байсан бүх албыг шалга.

Ц.Нямдорж: -Бат-Үүл гишүүний саналыг сонсоё.

Э.Бат-Yүл:
-Би Их Хурлын гишүүдэд хандаж яг 5 зүйл хэлье гэж бодож байна. Нэгдүгээрт, өнөөдөр УИХ асуудлыг хэлэлцэж байхдаа нэг зүйлийг сайтар ойлгох ёстой гэж бодож байна. Зарим гишүүдээс гарсан учраас хэлэхээс өөр арга алга. 90 оны ардчилсан хувьсгал монгол орныг уруудуулж, доройтуулж, ажилгүйдэл, ядуурлыг бий болгоогүй юм шүү. 90 онд жил бүр 600-700 сая доллараар монгол улсыг тэтгэж халамжилж байсан Зөвлөлт гүрэн дампуурсан юм. Зөвлөлт гүрэн халамжаа үзүүлж чадахаа байсан, тэтгэлгээ үзүүлж чадахаа байсан, энэнээс болоод 90 онд бид нар маш хүнд цохилтонд орсон. Яг үнэндээ та нар сайн санаж байгаа. 90 онд бид нийтээрээ ажилгүй, нийтээрээ ядуурсан, лангуу маань бор давстай үлдсэн. Чухамдаа бид нар ардчилал руу шилжиж, хүмүүс ганзганд явж, анхны хуримтлалаа бий болгож, хөрөнгө оруулж өнөөдөр ядахдаа хойт Солонгос улс шиг бид нар өлсгөлөнд нэрвэгдэхгүй тийм байдлаар гарсан. 

90 онд монголыг ардчилсан улс болсных нь төлөө дэмжиж байсан хандивлагчдын дэмжлэгээр бид нар өдий зэргийн болсон. Тэгээгүй бол бид нар өнөөдөр хойд Солонгос шиг өлсгөлөнд нэрвэгдэж дуусах байсан шүү гэдгийг хэлмээр байна. Би дахиад хэлье. 90 оны ардчилсан хувьсгалаас ерөөсөө болоогүй. Зөвлөлт гүрэн дампуурснаас болсон. Бид нэг гүрнээс хараат байж халамж, тэтгэмжинд байдгийн гайгүй амссан юм шүү гэдгийг би зориуд хэлье.

Хоёрдугаарт, 2000-2004 оны хооронд МАХН эрх барьж байсан санагдаж байна. МАХН эрх барьж байх үед би нэг зүйлийг хараад их гайхдаг байсан. Ард иргэдийгээ ажилтай болгохын оронд ядуурлаас гаргахын оронд олон мянган гадаадын ажилчид оруулж ирдэг. Тэр дотроо хятад иргэдийг мянга мянгаар нь оруулж ирж ажлын байрыг нь булаалгаж, ахуй амьдралыг нь булаалгаж байсан явдал байгаа гэдгээ мартаагүй байх гэж би бодож байна. Тэр үед Мянганы замыг барих явцдаа монголчуудыг ажиллуулж, олон хүнийг ажилтай болгож болох байсан. Өнөөдөр тэр зүйлээ мартчихсан юм шиг битгий ярь, ийм байж таарахгүй.

Гуравдугаарт, би Элбэгдорждоо баяр хүргэмээр байна. Yнэхээр ингэж угшиж, үнэхээр бид нараас өөрөөс нь ч болсон, бид нараас өөрөөс минь ч болоогүй ийм их бэрхшээлүүдийг шийдвэрлэх гэж Ерөнхий сайд болсон жил 6 сарын хугацаанд оролцсон явдалд нь би баяр хүргэж байна.Тэр тусмаа дөнгөж Ерөнхий сайд болоод томилогдсоных нь дараанаас эхлээд жил 6 сарын турш л огцрох асуудал, огцруулах гэсэн оролдлого хаалгыг нь манаж сууж байхад ийм үйл ажиллагааг ийм их эр зориг гаргасан явдалд нь би Элбэгдоржоо баярлалаа гэж хэлмээр байна.

Дөрөвдүгээрт, МАХН-ын удирдах зөвлөлийн шийдвэрээр Засгийн газрыг огцруулах тухай асуудал хэлэлцэж байгаа, УИХ тарах ёстой гэдгийг дахин нотолж хэлмээр байна. УИХ МАХН-ын удирдах зөвлөлд үйлчлэх ёсгүй. Бид 90 онд өнөөдөр 14 жилийн ойг нь тэмдэглэж байгаа Yндсэн хуулин дээрээ нам төвтэй улс төрийн тогтолцооноос төр төвтэй улс төрийн тогтолцоонд шилжсэн. МАХН дангаараа юмыг мэддэг байсан бол өнөөдөр тийм биш болсон байх ёстйо. Гэтэл өнөөдөр УИХ МАХН-ын удирдах зөвлөлийн шийдвэрээр Засгийн газрыг огцруулах тухай ийм хууль бус зүйлийг хэлэлцэж Yндсэн хуулийн үзэл санааг гутааж байгаа учраас энэ Их Хурал тарах ёстой гэдгийг би хариуцлагатай хэлж байна.

Хамгийн сүүлд би нэг зүйлийг зориуд хэл мээр байна. Өнөөдөр МАХН-ын олон гишүүд ярьсан учраас. Yнэхээр МАХН-ын байр луу дайрч авсан явдал бол хариуцлагагүй явдал. Гэхдээ нийгмийн хэв журам сахиулах ёстой сайд үүрэгт ажлаа чадаагүйгээс болсон ийм хариуцлагагүй явдал. Хамгийн гол нь Батболд сайд хариуцлагаа хүлээх ёстой. Та нар ийм зүйлийг хийгээгүй байж өнөөдрийн турш тэр жагсаж явсан, тэр үйл ажиллагаа явуулж байсан хүмүүсийг занаж ярилаа шүү.Хэрвээ ингэх юм бол тэр ардчилсан монголд байгаа эрхээ хэрэгжүүлсэн тэр иргэдийг хэлмэгдүүлэх гэж оролдох юм бол үзэж тарна  шүү гэдгээ л хэлмээр байна.

Ц.Нямдорж: - Санжмятав гишүүний саналыг сонсоё.

Я.Санжмятав:
-Өглөө асуултынхаа хүрээнд нэлээд олон зүйлүүдийг ярьсан. Тэр хүрээнд бас өнөөдөр бий болсон нөхцөл байдлыг олон түмэнд хүргэх, энд байгаа гишүүдийн дуу хоолойг сонсох үүднээсээ бас хугацаа сунгаж өгвөл яасан юм бэ гэсэн санал тавьсан. Энэ асуудлыг нааштай шийдсэн Их Хурлын даргадаа талархаж байна. Нэлээн бухимдалтай байсан одоо харьцангуй парламентын танхим уужуухан болж байх шиг байна.

Засгийн газрыг огцруулж байгаа асуудал бол 10 гишүүний асуудал биш шүү дээ. 10 гишүүн Засгийн газраа огцруулаад Ерөнхий сайдтайгаа тохирохгүй, ажлаа хийж чадахгүй учраас больчихлоо гэсэн асуудал биш. Тэртээ тэргүй ард түмэн сонсож байна, мэдэж байна. Өнгөрсөн 2004 оноос хойш байгуулагдсан парламент, хамтарсан Засгийн газрын үед шийдсэн нэг асуудал бол хэвлэл, мэдээллийг олон нийтийн болгосон бас нэг ажил. Энэний үр дүнд өнөөдөр өвөлжөөндөө байгаа айл хүртэл бидний энэ ярьж байгаа, хэлж байгааг сонсож байгаа. Хэн нь хэн бэ, аль нам нь юу хийж байна вэ гэдгийг мэдээж сонсож байгаа учраас энийг нэг их нууж хаагаад хэрэггүй. Энэ бол ерөөсөө улс төрийн зорилготой, МАХН-ын удирдах зөвлөлийн шийдвэр, түүнийг дэмжсэн МАХН-ын бүлэг байгаа, энийгээ хэлж байгаа мөртлөө энэ нэг 10 хүнийг л болохгүй болчихсон, энэ Засгийн газар цаашдаа ямар ч эрх зүйн үндэсгүй, хоорондоо зөрчилтэй гэсэн тодорхой, дорвитой үндэслэл гаргахгүй мөртлөө ингэж байгаа асуудалд би бас буруу зүйл гэж хэлэх гэж байна.

Хоёрдугаарт, энэ хамтарсан Засгийн газрыг явуулахын тулд энэ парламентын гишүүд сайн муугаараа зөндөө дуудагдсан. МАХН эвсэл чинь тарлаа л гэсэн, таруулах асуудлыг нь Эрэлийн намд асуудлыг нь тавьсан шүү дээ. Эвслээ тараачих, тэгээд хүрээд ир, та нартай нэгдье гэсэн, тэгээд хулхидчихсан. Нэгдээгүй. Дараагаар нь Ардчилсан намын бүлгийг та нар том бүдүүн бүлэг бол гэсэн, бүдүүн бүлэг болоход алив хамтраад явах юм бол юм хийе, ард түмэндээ амалсан юмаа хэрэгжүүлье гэж, бие даагч би хүртэл давхиж орсон шүү дээ. Маргааш өглөө нь хүрээд ирсэн, гарцгаа л гэсэн, гараад л явсан.

Одоо өнөөдөр сүүлд нь намынхаа доторх тодорхой асуудлуудаа тэндээ шийдэж чадахгүй монгол төрөөр тоглож Засгийн газраа огцруулж байгаа, энэ үнэн, энийг ард түмэн сонсож мэдэж дуулах ёстой. Ард түмэн сонголтоо яаж хийж байнав, тэр хариуцлагаа тодорхой хугацаанд нь үүрч, шийдэж чаддаггүй, ард түмэн асар их мартамхай, тийм учраас үүнийг санатугай гэж би хэлэх гэж байна. 

Дараагийн асуудал дахиад ороод ир гэж байна. Засгийн газраа огцруулчихлаа, дахиад бүх намуудад магадгүй парламентын гишүүдэд санал тавьж байна. Энэ дотор нь хагалах л асуудал, энэ нэг их тийм өөдтэй юм болохгүй. Гэсэн хэдий ч Засгийн газаргүй байж болохгүй байх, маргааш тар гэснээр чинь тар гэснээр чинь тараад явчихгүй байх, монгол төрийн том том асуудлууд байж байна, олон тулгамдсан монголын нэр төрийн нэрийн хуудас болсон олон асуудлыг энэ жил шийднэ. Тийм учраас энэ парламент ажиллах ёстой байхаа гэж бодож байна. Увайгүй байдал, гацсан нөхцөл байдал бий болсныг харах юм бол тарчихмаар л байгаа. 

Дараагийн асуудал, ер нь манай улс төрчид ард түмнээ ядуурснаа УИХ-ын сонгууль, эсвэл Засгийн газраа тараах болохоороо санадаг энэ юмнаасаа хэзээ салах юм бэ? УИХ-ын сонгуулийн үед 2000 онд төрөө хямралаас, түмнээ ядуурлаас гаргана гэж амалсан, үнэхээрийн төр хямралгүй байсан. Учир шалтгаан нь 72 гишүүнтэй байсан учраас. Парламентдаа. Ядуурлаас гараагүй. Гарсан бол МАХН ялах байсан. Тийм учраас ядууралтай байгаа учраас намуудын тавьсан асуудлууд. Тухайлбал, МАХН залуу гэр бүлд тэтгэмж олгоно гэсэн асуудал, Эвслийн 10.000 төгрөг, бие даагч би хүртэл нийгмийн асуудал тавьсан, үнэхээрийн. Яагаад гэвэл тэнд санал авахын тулд 444 хүнийг гадаадад гаргана, 444 төгрөгний сан байгуулна гээд асуудал тавьсан. Ядууралтай байгаагийнх.

Энэ Засгийн газар огцрох ч юмуу, сонгуулиар бий болдоггүй.Тийм учраас нөхцөл байдлыг тал талдаа ойлгож ядуурлаас гарах чиглэлээрээ тодорхой алхам хийх ёстой гэж ингэж ойлгож байна. Засгийн газар өнөөдөр үүрэг гүйцэтгэгч Засгийн газар ч байсан хийх ёстой асуудал бол автобусны үнэ шүү. Өнөөдөр автобусны үнэ 100 төгрөгөөр нэмэгдэж байгаа гэдэг бага юм шиг сонсогдож байвч, тэр айлдаа 50 хувиар нэмэгдэж байгаа шүү, 200, 300 болно гэдэг чинь 50 хувиар нэмэгдэж байгаа. Өнөөдөр унтаж байгаа аавыг, ээжийг нь нүүрийг нь самардах гэж хүүхдүүд автобусны мөнгөө, гөөхийний мөнгөө нэхэж байгаа энэ цаг үе. Тийм учраас яаралтай Засгийн газар үүрэг гүйцэтгэж байгаа ч гэсэн маргааш энэ ажлыг яаралтай хийгээчээ гэж ингэж хэлэх байна.

Дараагийн асуудал, гудамжинд байгаа хүмүүс. 2000-2004 онд ядууралгүй болоод энэ засаг сайн ажиллаад байхгүй байгаагүй юм. 72 гишүүнтэй учраас айдас, хүйдэс байсан юм. Өнөөдөр энэ парламентад олон намын тогтолцоотой парламент байгаа учраас намайг өмөөрөх хүмүүс байгаа гээд асуудлаа тавьж байна. Энэ 2008 он хүртэл үргэлжлэнэ шүү. Тийм учраас та бүхэн эндээ ажиллах урлаг хэрэгтэй. Ард түмнийхээ төлөө тодорхой асуудлуудыг шийдэх ёстой гэж би хэлэх гэж байна.

Ц.Нямдорж: - Наранцацралт гишүүний саналыг сонсоё.

Ж.Наранцацралт:
-Өнөөдрийн нөхцөл байдалтай холбогдуулаад УИХ дээр хоёр өдрийн мэтгэлцээнийг ажиглаад байж байхад бид нар бие биен рүүгээ их дайрч, хариуцлага тооцох ийм асуудлуудыг ярьж байна. Бурууг бусдаас эрэхээсээ илүү өөрсөд дотроосоо ярих юм бидэнд маш их байгаа юм. Энийг л өөрийнхөө нам, эвслийн нөхдүүдэд бас ярих гэсэн юм. Yнэхээр Ардчилсан нам, ардчиллын төлөө явж бйасан намууд 1990 оноос хойш үйл ажиллагаагаа явуулахдаа үргэлж нэгдэж, хамтарч явсан. 2004 оноос эхлээд тарах, бутрах энэ бүх үйл ажиллагаа хийж эхэлсэн. 2000 онд Гүндалай гишүүн бид хоёр энд Ардчилсан намыг төлөөлөөд сууж байхдаа 2004 онд энэ танхимын талыг эзлэхэд хичнээн их баярлаж байсан. Бид олуулаа боллоо, хичнээн их юм хийх боломж гарав. Гэтэл юу болсон билээ? Намын дарга маань, Гончигдорж дарга маань намаа хэд хэд хувааж хаяад, нөгөө зохицуулах ёстой хүн чинь тодорхой бүлэг хүмүүст үйлчлээд, эцсийн эцэст Гүндалай, Наранцацралт хоёр шиг дайсан байхгүй болоод, дандаа ийм явж ирээд, энэ нь цаашаа даамжраад ард түмнээ ч хоёр хуваадаг, тэр намынх, энэ намынх гэдэг. 

Бүр сүүлдээ тусламж дэмжлэгийг ч хоёр хувааж олгодог, ийм л байдал үүссээр байгаад энэ нь цаашдаа юунд хүргэсэн бэ гэхээр төрийн хямралд хүргэж эхэлсэн юм. Би энийг хүний толгой дээр сууж байгаа ямаа гэхээсээ илүү өөр толгой дээр юу байгаа гэдэг билээ тэрнийгээ анзаарч үзээчээ гэдэг талаас нь асуудалд хандаж байгаа юм. Бид ямар ч тохиолдолд өөрсдөө юу хийсэн билээ, яасан билээ, эвсэл гэж бид ард түмнээс санал авчихаад яагаад бид задарсан билээ, яагаад энийг бид нар зохицуулж чадаагүй билээ гэдэг дээрээ үнэхээр хариуцлага бодох ёстой. Өнөөдөр бие биен рүүгээ хариуцлага яриад том том ярьж байна. Бид ард түмний өмнө нэгдсэн хариуцлага хүлээнэ. Энийг биднээс шаардана. Ардчилсан хүчинд монголын ард түмэн хоёр удаа итгэж санал өгсөн, бид энэ хариуцлагыг нь хэрхэн авч явж байгаа билээ. 

Одоо өнөөдөр бид тэрнийг ерөөсөө ярихгүй байгаа. Ердөө бурууг бусдад чихэх шиг амархан юм байдаггүй. Энийг л бид яримаар байна. Засгийн газрын хувьд үнэхээр өнөөдөр Засгийн газрыг огцруулах асуудал биш, Засгийн газар өөрөө огцрох асуудлаа ярьж байгаа. Засгийн газар яагаад ийм байдалд хүрснээ дүгнэлт хийхгүй байгаа. Өнөөдөр УИХ Yндсэн хуулийн дагуу Засгийн газар өөрсдөө огцрох асуудал ярьчихаад байж байхад бид энэ асуудлыг шийдэхгүй ч гэдэг юмуу, энэ асуудал бид нарт хамаагүй ч гэдэг юмуу, эсвэл хэн нэгнээс боллоо гээд ийм хариуцлагагүй юм яриад сууж байж болохгүй байх гэж бодож байна. 

Төр засгийн үйл ажиллагаа тасралтгүй байх ёстой гэсэн зарчмыг бид хатуу барьж байх ёстой. Би өөрөө огцорч байсан хүн, би энэ зовлонг мэднэ. Тэр үед Гончигдорж өөрөө 7 сайдыг минь оруулж гарын үсэг зуруулчихаад ирж байхад би миний буруу гэж ойлгож байсан. Манай Засгийн газрын огцрох өргөдлөө өглөө гэж ойлгож байсан. Би тийм учраас асуудалд хандаад өнөөдөр 45 минут ч биш, 2 өдөр ч биш, 27 минутанд би огцрох ёстой юм байна гэж ойлгож сүүлд нь би буруугаа хүлээж байсан. Энэ бол миний үйл ажиллагааны буруу гэж ойлгож бйасан.

Энд ямар буруу гэхээсээ илүү Засгийн газар, Ардчилсан нам, Их Хурал өөрсдөө хариуцлагаа дотроо бодоочээ, өнөөдөр чинь бараг сүүлдээ хэн нь ч буруугүй болчихоод, бүгдээрээ энхийн цагаан тагтаа болчихоод, сүүлдээ улс төр хийцгээгээд, ингэж байхаа болимоор байна гэж бодож байна. Бид ямар хариуцлага үүрч гарсан билээ, бидний энэ хариуцлагыг хэн тооцох билээ гэдэг хамтын хариуцлагын асуудлыг л цаашдаа бодож, тунгааж ингэж ажиллах ийм шаардлага байгаа юм. 

Аль ч албан тушаал, ялангуяа улс төрийн албан тушаал бол өнөөдөр гуйж, хөөцөлдөж, мөнгө өгч томилогддог энэ зарчмыг халах ёстой. Монгол улсын төр. Монгол улсын төр хүнийг, иргэнээ, чадвартай хүнээ гуйж ажиллуулдаг, та нар ажиллаач гэж гуйдаг энэ зарчмыг бид цаашид хэрэгжүүлэх ийм шаардлага гарчихаад байгаа юм. Тэрнээс биш хэдэн хүн хуйвалдаж тавьдаг ийм байдлаар асуудалд хандаж болохгүй байхаа гэж бодож байна.

Ц.Нямдорж: - Лүндээжанцан гишүүний саналыг сонсоё.

Д.Лүндээжанцан:
-Өнөөдөр Монгол улсын Yндсэн хуулийг баталснаас хойш 14 жил болж байна. Энэ Yндсэн хуулийн хүчинд бид өдий зэрэгтэй явахад маш их тогтворжуулагч хүчин зүйл болсон гэж бодож байгаа. Хоёр өдөр манай гишүүд нэлээн сайн ярилаа л даа, энэ бол Yндсэн хуульд Засгийн газрын талаас илүү хувь нь огцорвол бүрэлдэхүүнээрээ огцорно гээд тов тодорхой заачихсан байгаа юм. Тэгэхээр энэ огцрох тухай асуудлыг хэлбэржүүлэх тухай асуудал яригдах ёстой байхгүй юу. Гэтэл огцруулах тухай асуудал болж хувираад ингээд хэлэлцүүлэг болчихсон. Гэхдээ энийг би буруу гэж үзэхгүй байна. Манай гишүүд өөрсдийнхөө бодож яваа санаа бодлыг Засгийн газрын жил 6 сар хийсэн ажлын тухай хоёр талаас нь сайн ярилцаж байна, энэ бол бас буруу биш юмаа гэж бодож байна.

Ер нь үндсэн хуулинд тодорхой заачихсан асуудлыг бид бусад хууль, дэг, тогтоолоор бүдгэрүүлээд хүчгүйдүүлээд өгчихсөн явдал бидний хууль тогтоомждоо хийсэн бас л согогтой тал юм. Огцрох, огцруулах хоёр шал хоёр өөр ялгаатай ойлголт байхгүй юу. Тийм учраас тал хувь нь огцорлоо, эсвэл ерөнхий сайд огцорлоо гэдэг асуудлыг ямар ч ардчилсан соёлтой оронд дээд шүүхийн гишүүдийг танилцуулаад гардагтай адилхан хэлбэржүүлээд гарах ийм л асуудал байгаа юм. Хууль эрх зүйн талаасаа.

Манай гишүүд энэ асуудлыг ер нь хуримтлагдсан асуудлыг тал талаасаа ярьж байгаа нь буруу биш юм. Өнөөдөр миний хувьд гэхэд сэтгэл эмзэглүүлсэн олон асуудал байна л даа. Намын байр луу дайрч ороод ингэж байгаа, өөрсдийгөө коммунист гэж баахан хэлүүлж байна. Энэ чинь бид 16 жил зах зээлийн харилцааг бий болгох, эрх зүйт төрийг төлөвшүүлэх, хүний эрх, эрх чөлөөг баталгаажуулах гээд зүтгээд, нэгэн үзүүрт сэтгэлээр хоёрдмол санаагүй зүтгээд явж байхад коммунист гээд дуудуулаад байна гэдэг ямар онц байхав. Гэхдээ энэ болгоныг энэ удаа орхиё гэж бодож байна.

Хоёрдугаарт, намын удирдах зөвлөл шийдвэр гаргаад ордны эргэлт хийчихсэн мэтээр их ярилаа. Ийм биш шүү дээ, удирдах зөвлөл дотор чинь манай сайд нар ихэнх нь байж байгаа. Эд нарынхаа хүсэлтийг удирдах зөвлөл хүлээж авсан, бүлэг хүлээж авсан, ерөөсөө л улс төрийн тогтолцооны тогтсон дэг жаягийн дагуу ийм явсан асуудал. Энэнд ямар ч хууль эрх зүйн зөрчил байхгүй гэдгийг хэлмээр байна.

Хоёрдугаарт, дангаараа бүх хариуцлагыг өөртөө авлаа гэж ойлгоод байх юм, өөрт ногдох хариуцлагаа л хүлээнэ шүү дээ. Яагаад гэхээр олонхи болоогүй учраас. Сонгуулийн үр дүнгээр олонхийн асуудлыг ярьдаг байхгүй юу. Ийм учраас манайх 37 суудал авсан сонгуулийн үр дүнгээр. Ийм учраас хамгийн олон суудал авсан нам. Хамгийн олон суудал авсан нам бол бусад намуудтай зөвшилцөж Ерөнхий сайдыг санал болгоно. Ийм учраас ямар ч Засгийн газар өөрчлөгддөг байлаа гэхэд бусад намуудтайгаа хамтарч зөвшилцөж, ерөнхий сайдыг гаргаж ирнэ шүү дээ. Энэ чинь хуультай юм, ингээд лекц уншаад байвал олон зүйлийг ярьж болох учраас товчлоё гэж бодож байгаа юм.

Улс төрийн тэмцэл, улс орны хөгжлийн асуудал бүх зүйл парламент дотроо л явагддаг байх ёстой. Энэ бол манай Yндсэн хуулийн зарчим, энүүгээрээ л явцгаая гэж бодож байна. Тийм учраас бид гадна байгаа гэдэг юмуу, иргэний байгууллагуудын санаа бодлыг сонсоно, хүндэтгэлтэй хандана, манай Их хурал дээр ажлын хэсэг байгуулагдсан,би ахалж байна. Намуудын төлөөлөл орсон. Одоо над дээр 4, 5 өргөх бичиг ирчихээд байна, түрүүчээс бид хариу өгч байна. Ингээд аль болохоор хүлээж авах зүйлүүдийг нь хүлээж авна. Харин тэрнийг дэвэргэх, турхирах юм байж болохгүй гэдгийг хэлмээр байна.

Хоёрдугаарт, ард түмний сонголтоор гарч ирсэн Их Хурлыг өөрсөд рүүгээ их дайрах юм. Энэ чинь ард түмэн биднийг сонгосон шүү. Энэ бүрэн эрхийн хугацаанд 4 жил. Энэ дотроо та нар төрийн эрхийг барь гээд төрийн эрх барих дээд байгууллагыг байгуулсан. Энэ хэврэг байж болохгүй. Бат-Yүл гишүүн хэдэн удаа яриад байгаа юм. Их Хурал өөрөө тарах ёстой гэж. Их Хурал тарж болохгүй. Яаж ийгээд бүрэн эрхийнхээ хугацааг дуусгадаг байх ёстой. Их Хурлын гишүүдийг татах тухай ярьж байна, энэн дээр бид дэлгэрэнгүй зүйл ярьж болно, ингэж хэврэг байж болохгүй. Тэгвэл Монголын төр оршин тогтнож чадахгүй. Засгийн газрын асуудал өөр шүү дээ. Ээлжилж байдаг, солигдож байдаг, халагдаж байдаг, огцорч байдаг. Энэ зүй тогтолт процесс шүү дээ. Энүүгээрээ л явах ёстой юм гэдгийг бас хэлмээр байна. 

Ц.Нямдорж: - Ламбаа гишүүний саналыг сонсоё.

С.Ламбаа:
-Ерөнхийдөө Засгийн газар, парламент бол ихээхэн бэрхшээлтэй цаг хугацааг л туулж өнгөрүүлж байгаа л даа. Засгийн газрын хийсэн ажлын тухайд аль аль намаас сонгогдоод орсон, томилогдоод орсон Засгийн газар зохих ажлаа хийсэн л гэж би боддог юм. Гэхдээ энэ асуудлыг жишээлбэл, МАХН-ын зүгээс энэ Засгийн газрыг огцруулах гэж оруулж ирж байгаа тэр мэдэгдэл дотроос нь уншаад үзэхээр үнэхээр энэ Засгийн газрыг огцруулах үндэслэл нь юу байгаа юм бэ гэдгийг би ерөөсөө олж харахгүй байгаа юм. Хардлага, сэрдлэг гээд биччихсэн байгаа юм. Бодвол энэ авилгатай холбоотой юм байгаа байх гэж ойлгож байна.

Өөрөөр хэлбэл, энэ авилгатай тэмцэх гэж Засгийн газар дорвитой арга хэмжээ авч эхэлсэн нь хэн нэгэнд хардлага, сэрдлэг төрүүлснээс болж энэ Засгийн газрын огцрох үндэс болжээ гэж.

Хоёрдугаарт, эрхийн чадамжгүй гээд байх юм. МУИХ чинь өөрөө эрхийн чадамжтай, МУИХ-аас зохион байгуулагдсан Засгийн газар гэдэг чинь өөрөө эрхийн чадамжтай ийм л Засгийн газар байсан гэж ойлгож байгаа. Гэтэл өнөөдөр бид бий болсон нөхцлөө ярихаараа өөрсдөө зөндөө юм хийсэн юм шиг юм яриад, энэ Элбэгдорж гэдэг нөхөр болохгүй болсон юм шиг бүх юмыг тийш нь чихээд, тэгээд өөрсдөө өндөг шиг цагаан улсууд, гэм зэмгүй улсууд болж энэ Засгийн газрыг огцруулах гэж байгаа юм шиг л ийм үйл явдал болж байна. Би үнэхээр харамсаж байна. Монгол Улсын Засгийн газар өнөөдөр огцорлоо гэхэд Монгол улсын хамтарсан, ард түмний сонголтоор байгуулагдсан парламентын харилцаанд ангал үүсч байгаад би их харамсаж байгаа юм.

Өөрөөр хэлбэл одоо энэ парламент цаашдаа хоорондоо эвдрэлцэж, түлхэлцэж ажиллаж эхлэх юм бол энэ Монгол төрийн цаашдын үйл ажиллагаа бол ерөөсөө урагшаа явахгүй. Бид ерөөсөө Засгийн газраа огцруулснаар өөрийнхөө парламент дотор энэ эв нэгдэл, хамтарч ажиллаж байсан энэ хүч нөөц бололцоогоо бүгдийг нь алдаж байгаа юм. Би хувьдаа тэгж үзэж байгаа юм. Асуудалд ч тэгж хандаж байгаа. Бид итгэл үзүүлээд ард түмнээсээ сонголт авчихсан, МАХН, Ардчилсан нам хоёр гэрээ байгуулаад ажиллаж байсан. Нэг тал нь давуу эрхээр асуудалд хандахгүй гээд гэрээнд гарын үсэг зураад тал талаасаа 7 хүн зурчихсан ийм гэрээтэй байхад нэг тал нь энэ асуудлыг оруулж ирж байгаа нь үнэхээр харамсалтай. Энэ нь Засгийн газар огцорсноор барахгүй, парламентын үйл ажиллагаанд ч гэсэн маш их уршигтай нөлөө үзүүлнэ.

Бид асуудлыг шийдэхдээ хичнээн эв эеийг эрхэмлэж ажиллаж ирлээ. Гэтэл энэ байдал чинь эцсийн эцэст парламентынхаа байдал руу орж ирнэ гэдэгт би ерөөсөө огт эргэлзэхгүй байна. Энэ итгэлийг л эвдэж байгаа хэрэг шүү дээ. Тийм учраас МАХН-ын удирдах зөвлөл нь юу бодож, юу санаж энэ асуудлыг шийдсэн юм, мэдэхгүй байна, ойлгохгүй байна. Yнэхээр би горимын санал дээрээ ч хэлж байсан. Намын дарга нь шинээр сонгогдоод ороод ирэхээрээ л Засгийн газрыг огцруулах тухай асуудлыг оруулж ирдэг нь ерөөсөө гэм биш зан шүү дээ. Хоёрдахь удаагаа давтагдаж байгаа юм, энийг монголын ард түмэн бүгд мэдэж байгаа. Энхсайханы Засгийн газрыг огцруулах гэж МАХН мөн л гарын үсэг зурж, нэг шөнөжингөө бид хуралдаж Ардчилсан холбоо эвсэл Энхсайханы Засгийн газрыг авч үлдэж байсан түүх мартаагүй байгаа шүү дээ. Өнөөдөр мөн л намын дарга шинээр орж ирээд энэ асуудлыг удирдах зөвлөлдөө тулгаад, удирдах зөвлөл нь шийдвэрээ гаргаад, удирдах зөвлөлийнхөө шийдвэрээр Засгийн газрын гишүүд нь гарын үсгээ зураад ингээд Засгийн газар огцрох байдал руу явж байгаа. Энийг монголын ард түмэн цөмөөрөө мэдэж байгаа.

Бид ер нь цаашдаа ийм байдлаар ажиллаад, энэ төр засгийг, энэ тогтвортой байдлыг хангаж чадах уу, үгүй юу гэдэгт би үнэхээр эргэлзэж байна. Бид хичнээн үйлээ барж ажиллалаа, Засгийн газраас оруулж ирсэн бүх юм нь чадамжгүй гээд үзчих юм бол Монгол Улсын Засгийн газраас өнгөрсөн хугацаанд баталсан бүх зүйл өнөөдөр хүчингүй болох юмуу? УИХ-аар баталсан бүх зүйл хүчингүй болох юмуу, энийг тооцож үзсэн юм байгаа биз дээ? 

Ц.Нямдорж: - Эрдэнэбат гишүүний саналыг сонсоё.

Б.Эрдэнэбат:-Манай ард түмэн, нийтдээ сонгогчид маань бид бүгдийг үндэсний радио, телевизээрээ өнөөдөр харж байгаа. Өнөөдөр хэн нь хэн бэ гэж. УИХ-ын гишүүд өөрсдийнхөө байр суурийг, өнөөдөр та бүгдийн итгэлийг аваад төрийн түшээ болоод ирсэн УИХ-ын гишүүд маань өнөөдөр энэ чухал үед өөрсдийнхөө байр суурийг илэрхийлж байна. Хэн нь өнөөдөр яг жинхэнэ хуйвалдааныг толгойлж, хэн нь өнөөдөр түүнийг дагаж долигонож, хэн нь тал засаж, хэн нь өнөөдөр төрийн төлөө, ард түмнийхээ төлөө гэсэн байр суурьтай байгааг өөрсдийнхөө дүгнэлтийг хийж байгаа, энэ бас ховорхон түүхэн боломж гэж үзэж байна.

Саяны яриад байгаа Засгийн газрын огцрох асуудлыг ярьж байна. Энэ чинь угаасаа огцорчихсон. Өнөөдөр Yндсэн хуулийн 43.2-ыг бид өнөөдөр УИХ, бид УИХ-ын гишүүн хэн ч өнөөдөр хэлэлцэх, засах, засамжлах эрх байхгүй. Өнөөдөр Yндсэн хуулийн 43.2-оор Засгийн газрын гишүүдийн 10 гишүүн нь гарынхаа үсгийг зураад огцоръё гэдэг шийдээ гаргачихсан. УИХ-д өргөн барьчихсан. Тийм учраас бид энийг бушуухан явж байгаа замд нь садаа бололгүйгээр бушуухан ёсчлоод өгөх хэрэгтэй.

Харин дараагийн Засгийн газрыг маш богино хугацаанд Yндсэн хуулийн дагуу, бусад холбогдох хуулийн дагуу нэн даруй яаралтай байгуулах ёстой юм. Өнөөдөр Монголын ард түмэн нийгмийн хүнд, хямралт байдалд амьдарч байна. Өнөөдөр гадаа цуглаад байгаа, жагсаад байгаа энэ иргэний нийгмийн төлөөллийн байгууллагууд, энэ хөдөлгөөнүүд УИХ, Засгийн газар, Монгол улсын төрийн тэргүүнд өргөн бариад байгаа энэ шаардлагууд нь өнөөдөр энэ Засгийн газарт ажиллаж байгаа, Ерөнхий сайд Элбэгдорж ч байдаг юмуу, үгүй бол Ардчилсан намын дарга Гончигдоржийг өнөөдөр хамгаалаад эд нар байх ёстой гэж жагсаад байгаа юм бишээ. Хамгийн гол нь өнөөдөр амьдрал хэцүү байна. Ажилгүйдэл хэцүү байна, архидалт их байна, нийгмийн хэв журам их алдагдаж байна. Гэмт хэргүүд их гарч байна, хүн амины хэрэг их гарч байна. Өдөртөө 10-20 хүн янз бүрийн байдлаар нас барж байна. Монгол улсын Yндэсний аюулгүй байдлын хүн амын өсөлтийн асуудал байж байна, хүнсний аюулгүй байдал, эдийн засгийн аюулгүй байдал гээд ингээд энэ олон зүйлүүд бүгд хүнд байдалд тулгарчихаад байгаа юм. Тийм учраас ард түмэн юу хүсч байна гэвэл ард түмэн ажилтай байхыг хүсч байна. Ард түмэн өнөөдөр хууль дээдэлдэг байхыг хүсч байна, өнөөдөр энгийн ард иргэд хуулийг сахин биелүүлж чадаж байна. 

Өнөөдөр эрх мэдэл, албан тушаалтай улсууд энэ хуулийг завхруулж, өнөөдөр хээл хахууль, авилгалд орооцолдож байна. Бyр сүүлдээ өнөөдөр Монгол улсын нийт газар нутгийн 4/1-ийг, өнөөдөр тусгай зөвшөөрөл, лиценз гэдгээр 60-100 жилийн хугацаатайгаар гадаад, дотоодын хүмүүст дамжуулан хэд хэд дахин дамлаж худалдаж байгаа үйл ажиллагааг ард түмэн буруушааж байгаа юм. Yндсэн хуулиар олгогдсон эрх нь зөвхөн ард түмний мэдэлд байх ёстой юм. Засгийн газрын эрх нь ч ард түмний мэдэлд, өнөөдөр монгол улсын газар, түүний хэвлийн баялаг бол зөвхөн гагцхүү ард түмний мэдэлд, төрийн хамгаалалтанд байх ёстой. Энэ Yндсэн хуулийнхаа үзэл баримтлалаар үйл ажиллагаа явуулаачээ гэж байгаа юм.

Энэ хуйвалдаан бол өнөөдөр эхэлчихсэн эд биш. Олон жилийн урдаас эхэлсэн үүдэлтэй, өнөөдөр цөөхөн хэдхэн хүмүүс нам дамнасан цөөхөн хэдхэн удирдагч нарын хооронд бий болсон ийм хуйвалдаан. Энэ хуйвалдаан өнөөдөр намуудын хооронд, парламент доторх нам дамжсан, урвасан, шарвасан, төрийг хүчгүйдүүлсэн энэ бүх үйл ажиллагааг хийж байгаа. Энийг цөөхөн хэдхэн улсууд хүлээх ёстой. 

Өнөөөр бид мэдэж байгаа 1998 онд гэхэд УИХ-ын дарга Гончигдорж байсан. Ерөнхий сайд нь Элбэгдорж байсан. Өнөөдөр 3-хан сарын дотор бид бүгд ярьж байгаа, арилжааны банкуудыг хувийн банкинд шилжүүлснийхээ төлөө огцроод, дараа нь үүрэг гүйцэтгэгч байж байхад УИХ-ын гишүүн, Засгийн газрын гишүүн алтан амь насаа алдаад ямар хүнд уй гашуу болж байсан, Монголын ард түмэн энийг мартаагүй. Гэтэл өнөөдөр хүртэл халуун бүлээн цусан дээр нь очсон улсууд яриад одоо болтол олоогүй, олдохгүй байна гээд. Энийг хууль хяналтын байгууллагууд улс төрийн зорилготой аллага гээд зарлачихсан шүү дээ. Тэр улс төрийн зорилготой аллагыг чинь өнөөдөр улс төрийн намуудын удирдлагань захиалдаг юмуу, үгүй бол энгийн ард түмэн гишүүд дэмжигчид нь захиалдаг юмуу.

Тийм учраас ийм байдлаар хуйвалдаан эхэлж үүссэн учраас бүгдээрээ өнөөдөр албан тушаалтай байхын төлөө үхэн хатан тэмцэж байна. Энд тэмцэх хэрэггүй. Өнөөдөр өгөөд л гарах хэрэгтэй. Харин ийм байдалд оруулж байгаа УИХ-ын гишүүд, зарим нэгэн цөөхөн намын удирдлагууд өнөөдөр улс төрийн амьдралаас бүрэн холдох ёстой гэж би үзэж байгаа. Ард түмэн ч гэсэн энэ сонголтыг дараа дараагийн сонгууль дээр ойлгуулах байхаа гэж үзэж байна. 

Ингээд минут маш цөөхөн учраас, еще ярих зүйлүүд маш олон бий. 

Ц.Нямдорж: - Тэрбишдагва гишүүний саналыг сонсоё.

Д.Тэрбишдагва:
-Нэгдүгээрт, өнөөдөр Yндсэн хуулийн өдөр, Yндсэн хуулийг баталсан 13 гишүүн энд сууж байгаа юм байна лэ. 13 гишүүндээ дээрээс нь Yндсэн хуулийг хэрэгжүүлэгч, магадгүй зарим нэгийг төлөөлөх, бусад бүх гишүүддээ Yндсэн хуулийн баярын мэндийг хүргэж, ялангуяа 13 гишүүндээ баяр хүргэе. /алга ташив/ 

Ингээд би өглөө бас магадгүй зарим нэг зүйл дээр хатуу ширүүн жишээ аваад гитлертэй холбосон жишээ авсан. Гэхдээ бодит үнэн бол хийсэн зүйл бидэнд байгаа, хийсэн зүйлээ хэтрүүлэн, давруулан ард түмэнд тараахыг дэндүү популизм гэж хэлж байгаа л даа. Энэ агуулгаар нь ярьсан юм. Бид ажилгүйдэл, ядуурал монгол оронд байгаа. Yнэхээрийн Монгол орныг сөнөсөн юм шиг ядуурчихсан юм шиг, авилгалд орчихсон юм шиг, бүх юм болохгүй юм шиг ингэж ярьж байгаад харамсаж байгаа. Өнөөдөр бид цунами, өнөөдөр Африкийн, зүүн өмнөд Азийн тэр амьдарч байгаа хүмүүстэй харьцуулж үзэхэд монголын ард түмэн тал сайхан хээр нутагтай, өөрсдөө хашаа байшинтай, бас муугүй амьдарч байгаа. Энэ талаас нь нэг ч хүн ярихгүй байна. Бүгдээрээ болохгүй талаас нь ярьж байна. Монголын ард түмэн зовхи нь өөдрөг болсон ард түмэн. Өөдрөг өнгөтэй, байшин барилгатай, хотоор нь дүүрэн машин унаатай, бас амьдрал цэцэглэж байгаа гэдгийг бас хэлэх хэрэгтэй гэж ойлгож байгаа. Ийм учраас энэ дээр бид бас дан муу муухайгаараа яримааргүй байна гэж хэлмээр байна.

Ардчилсан намын дарга Гончигдорж бид нарыг уриалж байна. Би энд ч бас уриалмаар байна. Бид нарыг хамтарч ажиллахыг бодохыг уриалж байгаа юм бол МАХН өнөөдөр Ардчилсан намтай, бусад бүх намтай хамтран ажиллахыг хүсч байгаа, хамтран ажиллаж, улс орныхоо сайн сайхны төлөө энд сууж байгаа Их хурлын гишүүдтэй ч хамтарч ажиллахад бэлэн байгаа. Ийм учраас энэний шийдвэр гарсны дараа та бүгд бас эргэн бодоорой гэж ингэж хэлмээр байна.

Оюун гишүүн. Иргэний зориг намынхан бидэнтэй хамтарч ажиллахгүй гэдгээ зарлаж байна. Их олон хүнтэй ханилаад байгаа юм шүү дээ Оюун гишүүн. Та монгол эмэгтэй хүн даруухан, аятайхан байдаг. Та эмэгтэй хүн гэхэд юм болгонд өрвөлзөх юмаа, цус нь холилдсон хүн болохоороо ингэдэг юмуу, эсвэл янз янзын эмоци байдаг юмуу, яахаар юм болгонд ингэж юм руу дайраад байдаг юм бэ? хэлсэн юм болгонд л. Би Оюун гишүүний талаар юм болгонтой ингэхээр МАХН, Оюун Бүгд Найрамдах намтай ажилласан, эвсэлтэй ажилласан, бидэнтэй ч ажиллаж байгаа. Хэдхэн хоногийн дараа юмыг яриад ерөөсөө өнөөдөр энэ хурал дээр хамгийн олон хүмүүсийн ярьж байгаа юм болгоныг үймүүлж байгаа гишүүн Оюун гишүүн учраас би Оюун гишүүн рүү ингэж хэлж байгаа юм шүү. Түүнээс Оюун гишүүн энийг та бас улс төрд олон жил ажилласан учраас та ганцаараа амтай, та ганцаараа хэлдэг ярьдаг нь биш, бид бас хэлдэг ярьдаг амтай, хэлтэй гэж бодож байна.

Гуравдугаарт, монголын улс төрийг өнөөдөр цагаан ПР гэдэг юмаар чиммээр байна. Би түрүүнд цунами зөндөө юм ярьсан. Монголд өнөөдөр хийсэн, бүтээсэн, хийж бүтээх эрмэлзэл зөндөө олон байгаа учраас өнөөдөр хар ПР гэдэг юмыг бүхэл бүтэн нийгмийг болохгүй, бүтэхгүй зүг рүү хандуулж байгаагаа болиочээ. Энэнд харамсаж байна. Ийм учраас хэвлэл мэдээллийнхээ нөхдүүдэд уриалж монголын хийж бүтээж байгаа юм болгоныгоо харуулж, энэнийхээ үр дүнгээ үзүүлээчээ гэж ингэж үзүүлмээр байна. Бид 10 жилд хийсэн бүтээсэн юмтай.

Авилгалтай дайн зарлах биш, авилгалтай дайн зарлах нь бүгдээрээ ажилтай болъё, ажилтай байх юм бол авилгал өгөх шаардлага байхгүй, өнөөдөр ажилтай, цалинтай хүн бол авилгал өгөх шаардлага байхгүй учраас ажилгүйдлийн эсрэг, бүгдээрээ ажилтай болохын төлөө дайн зарлах юмуу, ажилтай болохын төлөө ажиллая, ингээд бүгдээрээ хамтран ажиллаж, сайн сайхан бүхнийг хүсэн ерөөж байна.

Ц.Нямдорж: - Ганди гишүүний саналыг сонсоё.

Т.Ганди:
-Би бусад хүмүүсийн үг хэлэх боломжийг олгоод нэрээ татъя. Хэлбэл олон үйл хэлэх байх. Тэгэхдээ эргээд уулзахгүй нүүр биш. Эргээд эвлэлдэж, энэ эх орныхоо эрх ашгийн төлөө бид нар аль ч улс төрийн хүчин, аль ч хүмүүс хамтарч ажиллах цаг хугацаа ирэх байх. Тийм учраас бие биенийгээ үзэн ядаж, дайсагналцсан ийм зүйлээр ярихаа болиочээ гэж хэлмээр байна. Монгол улсын эрх ашиг бид нарын ард байгаа. /алга ташив./

Ц.Нямдорж: - Содномцэрэн гишүүний саналыг сонсоё.

Ч.Содномцэрэн:
-Хүмүүс үг хэлэхдээ Элбэгдоржийн Засгийн газар муу ажилласан. Ажилгүйдэл арилахгүй байна. Ядуурал арилахгүй байна гэсэн иймэрхүү үндэслэлүүд эвслийн Засгийн газрыг ажиллуулах, мөрийнх нь хөтөлбөрийг бид нар өөрсдөө баталж өгсөн шүү дээ. Жил гаруйхан хугацаа өнгөрлөө. Энэ хугацаанд хийсэн ажил бий юу гэвэл бий. Та бид чуулган дээр байнгын хороон дээр байнга сонсож байсан. Хийж байгаа ажлыг нь. Энэ сайдуудыг би бас муу ажилласан гэж хэлэхгүй байна. Yзэхгүй байна. Муу ажиллаад огцорч байгаа юм биш. Өнөөдөр жил гаруйхан хугацаанд ажилгүйдэл арилахгүй, жил гаруйхан хугацаанд ядуурал арилахгүй, жил гаруйхан хугацаанд авилгал арилахгүй, энийг бас бодож ярих хэрэгтэй байна. Түрүүнд нэг гишүүн үг хэлэхдээ бодлого нь буруу байсан гэж ярьж байна. Энэ бас алдаатай үг хэлж байна. Бодлогыг нь бид нар баталж өгсөн учраас буруу бодлого баталж өгсөн юмуу гэдэг хариуцлага сүүлд бид нар дээр ирнэ шүү. Бодлого гэдэг чинь Засгийн газрын үйл ажиллагааны мөрийн хөтөлбөр гэж бодож байгаа. Одоогоос жил гаруйн өмнө  2004 оны 11-р сарын 5-ны өдөр байна уу, бид нар энийг нь баталж өгч байсан. Энд эдийн засгийн, нийгмийн, томоохон өөрчлөлтүүд хийхээр тусгаж өгсөн. Тэр ажлууд эхэлсэн гэж бодож байгаа. Макро эдийн засгийн түвшингийн хувьд инфляцийг 1 оронтой тоонд шилжүүлнэ гээд мөрийн хөтөлбөр дээр заачихсан байсан. Энэ биелэсэн.

Улсын валютын нөөцийг нэмэгдүүлнэ гээд заачихсан байсан, нэмэгдсэн. Энэ хоёр намын мөрийн хөтөлбөрт байсан гэж зааж байгаад авсан хүүхдийн мөнгө, шинээр гэр бүл бологсдод өгөх мөнгө гээд энэ асуудлыг бид нар эхлээд шийдээд явж байгаа. Эрчим хүчний талаар томоохон томоохон асуудлууд шийднэ гээд заачихсан байгаа. Хөтөлбөрийг нь баталж өгсөн, Дөргөн, Тайширын усан цахилгаан станцууд энэ 4 жилийн хугацаанд ашиглалтанд орохоор эрчимтэй явагдаж байна. Хийсэн юм байна, бид нар. Бас ингэж харлуулж ярьж болохгүй. Энийг нэгдүгээрт хэлье гэсэн юм.

Хоёрдугаарт, би түрүүнд өглөө асуултандаа асуусан. Дараагийн Засгийн газар ямар мөрийн хөтөлбөрөөр явах гээд байгаа юм бэ? Хоёр намын байгуулсан эвслийн Засгийн газар одоо ингээд огцрох юм байна. Тэгэхээр зэрэг эвслийн Засгийн газар нэгэнт байхгүй болж байгаа учраас тэр мөрийн хөтөлбөр нь цаашаа үргэлжлэх юмуу, үгүй юмуу асуусан, хариулт өгөөгүй. Тэгэхдээ Эх орон-Ардчилал эвсэл, МАХН-ын мөрийн хөтөлбөрөөс гэж зааж байгаад Засгийн газрын мөрийн хөтөлбөрт эхний өгүүлбэрээр оруулсан шүү, та нар санаж байгаа байх.

Эх орон эвсэл задарсан, эвслийн Засгийн газар нь огцрох асуудал хэлэлцэгдэж байна, тэгэхээр энэ мөрийн хөтөлбөр цаашдаа яг оруулж ирээд байгаа та нарынх шиг эрх зүйн чадамжтай мөрийн хөтөлбөр үү, биш үү, энийг дараагийн Засгийн газар бас бодож үзэх ёстой. Нэгэнт Ардчилсан нам сөрөг хүчин болъё гээд гүйцэтгэх зөвлөлөөрөө шийдчихсэн ийм шийдвэр гарчихсан байгаа бол энэ мөрийн хөтөлбөр цаашаа бас хэрэгжих юмуу, үгүй юмуу, энийг сайн мэдэхгүй байна. Энийг дараагийн Засгийн газар энийг бас сайн бодож үзээрэй гэж хэлэх гэж байна. 

Гуравдугаарт, энэ Засгийн газрын эхлүүлсэн томоохон ажлууд бий. Энийг еще саяны шүүмжилсэн шигээ дээш нь урагш нь ахиулах хэрэгтэй байна. Энийг дараагийн Засгийн газар анхаарч ажиллах юм байгаа биз. Сая шүүмжлэл хэлсэн улсууд ажилгүйдэл арилахгүй байна, буурахгүй байна гэж байна. Ажилгүйдэл нь арилах юм байна гэж би ойлгож байна, ядуурал нь буурах юм байна, тэр цалин, тэтгэвэр тэтгэмжийг эрс нэмэгдүүлж чадаагүй гэж байна, эрс нэмэгдүүлэх юм байна гэж ойлгож байна, гэмт хэрэг зөрчил арилахгүй байна гэж байна гэж байна, энэ нь арилах юм байна гэж ойлгож байна. Дараагийн Засгийн газар саяны шүүмжилсэн зөрчил дутагдлууд дараагийн Засгийн газарт арилахаар юм байна гэж ойлгож байна.

Энийг мөрийнхөө хөтөлбөрийг боловсруулж оруулж ирэхдээ саяны хэлсэн шүүмжлэл, саналуудыг тусгаж оруулж ирээрэй. Энийг мөрийн хөтөлбөрийг Засгийн газраас оруулж ирж байгаа мөрийн хөтөлбөрийг УИХ хэлэлцэх байхаа гэж бодож байна.

Ц.Нямдорж: - Мөнхтуяа гишүүний саналыг сонсоё.

Б.Мөнхтуяа:
-Бид нар өнөөдөр 2004 оны сонгуулийн үр дүнд бий болсон хамтарсан зөвшилцлийн Засгийн газраа огцруулах талаар шөнө дөл болтол яриад сууж байна. Санаачилга гаргасан талаас Засгийн газраа огцруулах шалтгаан нь арга барил нийлсэнгүй, хариуцлага хүлээх субъект байсангүй гэсэн ийм шалтгаануудыг хэлж байна. Арга барил нийлэхгүй гэдэг дээр МАХН, Ардчилсан намын хамтарсан Засгийн газар байсан, ингээд хоёр нам хамтарч ажиллаад арга барил нь нийлсэнгүй. МАХН-ын гаргасан уриалган дээр болохоор парламентад байж байгаа бүх нам, гишүүдтэй хамтарч ажиллая гэсэн байна, хэрэв дараагийн бий болох Засгийн газар дээр Ардчилсан намаас гадна еще олон парламентад суудалтай намууд байна, энэ намууд нэмэгдээд ороод ирэхэд олон нам хамтарч ажиллахад бас арга барил нь нийлэх эсэх дээр эргэлзээ төрж байна.

Дараагийн бий болох Засгийн газар бас дахин дахин огцроод байх вий дээ, хэр тогтвортой ажиллах юм бол гэсэн эргэлзээ төрж байна нэгдүгээрт.

Хариуцлага хүлээх субъект байхгүй байна гээд байгаа. Энэ нь тодорхой байгаа шүү дээ. Засгийн газрыг хамтарч барьж байгаа МАХН, Ардчилсан нам гэсэн хоёр нам хариуцлагыг хүлээх ёстой. Гэтэл яагаад хариуцлагыг хүлээх байдал нь үл ойлгогдоод байгааг би бас ойлгохгүй байна. Энэ хоёр нам хамтраад хариуцлагаа хүлээгээд Монгол улсыг хөгжүүлээд яв гээд ард түмэн 2004 оныхоо сонголтыг хийсэн байгаа. Дараагийн Засгийн газарт мөн л олон намын төлөөлөл ороод ирэх юм бол хариуцлагаа хэндээ нялзаах болж байгаа юм бэ? МАХН манайх хариуцлагаа аваад явъя гэж байна. Гэтэл ард түмэн бол та бүхэнд ганцхан МАХН-д биш, олон намуудад өгчихсөн байгаа шүү дээ. Тэгэхээр энэ байдал маань юу болох бол, дараа хамтарсан Засгийн газрын үйл ажиллагааг дүгнэх, цэгнэх болоход үнэхээр хариуцлагаа хэн ярих вэ гэсэн ийм эргэлзээнүүд төрж байна. Хамтарсан Засгийн газар байгуулж ажиллах нь олон улсын улс төрийн туршлагад хэвийн боловч манай Монгол улсын улс төрийн түүхэнд анхных болж байна. Энэ утгаараа туршлага дутсан, алдаа оноо гарсан зүйл байхыг үгүйсгэхгүй.

Тэгэхдээ алдаа байсан ч, оноо байсан ч өнөөдрийг хүртэл энэ хариуцлагыг хүлээх эзэн байсан. Энэ бол манай хоёр нам, МАХН, Ардчилсан нам байсан гэж би ойлгож байна. Өнөөдрийг хүртэл ажилласан хамтарсан Засгийн газарт манай Монгол улсын сор болсон чадалтай, боловсролтой, улс төрийн өндөр туршлагатай ийм хүмүүсүүд ажиллаж байсан гэж бодож байна. Ард түмний сонголтын үр дүнд хамтарсан Засгийн газрын үр дүнтэй ажлын үр дүнд бас нэг том ололтыг би олж харж байна. Монгол Улсын улс төрийн үйл явцад. Энийг юу вэ гэж хэлэхд үнэндээ Монголын ард түмэн хоёр хэсэгт туйлшраад хуваагдчихсан байсан гэхэд буруудахгүй байх гэж бодож байна. 

Нэг тал нь МАХН-ыг дэмжигчид, нөгөө тал нь ардчиллыг дэмжигч ч гэдэг юмуу. Иймэрхүү намчирхсан хоёр туйлд хуваагдчихсан байсан. Энэ сонголтын үр дүнд хамтарсан Засгийн газар байгуулагдсанаар энэ намчирхал, туйлшрал багассан гэж үзэж байгаа. Энэ монголын ард түмний хувьд нэлээн том ололт гэж би үзэж байна. Эв нэгдэлтэй байх, бие биенийгээ ойлгох, бие биенийгээ хүлээн зөвшөөрөх гэдэг бол үнэхээр ардчилсан нийгэмд маш их ач холбогдолтой зүйл гэж бодож байна. Бид өнөөдөр Засгийн газраа огцруулах гээд үдээс өмнө ямархуу хуралдаантай байв, аль 10 хэдэн жилийн өмнөх үүх, түүхээ дуудалцаад, маш хэцүү байдалд байлаа шүү дээ, үдээс өмнөх хуралдаан гэхэд. Та нар 90 онд ингэж байсан, та нар ингэж байсан гээд бие биенийгээ муу сайнаар нь урдах, өмнөх түүхээр нь дуудалцаад ингэж нэлээн байлаа.

Дээрх нь хөлөө олохгүй бол доорх нь гүйдлээ олохгүй гэсэн монгол ардын сайхан үг байдаг. Гэтэл бид хэд дээрээ хөлөө олохгүй байхад доор ард түмэн маань жишээ нь гудамжинд болж байгаа үйл явц маань юу болох вэ гэдэг дээр бодож үзээсээ гэж бодож байна. Улс төрийг хүмүүн бид нар хийдэг, хүний ёсонд хэлсэн ярьсандаа хүрдэг байх.

Ц.Нямдорж: - Мурат гишүүний саналыг сонсоё.

А.Мурат:
-Шөнийн 12 цаг болж байна. Хоёр хоног цэцэрхлээ. Гишүүд маань эрхээ сайхан эдэллээ. Манай эрхэм гишүүдийн үүргийг нь сануулчихмаар байна. Нэгдүгээрт, энэ асуудлыг хэлэлцэхдээ би санал өгсөн. Яагаад гэхээр Yндсэн хуулинд заасан заалт учраас Yндсэн хууль маань өөрөө бидний дээдэлж байх хамгийн нандин хууль учраас. Нөгөөтэйгүүр Засгийн газар хаана хэн нь ч бай, Их хурлын гишүүдийн үүрэг бол түүнийгээ дандаа чангааж, хойш нь татах биш, дэмжиж хяналт тавихын сацуугаар дэмжиж ажиллах ёстой бас нэг үүрэг байдаг юм. Энэ дулаахан саруулхан танхим дотор бид хоёр хоног улс төр хийлээ. Энэний гадаа хахир хүйтэн өвөл болж байна. Энэ бүрхсэн цас манай нутгийн дийлэнх нутгаар нэлээн бүрхсэн сурагтай байна. Өнөөдрийн цаг агаар сонсож байхад.

Хөдөө байгалийн бэрхшээлтэй тэмцэж байгаа малчдын хувьд өнөөдөр Засгийн газрын сайд нь хэн нь байна, огт сонирхолтой биш байгаа. Зах дээр зогсож байгаа наймаачдад. Амьдрах гэж ядаж яваа, хэн нь сайд болж байна, ямар нам нь дийлж байна, ямар нам нь дийлэгдэж байна, энэ бол ерөөсөө сонирхолгүй л асуудал. Би сая хөдөө орон нутгаар яваад ирсэн л дээ. Засгийн газар огцрох гэж байна уу, үгүй юу гэж асуусан хүн нэг ч байхгүй. Харин тэтгэврээ хэзээ нэмэх вэ, цалингаа яаж байна, юмны үнэ хэзээ буурах гэж байна гэж л асууж байна лээ. 

Албан тушаал, эрх ашгаараа нийлсэн эвсэл, эв нэгдэл бат бөх биш байдаг юм байна гэдгийг амьдрал харуулаад байна шүү дээ. Бид энэний гадуур итгэл үнэмшлээрээ эвсвэл арай бат бөх байх. Их Хурлын гишүүдийн итгэл үнэмшил гол нь бидний хийх ёстой ажил байх ёстой. Цаашдаа бүрдэх Засгийн газар үүнийг анхаарч ажиллах ёстой. Намуудын эрх ашгаас сонгогчдын эрх ашгаа илүүтэй дээдлэх ёстой гэж би сануулж хэлмээр байна. Баярлалаа. Өнөөдөр Yндсэн хуулийн баярын өдөр та бүхэнд баяр хүргэе.

Ц.Нямдорж: - Улаан гишүүний саналыг сонсоё.

Ч.Улаан:
-Өнөөдөр хэлэлцэж байгаа асуудлыг сөргөлдүүлж, мөргөлдүүлж, тэр тусмаа огт байж болмооргүй аюул нүүрлэх гээд байгаа юм шиг ингэж яримааргүй байна. Yндсэн хуулинд шийдэл нь маш тодорхой тусгагдчихсан, эрх зүйн зохицуулалттай ийм л асуудлыг хэлэлцэж байна. Гаргах шийдвэр дээр сонголт нэгэнт байхгүй юм л даа. Өнөөдөр ч бай, маргааш ч бай, хэзээ ч нэгэн цагт шийдэл нь тодорхой гарах л асуудал. Бид хоёр хоног ярьсаар байгаад тавигдсан асуудлын талаар илт байр суурь ойртож байна гэж би дүгнэж байна. Бүгдээрээ л парламентаа олонхитой, хүчтэй сөрөг хүчинтэй болгоё, үүрэг хариуцлагаа тодорхой болгоё, хэн нь юугаа тодорхой болгоё гэж ярьж байна. 

МАХН өөрт оногдсон үүрэг хариуцлагыг, өөрт оногдсон тэр л итгэлийн хэмжээгээр хүлээе, бусад намуудтайгаа хамтраад олонхи болж ачаагаа үүрч ажиллая гэж санал тавьж байгаа юм. УИХ-д дараа нь МАХН-ын дараа хамгийн олон суудал авсан нам нь сөрөг хүчин болоод ингээд хүчтэй хяналтаа тавиад ажиллаачээ гэсэн ийм асуудлыг бид нар санал болгож байгаа. Ингэвэл бид парламентын хүрээнд хамтран ажиллах үйл ажиллагаа маань илүү үр дүнтэй болно гэж итгэж байгаа юм.  Ер нь ч 2004 оны сонгуулийн үр дүнг аваад үзэхэд олонхитой, цөөнхтэй ийм л парламент байгаасай гэж сонголт хийгдсэн байхаа гэж бид бодож байгаа шүү. Өнөөдөр ард түмний дунд хамгийн олон суудалтай хоёр нам нь эвсээд Засгийн газраа байгуулчихсан, хүчтэй сөрөг хүчингүй байна гэсэн шүүмжлэл олон гарч байгааг бид бас бодолцох ёстой байхаа.

Ерөнхий сайд, сайд нар бид нар нэг танхим болоод зүтгэж ажилласан. Эвсэж нэгдэж ажиллахыг урьтал болгосон. Хамтарсан Засгийн газарт давуу тал ч олон байсан, сул тал ч байсан. Хувь хүмүүсийн хувьд болохгүй бүтэхгүй зүйл огт байгаагүй. Байх ч ёсгүй гэж бид нар үзэж байсан. Сайд ч ам мурийж байсан бол тэр нь ажил хэргийн төлөө л байсан. Энэнээс урваганаж хэн хэндээ юм санаж байгаагүй. Бид маш амаргүй нөхцөлд ажиллаж байсан шүү. Зөвшилцлийг хэрэгжүүлэх, зохицуулалт, арга механизм, намуудын хамтын ажиллагааны дэмжлэг илт дутагдаж байсан. Шаварт унасан шарын эзэн гэгчээр Засгийн газар л бүх асуудалтай улаан нүүрээрээ тулж байсан. Ерөнхий сайд, шадар сайд нар асуудлыг зөвлөлдөж арга замыг олохыг хичээж байсан. 

Зөвшилцлийн гэрээ байхгүй, анх нь тохиролцсон зөвшилцлийн дагуу, зөвшилцлийн комисс хороо байгуулагдаж ажиллаагүй, маргаан үүсвэл зохицуулах механизм байхгүй ийм л амаргүй нөхцөлд байсан. Yүнээс болж хүндрэл үүсч байсан юм. Бид нар анх Засгийн газар байгуулахдаа Израйлын туршлагыг судлаад, Германы туршлагыг ч яриад ингээд явж явж ирээд Засгийн газраа байгуулж аваад тэгээд бүх юмаа мартчихсан. Яаж ажиллуулах вэ, ямар үүрэг хүлээх вэ, ямар механизм байх уу, энийг тодорхой болгож чадаагүйгээс өнөөдрийн ийм байдал үүссэн шүү. Одоо болохоор нэгэнт намууд гэрээгээ цуцлана ч гэх шиг, цуцлахгүй ч гэх шиг ингэж маргалдах нь нэгэнт оройтсон хэрэг гэж би бодож байна.

Эх орон-Ардчилал эвсэл задарснаас эхэлсэн Засгийн бэрхшээлтэй, хүндрэлтэй байдал, эрх зүйн чадамжгүй байдал 8 сард засагдах боломж байсан. Дахин гэрээ байгуулж МАХН санаачилга гаргасан. Харин Ардчилсан нам Гончигдорж дарга та санаачилга, идэвх гараагүй шүү, энэ эвслийн Засгийн газрыг ажиллуулах, гэрээг тодорхой болгох ажлыг хийгээгүй. Магадгүй тодорхойгүй нөхцөлд ажиллуулах ийм сонирхол байсан байж магадгүй. Засгийн газрыг тодорхойгүй нөхцөлд байлгасаар байгаад өнөөдрийн энэ байдалд хүргэсэн шүү гэдгийг харин хэлмээр байна. Түүнээсх увь хүн бидний харьцаанаас өнөөдрийн байдал үүсээгүй юм шүү. Бий болгосон тодорхойгүй нөхцөл байдал биднийг ийм байдалд хүргэсэн.

Маргаантай, ойлголцоогүй, санал нэгдээгүй асуудлыг нь хагалж цэгцэлдэг тэр механизмаа бид бий болгож чадаагүй гэдгийг хэлмээр байна. Ер нь төр засгийн ажил уламжлагдаж, шинэчлэгдэж явдаг жамтай.  Yйл явцыг эдийн засаг нийгмийн хөгжлийг сар улирал, хагас жилээр нь зааглаж, салгаж, бие биендээ өмчилж нэгнийгээ буруутгадаг энэ бол утгагүй зүйл гэдгийг хэлмээр байна. Хамтын зүтгэл, үйл явцын үргэлжлэл, зурвас үеийн ололт, үр дүн гэж хандаж ойлгож баймаар байна. Би хэд хэдэн Засгийн газарт ажиллаж байсан. Жасрай гуайтай, Энхсайхантай, Элбэгдоржтой, Энхбаяр даргатай, хувь хүний хувьд бидний хооронд ямар нэгэн асуудал байгаагүй гэдгийг хэлмээр байна.

Эцэст нь бие биенийхээ ярьсныг мушгиж, гуйвуулж, дөнгө сэтэр эхнээс нь зүүхийг оролдохоо больё. Хүний сэтгэлд ямар ургамлын үр цацна тийм л ургамал ургадаг гэсэн. 

Ц.Нямдорж: - Зоригт гишүүний саналыг сонсоё.

М.Зоригт:
-Их Хурлын гишүүд өөрсдийнхөө халдашгүй эрхээр далимдуулж хүмүүс доромжилдог, дээрэлхдэг явдлыг зогсоомоор байна. Нэн ялангуяа эмэгтэй хүнийг. Ер нь та нартай эр улс шиг бас ярьж чадна шүү дээ, Тэрбишдагва сайд аа. Та нар би Хувьсгалт нам, Ардчилсан намын тухай ярих гээд байна. Өнөөдөр Монгол улс хөгжихгүй байгаа, монгол улс хямраад байгаа, монгол улс ядуураад байгаа,ард иргэд нь зовоод байгаа нь энэ хоёр намтай л холбоотой. Монгол улсын гол гэж хэлээд байгаа энэ хоёр нам аль аль нь төлөвшөөгүй, аль аль нь жинхэнэ олон мянган гишүүдийнхээ нам нь байж чадахгүйд л гол зовлон нь оршоод байгаа шүү дээ. Эх орон ардчилал эвслийг ардчилсан намын доторх хэд хэдэн амбицтэй бүлэглэлүүд хоорондоо үзэлцсээр байгаад задалсан шүү дээ. 

Өнөөдөр МАХН доторх бас л хэд хэдэн бүлэглэлүүд хоорондоо үзэлцээд тэр нь өнөөдөр төрийн хямрал болж хувирч байгаа байхгүй юу. Өнөөдөр энэ хоёр намыг сонгосноор Монгол улс цаашдаа хөгжихгүй шүү гэдгийг харин далимдуулаад сонгогчдод хэлчихмээр байна. Юм л бол Оюун дарга гэдэг. Манай нам бол танай намууд шиг тийм дарга нарын нам биш. Манай нам шийдвэрээ гаргахдаа бүх гишүүдийнхээ хурлаар, өөрийн гэсэн дотоод ардчиллаар хэлэлцэж байж намын шийдвэр гардаг. Өнөөдөр Оюун даргын шийдвэр гэж та нар шаардаад байна, энэ бол манай намын шийдвэр байдаг. Өнөөдөр Ардчилсан нам ч тэр, хувьсгалт нам ч тэр дандаа дарга нарын нам, өндөр албан тушаалтнуудын нам, ёстой авилгалчдын нам болчихоод байгаа.

Цаанаа байгаа олон мянган гишүүдийн үзэл санаа бодол энд ерөөсөө яригдсангүй, зөвхөн та бүгдийн өөр хоорондоо тохиролцсон, наймаалцсан тэр олон зүйлүүдийг л энэ Их Хурлын өндөр индэр дээрээс ярилцаад хэлэлцээд наймаалцаад байна шүү та нар. Энэ намууд төлөвшихгүйгээр төр төлөвшинө гэж байхгүй. Өнөөдөр төр төлөвшиж, улс орон хөгжихийн тулд, нэн ялангуяа олонхи, цөөнхийн харьцаа бас их чухал байдаг. Өнөөдөр УИХ-ын бүтцийн байгууллагуудыг хөгжүүлэх хэрэгтэй байдаг, цөөнхийн бүлгүүдийг байгуулж өгөх хэрэгтэй байдаг. Гэх мэтчилэн энэ зүйлүүдийг цэгцлэхгүйгээр энэ улс орныг зүгээр нэг Засгийн газруудыг сольсноор Ерөнхий сайдуудыг сольсноор сайжрахгүй шүү дээ. Дахин хэлэхэд Хувьсгалт нам, Ардчилсан намыг сонгохоо больцгоо. Өнөөдөр Иргэний зориг нам өдөр ирэх тутам нэр хүнд нь өсч байна. Тогтвортой байнга өсч байна.Энэ нь өнөөдөр сонгогчид намуудын тарыг таньж мэдэж байгаа хэрэг шүү дээ.

Өчигдөр, өнөөдөр хоёр энэ засгийн газрын хуралдааныг хэлэлцэх явцад ард түмэн өнөөдөр намуудыг илүү таньж мэдэж байгаа гэж ойлгож байгаа. МАХН чинь ямар нам байна, Ардчилсан нам чинь ямар нам юм, энийг та бүгд сайн ойлгоорой. Өнөөдөр Элбэгдоржид асуудал биш байгаа, өнөөдөр Хувьсгалт намд асуудал байна, Ардчилсан намд асуудал байна шүү гэдгийг л хэлмээр байна. Дахин хэлье, Тэрбишдагва сайд аа, Цанжид гуай байна, өөр хэн хэн байна, хүмүүс доромжлохоо болиорой, дараагийн удаа өөрөөр ярина шүү, гарч байгаад.

Ц.Нямдорж: - Батбаяр гишүүний саналыг сонсоё.

Н.Батбаяр:
-Юуны түрүүнд Монгол улсад шинэ Yндсэн хууль батлагдсаны 14 жилийн ойн баярын мэндийг та бүхэндээ хүргэж, Монгол улсад ардчилал, зах зээлийн тогтолцоог бий болгон бүрдүүлэх эхийг тавьсан Yндсэн хуулийг баталсан Ардын их хурлын депутатууддаа энэ Их Хурлын өндөр индэр дээрээс баяр хүргэхийг хүсч байна. /алга ташив/

Өнөөдрийн бид нарын энэ үйл ажиллагааг ард түмэн бүгдээрээ телевизээр харж байгаа, ингээд харахад нэг талаас үнэхээр эмгэнэлтэй санагдаж байна. Их хурал нь хэлэлцээд байгаа ч юм шиг, хэрэлдээд байгаа ч юм шиг, хэдэн хүний суудлын тухай яриад байгаа юм шиг, эцсийн дүндээ бид нар юу ярих ёстой юм. Ард түмний амьдралыг сайжруулахын төлөө ярих ёстой, хүн ардыг ядуурлаас, ажилгүйдлээс гаргах тухай ярих ёстой. Тэрүүгээрээ бид нар үндсэн мэтгэлцээнээ хийж байх ёстой. Эцсийн дүндээ бид нар бодлогоо зөв тодорхойлж байх нь монгол орон дэлхийд хамгийн баян болох магадлалтай орон. Бид нар чинь дээд тэнгэрээс заяатай эзэн Чингисийн үр сад шүү дээ. 800 жилийн түүхтэй улс. Тэгэхээр бид нар дэлхий дээр 1 хүнд ноогдох газар нутгаар Монгол улс тэргүүлдэг юм. Ийм их том баялагтай. Эзэн Чингисийн үр сад гэсэн утгаараа генийн том баялагтай улс өнөөдөр ядуу амьдралтай байж байна, энэ хэний буруу юм? энэ ард түмний буруу биш. Энэ бол энд сууж байгаа хүмүүсийн буруу.

Яагаад би буруу гэж хэлж байна? Бид нар хоорондоо хэл амаа олж чадахгүйгээс ийм болж байгаа. Тэрнээс ард түмэн хоорондоо талцаад байгаа юм байхгүй шүү дээ. Бид нар л хоёр талд нь орж дугараад байхаар ард түмэн хуваагдаж байгаа юм. Яах ёстой юм бэ эндээс? Хамгийн гол нь эвтэй байх ёстой. Монголчууд эвтэй байх үедээ хүчтэй байдаг. Тэгэхээр яах ёстой юм гэхээр ард түмэн 200 оны сонгуулиар сонгохдоо хоёр улс төрийн хүчиндээ үндсэндээ хувь тэнцүү суудал өгсөн. Та нар нэг нэгээрээ явахаар болохгүй юмаа, нэг нэгнийгээ дэгээ ороогоод байх юм. Хоёулаа хамтдаа, хэрвээ монгол улсын төлөө явж байгаа бол хамтдаа зүтгэ гэдэг сонголтыг хийсэн. Тэр ч утгаараа бид их эвслийн Засгийн газрыг түүхэнд анх удаа байгуулсан.

Гурван сар шаардсан, гэхэдэ бид байгуулж чадсан. Харамсалтай нь өнөөдөр жил 5 сарын дараа унагаах гэж байна. Энэ бол эмгэнэлтэй явдал. Гэхдээ хамгийн гол нь өнөөдөр хэн Засгийн газарт байх нь уу, хэн цаашаа явах нь сонин биш. Явсаар байгаад бид нар эвтэй байх ёстой, бодлого зөв явах ёстой, ард түмэн ядуурлаас гарах ёстой. Боломж байна уу, байна. Бид нар анх 90 онд зах зээлийн харилцаанд орсон цагаас эхлэн хүн ардад эрх чөлөө өгчихвөл бүх юм сайхан болно гэж бодсон. Бас тийм биш байдаг юм байна.

Дараа нь хувийн өмчтэй болгочихвол сайхан болчихно гэж үзсэн бас тийм биш байдаг юм байна. Явсаар байгаад хүн болгоныг ажил хийсэн хүн ам тосдоно гэдэг философийг л бид нар хүн ардад хүргэх ёстой байж. Гэтэл өнөөдөр ажил хийхээсээ илүү ядуу байх нь ашигтай байдаг тийм тогтолцоо бий болчихоод байна. Ядуу байх юм бол зээл тусламж авна, элдэв янзын хандив тусламж авна. Энэ байдлаас бид гарах ёстой. Хүмүүсийг би ажил хийхийн төлөө гэж мэрийдэг тэр сэтгэл зүйг бий болгох ёстой. Тэгэхийн тулд баруун тогтолцоог авч үзэх ёстой. Баруунд бүх юмыг зээлээр олгодог. Орон сууц авна, зээл, машин авна зээл, бүх юм зээл. Тэр нь удаан хугацааны зээл, зээлээ сар болгон төлөх ёстой. Сар бүр зээлээ төлөхийн тулд тэр хүн сар бүр тогтмол орлоготой байх ёстой. Тогтмол орлоготой байхын тулд тогтмол ажилтай байх ёстой, ажилтай байхын тулд сайн ажилладаг ийм л тогтолцоо байгаа. Энийг бид нар бүрдүүлж чадаагүй 15 жил өнгөрчээ.

Энийг бүрдүүлэх хэрэгтэй байна. Энэ тогтолцоог бүрдүүлэхийн тулд энэ Засгийн газар, энэ Их Хурал 40.000 орон сууцны хөтөлбөрийг баталсан юм. Тэр ажил маань нэлээд амжилттай хэрэгжээд явж байна. Энийгээ бид нар хэрэгжүүлээд хүн ардыг хэрвээ би сайн ажиллаж чадах юм бол миний амьдрал сайжирна гэдэг итгэлийг нь, цогийг нь өгөөд, ажлын байраар хангаад тэгээд дээр нь бид нар бага шиг хэрэлдээд ухаанаа уралдуулаад явах юм бол монгол улс хөгжиж болно. Тэгэхгүй бол хоёр нам нь талцаад хэн хэнийгээ ялааг сонингоор цохидогтой адилхан би чамайг дийлчих юм бол дараагийн сонгуульд ялна гэж бодоод байх юм бол хоёулаа бүтэхгүй ээ.

Эр ч утгаараа, дараа дараа шинэ намууд бий болж ирж байна. Энэ олон янзын хөдөлгөөн болж байна. Яагаад гэвэл ард түмний итгэл энэ хоёр намд багасч байгаа юм.Гэтэл өнөөдөртөө монгол улсад МАХН, Ардчилсан нам улс төрийн голлох хүч мөн. Энэ байр сууриа бид нар зөв авч явж чадахгүй бол монгол улсад эмгэнэлтэй байдал бий болно. Монгол төр тогтвортой байх хэрэгтэй, тогтвортой байх гэдэг нь өөрөө үлгэн салган Засгийн газар гэсэн утга биш. Засгийн газраа байгуулсан бол Засгийн газартаа ажиллах бололцоог нь Их Хурал нь, намууд нь олгож өгдөг байх ёстой. Бие биенийгээ хий хардаад эдний энэ ажил явчих юм бол тэр намын ритинг өсчихнө, манай энэ явахгүй бол болохгүй гэсэн ийм байдлаар талцсан байдлаар явах юм бол болохгүй.

Та бүхнийг уриалж байна, талцахаа больё, хүн ардынхаа төлөө бүгдээрээ хамтаараа ажиллацгаая, эвт шаазгай буга барина гэж үг байдаг. Бид нар бүгдээрээ цуг байж байгаад бие биенийгээ ойлгоод дэмжээд явбал монгол улсад үнэхээр асар том боломж байна. Yндсэн хууль баталсан энэ сайхан өдөртөө зөв шийдвэр гаргаад ухаантай ард түмнийгээ илүү ухаалгаар удирдаж яваасай гэж хэлэхийг хүсч байна.

Ц.Нямдорж: -Тэрбишдагва гишүүний саналыг сонсоё.

Д.Тэрбишдагва:
-Зоригт гишүүний хэлсэн үг, би сая яахав ярианыхаа дунд яагаад, хүчинтэй автагдаад уучлаарай, Оюун гишүүнээс уучлалт хүсье. Яагаад гэвэл би их темпераментный, хүчтэй, эрчтэй гэж хэлэхийгээ арай жаахан буруу үгээр тодорхойлсон юм шиг байна, Оюун гишүүн ээ, уучлалт хүсье. /Алга ташив/

Ц.Нямдорж:
-Ингээд 66-67 гишүүн үг хэллээ. Гишүүд бараг 2 өдөр хуралдаж, энэ асуудлаар асуулт асууж хариулт авлаа. Одоо хуулийн дагуу Ерөнхийлөгч, Ерөнхий сайд нар үг хэлэх эрх бий. Ерөнхийлөгч ажилтай байгаа юм байна, ингээд Ерөнхий сайдад үг өгье. Ерөнхий сайд санал хураасны дараа үг хэлье гэж байна. Одоо тэгвэл санал хураалтандаа оръё. 

Засгийн газрын гишүүн бөгөөд УИХ-ын гишүүн сайд нар картаа сугалъя.

Р.Гончигдорж: -Даргаа горимын үг авъя.

Ц.Нямдорж: -Горимын үг байхгүй.

Р.Гончигдорж: -Энэ хуралдаанд энэ шийдвэрийг гаргахад Ардчилсан намын гишүүд оролцож чадахгүй. Яагаад гэвэл энэ Засгийн газар огцрох ёсгүй ээ. Энэ Засгийн газрыг байгуулсан Улсын Их Хурал цаашид үргэлжлүүлж ажилла гэж шаардаж байгаа. Үндсэн хууль ямар нэг арга санаагаа гүйцэлдүүлэх хэрэгсэл биш, Үндсэн хууль бол түүнийг сахиад, түүний үзэл санааг дагаад, түүний үүргийг биелүүлээд явах тийм бичиг баримт шүү. Тийм учраас Ардчилсан намын гишүүд энэ санал хураалтад оролцохгүй. Засгийн газраа унагах энэ хуйвалдаанд оролцохгүй.

Д.Идэвхтэн: -УИХ-ын гишүүд бүгдээрээ адилхан санал өгөхийн төлөө сонгогдсон шүү.

Р.Гончигдорж: -Засгийн газрыг хууль бусаар огцруулж байгаа энэ ажиллагаанд оролцохгүй ээ.

Ц.Нямдорж: -Засгийн газрын гишүүд, сайдууд картаа сугалъя. Картуудаа авчихсан байна. 40 гишүүн байна. 

Санал хураалт явуулъя. Би та бүхэнд тогтоолын төслийг уншиж танилцуулъя. Тогтоолын төслийн талаар ярьж байгаад санал хураалт явуулъя.

Би тогтоолын төслийг та бүхэнд уншиж өгье. Уучлаарай. Одоо шууд санал хураалт явуулах юм байна тэгээд санал хураалтын ямар дүн гарахаас шалтгаалаад тогтоол гарах шаардлагатай бол би энэ тогтоолыг унших юм байна.

Засгийн газрыг бүрэн бүрэлдэхүүнээр нь огцруулъя гэсэн томьёоллоор санал хураалт явагдах ёстой. Үндсэн хуульд зааснаар Засгийн газрын гишүүдийн тэн хагасаас дээш нь огцрох өргөдлөө өгсөн. Энэ тохиолдолд Засгийн газар огцорно гээд Үндсэн хуульд заачихсан байгаа. Ийм учраас би Засгийн газрыг огцруулъя гэсэн Үндсэн хуулийн томьёоллоор санал хураалт явуулъя.

Зөвшөөрсөн З9

Татгалзсан –

Бүгд З9 –100 хувийн саналаар дэмжигдлээ.

100 хувийн саналаар Засгийн газрыг бүрэн бүрэлдэхүүнээр нь огцруулах шийдвэр батлагдаж байна.

Би тогтоолын төслийг уншъя. Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Дөчин гуравдугаар зүйлийн 2 дахь хэсэг, ил санал хураалтын дүнг үндэслэн Монгол Улсын Их Хурлаас ТОГТООХ нь:

1.Ерөнхий сайд Ц.Элбэгдоржийн тэргүүлсэн Засгийн газрыг бүрэн бүрэлдэхүүнээр нь огцруулсугай.

2.Шинэ Ерөнхий сайдыг томилогдох хүртэл үүрэгт ажлаа гүйцэтгэж байхыг Ерөнхий сайд /Ц.Элбэгдорж/-д, шинээр Засгийн газрын гишүүн-сайд томилогдтол үүрэгт ажлаа гүйцэтгэж байхыг Засгийн газрын гишүүдэд даалгасугай.

З.Энэ тогтоолыг 2006 оны 1 дүгээр сарын 1З-ны өдрөөс эхлэн дагаж мөрдөнө гэсэн ийм тогтоолын төслийг баталъя гэсэн санал хураалт явуулъя.

Зөвшөөрсөн 41

Татгалзсан 9

Бүгд 50 –82.0 хувийн саналаар батлагдлаа.

Гишүүдэд тогтоолын төслийн редакцийн талаар өөр санал байхгүй бол энэ тогтоолын редакцийг сонслоо гэж тооцох уу. Би дахин уншъя. 2006 оны 1 дүгээр сарын 1З-ний өдөр. Дугаар тавигдана. Засгийн газрыг огцруулах тухай.

Монгол Улсын Үндсэн хуулийн Хорин тавдугаар зүйлийн 1 дэх хэсгийн 6 дахь заалт, Дөчин гуравдугаар зүйлийн 2 дахь хэсэг, ил санал хураалтын дүнг үндэслэн Монгол Улсын Их Хурлаас ТОГТООХ нь:

1.Ерөнхий сайд Ц.Элбэгдоржийн тэргүүлсэн Засгийн газрыг бүрэн бүрэлдэхүүнээр нь огцруулсугай.

2.Шинэ Ерөнхий сайдыг томилогдох хүртэл үүрэгт ажлаа гүйцэтгэж байхыг Ерөнхий сайд /Ц.Элбэгдорж/-д, шинээр Засгийн газрын гишүүн-сайд томилогдтол үүрэгт ажлаа гүйцэтгэж байхыг Засгийн газрын гишүүдэд даалгасугай.

З.Энэ тогтоолыг 2006 оны 1 дүгээр сарын 1З-ны өдрөөс эхлэн дагаж мөрдөнө гэсэн тогтоол байна. Өөр саналтай гишүүд байна уу. Байхгүй бол энэ тогтоолын редакцийг сонслоо. 

Ерөнхий сайд санал хураалтын дараа үг хэлье гэсэн. Ерөнхий сайдын саналыг сонсоё.

Ц.Элбэгдорж: -Өглөө Онцгой байдлын сайд маний нь индэр лүү гүйгээд гарахаар араас нь боссон юм. Өглөө миний эндээс хэлсэн үг хүмүүст буруу ойлгогдсон, хэн нэгнийг гомдоосон бол уучлаарай гэж хэлье.

Мөн эндээс, энэ индэр дээрээс Бат-Үүлдээ баярлалаа гэж хэлье. Ардчилал, эрх чөлөөний төлөө гурвалсан морь шиг зүтгэж явсан миний эрхэм нөхөр хамгийн үнэн үгийг хэлдэг. 

Улсын Их Хурлын дарга, эрхэм гишүүд ээ,

Монгол Улсын түүхэнд анх удаа хамтарсан Засгийн газар байгуулагдаж ажиллалаа. Монголчууд хамтарч ажиллаж болдогийг хамтарсан Засгийн газар байгуулснаар бид харуулсан. Хамтарч хийж болдог ажил, болдоггүй ажил гэж байдгийг бас харууллаа. Улс төрд зарим шинэ жишгийг тогтоосон. Ийм засагтай ажиллахад хүндрэл байсан ч давуу тал байсан. Гэхдээ бид хамтарсан Засгийн газрыг байгуулж ажиллуулж чадсан, тодорхой ажлуудыг эхлүүлж чадсан, хийж чадсан. Засгийн газрыг огцруулж байгаа үндэслэлийг зөвшөөрөхгүй, зөвшөөрөхгүй байгаа, зөвшөөрвөл энэ засгийг байгуулах гэж зүтгэсэн, хийсэн, бүтээсэн зүйлийг үгүйсгэсэн хэрэг болно. Үнэндээ энэ Засгийн газрыг огцруулж байгаа нь энэ Засгийн газрын бодлогод дургүйцсэн дургүйцэл. 

МАХН хариуцлагаа үүрье гэж байна. Хариуцлагаа хүлээе гэж байна. Энэ бол худлаа. Түүхэндээ МАХН хариуцлага хүлээж байгаагүй ээ. Цаана чинь хариуцлага хүлээлгэдэг эзэнтэн та бүхнийг харж байгаа тэр бол Монголын Ард түмэн. Ард түмний овоо урт, ард түмний ухаан илүү уужим. Засгийн газрыг огцруулаагүй огцорлоо гэж ярьж байна. МАХН-ын Удирдах зөвлөлийн шийдвэрээр, МАХН-ын улс төрийн шийдвэрээр Засгийн газрыг ийм байдалд хүргэлээ. Ард иргэдийг хуваалаа. Монгол Улсын нэр хүндэд тодорхой хохирол учирсан. Хүмүүсийн амьдралд нэмэлт бэрхшээл, нэмэлт төлбөр үүсгэлээ. Дахиад л бид хүндрэл, бэрхшээлийг хамтдаа туулах шаардлагатай болж байна. Үлдэж байгаа асуудлуудыг, ирж байгаа асуудлуудыг хэрхэн шийдвэрлэж болох вэ. Санхүүгийн талаас нь. Би энэ индэр дээрээс хэлж байсан Эрдэнэт үйлдвэрт гэхэд өнөөдөр Монгол Улсад ногдох шаардлагатай хамгийн багаар бодоход 70, 100 гаруй тэрбум төгрөгийн ногдол ашиг байгаа. Энэ хөрөнгийг Монголчуудын эрүүл мэнд, боловсролд хөрөнгө оруулалт болгож зарцуулах бүрэн боломжтой. Төсвийн ашиг 60 тэрбум үлдэж байгаа би ийм зүйлийг хүлээлгэж өгч байгаадаа, ард түмний өмнө тулгамдсан асуудлыг шийдвэрлэх тодорхой санхүүгийн эх үүсвэр байгаад баярлаж байна энэ хамтарсан Засгийн газрын, та бидний Монголын ард түмний хувь заяаг түшсэн ийм сайн амжилт. Хүмүүсийн цалин, тэтгэврийг нэмэх, нийтийн тээврийн асуудлыг шийдэх маш их олон удаа яригдсан үнийн асуудлыг тодорхой хэмжээнд зохицуулах, хөрөнгө оруулалт хийх боломж бий гэдгийг хэлэх нь зөв байхаа.

Хуулийн хүрээнд цаашдаа ямар асуудлууд шийдэх шаардлагатай байна вэ. Бид хууль, дүрмэндээ өөрчлөлт оруулж парламентын засаглалыг бэхжүүлэх чиглэл идэвхтэй үйл ажиллагаа явуулах шаардлагатай. Улс төрийн намуудын зохион байгуулалт, бүтцийг боловсронгуй болгох чиглэлд мөн хууль, дүрмэндээ өөрчлөлт оруулах шаардлагатай байна. Төрийн албаны өөрчлөлтийг хийхэд чиглэсэн хууль, дүрмүүдийг эрчимтэй батлах шаардлагатай. Мэдээж энд нэг гол сэдэв болж яригдсан авилгалын асуудал байгаа. Авилгалын талаар НҮБ-ын Авилгалын эсрэг конвенцид нэгдсэн, Олон улсын өмнө хүлээсэн үүргээ Монгол Улс, Монгол Улсын засаг төр биелүүлж явах ёстой. Бие даасан байгууллагын асуудал бий. Өнөөдөр хууль, хяналтын байгууллагаар асуудлыг нэг бол шийдүүлдэг, хууль хяналтын байгууллага нь асуудал шийдэх нь хүндрэлтэй, чадахгүй байгаа бол бие даасан байгууллагыг байгуулдаг. Гэхдээ бие даасан байгууллага хууль хяналтын байгууллагыг орлодог биш зохицуулдаг нэг хэлбэр байгаа, нэг бол өөрсдөө мөрдөн шалгалт хийдэг тэр асуудлыг шийддэг хэлбэр байгаа. Аль нэгийг зөв сонгож, энэ хүндрэлтэй, бэрхшээлтэй асуудлаас гаргамаар байна. Дараагийн олон төр засаг, дараагийн олон үеийн Монголчууд энэ тухай байнга дурсан ярьж баймааргүй байна. Хамтын хүчээр энэ Ардчилал, эрх чөлөөнд учруулж байгаа хор, хохиролтой энэ нийгмийн үзэгдлээс салцгаая гэдгийг энд хэлэх нь зөв байхаа гэж бодож байна.

Нийгэмд үүсч байгаа асуудлыг шийдвэрлэх талаар хэдэн зүйл хэлэх нь зөв байхаа. Бүх зүйл хуулийн дагуу явагдах ёстой. Ард түмний сонголтоор сонгуулиар шийдэгдэх ёстой. Ямар нэгэн хууль бус байгуулага, ямар нэгэн хууль бус үйл ажиллагаа байж болохгүй. Тогтвортой байдал Монголд хадгалагдаж цаашаа үргэлжлэх ёстой гэж бодож байна. Ярвигтай асуудал байгаа бол яриа хэлэлцээрийн журмаар асуудлыг шийдвэрлэх шаардлагатай. Хэзээ ч ард иргэдийн эсрэг, эрхээ хэрэгжүүлж байгаа хүмүүсийн эсрэг, эрх чөлөөт ард иргэдийн эсрэг хүч хэрэглэж болохгүй. Би хувьдаа баярлаж байна. Хүмүүс эрх чөлөөгөө мэдэрч байна, ард түмний эрх чөлөөг хэн ч булааж чадахааргүй болсныг харж байна. Амин хувиа хичээсэн, албан тушаалаас өөр юм харж чадахгүй бэртэгчдийг тийм бүдүүлэг шийдлийн эсрэг хүмүүс үгээ хэлж чадаж байна. Аливаа хүндрэлтэй бэрхшээлтэй асуудлыг, аливаа шүүмжилсэн, үнэнийг хэлсэн хүний амыг барьж, хорьж, цагдаж, айлгаж болохгүй ээ. Асуудлыг гаргаж тавьж байгаа хүмүүсийг хорьж, цагдаж дарангуйллын журмаар шийдэж болохгүй. Хэлж байгаа үгийг сонсож хамтарч ажиллаж, хамтарч асуудлаа шийдэх ёстой. Ингэж ард түмний төр, засаг ингэж ард иргэдээ хүндэтгэх төр засаг, ингэж ардчилсан төр засаг ажилладаг.

Өнөөдөр эндээс гудамжны нөхөд гэсэн зарим үгнүүд гарч байна. Тэд бол Монголын ард иргэд. Хүнийг хүйсээр нь, хэлж ярьж байгаагаар нь дарамталж болохгүй. Хэн өндөр эрх мэдэлтэй, хэн даргын албатай нь эцсийн шийдэл гаргадаг бишээ. Цаана чинь ард түмэн өөр зүйл ярьж, өөр зүйл ярьж чадаж байгаад сайхан байна. Урмын үг хэлж дэмжсэн, бас шүүмжилж санал бодлоо нээлттэй илэрхийлж байсан, түүгээрээ нийгмээ баяжуулж хөгжил, хөдөлгөөнтэй нийгмээ байлгаж чадсан ард түмэндээ баярлалаа. 

Ард түмний элч болж сонгогдсон болохоос болохгүйгээ хүртэл хамтарч ажиллах гэж зүтгэсэн эрхэм гишүүд та бүхэнд талархаж байна. Хүнд ачаа үүрч, хэцүү нөхцөлд хамтран ажилласан шадар сайд Улаанд, Засгийн газрын бусад гишүүддээ баярлаж байна. 

Ардчилсан нам, МАХН-ын өнөөгийн, өнөөдрийг хүртэл хамтарч зүтгэсэн олон мянган гишүүдэд талархал илэрхийлье. Бидний хамтдаа хуримтлуулсан туршлага, амжилт бүтээл, алдаа оноо, сургамж бүхэн Монгол төрийн баялаг болж үлдэнэ. Дараагийн Засгийн газрыг хуулийн хүрээнд хурдан зохион байгуулах шаардлагатай, ажлыг нь шахаж хийлгэх ёстой. 

Монгол төрийн төлөө, Засгийн газрын тэргүүнээр хоёр удаа ажиллалаа. Хоёуланд нь ард түмнийхээ төлөө, хоёргүй сэтгэлээр зүтгэлээ. Хоёуланд нь Монгол төрийн хайрыг хүртлээ, халыг ч хүртлээ. Жирийн борог амьдралтай, малчин хүний хүүхдийн хувьд энэ боломжийг би их хариуцлага, том ачаа, их хүндэтгэл гэж үздэг. Бид хоёр өдөр хатуу үг нэлээн хэлэлцлээ, хатуу ийм үг хэлэлцэж, санал бодлоо уралдуулж асуудал шийдэж байна. Хэцүү ч, ярвигтай ч асуудал энэ танхимд ард түмэн нь сонгосон энэ элчүүдээр дамжиж шийдэгдэж байх ёстой. Эрх чөлөө байгаагийн ачаар хоёр хоног үүсэн бий болсон асуудлыг ард түмэнтэйгээ хамт хэлэлцлээ. Энэ бол ард түмэнд өгч байгаа маш том сургууль, сургамж гэж бодож байна. Өнөөдрөөр энэ шийдлээр Монгол төрийн ажил дуусахгүй. Та бидний ажил, амьдрал ч дуусахгүй. Би энэ Монгол төрийн ажилд эргэж ирнээ, ерөөлөөр олуулаа болж эргэж ирнэ. Бид олон жил төр, түмнийхээ төлөө хамтарч зүтгэнэ. Монгол түмний буян заяа өөдрөг, сүлд хийморь босоо байх болтугай. Баярлалаа. /Алга ташив/

Ц.Нямдорж: -Улсын Их Хурлын эрхэм гишүүд ээ,

 Ерөнхий сайд аа,

Өнөөдөр Монголын улс төрийн амьдралд бий болсон хүндрэлтэй асуудлыг УИХ хоёр өдөр хэлэлцэж эцсийн шийдвэр гаргаж байна. Улс төрийн энэ хүнд, хэцүү, ээдрээ түвэгтэй нөхцөл байдалд жил гаруй хугацаанд албан үүргээ гүйцэтгэсэн Засгийн газрын тэргүүн Элбэгдоржид, Засгийн газрын нийт гишүүддээ УИХ баяр хүргэх ёстой гэж бодож байна. Цаашдынх нь ажилд амжилт хүсье.

Бүтэн жил УИХ-ын энэ танхимд бий болсон нөхцөл байдлын тайлал өнөөдөр ингэж гарч байна. 2004 оны сонгуулиар ойролцоо суудал авсан нэг нам, нэг эвсэл хоёр хамтарч ажиллахаар болсон. 2005 оны эхээр “Эх орон-Ардчилал эвсэл” задарснаас хойш улс төрийн таагүй, таагүй нөхцөл байдлууд олон удаа тохиолдож тэр таагүй хүнд нөхцөл байдлын үед Засгийн газрыг тогтвортой ажиллуулах гэсэн оролдлогууд хийгдсээр байсан. Гэхдээ байдал ээдрээтэй хэвээр үлдсэн учраас өнөөдөр тайлал нь ийм байдлаар гарч байна гэж бодож байна.

Засгийн газрыг муу, сайн ажилласан гэж үзэхээсээ илүү Засгийн газрын гишүүдийн харилцаанд мөс, жудаг дутсан нь ийм байдалд хүргэх нэг шалтгаан болсон болов уу гэж ойлгогдож байна. Ер нь зөвхөн Засгийн газрын түвшинд биш Улсын Их Хурлын түвшинд Монголын ард түмний түвшинд, Монгол түмний түвшинд мөс жудаг дутагдах явдал, мөс жудгийн хомсдол байгаа гэдгийг хүлээн зөвшөөрч яаж энэ мөс жудгийн хомсдолоос гарах вэ гэдгээ Их Хурлын эрхэм гишүүдээс эхлээд, төрийн сайд нараас эхлээд энэ төрд зүтгэж байгаа хүн болгон дор бүрнээ нэгийг бодох цаг болсон байхаа гэж бодож байна. Би гол нь ийм л юм хэлэх гэсэн юм.

Хоёрдугаарт, шийдэл хүлээсэн олон асуудал энэ төрд бий. Ажилгүйдэл, ядуурал, авилгал гэх мэтийн. Тэгэхдээ шийдэл хүлээсэн асуудлыг улс төрийн тэмцлийн арга хэрэгсэл болох замаар хүндрэл бэрхшээлийн цаана гарна гэвэл, асуудлыг шийднэ гэвэл энэ шиг эндүүрэл байхгүй гэдгийг бас энд хэлье. Яагаад нөхцөл байдал бий болсон, шалтгаан нь юунд байна, ямар түвшинд асуудал хуримтлагдаж вэ, ямар аргаар, ямар замаар бэрхшээлийг давж гарах вэ гэдэг дээр их бодож цаашаа ажиллахгүй бол болохгүй ээ. Их Хурлын танхимд тодорхой хүмүүсийн нэр, усыг дурдсан янз бүрийн улс төрийн тэмцлийн эргүүлэгт орсон харамсалтай явдлууд хоёр өдөр дурдагдлаа. УИХ бол хэрэг түвэг, хэрэгтэн ялтныг ярьдаг газар бишээ. Энэ бол төрийн бодлогыг тодорхойлж, тэр бодлогыг хэрэгжүүлэх үүрэгтэй Засгийн газарт чиглэл өгч энэ улсын ажлыг авч явах ёстой гол газар. Цаашдаа Их Хурлын танхимд ийм уур амьсгал битгий давтагдаасай гэдгийг би бас хэлэх гэсэн юм.

Эцэст нь улс төрийн өнөөдрийнхөөс илүү хүнд нөхцөл, байдлууд бий болохыг үгүйсгэхийн аргагүй, ялангуяа парламентын бүрэлдэхүүний түвшинд, түүнээс үүдэлтэй Засгийн газрыг бүрдүүлэх зарчмын тухайд. Энэ нөхцөл байдал энүүгээр дуусахгүй, цаашдаа бид үлдсэн З жилд улс төрийн нэлээн хүндрэлтэй бүрэлдэхүүнтэй, янз бүрийн нөхцөл байдалд ажиллана. Дараа дараагийн сонгуулиуд энэнээс илүү хүнд нөхцөл тавихыг үгүй гэхийн арга байхгүй. Яагаад гэвэл сонгуулийн үр дүнг ард түмэн өөрөө гаргадаг. Ийм нөхцөлд тэвчиж, хамтарч ажиллахаас өөр зам байхгүй гэж хэлэх гэсэн юм.

МАХН, Ардчилсан нам гэсэн энэ хоёр төр түшиж байгаа гол хүчин цаашдаа ч гэсэн бие биенийхээ өмнөх хаалгыг хаахгүйгээр бусад намуудтай хамтраад төрийн ажлыг авч явж чадна гэж би итгэж байна. Хөшгөө битгий хаагаарай гэдгийг хэлэх гэсэн юм.

Засгийн газрын Ерөнхий сайдаар ажиллаж байсан Элбэгдорж, Засгийн газрын гишүүнээр ажиллаж байсан бусад хүмүүс цаашдаа ч гэсэн Монгол төрийн төлөө хаана, юу, ямар ажил эрхэлж байгаагаас үл шалтгаалан төр, түмнийхээ төлөө зүтгэнэ гэдэгт найдаж байна. Цаашдаа бид нар ийм уур амьсгалыг Их Хурлын зааланд бүрдүүлж чадах юм бол энэ Их Хурлын заалан дахь уур амьсгалын өнгөөс Монголын нийгмийн өөрийнх нь өнгө төрх, ааш авир шалтгаална гэдгийг хэлэх гэсэн юм. Энд хэр зэрэг ойлголцож чадна вэ ард түмний дунд тийм ойлголцол байж чадна, энд хэр зэрэг тэмцэлдэж чадна вэ гадаа нөхцөл байдал тийм байх болно. Ийм учраас бий болсон нөхцөл, байдалд ташуур өгөх биш энэ 15 жил та бид төр, улсынхаа төлөө яаж зүтгэж вэ, юун дээр алдаж вэ, юун дээр онож вэ гэдгээ дор бүрнээ эргэж хараад эцсийн дүндээ мөс жудагтай ажиллахын ерөөлийг би та бүхэнд дэвшүүлж байна, бас ингэж ажиллахыг уриалж байна.

Мөс жудагтай байх юм бол бусад нь болно гэж итгэдэг юм. Баярлалаа.

Ингээд энэ асуудлыг хэлэлцэж дууслаа. Их Хурлын чуулганы ажиллагаа өндөрлөснийг мэдэгдье.

Соронзон хальснаас буулгасан:

Хуралдааны нарийн

бичгийн дарга






Г.НАРАНТУЯА

